
Бердақ атындағы Қарақалпақ мәмлекетлик университетиниқ 
Илимий кенеси тастыйықлаған.

Бул монографияда XX эсирдин сонғы 30 жыллығындағы қарақалпақ 
лирикасы мысалында көркем формалардын эволюаиясы, оған ишки ҳәм 
сыртқы тәсирлердин ақыбети, Шығыс ҳәм Батыс әдебиятларына тэн 
формалардын «миллийлесиў» процеси, форма менен мазмуннық бир- 
бирине тәсири, бирлиги ҳаққында мәселелери сөз етиледи. Дөретиўшилик 
процессте форма бурын пайда бола ма, мазмун ба? деген сораўға автордық 
жуўап излеўи сөзсиэ қызығыўшылық туўдырады. Киши лирикалық 
косықлардын формалық қэсийетлерин, лириканық айрықша формасы 
болған лирикалық топламлардын дүзилиў принциплерин анықлаў жақа 
илимий көз-қарастан эмелге асырылады.

Қосык қурылысы қарақалпақ әдебиятында жүдэ аз изертленген 
тараўлардық бири. Сонлықтан да усы мэселени изертлеўге ен үлкен бап 
ажыратылған. Бул бойынша көп ғана эдебий терминлер, түсиниклер автор 
тэрепинен биринши мәртебе усынылып отыр.

Жумыс XX әсир қарақалпақ әдебияты тарийхы, эдебият теориясы 
сабақлыкдары дүзилгенде, лириканын жанрлық, формалық қэсийетлерин 
үйренгенде илимий-теориялық, эмелий тийкар болып хызмет етеди.

Монографиядан аспирантлар, илимий хызметкерлер, студент ҳэм 
магистрлер кеқнен пайдаланыўы мүмкин. СондаЙ-ақ орта мектеплердин 
ҳәм академиялық лицейлердин оқытыўшылары ушын да жәрдемши қурал 
сыпатында хызмет етеди.

К И Р И С И Ў

Ғәрезсизлик жылларында елимиз өзиник экономикапық, сиясий, 
жәмийетлик раўажланыў жолына ийе болды. Бул жол халқымыз 
турмысыньщ ҳэр бир саласында баслы (приоритетный) бағдарды 
анықлап ҳәм белгилеп берди. Мине, усы нэрсе, эсиресе, илим, 
билимлендириў, халқымызтарийхы, мэденияты, эдебияты, руўхый 
турмысы бағдарларында сезилерли дэрежеде өзиниқ жемисин бере 
баслады. XX әсирдин 90>жылларына шекем бурынғы аўқамнын 
мәпинен келип шыққан ҳалда ҳәрекет еткен Өзбекстан илими енди 
өз мәмлекетине, халқына хызмет етпекте ҳэм бүгингй дүнья жүзлик 
илим қатарында аяқ қосып, ҳақылы түрде оньщ бир шақапшасы 
екенлигин ис жүзинде дәлиллеп атыр.

Өзбекстан республикасынын президенти Ислам Абдуғаниевич 
Каримов өзинин көп ғана мийнетлеринде, шығып сөйлеўлеринде 
елимиздиқ халық аралық абройы, бүгинги ҳэм ертенги турмыс 
дәрежеси биринши гезекте илим ҳәм билимлендириўге, интеллеюуал 
күшлерге байланыслы екенлигин қайта - қайта айтпақта. «Бүгин 
халық аралық турмыс, адамзат раўажланыўы сондай басқышқа 
кирген, енди онда әскерий қүдирет емес, бэлки интеллектуал дәреже, 
ақыл-ой, пикир, алдықғы технологиялар шешиўши эҳмийетке ийе 
болады. Әмир Темур бабамыздық «Күш - әдалатда» деген жүдә 
белгили ибарасын бүгинги күнге қолланып айтатуғын болсақ, мен 
оған қосымша қылып «Күш - билим ҳэм ақыл-ойда» деген болар 
едим. Келеси әсирде бул принцип жэне де күшейеди ҳэм жәмийетлик 
өмирдиқ ҳәмме тараўын қамтып алады. Демек, халық аралық 
майданда биз басқа мәмлекетлер менен интеллектуал пикирлеў 
жарысына, дөретиўшилик конкуренцияға түсиўимиз лазым болады. 
Бизиқ келешегимиз мине усы жарыс ҳэм конкуренцияға қай дәрежеде 
шыдам бере алыўымызға байланыслы.»'

Демек, ҳәэирги жәмийетлик илимлер де елимиздиқ келешеги де, 
бүгингисидеусы жэмийет ағзаларынын ақыл-ой, пикирлеў, билим

1 Каримов И.А. Баркомал авлод арзуси, Ташкент, «Ўзбекистон миллий 
энциклопедияси», 2000, 44-6.

ҳэм интеллектуал дәрежесине тығыз байланыслы екенлигин адамлар 
санасына тереқирек синдириў бойынша еле де нәпгийжелирек жумыс 
алып барыўлары керек. Илимди адамлар ийгилигине жумсаўға 
бағдарлаў. дүнья илим базары конкуренциясына шыдамлы илим 
жаратыў усы жумыслардыц ен эҳмийетли бөлеклеринен есапланады. 
Бул бағдар эдебиятганыў илими ушын да толық тийисли.

Қарақалпақ әдебияттаныў илиминде XX әсир қарақалпақ 
поэзиясы, соныц ишинде лирика ҳэр қыйлы аспектте, лирик қаҳар- 
ман мэселеси, лириканыцжанрлық-тематикалық, идеялық раўаж- 
ланыў эволюциясы тарийхый-хронологиялық аспектте изертленди. 
Сондай-ақ лириканыц формасын, соныц ишинде қосық қурылысын 
изертлеўге бағдарланған жумыслар да пайда болды. Бунда С. Ахметов, 
М. Нурмухаммедов, Н.Жапақов, Қ. Султанов, А.Пахратдинов, 
К. Худайбергенов, Т.Мэмбетниязов, Қ.Байниязов, К.Мәмбетов,
А. Әлиев. Қ. Муратбаев, С.Ниетуллаевсыяқлы белгили илимпазлар, 
сонғы дэўирде Ж .М ақсетова, М .М әмбетова, Р.Ҳамидова, 
М.Ешниязоваларга қусаған жас илимпазлар әдеўир мийнет етги. 
Бирақ қарақалпақ ааебиятында лириканыц көркем формалары еле 
өз алдына изертленген жоқ (ҳәзирги дэўир лирикасы да, сондай-ақ 
классикалық адебияттағы лирика да). Тек илимпаз Қ.Жәримбетовтыц 
XIX әсир қарақалпақ лирикасыныц жанрлық түрлерин изертлеўге 
бағдарланған докторлық диссертациясын усы саладағы эҳмийетли 
изертлеў сыпатында баҳалаў мүмкин (бул жумыста лирика мазмун 
ҳэм форма бойынша жанрларға бөлип үйрениледи).

Лирикада форма элементлерин анықлаў бойынша да ҳәр қыйлы 
коз қараслар бар. Қосықтыц ишки ҳэм сыртқы формасы, миллий 
эдебиятқа сырттан келген формалар, тек формасы бойынша 
анықланатуғын қосықлар ҳәм т. б. шынындада бүгинги қарақалпақ 
эдебияттаныў илиминде изертлениўин күтип турған мәселелер еди. 
Көркем шыгармада форма менен мазмунныц үлеси, доретиўшилик 
процессте олардыц қайсысынын алдын пайда болатуғынын 
изертлеўдиц әҳмийети жоқары. Әсиресе, XX әсирдиц соцғы 30 
жыллығында лирика өзинин қосық қурылысы, пикирди жеткериў 
усыллары бойынша түпкиликли өзгериске ушырады. Бурынғы тец 
өлшемли, дэстүрий қосықпардыц орнын еркин қосықлар ийелей 
баслады. Лирикада айрықша қызығыўшылық туўдыратуғын 
формалардыц бири лирикалық дүркин (бир неше лирикалық 
шыгармаларды мазмуны ямасаформасы бойынша байланыслы ҳалда 
бириктириўши). Бул мәселе бойынша азпы-копли пикирлер айтылды.

Бирақ лирикапықтопламнын, поэтикасы, оныч дүзилиў принцип- 
лери улыўма изертленилмеди ҳәм оны изертлеў адебий-теориялық 
жақтан үлкен әҳмийетке ийе.

Атап өтилгениндей ХХәсир қарақалпақ поэзиясы, соньщ ишинде 
лирикасы идеялық-тематикалық, жанрдық өсип-раўажланыўынық 
тарийхый-хронологиялық бағыты, лирик қаҳарман, адебий портрет, 
айырым формалық белгилер, эдебий байланыслар ҳәм тэсирлер 
саласында изертленди. Лекин (Қ.Муратбаевтық кишкене моно- 
графиясын, айырым мақалаларды есапламағанда) лириканық формасы 
өз алдына изертленбеди.

Бирақ бизге қоқсылас болған басқа түркий халықлардық 
эдебиятында лириканық көркем формасы мәселесин изертлеўге бир 
қатар илимий-изертлеў жумыслары арналған. Эсиресе, бул ис өзбек 
эдебиятында кеқ көлемде орынланды. Мәселен, У. Туйчиевтиқ «Ўзбек 
совет поэзиясида бармақ вазни» (Ташкент, 1964), «Ўзбек поэзиясида 
аруз системаси» (Ташкент, 1978), «Адабий турлар ва жанрлар» 
(Ташкент, 1992), Б.Саримсоқовтық «Ўзбек адабиетида сажъ» 
(Ташкент, 1978), Р. Арзубековтық «Лирикада кичик жанрлар» 
(Ташкент, 1976), Н. Шукуровтық «Услублар ва жанрлар» (Ташкент, 
1973), Л.Серикованық «Малые формы лирики Алишера Навои» 
(Ташкент, 1981) ҳәм т.б. мийнетлер тиккелей лириканық көркем 
формасын изертлеўге бағышланды. Қарақалпақ әдебиятына 
генетикалық жақын, аймақпас есапланатуғын қазақ, қырғыз, уйғыр, 
түркмен эдебиятларында да бул бағдарда бираз жумыс исленген. 
Олардан 3. Ахметовтық «Казахское стихосложение» (Алма Ата, 1964), 
«Өлеқсөздиқтеориясы» (АлмаАта, 1971), М.Ҳамраевтық «Основы 
тюрского стихосложения» (Алма Ата, 1963), Қ.Рысалиевтиқ 
«Киргизское стихосложение» (Фрунзе, 1972), Д.Абдуллаевтық 
«Народные основы стихосложении поэзии Мактымкулы» (Ашгабад, 
1990) атлы мийнетлерин атап өтиўге болады. Сондай-ақ жумы- 
сымызды жазыў пайытында азербайжан, татар, орыс ҳәм басқа да 
сырт елли әдебиятшылардық мийнетлерин үйрендик. Демек, 
лирикада көркем форманы изертлеў усындай кеқ масштабта қолға 
алынғанын бақласақ, қарақалпақ эдебиятганыў илиминде бул мәселе 
бираз кешеўиллеп қалғаны өкинишли. Бул жағдай, элбегғе, биринши 
гезекте тийисли қәнигели кадрлардық жетиспеўшилигинен болса, 
екиншиден, бурынғы совет идеологиясы дэўиринде әдебияттық 
формасы емес, тийкарынан мазмуны изертленди. Айырым көркем 
форманы изертлеўшилер қуўдаланды (бул ҳаққында жумысымыздық

тийкарғы бөлиминде сөз етиледи), үшиншиден, кадрларға дурыс 
илимий бағдар бермеў, илимий күшлерди тараўлар бойынша мақсетке 
муўапық бөлмеў де себепши болса керек.

Жумыстынтийкарғы мақсети XX эсирдиқсоцгы 30 жылындағы 
қарақалпақ лирикасында көркем формалардын раўажланыў 
эволюииясын, онын эдебий тэсирлер кэтийжесинде жаца формалар 
менен байыўын, лириканыц ишки ҳэм сыртқы формаларыныц ҳэр 
қыйлылығын, киши лирикалық формалардыц поэтикасын, қосықтыц 
сыртқы формасын тиккелей ацлататуғын қосық қурылысын 
изертлеўден ҳэм ашып бериўден ибарат. Сондай-ақ жумысымызда 
форма менен мазмун байланысы, уйқастыц қосықта пикирди 
жеткериўдеги хызмети мэселелерин де изертлеўди мақсет етип 
қойдық. Изертлеў барысында көп эсирлик көркем-эстетикалық 
прогрессив ой-пикирлерди, әдебий-теориялық нәтийжелерди, 
демократиялық идеяларды методологиялық тийкарлардыц бири етип 
алдық. Изертлеўдин, илимий-теориялық тийкары сыпатында көркем 
адебиятта форма мэселесинин, теориялық негизлерин ислеп шыққан 
көрнекли илимпазлар В. М. Жирмунскийдиц, А. Н. Веселовскийдиц, 
Б. М. Томашевскийдиц, Г. Н. Поспеловтыц, И. Б. Стеблеваныц, 
Г. А. Гуковскийдиц, В. Б. Шкловскийдиц, Б. М. Эйхенбаумныц, 
Е. Г. Эткиндтиц, Я. Мукаржевскийдиц, В. В. Кожиновтыц, 
М. Л. Гаспаровтыц, Фитраттыц, И.Султанныц, У. Туйчиевтиц, 
Н. Шукуровтыц, Р. Орзубековтыц, М. Ҳамраевтыц, 3. Ахметовтыц 
ҳэм т.б. мийнетлерине сүйендик. Сондай-ақ бизден бурын қарақаппақ 
әдебияты нда л и р и ка  ж анры н изертлеген  С. Ахметов, 
К. Худайбергенов, Қ. Жәримбетов сыяқлы эдебиягшылардыц мийнет- 
лери менен есапласқан ҳалда жумыс алып бардық.

Теманы изертлеўде салыстырма-типологик, тарийхый-салыстырма 
ҳәм көркем анализ методлары қолланылды.

www.ziyouz.com kutubxonasi



ҲӘЗИРГИ ҚАРАҚАЛПАҚ ЛИРИКАСЫНДА 
КӨРКЕМ ФОРМАЛАР ҲӘМ ОНЫЦ 
МАЗМУНҒА ҚАТНАСЫ____________________ у

1-ЬӨЛИМ. ЛИРИКЛДА КОРКЕМ ФОРМЛЛАРДЫ 
ГАЛЛАЎДЫН. ТЬОРИЯЛЫҚ ТИЙКАРЛАРЫ

Көркем шығармада форма мэселеси Аристотельден баслап оны 
(көркем шығарманы) изертлеўшилер ушын тийкарғы изертлеў 
объектлеринин бири болып келмекте. Эдетте форма мазмун менен 
бирликте яки болмаса салыстырылып изертленеди. Көпшилик 
эдебиятшылар форма менен мазмун бир-биринен ажыралмас 
түсиниклер екенлигин, олар арасындағы тығыз байланысты ашып 
берген. (Формаҳәм мазмун арасындағы байланыс мәселеси усы багпық 
екинши бөлиминде изертленеди). Сондай-ақ көркем шығарманық 
тек формасын бөлнп алып изертлеўшилер де баршылық. Оларды 
XIX әсирдин ақыры, XX әсирдин басында формализм мектебинин 
ўәкиллери деп атады. Олардан А. Н. Веселовский, Б. В. Томашевский, 
Г. А. Гуковский, В.М.Жирмунский, В.Б.Шкловский, Б.М.Әйхенбаум, 
Е. Г. Эткинд, Ян Мукаржевский (чех), М. М. Бахтин ҳэм т. б.

Бирақ XX эсирдиқ 30-жыллары формализм мектебинин, ўэкиллери 
биринен соқ бири қуўгынға ушырай баслады. Себеби, сол дәўир 
сиясаты ушын ҳақыйқый көркем эдебият ҳэм онын, адамларға 
тийгизетуғын эмоционаллық, эстетикалықтәсирин изертлеў (коркем 
шығарманық формасын изертлеўшилер кобирек усы мәселелерге 
дыққат аўдарған) керек емес еди. Қызыл империя тек социалистлик 
реализм методында жазылып, усы дэўирдиц косемин, партия 
линиясын жырлаған шығармаларды (олардық көркемлик дәрежеси 
қандай болыўына қарамастан) ғана жақлады. Усындай себеплерге 
гөре керкемлик қуны төмен, мазмун, идеялық дәрежеси де жоқары 
емес «шығармалар» қурамына көсем, партия, колхоз, социализм деген 
сөзлер киритилсе ҳеш қандай иркинишсиз баспадан шыға берди.

Солай етип, бир жағынан қуўдалаў, екинши жағынан көркем 
әдебият, эдебияттаныўдағы орын алып атырған әдилсизликлер,

нагуўрылыклар жоқарыда биз атап өткен ҳәм басқа да әдебиятшы- 
лардын қолын суўытып таслады. Олардын көпшилиги дөретиў- 
шилик-илимий бағдарын өзгертиўге мәжбүр болды.

Мәселен, Б.В. Томашевскийдин «Теория литературы. Поэтика* 
китабы 1925-1931 жыллар аралығында 6 мәртебе баспадан шықты 
ҳәм сол дәўирдеги ен абройлы мийнетлердин бири деп есапланды. 
Бирақ 1931-жылы бул оқыўлық «формализм» де айыпланып, оны 
студентлердинде, басқалардын да пайдаланыўына тыйым салынды. 
Илимпаз Ленинград мэмлекетлик университетинен жумыстан 
айдалды. Буннан кейин ол Ленинград темир жол транспорты 
инженерлери институтында әмелий математикадан лекция оқыйды. 
Сон бул китап тек 2001-жылы ғана қайта басылыўға мүмкиншилик 
алды.1 Оған «классический учебник» деген ат берилди.

XX әсирдин дәслепки 30 жыллығында көркем әдебияттын 
поэтикасы менен шуғылланған В.М.Жирмунский кейин ала 
қәнигелигин өзгертиўге ҳәм фольклор менен шуғылланыўға мәжбүр 
болды. Әдебиятшыларға белгили болғанынддй фольклорға сиясат жүдэ 
кем араласады. Уллы илимпаз «уллы сиясат»тан қашып фольклор, 
түркий ҳәм парсы ааебиятларынын өтмиши менен шуғылланыўға өтги. 
Ал, түркий ҳэм парсы ааебиятлары Европа эдебияты менен салыс- 
тырғанда да форма саласында әдеўир алға кеткен ҳэм буны
В. М .Жирмунскийге қусаған илимпаздын билмеўи мүмкин емес еди.

Әдебиятшы М.М.Баҳшндеөмирининкөпшиликбөлегин сүргинде- 
Қазақсганда ҳәм Сибирде өткерди. Ол, ҳәттеки, 1925-жылы «Звезда» 
журналынын 3 санында Б.В.Томашевскийдин жоқарыда биз етап өткен 
сабақлығына жазған рецензиялық мақаласын да өз атынан жәриялай 
алмай досты Т.Медведовтын атынан жэриялаўға мэжбүр болды.

Тилекке қарсы, көркем адебияттын формасын изертлеместен тек 
мазмунға дыққат аўдарыў, онда да ҳәр бир шығармадан социалистлик 
реалиэм методын излеў-тек ғана орыс эдебияты емес, ал бурынғы 
СССР дэўириндё бнын қурамындағы барлық миллий ааебиятларда 
да орын алды. Усындай себеплерге гөре қарақалпақ адебиятында да 
көркем адебияттын формасы мэселесин изертлеўге дерлик дыққат 
аўдарылмацы.

Ал көркем шығарманын формасы - бул онын ец тийкарғы 
элементи. Себеби, көркем шығарма оқыўшыға яки тындаўшыға

1 Томашевский Б.В. Теория литературы. Цоэтика. Москва. Аспект-Пресс,
2001. 332 ст

биринши гезекте формасы арқалы тәсир жасайды. Форма арқалы 
мазмун қабылланады. Эсиресе, Шығыс әдебиятында формаға 
айырықша дыққат аўдарылған. Шығыста поэзиянынбир қэсийети 
сөздин көркемлениўинде деп тусинилген. Сөздин жилўаланыўы, онын 
ҳэр қыйлы түске ениўи, ҳәр қыйлы позицияда келиўи арқалы жана 
жанрдағы шығармалардөретилген. Шығарманынформасын көркем- 
леп бериў арқалы онық оқыўшы яки тынлаўшыға тийгизетуғын 
эмоционаллық, эсгетикалық тәсирин де күшейтип отырған. Мәселен, 
муашшақусындай көркем изленислер нәтийжесинде пайда болған 
форма. Ол прозатек горизонталь жағдайда болса ғана мәниге ийе, 
ал лирика ҳэм горизонталь ҳәм вертикаль жағдайларда да мэниге 
ийе* 1 деген тусиниклерди тиккелей дэлилейди.

Сондай-ақ шығыстаеле VIII-X әсирлерде-ақ көркем сөз дөретиў- 
шилери ҳэр қыйлы көркем формаларды дөреткен болса, оны 
изертлеўшилер өз мийнетлеринде көркем формаларды типлестирип, 
олардық шығармадағы хызметин анықлап береди. Соны да атап 
өтиў керек, орта эсир изертлеўшилери көркем сөз дөретиўшилер 
сыяқлы, форма ҳэм мазмун бирлиги түсинигин «лафз-у маъни» 
түсинигине жәмледи, бунда лафз сөзине форманын барлық 
компонентлерин бирлесгирди2.

Әсиресе, орта эсирлердеги изертлеўшилер Шамс-и Қайс ҳәм Атаал- 
лахлар көркем шығармада форма ҳәм маэмун мәселесин изертлеўге 
айрықш а дыққат қаратты. Олар тәж ик-парсы  поэтикалық 
формаларынын жанрлық-теклик өзиншеликлерин тийкарлап ҳэм 
классификациялап берди. Көркем шығарманын, формасы менен 
мазмунынын сәйкеслигиниқ зэрүрлигин бир неше мәртебе 
тастыйықпады. Айрықша Атааплах тәрепинен коркем шығармада 
мазмуннын бириншилиги, оған форманын бағыныўы бойынша 
тастыйықлаўы бүгинги күнги әдебият изертлеўшилери арасында да 
қоллап-қуўатлаўшылыққа ийе болмақта. Бул изертлеўшилердин 
форма ҳәм мазмун мэселесин көркем шығарманық тындаўшыға 
эмоционаллық тэсири факти менен байланыста қарастырыўы да 
дыққатқа ылайық.3

'Адабий турлар ва жанрлар, 3-жилдлик, 2-жнлд. Тошкент, «Фан», 1992, 55- 
б .

1 Мусуллманкулов Р. Персидиско - таджикское классическая поэтика (X- 
XV вв.) Москва «Наука», 1989, 140 с.

1 Мусулманқулов Р. Персидско-таджикская классическая поэтика (Х-ХҮ вв),
М. «Наука», 1989, 157 с.

Шығыста сонық ишинде түркий поэзияда мын жыллықлар 
даўамында көркем адебиятка усындай талап пенен қатнас жасаўы 
нәтийжесинде, әсиресе, лирика форма ҳэм жанрлық сыпатлары 
бойынша байыды. «Дерлик мын жыллық тарийхқа ийе болған өзбек 
лирикасы тийкарынан 61 жанрға ийе болды, лирикада бул 
жанрлардан айырымларынық салмағы пәсейди, базы жанрлар қатардан 
шықты, айрым жанрлар жанадан пайда болды»1 Өзбек әдебиятында 
бар болған лирик жанрлардын көпшилиги қарақалпақ эдебиятында 
да бар. Ал лирик жанрлар көбинше формасы бойынша да 
жасалатуғыны белгили. Демек, бул нәрсе, лирикалық шығармалардық 
формасын изертлеў зәрүрлигин еле де артгырады.
- Биз изертлеў жумысымызда лирикада форма деген не? Ол 

лирикалық шығарманын қайсы компонентлерин өз ишине қамтыйды? 
Форманық көркем шығармадағы тийкарғы хызмети неден ибарат? деген 
ҳэм басқа да сораўларға жуўап бериўге умгылып көремиз.

*Форма сыпатында шығарманық биз тәрепинен тиккелей 
кабылланатуғын «сыртқы» тэрепи-оны қурайтуғын барлық сеслер 
хәм сеслик кайталаўлар, ырғақ, интонаиия, көркем сөз (сонын ишинде 
троллар - теқеўлер, метафоралар, эпитетлер ҳәм т.б.), композиция - 
яғный айырым бөлеклердин өз-ара жайласыўы ҳәм байланысы 
гүсиниледи».2

Көркем шығарманық формасы еки тийкарғы хызметги атқарады. 
Бириншиси көркем пүтинликтиқ ишинде әмелге асырылды, 
сонлықтан да оны ишки форма деп атаў мүмкин: бул мазмунды 
жеткериў хызмети. Екинши хызмети шығарманық оқыўшыға тэсир 
етиўинде байқалады, сонлықтанда оны сыртқы форма деп атаў 
мүмкин. Өйткени, форма оқыўшыға эстетикалық тәсир жасайды, 
әйне форма көркем шығарманық эстетикалық тәсир етиўшилик 
күшин өзинде жэмлейди. Мазмун өз-өзинен қатақ түрде эстетикалық 
жақтан сулыў ямаса әбигер болыўы мүмкин емес - бул тек форма 
арқалы эмелге асырылатуғын өзиншелик.3

«Ишки ырғақ, даўыс толқыўлары, тәкирарлаўлар, тасгыйықлаўлар, 
пэтлер, паузалар, музыкалық ырғақлардьщ пэс - бэдент толқынлары,

1 Адабий турлар ва жанрлар,(тарихи ва назариасига оид) 3-жилдлик, 2-жилд.
лирика, Тошкент, «Фан», 1992, 142-6.

] Кожинов В.В. Стихи н поэзня. М. 1980, 25 с.
} Есин А.6. Принципы и приены Анализа литературного проиэведение,

Москва, «Флинта» «Наука», 1998, 27 ст.

уйқас ҳәм өлшемниц тэсири қосыққа эмоционаллық, өзинше 
мазмунлық ҳэм көркемлик бағышлайды: қосықта алға сүрилген 
идеялық бағыггыц оригиналь көркем тастыйықланыўы тэмийин- 
ленеди».’

Демек, шығарма формасы оныц мазмуныныц жүзеге асыры- 
лыўында да, жоқары көркемлилигиниц тәмийинлениўинде де 
тийкарғы хызметти атқарады. Форма - буд көркем шығарманыц 
эстетикалық күшин пайда етиўши де тәрепи.

Сондай-ақ А.Б. Есинниц тастыйықлағанындай форма көркем 
шығармадағы хызметине қарай ишки ҳэм сыртқы форма деп те 
бөлинеди. Биз қарақалпақ лирикасыныц соцғы 30 жыллықтағы 
үлгилери мысалында усы формалардыц өзиншелик таманларын көрип 
өтпекшимиз.

Ш айырдыц өз шығармаларына жана форма излестириўге 
дөретиўшилик пенен қатнас жасаўы қосықтыц табысын белгилей- 
туғын критериялардыцбири. Себеби, көркем форма көркемликтиц 
тийкарғы элементи.

Белгили әдебиятшы С.Ахметов өзиниц «Қарақалпақ Совет 
поэзиясы» атлы монографиялық мийнетинде қарақалпақ шайыр- 
ларыныц шығармаларыныц көркемлигиниц артып баратырғанлығын, 
форма танлаўдағы излениўшиликти, қосық қурылысындағы 
жацалықларды ашып береди. Мийнетте басқа шайырлар сыяқлы 
И.Юсуповтыц шығармаларындағы бундай шеберликтиц сыры 
айқынланады. «Сондай-ақ автор (И.Юсупов-О.К.) қосық қатар- 
ларындағы пикирлерди тасымаллаў усылын да жийи колланады. 
бирақ бундай жағдайда ол пикирдин тэбийий ағымын бузбайды, 
демек, ол қарақалпақ поэзиясыныц қосық қурылысын буннан да 
былай раўажландырыўда ядқа алатуғын моментлер болып 
табылатуғынын айтыўымыз тийис».1 2 3

И.Юсуповтыц ғэрезсизлик дәўиринде жазған қосықларында да 
ишки форма ықшамлығы ҳәм қурамалылығы сақланып қалды. Оньщ 
1991-жылы жазған «Алыс Малайзия көшелеринде», 1992 ҳэм 1993 - 
жыллары жазған «Төк таўындағы ойлар» деп аталатуғын қосықлары 
бар. Булеки қосықгыц да көлеми үлкен. Бириншиси ҳәрбири4-5

1 Каримов Н., «Ўзбек адабийтида жанрлар типологияси ва услублар ранг-
баранглиги» тупламида, Тошкент, «Фан», 19«3, 132 -бет.

3 Ахмегов С. Қаракалпақ Совет поэзиясы, Нөкис, «Қарақалпақстан», 1988, 
326-бет

бәнтген ибарат 12бөлимнен, екиншиси 34сешлликтентурады. Бирақ 
қосық көлеми үлкен болғаны менен ондағы ой - пикир шашыранды 
емес. Еки шыгармада да шайырдын, аналитикалық пикирлеўи арқалы 
ой - сезими ишки ықшам формада сэўлеленеди.

Биринши қосықта параллелизм ҳәм антитеза усыллары көбирек 
ислетиледи. Шайыр поэзиянық ўақыт ҳәм кеқислик саласындағы 
шексиз мүмкиншиликлеринен өнимли пайдаланады. Алыс Малайзия 
көшелеринде жүрип - ақ ондағы турмысты бизин жасаў шараятымыз 
бенен салыстырады:

Бунда болғанында менин қасымда,
Ким «арта қалғанын» көрер едиқ сен,
Бирақ ҳәзир қай дүканнық аўзында,
Нан гезекте турғанынды билмеймен...1

Сондай-ақ бул еки қосықта да шайырдын еқ тийкарғы жетис- 
кенлиги сыпатында эпикалық сюжетги лирикаға синдире алыўы 
болып табылады. Бул еки қосықтыц ҳәр бириндеги ой-пикирди 
проза арқалы бериў ушын, әлбетте, еқ кеминде повесть жазылыў 
зэрүрлиги туўылар еди. Демек. өмирди көркем сүўретлеўде қосықгық 
мүмкиншилиги қара сөзге салысгырганда адеўир кеқ екенлиги шайыр 
шыгармалары арқалы және бир мәртебе дэлилленеди.

Шайыр Т. Матмуратовтық қосықларында да пикир ағымы бир\ 
қанша бағдарда раўажланғаны менен соқында еқ баслы бир пикир 
айрықшапанып, дыққат соны даўам еттириўге қаратылааы. Қосықгық 
финалында усы пикир баслы айтылажақ ой менен биригеди. '

Мәселен, шайырдық «Ҳааал адамлардық жүреги» атлы қосығында^ 
жаны таза ҳәм иплас адамлардық жүрегин контрастқа қойыў арқалы 
ҳарамлық пенен ҳадаллықтық мәнисин шағады. Қосықта баслы 
дыққат уллылыққа, жоқары адамгершилик пазийлетлерине, оны 
улығлаўға қаратылады.

Жақсыларлық жүреги бэлким,
Даўа таппай жоғалып кетер,
Бирақ атын ол ийесинин,
Балентликке шыгарып кетер.1 2

Шайырдын бул қосығынық жуўмағы И.Юсуповтық ертеректе 
жазған «Пошша торғайдық өлими» атлы қосығынық жуумағын 
еслетеди. Ондада шайыр қосықты:

1 Юсупов И., «Эмиудәрья» журналы. 1992, 8-9 санлар, 21-6.
: Матмуратов Т., «Жулдызлар жанар», «Қарақалпақстан», 1989, 146-6

Өлди ол бирақта қосықтын данқын,
Қол жетпес бийикке шығарып өлди.

деп жуўмақлаған еди.
Мине, бул еки шайырдын көркем дүньясындағы жақынлық, 

қарақалпақ лирикасында қәлиплескен көркем эстетикалық түсиник.
Шайыр Т.Матмуратов жоқарыдағы қосығында ой дизбеклерин 

раўажландыра келе бир көркем жуўмақта тоқтайды. Бул форма 
шайырдын айтажақ пикириниқ оқыўшыға түсиникли болыўына, 
оны оқыўшынын тезден қабыллап өзинин қатнасын билдириўине 
мүмкиншилик жаратады.

Жийенбай Избасқановтын шайырлығы да сонда, ол өз шығар- 
масында пайдаланатуғын ҳэр бир сөдди көркем сөзге, биз күнделикли 
көрип жүрген, бирақ елестире бермейтуғын деталларды, предмеглерди 
әдебий деталға айландырады. Шайыр ҳәр бир шығармасына көркем 
форма тандаўға айрықша итибар қаратады.

Шайыр көркем сөз арқалы тәбияттын, ҳәр бир ағзасы, мүшеси 
менен сәўбетлеседи, оларды өз шығармасыньщ сүўретлеў объектине 
айландырады. Бунда шайыр тәбият көринислеринен, тэбияттағы қуслар, 
ҳайўанатлар дүньясынан гөззаллықты, сулыўлықты көргиси келеди.

Көркем әдебияттын күши де, ўазыйпасы да, әне, усында. 
Шайырдын «Шағапалар» қосығына нәзер аўдарайық:

Толқынлардын, төсин аймалардай,
Желпинесиз жазғы сулыўлар,
Төменде суў емес, айна бардай,
Серпилесиз назлы сулыўлар.

Таранасыз тынбай таранасыз,
Жарасымлы сизлердей арыўга,
Ал, жағаға қашан ораласыз,
Я барсызба мәқги қалыўға?2

Элбетге, шайырдын сүўретлеўин, сөзин шағалалар еситпейди, онын. 
сораўына жуўап та бермейди. Бирақ оқыўшы бул гөззал туйғылардан 
эстетикалықтәсир алады. Искусстводан, коркем адебияттан рэҳэтлениў, 
дем алыў, сулыў сезимлерге бөлениў деп мине, усыны айгады.

Қарақалпақ халық дәстанларында «батыр уйқысынан шашырап 
оянды» деген ибаранык ислетилетуғынын билемиз. Бунда шашырап 
ояныўдеген бизин, санамызға батырлықтык, айбатлылықтын, 1

1 Иэбасқанов Ж. Сайланды шығармалары, Нокис, «Қарақалпақстан», 1999, 44-6

символы сыпатында сицеди. Ал, Жийенбай Избасқанов «Көргенициз 
барма гөззалды» деп басланатуғын лирикасында бул ибараға 
пүткиллейбасқашаўазыйпажүклейди. —-------------- ~

~ Көргениниз барма гөззалды,
Тан сәҳәрде шашырап оянған,
Ушқынланып әне қозғалды,
Сулыў емес, бир уўыс эрман!1

Көркем адебиятга ҳаял - қызлар гөззаллығын ҳэр қыйлы тенеўлер, 
уқсатыўлар арқалы сүўретленгенин оқығанбыз, еситкенбиз. Бирақ 
бул шығармада гөззаллықтын тэбийий ҳалында сүўретлениўи, 
гөззаллық сол гөззалдын назы, жүрис-турысы арқалы берилиўи 
қосық тәсиршенлигинин еле де артыўына тиккелей тәсир жасап 
турғанын көремиз. Бул, әлбетте, шайырлық шеберликке, әсиресе, 
көркем сөзден пайдаланыў шеберлигине байланыслы.

Ой - пикирди аўыспалы мэниге қурыў лирикада жаналық емес. 
Ол қарақалпақ шайырлары да, басқа халықлардын шайырлары да 
бурыннан қолланып киятырған дэстүр, усыл. Бирақ соцғы ўақытлары 
бир қатар шайырлар Ърепинен жанаша формада қолланылмақта. 
Шайыр Х.Дәўлетназаровтындөретиўшилигинде усындай формада 
жазылған қосықлар бир қанша бар:

Өширип ҳүр шадлық салған излерди,
Тәғдир гүренитип қойды жүзлерди,
Қошқар болама деп едик сизлерди,
Манырап суў ишип жүрген қозылар.

Турмыс гүўенине мойын усынып,
Кеқ дүнья сыйдырмай, қуўып қысылып,
Қур тәрк етилерме шақыныз сыкып,
Манырап суў ишип жүрген қозылар.2

X. Дэўлетназаровтық қосықларында үлкен күйиниш, толғаныс 
излерин көриўге болады. Лирик қаҳарманнын бундай ҳалатын 
жеткериўде ол пикирлерди тасымаллаў, аўыспалы формалардан 
пайдаланады. Сондай-ақ шайыр поэзиясынын көркем тили тартымлы. 
Бул нәрсе қосықтын ишки мазмунына ҳәм формасына унамлы 
тәсирин тийгизеди.

1 Избасқанов Ж. Сакланды шығармалары, Нөкис, «Қарақалпақстан», 1999, 97-6.
* Дэўлетназаров X., «Ашық болмаған ким бар* * Нөкис, «Қарақалпақстан» 

1991, 30-6.

Жаздырылған гүмис сырғанды,
Зер жамылып қақшыды аспан,
Өзин кетгин, қурсаўлар қалды,
Мен өзиме қайта алмаспан.

Сезимлерим шала суўынған,
Бунша маған боларма қайғы!
Нуры менен көздиқ жуўылған,
Жулдызгенем кем-кем қарайды...

Өкинишим- 
қанжар ушынан 
сорғалаған қырмызы қандур.
Нэзеримнен шоршып жоғалған 
пүтинликти жайына қалдыр...1

Поэзияда ой-пикир жеткериўдиқ бундай формасынық да өз 
тәрепдарлары бар. Бизиқ әдебиятымызда да басқа халыкдардық 
эдебиятларында да көп ғана шайырлар усындай формада қосық дөретеди. 
Буқдай форма пикирлерди стандартл ы қтан, сыйқақпықган қутқарады.

Бунда пикирди жеткериўдиқ дәстүрий формалары нэзерге 
шалынбайды. Пикир ағымынық раўажланыў бағытын полифаник 
образлар, пикирди жеткериўге қатнаслы, бирақ пикирлеўдиқ сыртқы 
көринисине оншелли қатнаслы болмаған деталлар белгилейди. Бул 
интелектуаллық поэзиянық шайыр тәрепинен жаратылған айрықша 
формасы болып табылады.

С. Ибрагимовтық поэзиясынық еқ бир характерли таманы ол 
адамлардық қабыллаўы ушын оғады қурамалы болыўы менен бирге 
қосықпарыньщ синтаксислик қурамы түп-тамырынан өзгешеленип 
турады. Биз классикалық формада жазылған қосықлардық ҳәр бир 
қатары бас ҳэриптен басланатуғынына көнлигип қалсақ, С. Ибра- 
гимовтыц қосықларында ноқат прозалық шығармалардағыдай 
белгили бир логикалық ойды билдиретуғын сөзлер дизбегинен соқ 
қойылады. Яғный онда бас ҳәрип қатардық басында емес, онық 
ортасында да қойыла береди. Бул нәрсе ырғақ, бәнт сыяқлы 
қосықтық сыртқы формасына тәсир етиў менен бирге, ишки - 
мазмунды жеткериў формасына да жоқарыда көрип өткенимиздей 
тэсир жасайды. Себеби, бул эоеттегидей ииверсиялық қубылыс емес.

1 Ибрагимов С., «Жер менен аспаннын аралығында», Нөкис, «Қара-
қалпақстан», 1990, $2-6.

Шайыр еркин қосықгьщ ишки ҳэм сыртқы нызамлықларынан толык 
хабардар ҳалда қосыққа қатнасы жоқ зыят бир де сөз ислетпейди. 
Ҳэр бир сөзден өнимли пайдаланады.

Өз ой - пикирин жеткериўге форма тақлаўда Б.Генжемуратовта 
да озгелерге усамайтуғын усыл бар. Шайыр дүньяны барлық 
масштабы ҳәм мазмуны менен қабыллаўға умтылады. Ол ўатандарлық 
тарийхқа, онық мэдениятынық кешегиси менен бүгингисине нэзер 
таслайды. Тарийх оны гүзелиске түсиреди. Оныц қосықлары 
көплеген жас шайырлар сыяқлы уйқассыз қосық формасында 
жазылғаны менен белгили бир ыргаққатүседи. Б. Генжемуратовтыц 
қосықлары даўысты гә бәлент көтерип, керекли жеринде пэсейтип 
оқыўды талап етеди. Сонда оныц эмоционаллық тэсири еле де 
күшейеди, оныц мэнисин, шайырдыц айтажақ ойын еле де жетигирек 
түсинемиз.

Халқымнық тәғдири шатыраш тасындай,
Талай Гайыпханнын қолында кеткен...
Шөлдин, тарийх атлы кеқ тахтасында,
Ақ таслар қара тасқа айланып кеткен...
Баўырым Оразан! ..
Баўырым Маман!...
Саҳрам,
мениқ саҳрам көқлим қумлағы 
қуўырылып баратыр мисли қуўырмаш...
Әсирдиқ қызғыны - Қуяш ондағы.
Мениқ де жаслығым - туўылған Қуяш !...1

Шайырдыц сөз етиў объекти кец. Ол поэзиянын, мүмкиншилигин 
толық ақғарған ҳалда, ўақыт ҳэм кеқислик шегараларын бузып өтил 
тарийх пенен бүгинги тәшўишлерди тутастырады. Бундай формй 
Бахтыяр Гекжемуратовтық поэзиясында ҳақыйқый көркем сөз бенеи 
биригип, пикир өткирлигин, тужырымлылығын еле де арггырады. 
Шайыр поэзиясындағы айырыкша қубылыс - ол сөзге, онын 
мәнисине итибар береди. Басқа шайырлар түўе өзинин шыгарма- 
ларындағы ибаралар да таза қосықларында ислетилмейди.

Ой - пикирди жеткериўдиц, поэтикалық образды сэўлелен- 
дириўдиц түрли формалары бар. Шайыр оны туўры мәнисинде 
жеткериўи де мүмкин, ал айырым бундай қылып жеткериўге 
мүмкиншилик болмаған жағдайда тымсаллық, аллегориялық усыл

Генжемуратов Б.. «Саратан*, Нөкис, «Қарақалпақстан», 1990, 54-6.

менен-ақ жеткерип поэтикалық образдык полифаник мәнислерин 
келтирип шығарады. Әсиресе, бул усыллар ааебияттық үстинен 
цензура ҳүким сүрип турған 70 — 80-жыллары айырықша қол келди.

Ал, қарақалпақ адебиятында 1970 — 2000- жыллары қалемтер- 
беткен шайырлар ишинде пикирди жеткериўдиқ аллегориялық 
тымсаллық усылларын қоллаўда шайыр Дәўлен Айтмуратовтық орны 
айырықша. Ол өз тымсалларында гөр тышқан қусап өзиниқ ининен 
басқаны көрмегенлерди - майқабаққа, турмыс самапы қаяққа қуўса 
сол жаққа қақғалап жүргенлерди - қақбаққа, мақтаншақларды - 
секерпараға, барлық жерде сумлық ойлап, тек сол арқалы еплеп күн 
көрип жүргенлерди -түлкиниқ қуйрығына, «кимниқтарысы писсе, 
сонық таўығы* болатуғынларды - ийтке теқейди. Шайырдық «Қулып 
ҳэм уры», «Маймылдық пикири», «Ийт»' атлы тымсалларынық бир 
қанша сәтли шыққанлығын айтып өтиў керек. Оларда тымсапларға 
тән болған пикирдин тужырымлылығы, оларды тымсаллап 
жеткериўдеги айқынлық сақланған. Айырым адамлар тайпасынық 
келбети, олар арасындағы қатнастық белгили бир нормалары 
сэўлелениўин тапқан.

Пикирди жеткериўде жоқарыдағы формаға салыстырғанда да 
метофоралық образ жасаў қурамапырақ. Мине, усы формада қосық 
доретиўде Ш.Сейтов, К.Каримов, М.Бердиенлер эдеўир өнимли 
иследи. Символлық образ жаратыў шайырлардық өз пикирин 
жеткериўде жақа форма излеў пайытында жүзеге келеди. Бундай 
шығармаларда символлық образды ямаса оны пайда етиўши 
предметги, оннан келип шығатуғын мәнис пенен алмастырыўға 
болмайды. Символлық образлардық сыртқы формасы менен ишки 
мәнисин бөлип алып қараўға да болмайды. Бул формада да көп ғана 
шайырларымыз өзлериниқ жақсы шығармаларын дөретти. Әсиресе, 
олардан И.Юсуповтық «Сексеўил»1 2, «Пошша торғайдық өлими»3, 
Ҳ.Айымбетовтық «Қызыл жықғыл»4 «Аттық излери*5 қосықларын 
айрықша атап өтиўге болады.

1 Айтмуратов Д., Мен шынлыкты суйдим, олсыз хеш нарседе кадирн йок, 
Нөкис, «Қарақалпақстан*, 1988, 70. 75, 81-бетлер

2 Юсупов И. Шыгармаларынықеки томлыгы, I том, Нөкис, Қарақалпақстан. 
1978, 193-бет

5 Сонда, 247-бет
4 Айымбетов X. Үлкен шанарақ, Нөкис, «Қарақалпақстан*. 1991, 17-бет
5 Сонда, 4-6.

2 — Қ. Оразымбетов

Ал, лирикалық шығармалардын сыртқы формасы сыпатында онын 
ырғағы, уйқас, өлшем, бэнт ҳэм композициялық қурылысы 
түсиниледи. Биз жумысымыздын кёиинги белимлеринде қосық 
қурылысы мәселесине арнаўлы тоқгайтуғын болғанлықтан айырым 
шайырлардын, шығармаларынын композициялық қурылысы жөнинде 
пикирбилдириў менен шекленбекшимиз.

«Композиция (латынша согарозШо- қурастырыў, бириктириў), 
көркем форма компонентлериниц жайласыўы ҳәм сәйкеслиги, яғный 
шығарманы онын мазмун ҳәм жанрынан келип шыққан ҳалда 
жайластырыў. Композиция форма элементлерин бириктиреди ҳәм 
оларды идеяға бағындыралы. Композиния нызамлары - эстетикалық 
талғамньщ жуўмақлары, олар ҳақыйқатлықтын терен байланыс- 
лылығын өзинде сәўлелендиреди».1

Демек шығарманын композициясы онын, пүтинлигин, мазмуны, 
идея, образлардын, толықлығын тәмийинлеўде айрықша хызмет 
атқаратуғыны созсиз. Әсиресе, лирикалық шығармаларда композиция 
қатацесапқа алынатуғын компонентлердицбири. Себеби, эпикалық 
шығармалардық кдмпозициясын автор сондай қылып дүзиўи 
мүмкин, оқыўшы шығарманын, қэлеген бабын яки болимин оқып 
ол бойынша белгили бир түсиникке ийе болады. Сонлықтан да көп 
китаптан ибарат романлардын, қайсы китабынан баслап оқысан да 
ол путинлигинше қабылланады. Лирикалық шығармаяарда эпикалық 
сюжет, ўақыялар қатнаспайды, ал шайырдыцбелгили ўақыя, ҳадийсе, 
зат ҳэм басқа да түсиниклерге сезими, қатнасы лирик қаҳарман 
тилинен баянланады ямаса жуўмақлары бериледи. Усыннан шығарма- 
ныц идеясы, мазмуны пайда болалы. Солай екен, пикирди жеткериў 
ушын қосық компонентлериницдурысжайластырыў зэрүрлигиөз- 
өзинен келип шығады.

Шайыр Т. Жумамуратовтыц «Бала туўралы сөз» атлы лирикалық 
шыгармасы бар. Онда эке менен бала арасындағы қатнас туўралы 
гәп барады. Қосық жанрлық жақтан дидактикалық лирика. Ал бул 
жанр баянлаўга бейим. Қосықта экени сыйлаў ҳэр бир перзенттин 
парызы екени нәсиятлана келе халық эпсанасы баянланады. Биз 
әпсананыц мазмунын айтып берип отырмаймыз. Бирақ әпсана 
қосыққа жүдэ орынлы киритилген. Егер де эпсана киритилмей, 
шайыр әкени ҳүрметлецдеп қуры нәсиятлай бергенде пикир қурғақ,

'Литературный энииклопедический словар, Москва, «Советская эниик-
лоледия». /9Я?,164-ст

тәсирсиз болып шығар еди. Гүллэн әлемди жаўызлығы менен дирил- 
деткен Искендер өз улын өлимге қыймайды, оны өлди деп балаша 
енирейди. Шайыр пүткил бир әпсананы пикирди жеткериўде 
тәсиршеқлигин арттырыў ушын детал сыпатында пайдаланған ҳәм 
сөзсиз табысқа ерискен.

Залымлар бар, жанды шөптей отаған,
Еске түссе қапа болып жатаман,
Маған берген зор сыйлығын сол болсын,
Ҳеш перзентти айырма сен атадан.!
Ата барма перзент ғамын жемеген.
Өзин көрдин муҳаббаты ем ек|нт 
Ана барма «жан перзентим саў болсын,
Әжел келсе, жол меники!* демеген.1

Әлбетге, шайырдын бундай жуўмақ жасаўы орынлы. Себеби 
эпсанадан келип шыгатугын жуўмзц пенен шайыр пикири бир - 
бири менен мас түсип, қосықгын эмоийоналлық тэсиршенлигин 
арттырып, эстетикалық талғамлылығын жоқарылатады. Бунда, 
әлбетте, қосықтағы деталлардын, образлардын дурыс жайласты- 
рыпыўы айрықша әҳмийетке ийе екенлиги де түсиникли.

Шайыр М.Сейтниязовтын көпшилиқ қосықларыньщ колеми 
қысқа. Ол усы қысқа қатарларда-ақ үлкен пикир айтыўға умтылады. 
Бунын ушын пикирди жеткериўге тиккелей қатнасатуғын деталларды 
дизип келеди де қосықтын финалында базда күгилмеген, базда 
пикирдин логикалық раўажланыўынан келип шығатугын жуўмақ 
жасайды. Шайырдық «Бахытсызлық» қосығы бэри жыйналып 3 
бәнттен ибарат. Оньщ дәслепки еки бәнтинде ана ҳздийсе бахыт- 
сызлық, мына ҳэдийсе бахытсызлық деп бир қатар ҳәдийселерди 
дизип келедн де мынадай жуўмақ жасайды:

Бәри бахытсызлық,
Бирақ буларды
Мүмкиндей толтырыў, дүзетиў, жалғаў.
Үлкен бахытсызлық ҳәм ен тийкарғы- 
Қара мәпин ушын биреўди алдаў.2

1 Жумамуратов Т., Шығармалар жыйнағынык 3 томлығы, I- том, Нокис,
1978,17-6.

1 Сейтниязов М., «Бир гэпим бар*, Нөкис, «Қарақалпақстан», 1987. 9-6.

www.ziyouz.com kutubxonasi



Сондай-ақ шайырдыц «Бир гәпим бар бүгин», «Қорқаман бүгинги 
гей жаслардын», «Гүз гүли», «Әмиўдәрья» қосықларына да 
композициялық ықшамлық тән. Эсиресе, «Эмиўдэрья» қосығы бәри 
жыйналып төрт қатардан ибарат болғаны менен үлкен мэнилик 
жүкке ийе. М. Сейтниязовтын көпшилик қосықларынатэн белги - 
оларда пикирди бериўдин градаиия усылынан пайдаланылады. Пикир 
ағымы әсте жанланып раўажланады, сон ол кульминациялық шегине 
жетип, финалда бирден шешиледи.

Ал, шайыр Т. Матмуратошын көпшилик қосықларында ликирди 
көркемлеп жеткериўдиқ параллелизм усылы қолланылады. Шайыр 
көбинесе бир-бирине қарама - қарсы болған еки деталды қатара 
қойып сүўретлейди. Усыннан белгили бир тужырымлы пикирди 
келтирип шығарады.

Адамлар жасаса егер кек етпей,
Минезлер есилигт кетер жипектей,
Жаманнын қөнили таўық кетектей,
Жақсынын көцили мисли жәннетдур.* 1

Мен ҳайран қаламан не ушын таўлар,
Бийик болған сайын суўық болады.
Мен ҳайран қаламан гейбир адамлар,
Бийик болған сайын суйық болады.2

Туўырылық жолында мен киширсем де,
Үлкен болмадым де ҳеш налымаспан.
Таза кийимиме дақ түсирсем де,
Ҳүждан сарайына шақ жуўытпаспан.3

Т. Матмуратоетын поэзиясына тэн ец тийкарғы кубылыслардын 
бири - ол шығармасын қандай композиииялықформаға қурмасын, 
өмирдеги қарама - қарсы түсиниклерди бир - бири менен қарама - 
қарсы қойып сүўретлейди ҳәм усы арқалы «Жақсылық», «Ҳүждан- 
лылық» деген түсиниклердиц мәнисин шағады. Буны өз ўақтында 
қарақалпақадебиятыныцжетикбилимданы, белгили илимпаз, проф. 
С.Ахметов дурыс белгилеп өткен еди: «Жақсылық пенен жаманлық, 
бийиклик пенен пэслик, инсап пенен бийинсаплық, ҳүжданлылық

1 Матмуратов Т. «Жақсылық сарайы*, Нөкис. «Қарақалпақстан» 1986, 60-6
1 Матмуратов Т, «Жулдызлар жанар», Нөкис. 1989,154-6.
> Сонда, 108-6.

пенен ҳүждансызлықтын гүреси Т.Матмуратовтын улыўма поэзия- 
сында көп, әсиресе, соцғы шығармаларыныцтийкарын қурайды».1

Бирақ шайыр шығармаларында пикир, мазмун айырымланып, 
форма олардыц саясында қалып қоймайды. Олар бир - бирине сай. 
Сондай - ақ қосық деталларын жайластырыўда яғный шығарманыц 
композициялық қурылысында да жасалмалық сезилмейди.

Пикирди жеткериў ушын бундай ықшам компоэициялық 
формадан пайдаланыў шайыр К.Рахмановтын, да базы бир қосық- 
ларына тән:

Еки нәрсе мени әбден қыйнайды,
Еки нәрсе көкирегиме сыймайды,
Бири оныц Журт тиксинген арсызлық,
Екиншиси жоллардағы ацсызлық.

Еки нәрсе жейди мудам жанымды,
Еки нәрсе қыздырады қанымды,
Бири оныц адамларға қыянет,
Екиншиси-кеширилген жинаят.2

Жуўмақластырып айтқанда XX әсирдиц соцғы 30 жыллығында 
қәлем тербеткен шайырлар өз шығармаларыныц композициялық 
қурылысын жетилистириўде көркем излениўшилик пенен жемисли 
шуғылланғанын гүзетиўге болады.

Улыўма лирикалық шығармаларға көркем форма тацлаўда 
шайырлардыц изленислери көзге тасланды. Себеби көркем дөретиў- 
шилик ҳеш ўақытга тайын формалардан пайдаланыўды ацлатпайды. 
Формаларды жетилистириў шайырларда бэрқулла излениўшилик 
процессти, яғный цдея, ой - пикир, сезимди, лирик қаҳарманныц 
психологиялық жағдайын анағурлым толық ҳәм анық жеткериўге 
умтылыўды ацлатадыЬ~€онлықтанда ҳәр бир көркемлиги жоқары 
шығармада форма жацадан туўылады. Ал басқалар тәрепинен 
дөретилген жоқары коркем форма - бул ҳәр бир дөретиўши ушын 
үйрениў мектеби болып қала береди.

Әсиресе, лирйкалық шығармалардыц, формасын үйрениўдиц 
әҳмийети соннан ибарат, онда сөз, оныц мәниси биринши орында 
турады. Эпикалық шығармада оқыўшыныц дыққаты көбирек сөздиц

1 Ахметов С. Қарацалпақ совет поэзиясы, Нөкнс, «Қарақалпақстан*, 1988. 374-6 .
2 Рахманов К. Өмир, сен уллысац, Нөкис, 1981, З-б.

қалай жилўаланыўына, көркемлигине емес, ал ўақыялардьщ, ҳадий- 
селердиқраўажланыўына, щығармадағы персонажлардын ҳэрекетине, 
тәғдирине ҳәм т.б. қаратылады. Демек, көпшилик жағдайда бир 
сөздин орнына онын синоними қолланылса да шығарманын улыўма 
мазмуны өзгермейди- Ал, лирикалық шығармаларда бир сөзди екинши 
соз бенен өзгертпек түўе, сөзлердин орнын алмастырыў да мүмкин 
емес. Сонлыцтан да прозалық шығармаларды өз сөзиқ менен айтып, 
түсиндирип бериў мүмкин, ал лирикалық шығармаларды жоқ. Сол 
ушын да ол ядланады ҳәм ҳәр бир сөзин оригиналдағыдай етип 
айтып бериў талап етиледи. Прозалық шығармаларды басқа тиллерге 
аўдарыў ааеўир ансат. Бунда оньщ көркемлигине де зыян тийгизил- 
мейди. Ал, поэзияны аўдарыў әдеўир мүшкил ис. Солай екен, улыўма 
форманы пайда етиўши де сөз болғанлықтан оны изертлеўдин 
зәрүрлиги түсиникли.

Өзинин. ырғакка. өлшемге түсе алыўы менен де жақсы қосықта 
соз семантикалық мэнисинен де зыят мәниге ийе болады. Онық 
мәниси қосық контексинё сәтли кириўи арқалы жэне де байыйды. 
Сонлықтан да қооық қурамындағы жеке сөзлердин формасы да, 
қосық формасы да әсиресе, лирик шайырлардын дөретиўшилиги 
арқалы байып барады. Өйткени, ҳақыйқый шайырлар ғана поэти- 
калық доретиўшилик процессинде қосық арқалы ойлайды, өз ойын 
қосық арқалы жеткере алады. Сонлықтан да ен әжайып қосық 
формалары да уллы шайырларДЬщ дөретиўшилигинде туўылады.

Әлбетге, қапеген уллы шайыр даформа үстинде өз алдына, мазмун 
үстинде өз алдына жумыс алып бармайды. Тек форма бойынша 
экспериментлер жүргизиў дөретиўшиликтиц сәгсизликке ушыраўына 
алып келери де сөзсиз. Мазмун менен формаға дөретиўшилик 
процессте тендей эҳмийет бериледи. Буны биз жоқарыда талқыға 
гартқан қарақалпақ шайырлары шығармалары мысалындада көрип 
өттик. Жақсы мазмун жаман форма ямаса онын кериси болмайды. 
Демек, форма менен мазмун бир органикалық бирикпенин еки тәрепи 
болғанлықтан да жумысымызльщ келеси бабында форма ҳзм мазмун 
бирлиги мэселесине тоқтамақшымыз.

2-БӨЛИМ. ЛИРИКАДА ФОРМА ҲӘМ 
МАЭМУН БИРЛИГИ

Қарақалпақ поэзиясы өзинин көп әсирлик раўажланыўы 
дЬўиринде халқымыздын руўхый шөлин қандырып келген тийкарғы 
әдебий жанр сыпатында қәлиплести. Жазба поэзияда да,.аўыз еки

поэзиядадаэстетикалық талғамы жоқары көркем шығармалар пайда 
болды. Олардьщ көпшилиги тек дөретилген дәўиринде ғана емес, 
ҳәзир де эдебиятымызда ылайық орны бар, көркем шығармаға 
қойылатуғын талапларға жуўап беретуғын шығармалар. Бул шығар- 
мапар халқымыздықталантлы перзентлери тәрепинен миллий көркем 
ойлаў менталитетинен, дәрежесинен келип шыққан ҳадда жазылганы 
менен, тек миллий эдебияттық байлығы болып қалмастан дүнья 
жүзлик әдебиятқа, адамыйзатгын көркем-мадений байлығына 
қосылып атырған үлес екенлиги, пүгкил планетапық эдебий көргизбе 
галереясынын қарақалпақ бөлиминиқ еқ тийкарғы экспонатлары 
екенлиги ҳеш кимде гүман туўдырмаса керек.

Бирақ усы поэзиялық шығармаларды дөретиўшилер де, онын 
оқыўшылары яки тынлаўшылары да оларды формаға ҳәм мазмунға 
ажыратып отырмады. Дөретиўшилер арнаўлы түрде дәслеп формасын 
яки мазмунын дөретпегенлиги де, оқыўшы, тынлаўшылар оларды 
пүтинлигинше қабыллағаны да бизге белгили. Себеби, көркем 
шығарма, сонық ишинде поэзия - бул, эпиўайыластырып айтқанда 
пүтин мүлик. Ол адамлартэрепинен сол пүтинлигинше қабылланады. 
Деген менен, коркем эдебинг талқьгға тартылады. Оған сын жазылады. 
Көркем эдебиятгық ўазыйпасы, адамларға тийгизетуғын тәсир 
етиўшилик күшиниқ сыры түсиндириледи. Мине, бул ўазыйпаны 
эмелге асырыў ушын оны белшеклерге болиў, оны қурайтуғын 
элементлерди анықлаў талап етиледи. Сонлықтанда шығарма ({юрма 
ҳәм мазмунға, ҳәггеки, оннан да киши элементлерге бөлип үйрениледи.

Бирақ тилекке қарсы бизиқ әдебиятганыў илимимизде елеге 
шекем көркем әдебияттын қәсийетлерин, онын. барлық озинше- 
ликлерин толық ашып беретуғын мийнет жүзеге келмеди. Себеби, 
қарақалпақ әдебиятында көркем эдебиятқа қарағанда ааебиятганыў 
илими салыстырып болмайтуғын дәрежеде кейин пайда болды. Ол 
илим сыпатында теқ XX әсирдиқ орталарыкда қэлиплести. Усыннан 
болса керек, эдебиятганыў илими коркем әдебиятгық раўажланы- 
ўынан эдеўир артга қалып қойды. Сонлықтан да коркем әдебиятты, 
сонық ишинде лирикалық шығармаларды мазмунға ҳәм формаға 
ажыратып үйрениў жүдә кеш басланғанын эдеттен тысқары жағдай 
деп қараўғаболмайды. Ҳәггеки,бул мәселе илими ерте раўажланган 
эдебиятларда да эдеўир кеш қолғаалынды.

Көркем эдебиятты үйрениўдиқ оз усыллары бар. Ол бизден 
шығарманы мазмун ҳэм формасы бойынша, ҳэггеки, оны қурайтуғын 
барлық элементлери бойынша да үйрениўди талап қылады. Өйткени,

көркем шығарманы пүтин органикалық бирикпе деп қарайтуғын 
болсақ, пүгиннин бөлекшелерин үйренбей турып ол ҳаққында анық 
түсиникке ийе бола алмайтуғынымыз да белгили.

Солай екен, ааебияттаныў илиминде мазмунға-лирикалық шығар- 
манын бизин оны қабыллаўымыз арқапы санамызға уялайтуғын 
ишки қубылыслары - ой, сезим, образлар, ўақыялар, идея ҳэм т.б. 
киргизиледи. Буны И.Юсуповтық «Күн Шығыс жолаўшысына» атлы 
шығармасы арқалы қарастырып көрейик.

Бизде гэп бар: мийман ырыс-берекет,
Қонак күтиў зийнети ҳәр адамнын.
Егер үйге бес күн мийман келмесе,
Шайы қонбас мениқ байгус анамнын-

Күн шығысқа сапар шеккен азамат,
Асық достым бизин жаққа жетиўге.
Тандыр жапқан жеқгейлерден бар мирәт,
Рухсат жоқ аўыз тиймей өтиўге.'

«1

Бунда шайыр ойы, дөретиўшилик нийети ен тартымлы деталлар 
арқалы кыпсаланбаетан жарыққа шықҳан. Шығармада шайырдынөз 
елин, халқынық дәстурин, үрип-адетин, руўхый-мэдений байлығын 
тереқ билетуғынлығы ҳәм оны шексиз сүйетуғынлығы, қадирлей- 
туғынлығы, мақтаныш ететуғынлығы көзге тасланады. Себеби, автор 
Әжиниязша өз елиниқ дэстүрин, ен, мақганыш тутыўга арзыйтуғын 
нэрсе-халқынын өзиншепигин тийисли деталлар арқалы сәўлелендириўге 
ылайық болған. Ал шығарманын формасы сыпатында оқыўшы 
тәрепинен қабылланатуғын онын «сыртқы» элементлери түсиниледи. 
Оган биз жумысымыэдын биринши бабында көрип өткенимиздей 
қосықтық ишки формасы, қосық қурылысы (ырғақ, уйқас, өлшем, 
бәнт). шығарма тили, көркемлеу қураллары, шығарманын компо- 
зициялық қурылысы ҳәм т.б. киргизиледи. Демек, буннан форманын 
мазмунға салыстырғанда затлық сыпаты басым екенлиги көринеди. 
Себеби, щығарманынформасын көремиз, еситемиз. Ал, мазмунды форма 
арқалы сеэемиз. Усыннан өз-өзинен форма ҳәм мазмуннық шегараларын 
анықпаў мүмкиншилиги туўылады: шығарманын сезиўимиз арқалыЛ 
қабьшланып, руухый ақымызға тәсир ететуғын тәрепи-мазмун, ал онын 
затлық тәрепи - форма.

’ Юсупов И. Шығармаларынык еки томлығы. I том, Нөкис, «Қара-
қалпакстан», 1978, 48-49-бетлер

Солай екен, адебий шығарманын мазмунын онын мәниси, оны 
дөретиўшинич ойы, пикиринич жүзеге асыўынын жуўмағы 
сыпатында қарайтуғын болсақ, ал фоманы усы мазмуннын, әмелге 
асыўынық усылы сыпатында царасақ болады. Яғныи мазмун 
дөретиўшинин өзин қоршаған орталық ҳаққындағы толғаныслары, 
ҳәр қыйлы қубылысларға эмоционаллық ҳэм саналы қатнасы. Ал 
форма-усы толғаныслар, қатнаслардын жүзеге шығыўынын, қуралы 
ҳэм усылы. Егер жүдэ әпиўаиыластырып айтатуғын болсақ, мазмун- 
бул дөретиўши өзинин шығармасында не айггы, форма - усыны ол 
қалай эмелге асырды.

Шығарманық мазмуны ҳәм формасы ҳаққында әдебияттаныў 
илими бизден эдеўир бурын раўажланған адебиятларда, мәселен, рус 
ҳэм өзбек әдебиятларында тереқирек айтылған.1

Шығарманы бөлшеклерге бөлип қараў оны еле де тереқирек 
түсиниўге, көркем дөретпениқтэбиятын, оған тән болған барлык 
өзиншеликлерди жетигирек үйрениўгеалып келетуғыны даўсыз. Бул, 
әсиресе, шығарманы дэслепки үйрениў басқышларында айрықша 
қол келеди. Көркем шығарманы анализлеўоны форма ҳэм мазмунға 
ажыратып қараўды талап етеди. Бирақ шығармаға улыўма баҳа 
бериўде синтезусылы қолланылады.

Биз мийнетимиздиқ бул бөлиминде лирикапық шыгармада форма 
ҳэм мазмун бирлиги мэселесин үйренемиз. Мазмуны не? Форма не? 
Дөретиўшилнк процессте олардық қайсысы алдын жарыққа шығады? 
Мазмун ҳэм шайыр ойы арасында қандай айырмашылық бар? Мазмун 
ҳэм форманық көркем шығармада улыўма үлеси қандай? Бул ҳәм 
басқа да сораўларға қарақалпақ лирикасынық айырым үлгилерин 
анализге тартыў арқалы жуўап бериўге ҳэрекет етемиз.

Лирикалық шығарманы оқыр екенбиз, биринши гезекте онын 
формасын қабыллаймыз. Себеби, лирикапық шығарма егер қосық

1 Томашевский Б.В., Теория лнтературы. ГТоэтика. Классический учебник. 
М. «Аспектпресс», 2001, Хализев В.Е., Теория литературы, М., «Высшая школа», 
2000, Лазарева М.А. Теория литературы, М. 2000. Ввсденис в литсратуровсдение 
под редакиией Л.В. Чернец, М. «Высшая школа*, 2000, Есин А.Б. Приниипы и 
приемыанализалитературкого лроизведение, М. «Флннта. Наука», 3998, Адабий 
турлар ва жанрлар (тарихи ва назариясига оид). Уч жилдлик, 2-жилд. Лирика. 
Тошкент, «Фан», 1992, Султан Иззат, Адабиет назарияси, Тошкект. «Ўқитувчм», 
1980, Ўзбек адабиетида жанрлар типологияси ва услублар ранг-баранглиги, 
Тошкент, «Фан», 1983, Туйчиев Ўзбек поэзиясида аруэ системаси, Тошкент, 
«Фан», 1985.

www.ziyouz.com kutubxonasi



формасында дөретилген болса ол, албегге, белгили уйқас, ыргақ, 
сеслик қайталаўлар, олардыц үнлесиўлери, көркемлеў қураллары, 
усыллары, бәнтлик формалары арқалы жүзеге келеди ҳәм олар бирден 
козге тасланады. Бирақ бул форма белгили бир мақсетке бағдар- 
ланган ҳалда пайдаболады. Ол шайыр ойын, қыялын әмелге асырыў 
хызметин атқарады. Демек, шайыр ойы усы форма арқалы әмелге 
асырылса, оннан шығарманын мазмуны пайда болады. Солай еқен, 
мазмун да, форма да өз алдына өмир сүрместен бир бири менен 
тығызбайланысқатүседи. Форма мазмунды жарыққа шығарыўушын 
хыэмет етеди. Сонлықтан да биринши шығарманын формасын 
қабыллаў арқалы онын мазмунын түсинемиз.

Лекин айырым шығармалар, да аўыспалы мәни, аўыспалы мазмун 
гезлеседи. Бундай жағдайда форма менен мазмун бирлиги қайда 
қалады деген сораў туўылыўы да мүмкин. Көркем шығарманын 
публииисгикалық шығармадан, көркем тилдин әпиўайы сөйлеў 
тилинен айырмашылығы да сонда, олар образлылықты сүйеди. 
Сонлықтан да коркем шығармада көркемлеў қураллары ҳәм усыл- 
лары колланылады ҳэм копшилик жағдайда аўыспалы мэнисти 
келтирип шыгарады. И.Юсуповтын биз жоқарыда мысал келтирген 
қосығында егер туўра мэнисте түсинсек лирик қаҳарманнын анасы 
үйине бес күн мийман келмесе тақаты болмайды, ал тандыр жапқан 
женгейлер нанынан аўыз тиймесен тусынан өткермейди. Бул 
түсиниклер, апбетге, оқыўшы ушын әҳмийетли емес, ап әҳмийетлиси 
- коркем сөздик образлылығы, оннан келип шығатуғын мазмун. 
Демек форма мазмун желиси менен тәбийий ҳалда биригип кетеди.

Егербиз И.Юсуповтынжоқарыдағы қосығынықформасын бузып, 
оны қара созге айландырыўға ҳәрекет етип корсек ше? Бизде мийман 
ырыс-берекет алып келеди деген гэп бар. Сонлықтан да қонақ күтиў 
ҳәр бир адамнынзийнети есапланады. Егер бизин үйге бес күн мийман 
келмесе менин байғус анамнын, шайы қонбайды. Күн шығысқа сапар 
шегип шықсаныз бизин жаққа жетиўге асыға гөрин- Егер нан аўыз 
тиймесениз тандыр жапқан жеқгейлер тусынан отиўге рухсат етпейди. 
Халкымыздын миллий характерин, дэстүрин, өзиншелигин 
сэўлелендиретуғын мазмун қайда? Бул турсында ол шигинниқ 
қамырындай ыдырап турған пияда гүрриндик ғана ҳалы бар.

Поэзиялық шыгармаларды прозаға айландырыў мүмкин емеслигин 
адебият теоретиклери де атап өтеди: «Қосық ритми шығармаға 
гоззаллық, эмоционаллық ҳәм мутанасибликти бағыш етиўге 
қатнасады. Сонық ушын да ҳэр қандай жақсы қосық прозаға айлан-

дырылса, өзинин. дәслепки эстегик тәсиринен маҳрум болады*'. 
Демек шығарманын формасын бузыў арқалы онын, мазмунын да 
күл - талқан етиўге болатуғынын көрип өтгик. Бунын менен шығарма 
формасы ҳәм мазмуны гтүтин органикалық бирликке ийе түсиниклер 
екенин және бир мартебе далиллеўге болады.

Қосықгы қара сөзге айландырып түсиндириў мүмкин емеслигин. 
онын өз усылы, жолы бар екенлигин бизден бурын лирика ҳаққында 
пикир айтқан қарақаппақ адебиятшы илимпазлары да айтып кеткен.2 
Әсиресе, шайыр жанын шайыр түсинеди деген ибаранын дэл таўып 
айты лғаны на марҳум Ш .С ейтовты н оз досты  ш айыр 
Т.Матмуратовтын «Жақсылық сарайы» атлы қосықлар топламына 
жазған алғы сөзин оқый отырып исениўге болады: «Мени әпиў ет, 
достым Телепберген! Мен саған сон,ғы сөз жаза алмайман. Соцгы 
сөз жазар болсам, қосықларынды түсиндириўим керек қусаған. 
Оларды проза тили менен түсиндириў мүмкин емес, тек ғана оқыў 
керек»3. Сондай- ақ шайыр Б.Генжемуратовтын шайыр С.Ибраги- 
мовтын «Бесннши мәўсим» атлы қосықлар топламы ҳаққында жазган 
сын мақаласында да усындай умтылыўшылықты коремиз.4

Солай екен, шыгарманы талқылағанда ямаса түсиндиргенде оны 
қурайтуғын элементлердин түрин анықлап, мазмунын жетиктүсинип 
алыўымыз зәрүр. Мазмун ҳәм форма шығарманынтийкарғы өзеги. 
Олардық мәнисин анықлаў, шегараларын дурыс белгилеў бизге 
шығарма ҳаққында туўры пикир билдириўге мүмкиншилик жарагады. 
Мазмун формаға салыстырғанда әдеўир кеқирек мэниске ийе. 
Мазмуннын шегарасын анықлаў қыйын. Ол затлық мәниске ийе 
болмағанлықтан оны тек қабыллаймыз, сеземиз. Дүнья таныў 
дэрежеси, көркем шығармаға болған қатнасы, талғамына муўапық 
бир ш ығарманын мазмунын ҳэр ким ҳәр қыйлы шағыўы, 
түсиндириўи мүмкин. Бул жағынан мазмун анықлықтан гөре 
абстрактлыққа жақын. Ал форма-бул онын, кериси. Онын шегара- 
лары, оны қурайтуғын элементлер анық. Қосық қандай олшемде

‘Туйчиев У. Ўэбек поэзиясида аруз системаси, Тошкеит, «Фан», 1985, 157-6. 
’Ахметов С. Талантқа талап, Некнс, ! 988, Худайбергенов К. Лирика ҳәм омир, 

Нөкис, 1971, Жәримбетов Қ. Ашық Зийўар, (Әжинияздын, ашықлык лирикасыныц 
жанрлық өзгешеликлери, образлар дүньясы), Нокис, «Билим», 1998.

1 Матмуратов Т. Жақсылық сарайы, Нөкис, 1987, 9-бет.
4 Генжемуратов Б. Поэзия-бул- илаҳий дүнья, «Эмиўдәрьм», 1990, 2-сан, 

122-123-бетлер

жазылған. онын бәнтлик қурылысы қандай, қосықтық ырғағы, 
уйқасы, көркем тили қалай? Қандай көркемлеў қураллары қолла- 
нылған? Шайыр өз ликирин жетқериў ушын қандай усыллардан 
пайдаланған? Мине, шығарманьщ формасын изертлеў ушын бул ҳәм 
басқа да сораўларға жуўап иалеўге туўра келеди.

Шығарманын мазмуны, формасы, олардық бирлиги ҳаққында 
пикнрнмизди айдындастырыў ушын базы бир шығармаларды талқыға 
тартпақшымыз.

Әл ҳаўала канатларын талдырып,
Жат мәнзилге сапар шеккен тырналар,
Айралык дәртинде биэди калдырып,
Шадлығымды алып кеткен тырналар.

Қусларды келатсыз, теиизди суўсы э,
Қалаырған нәмэртлер қалмас сораўсыз.
«Ғаргыска жолығып бәри калыўсыз,
Туқымқурт болғай* деп барар тырналар.

Барар интиаамлы жипке дизилип,
Мен карайман журек-баўрым үзилип,
СиздеЙ мен де, ата журттан безигип,
Неге кете алмайман, айтык. тыркалар?'

Қосықтын мазмуны бир қараганда шайырдын өзин қоршаған 
орталыққа қатнасы, тәшўиши, толғанысы сыпатыцда көринеди. 
Бирақ лириканын көркем әдебияттын басқа теклеринен баслы 
айырмашылығы да сонда, онын изертлеў, қамтыў объекти эдеўир 
кен. Сондай-ақ эпикада объектиапилик қатнасса, лирикада субъек- 
тивизм басым. Эпикада мазмун белгили ўақыялар, қаҳарманлардыц 
характеринин ашылыўы ҳәм т.б. арқалы анықланса, лирикада лири- 
калық «мен»ямасалирик қаҳарманнын жеке тэшўишлери, сезими 
арқалы анықланады. Бул жағынан лирика аз сөз бенен-ақ үлкен 
мазмунды бере алады. «Лирика - бул соз искусствосынықайрықша 
теги. ол өзинин таныў ҳәм айтыўынын универсал қуралы- тили 
аркасында музыкаға салыстырғанда да мазмунныц жүдә үлкен 
кенлиги ҳәм байлығына ийе»2.

Әлбетте. лирик қаҳарманнынтырналар менек сэўбетин онындүнья 
менен, дәўир менен дәртлесиўи деп түсиниўимиз керектей. «Айоалык

‘Юсупов И.Тандаўлы шығармаларынын еки томлығы.Нөкис, 1992,11
том,75,76-бстлер.

-Поспелов Г.Н.Лирика среди литературных ролов,М.,Из1Д.МГУ,)976,97'Стр.

дэптинде биади каллыоып. Шадлығымды алып кеткен тыоналар». 
Не ушын тырналар лирик қаҳарманнық шадлығын алып кеткен? 
Неге оны айралыққа гриптар еткен? Мүмкин, бул-лирик қаҳарман- 
нық еқ жақын адамынан айрылыўыдур, бэлким. Мүмкин, бул - 
лирик қаҳарманнық өтип баратырған өмиридур. Ол шадлыққа, 
қызыққа толы жаслық шақты артқа таслап, өзиниқ ақырғы 
бәндиргисине асығып баратырса- ше?! Өмир де қанша жалбарынганын. 
менен мәнзилине асыққан тырналардай артқа қайтпайды.

Ал, оны туўра мәнисинде түсинсек ше? Дүнья биз жасап турған 
орталық тек адамлардан ибарат емес. Онық лүтинпигиқде жераиқ, 
суўдық, ҳаўанық, өсимликлер, ҳайўанатлар, қуслар дүньясынын, да 
өз орны бар. Егер усы айтылғанлардық тәбийий теқпиги бузылса, 
дүнья, бизди қоршап турған орталық өзиниқ пүгинлигинен айрылады, 
әсте ақырын болса да ыдырайды. Демек, онда жасаўдық адамлар 
ушын да, басқа барлық тиришилик дүньясы ушын да мәниси 
қалмайды. Солай екен, шайыр гүйзелиси, лирик қаҳарманнық 
гүйзелиси түсиникли.

Қосықтық келеси бэнтлерин оқый отырып үшинши пикири- 
миздиқ шынлыққа жақын екенлигине исенгендей боламыз. 
Көпшилик оқыўшынық қосықтық мазмунын әйне, усылай қабыл- 
лайтуғыны да турған гэп. Себеби, қәлеген көркем шығармадан 
аўыспалы мазмун излей бериў де дурыс еместей. Иксан өзи менен 
бирге жасайтуғын барлық тиришилик қэўимине салыстырғанда да 
күшли, аҳыллы, мийирбан ҳэм жаўыз. Онық усы сыпатлы белгилери 
оған дүньяда үстемлик етиў мүмкиншилигин жаратып қойыпты. 
Бирақ айырым жағдайларда ол басқа тиришилик ийелеринен әззи, 
илажсыз «Сиздей мен де. ата жуогган безигип. Неге кете алмайман. 
айтын. тьшналао»? Мине, бул сораўга жуўап излеў арқалы инсаннық 
қаншелли қурамалы қубылыс екенлигине исенимиз. Қуслар оз 
мәканынан безигип кете алады. Бәлким, олар ушын да булай ислеў 
қыйын шығар. Сонлықтан да олар мэканын қыймай онық үстинен 
қайта-қайта айланып ушып жүреди. Бирақ бәри-бир кетеди.

Ал инсаннық ата-мәканға болған қатнасы басқаша. Ол усы мәканда 
туўылып, өсип камалға келгенлиги ушын да, онық кийели топыра- 
ғына киндик қаны тамғаны ушын да усы ата мәканға миннетдар. 
Бул нәрсе оған үлкен жуўапкершилик жүклейди. Сонлықтан да 
оны қыйын пайытларда да таслап кете алмайды. Егер ҳәмме жасаў 
жағдайы жақсы, қолайлы мэканларға қарап ығыса бергенде ата 
мэкан деген түсиниктиқ өзи болмас еди. Онда инсан инсанлық

қәлбинен айрылып, басқа тирищилнк ийелеринен парқы болмас 
еди. Балким бул инсаннық эззи тэрепи, сонық менен бирге күшли 
тэрепи де шығар?! Бизин түсинигимизше қосықтын биз мысал 
келтирген бәнтлеринен келип шығатуғын қысқаша мазмун усылай.

Лирикалық шығарманын мазмунынан онық жанрлық белгисин 
де анықлаўға болады. И.Юсуповтьщ биз мысал келтирген «Тырналар» 
қосығы медитативлық лирика. Себеби,Ънда ой, пикирлеў басым. 
Онда гөззаллыққа танданыў, ҳәўеслениў, жаўызлықтан түршигиў 
сыяқлы жен.ил эмоция емес, ал ой, пикирлеў қатнасады, лирик 
қаҳарманнын. жеке ҳәм сонын менен бирге белгили бир жәмийетшилик 
катнасларлан писип жетилискен пикири тийкарғы орынды ийелейди. 
Бул медитативлик лириканын айрықша белгилериниқ бири.

«Л ирикалық медитацияныц субъекти - ол өмирден туўрыдан-туўры 
алынғак реал шахс емес, ал айрықша эдебий тип, ол барлық ўақытта 
шайыр қыялынық қандай да болмасын дөретиўшилик жемиси.»1

Қосықтық формасын талқылаў мазмунды талқылаўға салыс- 
тырғанда жен.ил. Себеби, жоқарыда айтып өткенимиздей форма- 
бул анық түсиник. И?Юсуповқа тэн болған көркем излениўшилик 
— ол ҳәр бир шығармасынық характерине, жанрлықтүрине, онда 
айтпақшы болған ой-пикирдиқ көлемине, мәнисине сай оған 
позтикалық форма тақлай биледи. Формакыц жыйнақлылығы, 
пикирди жеткериў ушын угымлы усылды тандай билиў — мазмунныц 
сэтли яқи сэтсиз болыўына тиккелей тәсир ететуғынын жоқарыда 
көрип откен едик.

' Қосықта ой дизбеги бир тегис раўажланады. Ол тырналар менен 
сэўфт формасына қурылганлығына қарамастдгглиршГқаҳарзяанн ық 
монологи, гүннрениўи. Монолог эпикалық шығармаларда қаҳарман 
психологизмцн ашып бериўдин, бир усылы болып табылса, лирикада 
шайырдын қубылысларға, ўақыяларға қатнасы, сезимйГШайыр 
шыгармасында усы усылды тандаған. Тәбият пенен и нсаТГарасы ндағы 
катнастын инсан тәрепинён бузылыуынан келип шыққан трагедия 
текаоамларушын емес, онда жасайтуғын басқатиришилик ийелерине 
де кери тәсирин тийгизип атырғанына куйиниш. өкиниш ҳэм 
эмоиионаллық сеэимлер менен араласып келетуғын тереқ ой 
дизбеклери жыйнақлы формаға жәмленген. Қосықта эпикалық 
шығармаларға тән болған баяндаў, сүўретлеў усыллары жоқ. Оны 
оқый отырып сап лирикаға тийисли сезимлердүньясына мантығасақ.

Поспелов Г.Н.Лирика среди литературных родоа,М.,Изд.МГУ,1976, стр 69.

Әсиресе, қосықгын поэтикалық тил шеберлигине айрықша тоқтап 
этиўге туура келеди. Статистика адебияттаныў илими менен оншелли 
үйлеспесе де сонғы ўақытлары, лириканыд формасын, қосық 
қурылысын изертлеўде бул усылдан да пайдаланылмақга. Қосық 
жәми 8 бәнттен, 32 қатардан ибарат. Онда 151 сөз қолланылған. 
Бирақ қосықга «тырналар», «барар», «бир» сөзинен басқа бир де сөз 
еки мәрте қайталанбайды. Алдықғы әдебиятларда айрықша талантқа 
ийе болган сөз шеберлериниқ шыгармаларынық созликлери дүзилген. 
Олардын, илимпазлары Пушкин 21 мьщ созден, Шекспир 32 мын 
сөзден, Наўайы 45 мық сөзден пайдаланған деп мақтаныш тутады. 
Бизде де И. Ю суповқа усаған талант ийелеринин айырым 
шыгармапарынынсөзликлери, олардынулыўмасөэликхоры ҳаққында 
мағлыўматлар дүзилсе шеп болмас еди деген ойдамыз.

Және де қосыққа қайтсақ, онда, әсиресе, уйқас ушын пикирди 
жеткериўге тиккелей қатнасатуғын сөзлердин алыныўы байқалады. 
Бул жақсы поэзиянын ен характерли белгилеринен бири. Сөздин, 
лирикалық шығармадағы әҳмийети туўралы белгили әдебият 
изертлеўшиси В.Кожинов төмендегише пикир билдирген еди: 
«Әлбетте, сөз барлық үш әдебий текте де ен тийкарғы орынды 
ийелейди, бирақ лирикада сөз ҳәм лирикалық толганыслар ортасында 
тиккелей ҳэм туўрыдан-туўры байланыс дүзилген. Нгерде прозаны 
«басқанықсөзи» менен айтып бериўге ҳәрекететиў мүмкин болса, 
лирикада бул мүмкин емес. Бул жерде соэ шыгарманын сеслик, 
ырғақ ҳэм семантикалық тәрепи менен бирликте жүзеге келеди. 
Образ-толғаныслар тек гана усы сөзлик формада пайда болады.»'

Шығарманын және бир утымлы таманы шайырдын усындай 
образлы созлерди, уғымпарды сулыў формаға-жыйнақлы бэнтке 
жәмлей билиўинде ҳәм оған гарть(млы уйқас табыўында. Торт қагарлы 
қосық қарақалпақ поэзиясында бэнттин тийкарғы түринен 
есапланады. Эдетте, торт қатарлы қосықта уйқас а, а, а, б ,/ /  а, б, а, 
б ,//а , а, б, а түринде келеди. И.Юсупов бул қосығында уйқастын а, 
а, а, б, яғный бэнтлик уйқас (айырым мийнетлеринде «биргеликли 
уйқас» депте жүритиледи) түринен пайдаланған. Бирақ итибар 
берсеқиз биринши бәнти а, б, а, б уйқас түринде. Ал бул түр 
Мақтымқулы поэзиясында, Бердақ шайыр, Аббаз шайыр поэзиясында 
көбирек геазеседи. Демек И. Юсупов оз шыгармасына класеикалық 
адебияттын қосық формасын қолланыўды мақул корген ҳәм бул 1

1 Кожинов В.В. Стихи и поэзия, МЛ980 35. ст.

оғала сэтли шыққан. Қосықта сондай-ақ уйқас ушын алынған сөзлер 
де пикирди жеткериўге тиккелей қатнасады. Олар тек «уйқасыў» 
хызметин атқармайды.

Қосықтын, дерлик ҳәр бир қатарында гәп қураўдьщ энверсия 
усылынан пайдаланғанын көремиз. Ал қосықтын, ҳэр бир бэнтин 
өз алдына алып қарасақ, бунда параллелизм усылы көзғе тасланады. 
Поэзиянын, соныц ишинде лириканыц мүмкиншилиги соншелли 
дәрежеде кец, онда лирик қаҳарманныц пикирлеўлери, сезимлери 
алдында ҳеш қандай ўақыт ҳәм кецислик бөгет бола алмайды. Шайыр 
бирбәнтгицишиндебүгинги ҳәмбуннан ЮООжылбурынғы қубылыс, 
ҳәдийсе, ўақыяларға өэ қатнасын билдириўи яки болмаса бир бэнттиц1 
өзинде-ақ планетаныц арғы шети менен берги шетиндеги 
қубылысларға баҳа бериўи мүмкин.

Биз мысал келтирген үш бәнттиц биринши бәнтиниц дәслепки 
еки қатарында әл ҳаўада ушып баратырған тырналар гәп болса, 
кейинги еки қатарында жерге түсип лирик қаҳарманныц эмоцио- * 
наллық ҳалаты сәўлеленеди. Екинши бәнтгицдэслепкиеки қатарында' 
тәбиятқа, онда^ы жасаўшыларға лирик қаҳарманныц көз қарасы 
берилсе, үшинши, төртинши қатарларда және аспанға көтерилип 
тырналардыц тәбият тецсизлигине себепши болған оцбағанларға 
ғарғысы жаўдырылады. Үшинши бәнтте де кецисликтиц қас қағымда 
өзгериў жағдайын байқаймыз. Әлбетге, прозада ўақыяны ямаса 
ҳадийсени бундай усылда бериў қыйын. Себеби, онда ўақыя, ҳэиийсе 
баянланады, айтып бериледи ямаса қаҳарманлардыц бир-бири менен 
сөйлесиўи, бир-бирине бодған мүнәсибети арқапы раўажланады. Демек, 
бир кецисликтеги ўақыяны баянламай турып екинши кецисликке * 
отиў ямаса бир ўақыттағы ўақыядан екинши ўақытгағыға өтиў^ 
лирикадағыдай әмелге асырылмайды. Шайыр өз ойын жеткериў, ' 
тужырымлы пикирҳәм мазмунды тәмийинлеўушын қосықформасын ' 
жилўаландырып, пикир ағымын қубылтып отырады.

Форма ҳәм мазмун бирлиги, олардыц бир-бирине тәсир мүнэ- 
сибетин көрип өтгик. Енди өз өзинен сораў туўылады. Дөретиў- 
шилик процесте форма алдын пайда болама яки мазмунба? Бул сораў 
адебияттаныў илиминде апле қашан-ақ қойылған. Оған ҳэрқыйлы 
жуўапларбар. Мәселен, бир топар илимпазлар дәслеп мазмун пайда 
болады десе, екиншилери форма пайда болады дейди.

Бир қарағанда дәслеп мазмун пайда болады деген көз қарас 
туўрыдай сезиледи. Себеби, шайыр белгили ўақыялар, ҳэдийселер, 
деталлаға тәсирленип қосық жазады. Бунда ол дәслеп жазатуғын

шығармасы туўралы ойлап, писирип алады. Демек, соннан кейин 
барып қосықгын формасы қағазға гүседи. Бирақ соны да умытпаўымыз 
керек, шайыр дэслеп жазатуғын шығармасы ҳаққында тек ойлап алады. 
Шайыр ойы еле шығарма мазмуны емес. Шығарма жазыў пайытында 
дәслепки ойлаған ойы өзгерип те кетиўи, жақа деталлар, сүўретлеў 
қураллары, усылларын қолланыў нэтийжесинде дәслепки «реже» 
пүгкиллей өзгериске ушыраўы да мүмкин. Бул нәрседөретиўшилик 
пенен шуғылланып жүргенлердиц ҳәммесине де белгили.

Дөретиўшилик процессте болатуғын бундай пайытларды шайыр- 
тардыцөзлериде айтады. Мэселен, Нобел сыйлығыныц лауреаты, 
шайыр И.Бродский усы сыйлықгы алар ўақтындағы лекциясында 
поэзия, дөретиўшилик машақат ҳаққында мынадай пикирди айтқан 
еди: «Қосықты дөретиўши оны оған тили белгили бир қатарларды 
түрткилеп айтып бергенлиги ушын да жазады. Қосықты жазып баслай 
отырып шайыр оныц не менен тамам болатуғынын билмейди. 
\йырым жағдайда ол қосықгыц жуўмағына ҳайран қапыўы мүмкин, 
себеби көпшилик жағдайда қосық өзиниц ойлағанынан да жақсы 
эолып шығыўы, көпшилик жағдайда оныц ойы өзи ойлағанынан да 
терецирек барыўы мүмкин.»1

Шайыр И.Бродскийдицбул сөзлери бизицжоқарыдағы пикири- 
миздиц дурыслығын далиллегендей сезиледи.

Соцдай-ақ шайырдыц шығарма дөретилместен бурынғы ойы толық 
әмелге асырылғанда да ол еле мазмун бола алмайды, тек дөретиўшилик 
нийети болып қала береди. Себеби, мазмунныц қандай болып шыгыўы 
көп жағынан формаға байланыслы екенин жоқарыда көрип кетгик. 
Жақсы ой болғаны менен жақсы форма болмаса жақсы мазмун жүзеге 
келмейди. Бул бириншиден. Екиншиден, мазмунды оқыўшы 
қабыллайды. Таярлықлы оқыўшы болмаса, шайырдыцдәслепки ойын 
ақғара алмайды, ол тек тайын мазмунды қабыллайды.

Солай екен, биринши мазмун пайда болама яки форма ма, деген 
сораўға, әлбетте, биринши форма туўылады, соннан соц барып 
мазмун деп тастыйықпаў шынлыққа адеўир жақын.

Буннан форма биринши, мазмун екинши деген де жуўмақ келип 
шықпаўы керек. Айтайық, автор ойында бэри бир мазмунныц 
дәслепки злементлери шыгарма пайда болмастан бурын-ақ туўылады. 
Ангор шығармада не ҳаққыцда гәп болатуғынлығын алдын ала жобалас-

1 Бродский И., Стихотворение., Таллин, 1991, Ст.17-18. 
3 — Қ. Оразымбетов

тырып, енди соган сәйкес форма излейди. Қосық муҳаббат ҳаққында 
болыўы мүмкин. Болмаса лирик қаҳарманнын өмириндеги жеке 
қайғысы ҳаққында, ямаса өмир ҳаққында медитативлик пикирлерден 
ибарат болыўы мүмкин. Бундай жағдайда олардын ҳәр биринин 
жанрлық озиншелигине қарай форма танланады.

Қосықтын ҳәр бир қатары 7-8 буўыннан, 11-буўыннан ямаса 
15-16 буўыннан ибарат болыўы керек пе? Бул көпшилик жағдайда 
қосыктын жанрлық өзиншелигине байланыслы болады. Қосықтын 
бэнтлик қурылысы, қосыққа ыргақ тандаў мэселелери де әйне, 
шығарманын жанрлық өзиншелигинен келип шығады. Қосықтын 
жанрлық өзиншелиги онық мазмуны менен тиккелей байланыслы. 
Мәселен, фольклорлық шығармаларды алып қараган да да, терме 
жанрындағы шығармалар қатарлардын қысқалығын талап етеди. 
Сонлықтан да көпшилик термелер 7-8 буўыннан ибарат болады. 
Сондай-ақ олар айтылганда тезирек темп пенен айтылады, усыған 
байланыслы сәйкес ырғақты талап қылады. Ал толғаў жанрындағы 
шыгармалардын қатары узынлаў-11-12 буўыннан, айырым жағдайда 
14-15 буўыннан ибфат болыўы мүмкин. Бул толгаўлардъщ атқа- 
рылыў өзиншелигине байланыслы. Толғаў мунды атқарылганлықган 
оған сәйкес ырғақ танданады.

Солай екен, мазмун менен формабир-бирининжүзеге шығыўында 
шешиўши эҳмийетке ийе болатуғыны сөзсиз. Деген менен, мазмун 
бул шыгарматолықпитипоқыўшынындыққатынаусынылған ўақьпта 
қалиплесетуғын категория екенлигин есапқа алсақ, дәслеп лирикалық 
шыгарманын формасы пайда бопатуғыны өз-өзинен түсиникли. Солайда 
мазмунсыз форма, формасыз мазмун өмир сүре алмайды.

Лирикалық шыгарманын формасы менен мазмунын анализлеўге 
байланыслы қыйыншылық пенен лириканы изертлеўшилердин 
ҳәммеси де дуўшакерлесип келмекте. Сөз өнеринин басқа теклеринен 
баслы өзиншелиги лириканын анализге тартылыўы қыйын. Илимде 
мазмунға қайсы элементлер, формаға қайсы элементлер кире- 
туғынлығы белгили. Мазмун лирикалық шығарманық ишки тәрепи, 
форма сыртқы тәрепи деп те айтылып жүр. Бирақ шақғалақты 
шағып ишинен дэнесин айырып алғандай етип, форманы қыршып 
таслап ишинде тек мазмунын қалдырыў ҳәм оны талқылаў мүмкин 
емес/ Сонлықтан да лирикалық шығармалардын мазмуны ҳаққында 
гәп барғанда форманы, формасы ҳаққында гэп барғанда мазмунды 
бир шетке ысырып қойыў қыйын. у

Әсиресе, поэзиялық шығармаларда форма менен мазмунды бөлип 
алып изертлеў де, ҳэр қайсысын өз алдына түсиндириў де қыйын.

«Мазмун ҳәм форма бирлиги-биз бул формуланы тез-тез қолланамыз, 
бирақ онықанық мәниси ҳаққында ойланбастан-ақ қоллана беремиз! 
Бирақ поэзия ушын бул бирлик айрықша әймийетке ийе. Поэзияда 
онық барлық элементи мазмун болып есапланады - ҳәр бир, ҳәттеки 
форманық арзымаған элементи де мазмунды қурайды, оны андатады: 
олшем, уйқастық жайласыўы ҳәм характери, уғымлардық ҳәм 
қатарлардық өз-ара сәйкеслиги, даўыслы ҳәм даўыссыз сеслердиқ 
сәйкеслиги, сөзлердиқ ҳәм гәплердиқ узын ямаса қысқалығы ҳэм 
басқалар. Поэзияны ҳақыйқый түрде түсиниў демек, онық мазмунын 
түсиниў деген сөз-бул сөздиқ тар, күнделикли турмыслық емес, толық 
мәнисинде. Мазмунды түсиниў оны жеткеретуғын сәйкес формада 
ғана әмелге асырылады. Сондай-ақ форманы азғана өзгертиўдиқ өзи 
поэтикалық мазмунға өзгерис киргизетуғынын да түсиниў керек»1

Форма саласында атақлы илимпазлар В.М. Жирмунский ҳәм 
Г. А. Гуковскийдиқ шәкирти, көркем әдебиятқа болған прогрессив 
көз-қарасларынық нәтийжесинде тоталитар дәўирде социалистлик 
дүзимге сыйыспай Францияға барып баспана тапқан ҳэм жүдэ 
абройлы «Материя стиха» деген китабын сол жерде 1978, 1985- 
жыллары еки мэртебе басып шығарған әдебият теоретиги Ефим 
Григорьевич Эткиндке тийисли бул пикирлер менен келиспеў 
қыйын. Әсиресе, көркем сөздиқ айрықша формасы болған поэзняда 
форма менен мазмун бир- бирине беккем байланған. Олардын. 
органикалық бирлигин бузыў, формаға азғантай да болса өзгерис 
киргизиў көркем шығармаға үлкен зәлел тиигизйў болып есапланады.

* * *
Солай етип, ҳэзирги қарақалпақ лирикасында көркем форма 

дөретиў - лириканы ҳэр тэреплеме байытыўдық, көркемлик дэрежесин 
арттырыўдық зэрүр бөлеги екенлигин көрип өтгик. Лирикада сыртқы 
форма (ырғақ, уйқас, олшем, бәнт) менен бирге ишки форма (коркем 
образ жаратыў, қосық мазмунын жеткериўдеги усыллар) айрықша 
әҳмийетке ийе. Сонлықтанда биз бул баптық биринши бөлиминде 
усы мәселени изертледик.

Форма ҳэм мазмун бирлиги көркем әдебияттық барлық түр ҳдм 
жанрлары ушын да әҳмийетке ийе. Көплеген эдебиятшылар форма 
биринши ме, мазмун ба деген сораў қойып, оған өзлеринше жуўап

* Эткинд Е.Г. Материя стиха, С.Пб. «Гуманитарный союз», 1998.

береди. Биз бул мәселеге өз мәнүсибетимизди билдириў менен бирге 
дөретиўшилик процессте опардыц қайсысы алдын пайда болады деген 
мэселени үйренип шығыўға ҳәрекет етгик. Формаҳэм мазмунньщ 
бирлигин, олардын екеўи жэмленип ғана бир пүтин көркем 
ўазыйпаны орынлай алатуғынынИ.Юсуповтыц «Тырналар» қосығын 
талқыға тартыў арқалы дәлиллеўге умтылдық.

Дүнья эдебиятынын раўажланыў тарийхында сыртқы тәсирсиз 
ямаса өзлестириўснз өз алдына автономиялы түрде раўажланған бир 
де эаебият жоқ. Себебй, *эө|й<ем эдебият та жеке адамлардай, 
халықлардай тири организм. Ал тири организм, белгили болғанындай, 
басқалар менен қатнассыз өз апдына өмир сүре алмайды.

Әдебиятқа сыртқы тэсир дегенде биз сөз етилип атырған ацебият- 
тын басқа адебиятлардан үйрениўин, өзлестириўин түсинемиз. Ал 
тәсир етиў-эдебий дөретиўшиликке басқа дүнья көз-қараслардын, 
идеялардьщ, көркем принциплердиқ тәсири. Өзлестириў болса 
дөретиўши тәрелинен айырым сюжетлерди, мотивлерди, текст 
фрагментлерин ҳэм т.б. автор тэрепинен пайдаланыўы (бир жағдай- 
ларда-пассив, екинши жағйдйларда-дөретиўшилик пенен).

«Сыртган» жемислй өзлестириў ҳэр қыйлы, көбинесе
бир бирине усамаған эдебиШ ар ортасында беккем дөретиўшилик 
байланыс орнатады.* 1 ХалықараСында эдебий байланыслар (өзинин 
тәсирли көрйнислеринде) адебиятлардын раўажланыўын тэмийинлей 
отырып, олардьщ миллий өзиншелигин раўажландырады.2

Сырттан эдебий тэсир ҳэм эдебиятлардын оз-ара байланысынын 
унамлы нәтийжелери ҳаққында қарақалпақ эдебияттаныў илиминде 
де бир қатар мийнетлер пайда болды. Мэселен, К. Қурамбаевтьщ

! Хализев В.Е. Теория литературы. М. «Высшая школа», 2000, с-367.
1 Рейзов Б.Г. История и теория литературы, Л. 1986, с-284.

ДҮНЬЯ ПОЭЗИЯСЫ КӨРКЕМ 
ФОРМАЛАРЫНЬЩ ҚАРАҚАЛПАҚ 
ЛИРИКАСЫНДАҒЫ КӨРИНИСИ

«Ҳамза ҳәм қарақалпақ әдебий оргалығы» (Н өкис, 1989), 
Қ.Мақсетовтьщ «Қарақалпақ адебиятынық туўысқан халықлар 
эдебияты менен байланысы» (Нөкис, 1987), К. Мәмбетовтық «Науайы 
ҳәм қарақалпақ әдебияты* (Нөкис, 1991), «Өзбек ҳэм қарақалпақ 
эдебий байланыслары* (Нөкис, 1993), Х.Ҳамидовтық «Шығыс 
тиллериндеги жазба дереклер ҳэм XIX әсирдеги қарақалпақ эдебияты. 
Эдебий тэсирлер проблемасы* (Нөкис, 1991) сыяқлы мийнетлерде 
эдебий тәсир проблемасы ҳэр қыйлы аспектте изертленди. Сондай- 
ақ соқғы дэўирде бир қатар жас илимпазлар усы мэселе дөгерегинде 
кандидатлық диссертациялар жақпад^,%»^

Деген менен, сыртқы эдебий тэсирбарлық ўақытга унамлы кеше 
бермейди. Әсиресе, үлкен халықлар әдебиятынын киши халық 
эдебиятына тэсири сол халықгықтарийхый-сиясий раўажланыўынық 
белгили бир бөлегинде жүдә күшли болса, киши эдебиятқа өзиниқ 
көп ғана миллий дәстурлеринен анрылыц қалыў қэўпи туўады. Буны 
жақын өтмиштеги СССР дэўириндеги миллий эдебиятларға рус 
эдебиятынық тәсиринен көрдик. Бул тэсир миллий әдебиятлардық 
эззи раўажланған дэўиринде күшдирек сезиледи. XX эсирдиқ 20 * 
30-жылларында қарақалпақ эдебняты да усындай процести басынан 
кеширди. Бул дәўирде айырым' шайырлар түсинбестен, дөретиўшилик 
пенен өзлестирместен орыс эдебиятындағы тоникалық олшемге тән 
болған форманы сол турысында қарақалпақ эдебиятына енгизиўге 
умтылды. Белгили болғанындай тониқалық өлшем улыўма түркий 
халықлар эдебиятында, сонық шдинде қарақалпақ эдебиятында да 
бурыннан болған емес. Жоқ нәрсени -эдебиятқа зорлап таныўға 
умтылыў эдебиятта табысқа алып келмейтуғыны белгили. Деген менен, 
усындай умтылыслар А.Матякупов, Х.Ахметов, Д.Назбергенов, 
Ж Аймурзаевлардық дөретиўшилигинде қөбирек байқалды.

Бундай жағдай өзбек эдебиятында орын алған еди. «Соны да айтыў 
керек, өзбек шайырлары бул жылларда рус ҳәм жэҳэн поэзиясы усгалары 
тәжирийбесинен пайдаланар екен, әпиўайы еликлеў ҳаллары да пайда 
болмай қалмады. Әсиресе, В.В.Маяковскийдиқ новатор поэзиясы 
сырларын жетик түсинбей турып, «текшелқ» қосық формасын өзбек 
поэзнясына меканик тэртипте көшириў ҳаллары дақөринди».1

Бирақ кейин ала қарақалпақ шайырлары бундай эдебий тәсирдин, 
ақыбетин дурыс түсинди ҳэм бул жолдан қайтты. Бир эдебиятгын

'Карнмов н . «Ўзбек адабиетида жанрлар типологияси ва услублар ранг-
баранглнти» китабында, Тошкент, «Фан», 19ЯЗ, ЮЗ-б.

екинши әдебият үстинен гегемонлық етиўинин ямаса бир миллий 
эдебият ўәкиллериниқ екинши эдебият дәстүрлерине көзсиэ 
еликлеўинин ақыбети жөнинде эдебияттеоретиклери де өз пикир- 
лерин билдирген: «Миллий эдебиятгық өзинич мэдений тэжирийбеси 
үстинен кандайда жоқары ҳэм ҳәммеге ортақ деп қабылланған басқа 
әдебий тәжирийбелерге жеқил «атлап өтиўи» жүдә унамсыз ақы- 
бетлерге алып келиўи мүмкин».* 1

Сондай ақ ҳәзирги күнде де «европеизация» ямаса «модернизация» 
деп аталатуғын Батыс Европа мэдений тәжирийбесиниқ басқа еллерге 
таралыўы ҳэм әсте-ақырын сиқисип барыўы, онық унамсыз ақы- 
бетлери, миллий эдебий дәстүрлердиқ бузылыўына қэўип салыўы 
көп ғана талас-тартысларга себепши болмақта.

Тийкарынан ҳәзирги қарақалпақ эдебиятында ҳәр қыйлы дәўирде 
Шыгыс ҳәм Батыс поэзиясынан аўысқан ғәзел, мустазад, рубайы 
(төртликлер), маснавий, фард (киши қосықлар), муашшақ, сонет, 
октава, верливр (еркин қосық) сыяқлы көркем формалар жасап 
келмекте.

Шығыс ҳәм Батыс поэзиясынық бәнтлик өзиншелиги қарақалпақ 
шайырларын жақа формаларды, айырым жағдайда сол формапар менен 
бирдей, гейде соларға уқсас формаларды излеўге мәжбүрледи. Бул 
нэрсе ҳэр қыйлы поэтикалық формалардьщ раўажланыўына ҳэм 
әдебиятымызда орнығыўына мүмкиншилик жаратып берди.

2-БӨЛИМ. ШЫҒЫС КӨРКЕМ ФОРМЛЛАРЫ 
ҚАРАҚАЛПАҚ ЛИРИКАСЫНДА

Ғзззел (арабша досласыў) — тийкарғы темасы - муҳаббат. Моно- 
рифмалы, жуп қатарлары уйқасыўшы, биринши бәйити матла, 
ақырғы бәйти мақта деп аталыўшы, көп ўақытлар бес бәйтлиден он 
еки бәйтлиге шекем жазылған, ҳәр бэйти салыстырмалы түрде 
ғэрезсиз, сонын менен бирге ҳәмме бәйтлери логикалық ҳәм көр- 
кемлик жақган бир-бири менен тығыз байланысқан, сонғы бәйтинде 
тахаллус келтирилетуғын лирик жанр.2

Ғәззел Шығыс эдебиятында, сонын ишинде түркий поэзияда ен 
ески қосық формаларыныч бири. Ҳәттеки Батыста балладаны, 
Шығыста ғэззелди ескирген3 жанр деген түсиник те бар. Бирақ ол

' Хализев В.Е.. Теория литературы, Москва, «Высшая школа*, 2000, 368-6 
2 Адабий турлар ва жанрлар, уч жилдлик, 2-жилд, Тошкент, «Фан», 1992,192-6,
1 Туйчиев У., Ўзбек поэзиясида аруз системаси, Тошкент, «Фан», 1985, 179-6.

қаншелли ески форма болса да жана мазмун менен байып жанаша 
өмир сүрмекте,

И.Юсуповтын «Бэҳәр ҳәм сен» (1976) ғәззеллер дүркини 16 
ғәззелден турады. Бул ғәззеллер усы жанрды н с ьфТКЫТрОр\тасы на 
ҳэм ишки мазмунына қойылатуғын талаплар толық сақланган ҳалда 
жазылған. Ҳәр бир ғәззел 7 бәйиттен ибарат. Ғәзеллердин биринши 
бэнти а, а, б, а уйқас формасында, қалған бәйитлеринин барлығында 
жуп қатарлар уйқасады. Сондай-ақ 4 ғәззелинен басқасынын 
ҳәммесинде редифли уйқас қолланылады. Әлбетте, ғэззел жазыўдын, 
бундай шәртлери дөретиўшилик ийесине бираз қыйыншылық 
туўдырады. Оннан излениўшиликти, шайырлық шеберликти талап 
етеди ҳәм көбинше еркин пикирлеў мүмкиншилиги кемейеди. Буны 
шайыр да тэн алады:

Қосықта еркин қәлем тартса да бул Аязий,
Ғәзел бабында лекин мен Еркин болалмадым.1

Жүдэ сыпайылық ҳәм кемтарынлық пенен дөретилген бул бәйит- 
теги «еркин» сөзинин тәкирарланып, ғэззел мазмунына сай таўланып 
айтылыўы И. Юсуповтын ғэззелге ҳэм заманлас ғәззелши шайыр 
досты Еркин Вахидовқа ҳүрмети ҳәм муҳабббатынын кориниси 
болып табылады.

Шайыр өз ғәззеллеринде ғәззелге тэн болган сулыўлықгы сақлаган. 
Оларда ғэззел жанрынын классиклери Хафыз, Лутфий, Наўайы, 
Физули, Маширеп, Надираларды тилге алады.

Шайырдынбул ғэззеллеринин мазмуны да классикалық үлгилерди 
еслетеди. Олардьщ ҳэммесинде муҳаббат тийкарғы тема. Лирик 
қаҳарман ышқы дәрти жолында пайда болған сезимлерин қыялын- 
дағы гөззалға жоллайды. Бунда улыўмаласқан яр^образы сөз жетпес 
сулыў ҳалында оқыўшы көз алдында елеслейди; Шайырға тэн болган 
сүўретлеў ғаўашаатызын, ғаўашанынҳәр бир шақасын, гүли менен 
ғөрегин жанлы образға айландырады. Бул лирикаға тийисли ен 
утымлы қубылыслардыц бири екенлигин атап өтиў зэрүр.

Уштан салған қызыл гүл еркетай сиқлисидур,
Түптеги ақ гүл -апасы, ғаўаша гүллегенде,
Апай турмысқа шығып - гүл ғорекке отырып,
Топланар зүрээт сапасы, ғаўаша гүллегенде.:

5 Юсупов И., Йош, Некис, «Қарақалпақстан*, 1977, 188 - б.
2 Юсупов И., Шығармаларынықеки томлығы, 2 том.Нокис, «Қарақалпақстан*, 

1978, 188-6.

Улыўма И. Юсуповқа тәбияттьщ ҳәр бир жанлы, жансыз 
ағзасынан көркем образ жаратыў бурыннан тән. Бул усылдын еқ 
әжайып үлгилериниқ бири шайырдық «Дала әрманлары» роман- 
тикалық поэмасында көринген еди. Шайыр жоқарыдағы шығар- 
масында да ғауашанын жанлы образын дөретиў арқалы ғэззелдин 
тэсиршенлигин еле де артгырады. Гүлдиқ ғөреккке, ғөректиқ 
зүрэәтке айланыўы-тиришилик диалектикасы. Солай екен, шайыр 
мегзетиўлери, салыстырыўлары жүдә орынлы ҳэм ол пикир образлы- 
лығын да тәмийинлейди.

Сонғы дәўирде қарақалпақ әдебиятында ғэззел жанрында қэлем 
тербетип киятырған шайырлардьщ бири - Әбилқасым Өтепбергенов. 
Шайыр лириканын бул бираз машақатлы ҳэм қурамалы жолын 
танлаған. Бунда, айтыўымыз керек, бир қанша табысларға да еристи. 
Ен баслысы Ә.Өтепбергенов өз ғэззеллеринде усы жанрдыц сыртқы 
формасын сақлап қалған ҳалда, онын ишки мазмунын, тематикасын 
түрлише қубылтпақта. Ғәззелде тек ышқы-муҳаббатты сөз етип 
қоймастан, турмыстық басқа да машқалалары ҳаққында пикир 
жүритиўге болатуғынлығын дэлиллемекте. Мәселек, шайыр көп ғана 
ғәззеллерин Омар Ҳайямға, Хафызға, Наўайыға, Мэширепке, 
Зебинийсаға, Бердаққа арнайды. Бизде арнаўлар кәдимги қосық 
формасында жазылады. Ал Ә.Өтепбергенов арнаўлары арқалы 
ғәззелдин сөз етиў шегарасын және де кенейткен. Шайыр ғэззел 
формасын дидактика дөретиўге де қолланады:

«Қуйрығы жоқ, жалы жоқ,
қулан қәйтип күн көрер?

Аяғы жоқ, қолы жоқ,
жылан кәйтип күн көрер?

Ҳайўанлар бул ҳеш гәп ғой,
айтынызшы халайық,

Намысы жоқ, ары жоқ,
адам қәйтип күн көрер?

«Жасы кырыққа келсе де
өзи нырыққа келмеген.»

Сөзлеринин Дәми жоқ
ладан кәйтип күн көрер?1

Шайырдық бул ғэззелинде жақа мазмун жоқ. Ол өзи жасап 
атырған жәмийетге өзи сезген проблеманы қосық формасында

Өтепбергенов Ә., Булақлар, Некис, «Қарақалпақстан», 1991, 15 - 6.

жеткериўге умтылған. Тилекке қарсы, форма саласындағы көркем 
излениўшилик қосық мазмунында көринбей қалған. Бирақ шайырдын, 
қосықтық ғэззел формасына жақа түс, жақа мәни бериўге умты- 
лыўшылығынын өзин қоллап-қуўатлаўға болады.

Мустазад — гэззелден де қурамалы форма болып есапланады. 
«Артгырылған» деген мағананы ақлатыўшы бул формада да бәйит- 
лердеги уйқас тап ғәззелдегидей. Бирақ мустазадта 14-16 буўынлы 
узын қатарлар менен бирге 6-7 буўынлы қысқа қатарлар араласып 
келеди. Мустазадтын және бир өзиншелиги узын қатарлар өз-ара 
уйқасыўы менен бирге қысқа қатарлар да сол принципте уйқасыўы 
шэрт. Сондай-ақ мусгазадтын ҳәр бир қатары (артгырылған болегин 
қоса есаплағанда) мафъулу, мафоийлу, мафоийлу, фаулун, мафьулу, 
фаулун рукнларынан турады. Сонлықтан да көп ғана Шығыс халық- 
ларында мустазадлардық барлығы да бир қыйлы музыкада атқарыла 
береди. Бул шәртлилик пикир жүритиўдиқ, мазмунды жеткериўдиқ 
ғэззелғе салыстырғанда да қурамалылығына алып келеди. Наўайы 
сыяқлы уллы сөз шебериниқ өзи пүткил дөретиўшилик өмири 
даўамында тек ғана 4 мустазад дореткенлигиниқ ези бул жанрдын 
курамалылығын дәлиллейди. Шайыр Э. Өгепбергенов усы қурамалы 
формада да шығармалар дөретти:

Эй, қара көз наз бенен жан алыўшы жәнан-эй,
Жананым бери кел,

Эй, шийрин сөз, сөз бенен көп алдаўшы шолпан-әй,
Шолпаным бери кел,

Ўәдеге опа етер ме деп, көп үмит еттим,
Ўаҳ мен алданыппан,

Кел, сенде бир рәҳим ет назлы нигар-эй,
Нигарым бери кел.'

Бул мысалдан көрип өткенимиздей ҳәр бир бәнтте, бәйтте жуп 
уйқастэмийинлениўи зэрүр. Шайырбундай формада қосықдоре- 
тиўдиқ техникасын эдеўир өзлестирген ҳәм онық бул саладағы 
шеберлиги артып баратырғаны сезиледи. Лекин шайыр мустазадлары, 
улыўма қарақалпақ адебиятындағы мустазад мустазад па яки мустазад 
емеспе? деген сораў туўылады. Себеби, қосық формасы бойынша 
жазылған теориялық эдебиятларда мустазадтық тек аруз өлшеминде 
дөретилиўи тастыйықланады. Ал, қарақалпақ поэзиясында аруз 
өлшеминиқ жоқ екенлиги бизге белгили. 1

1 Сонда, 16-6.

• «Бармақ системасынын, қурамалы өлшемлеринде жазылған 
қосықларды да мустазад жанрына киргизиў натуўры. «Қоспалы жанр» 
деп атаў мақулрақ, оларды өз алдына жанр деп дағазапамаў логикалық 
жақтан натуўры. Себеби арузда жазылған мустазад пенен бармақ 
системасынын қоспалы ҳэм қурамалы өлшемлеринде дөретилген 
қосықлар бири-биринен формасы бойынша парық қылады. Олардағы 
улыўмалық қатарлар арасындағы қысқа қатардық арттырылыўы дурУ

Солай болсада қарақалпақ әдебиятында да мустазадтыц формалық 
көринислеринин пайда болыўы шайырлардыц көркем иэленислериниц 
жемиси екенлиги даўсыз.

Муашшақ Шығыс адебиятында кец таралған лирикалық форма. 
Қосықтағы қатар, бәйит яки бздтгац бас ҳәриплериниц жыйындысынан 
адамнын аты, сөз, атама ямаса нэзерде тутылған уғымды келтирип 
шыгаратуғын қосық.* 2 Теориялық ҳэм энциклопедик эдебиятларда 
муашшақгыц дэслепки дөретиўшиси сыпатында 1Х-Х әсирде Испанияда 
жасаған араб шайыры Муҳаддам ибн Муафатап өтиледи.3

Қаракалпақ әдебиятында болса муашшақтыц дәслепки дөретиў- 
шиси сыпатында XIX әсир қарақалпақ классик эдебиятынық көрнекли 
ўәкили Әжинияз Қосыбай улы (1824-1858)нәзерде тутылады. 
Шайырдын «Бери кел», «Ай апип» деп аталатуғын лирикалық қосық- 
лары усы жанрлық форманық ен әжайып үлгилеринен есапланады. 
Олардық екеўи де мазмуны бойынша муҳаббат қосықлары, бәнтлик 
қурылысы бойынша мухаммес, формасы бойынша муашшақямаса 
элипбе қосықлары. Усы еки қосықтында ен,утымлы таманларынын 
бири қосық қатарлары араб әлипбесиниқ ҳәриплери менен басла- 
ныўында ҳэм олар араб әлипбесиндеги тэртипте жайласыўында 
көринеди. Бул Әжинияз Қосыбай улынық илим-пэнди пропаган- 
далаўшы ағартыўшы шайыр екенлигинен де дэрек береди.

Ай-элип ким, ақ йүзиндур айны алем әнўарий,
Бе-белин қьшша дилбар, көз ғанан шақла ўалий,
Те-тисиндур дана - дана ләблерицниқ палларый.

'Адабий турлар ва жанрлар, Ташкент, «Фан*, [992, 188-6
2 Сонда, 180-6
' Сонда, 189-6 Литературный энциклопедический словарь, Москва, 1987,

www.ziyouz.com kutubxonasi



Се-сорып шийрин ләбиқ қанадурман, әй пәрий,
Жым - жамалын, көрмегенше, зары гирян Зийўарий.1 2

Көрип өткенимиздей қосықта яр образы жүдэ эжайып үлгиде 
жаратылады. Шайыр әрманындағы гөззал шайырдын көркем бояў- 
лары арқалы еле де гөзэалланып көркем образға айланады. Қосықты 
илимпаз Қ.Жәримбетов әлипбе қосығы деп атайды.- Бул пикирди 
буннан бурын А.Муртазаев ҳәм профессор К. Мэмбетовлар да айтқан 
еди. Бирақ муашшақ пенен элипбе қосықларынын арасында айта 
қаларлықтай формалық өзиншелик жоқ. Сонлықтан да Әжинияздын. 
бул шығармасын қарақаллақ адебнятындағы муашшақ формасынын 
бир көриниси сыпатында талқыға тартыў мүмкин. Лекин муашшақ 
деп атаўдан гөре де әлипбе қосығы деп атаў онын характерин еле де 
толығырақ ашып беретуғынлығына гүман жоқ. Қосықтын жэне бир 
өзиншелиги-ол мухаммес формасында жазылған. Демек, шайыр бир 
қосықтын, өзинде бир неше форма үстинде ислеп, бир қатар коркем 
ўазыйпаны шешкен. Бирақ бул шығарманы форма қуўыўшылықтын. 
нәтийжеси деп тастыйықлаў да қыйын. Себеби, ондағы әжайып 
мазмун бирден-ақ көзге тасланып тур. Яр жамалын, гоззал келбетин 
бул қосықтағыдан да сулыўырақ етип жеткериў мүшкил ис.

XX әсир қарақалпақ эдебиятында бул формада қосық дөретиў- 
шилердинбири халық шайыры Садық Нурымбетов (1900-1972ж) 
болды. «Бир ўақытлары Күншығыс халықларынын поэзиясында 
шайырлардын өз-ара сөз жарысы сыпатында кеннен қолланылған 
Муашшақ деп аталған қосықтүри биринши рет советлик поэзия- 
мыздаСадық Нурымбетовта қолланылғанлығы характерли».-1

Ал сонғы жыллары муашшақ формасыцда кобирек шайыр Бахтыяр 
Генжемуратов қосықдөретпекте. Бахтыяр бундай қосықларын аса 
қумарлық пенен жазады. Себеби, оньщ бул формадағы шығар- 
маларында шайыр сезимлери қандайда бир тәбийий ҳалда қосық 
қатарларына биригеди ҳэм қайталанбас образлар жаратыўға тийкар 
жасайды. Шайыр базда бир қыздын исмине муашшақ тоқыса, базда 
сөз ҳәм сөзлер дизбегине муашшақ жазады. Мэселен, «Ақылға 
көнбесе жүрегин егер»-деп басланатуғын муашшағында «Айгүл, сен

1 Әжинияэ, Нөкис, «Қарақалпақстан» баспасы, 1988,32-6.
2Жәримбетов Қ. Қорақалпоқ поэзиясида алифбо шеърлари, «Тил ва адабиет 

таълими» журн. 1998, 2-сон,90-б.
>Ахметов С. Қарақалпақ совет поэзиясы, Нокис, «Қаракалпақстан», 1983, 

рәҳим ет Бахтыярга»1 деген уғым келип шығады. Сондай-ақ шайыр- 
дын «Наўрыз самаллары» атлы муашшақлар дүркинине 9 муашшақ 
жәмлесип, олар «Қашан келесиз?», «Қапасыз неге?», «Бул муҳаббат 
па?», «Титаник қосығын жэне бир айттыр», «Сизден қашпасам 
болмас» деген сөз дизбеклерин ҳәм «Гүмисай», «Гүлистан», 
«Генжехан», «Ҳүрлиман»2 исимлерин андатады. Демек бул қосық- 
лардын барлығында жигиттиқ қызға болған сезимлери (көпши- 
лигинде муҳаббат сезимлерии) бериледи. Бирақ бириндеги пикир 
екиншисинде кайталанбайды. Бул шайырдын пикирлеў диапозо- 
нынын кен екенлигин, шайырлық тәжирийбеси қэлиплесип, 
шеберлигинин, артып баратырганлығын дэлиллейди. Әсиресе, онық 
«Гүлистан» ҳәзил муашшағы жүдэжеқил оқылады.

Гүлабы қаўындай ширен тамып тур,
«Үҳ! ернин, көзлерин не деп жанып тур,»
«Лаўлап өртенбеске коймаспан!» дейме?
Исен, күлим қалды... Бул шын-аныкдур.
Сэтен муртлы муртсыз ҳэм сақаллылар 
Толығой зтйрапық, олар нағып жүр?
Арсыз сағал яцлы жаланқая бир зат,
Нәйлейин қәлбимде қақсылап шаўып жүр...3

Бул форма қарақалпақ әдебиятына кецнен орнықпаса да онық 
тэрепдарлары көп. Себеби, форма сөзсиз сулыў. Бирақ оны дөретиў 
ақсат емес. Ол көрип өткенимиздей қатақ шәртлиликке ийе. 
Қатарлардық бас ҳәриплеринен бир уғымды, исимди келтирип 
шығарыў қэм бунда пикирди жеткериў шайырдан көп мийнетти, 
көркем изленисти талап етеди. Көпшилик шайырлар бундай 
машақатқа қол урғысы келмейди. Деген менен, бул форманын 
қарақалпақ әдебиятында буннан былай раўажланатуғынына толық 
тийкар бар. Өз ўақтында қарақалпақ эдебиятынық классиги Эжинияз 
шайырдық бул формада шығармалар дөретиўиннқ өзи муашшақтық 
келешеги бар форма екенлигине гүман туўдырмайды.

1 Генжсмуратов Б. Саратан, Нөкис, 1990,43,44 6
2 Генжемуратов Б. «Қарақалпақстан жаслары* газетасы 2000-жыл 27-апрель 

17 (7045)
■* Сонда...4-б

3-БӨЛИМ. БАТЫС КӨРКЕМ ФОРМАЛАРЫ 
ҚАРАҚАЛПАҚ ЛИРИКАСЫНДА

Сондай-ақ сочғы дәўирдеги қарақалпақ лирикасында Батыс 
поэзиясынатийисли үлгилер де көринбекте. Бул бириншиден, дүнья 
жүзлик раўажланыўдьщ ҳәзирги дэрежесинде эдебиятлар ортасындағы 
интеграциялық процесслердиқ анық келбетин андатса, екнншидсн, 
усы формалардын дерлик барлығы да қарақалпақ поэзиясына рус 
здебияты арқалы өткенлиги себепли бурынғы аўқам ўақтында рус 
адебиятынын миллий эдебиятларға тийгизген тэсир дэрежесин де 
көрсетеди. Қалай болғанда да Батыс лоэзиясы формаларынын 
қарақаллақ эдебиятында өз көринисине ийе болыўынын тарийхый 
жолы бар. Бизтөменде усы жолды ҳәм бул формалардын қарақал- 
пақ лнрикашылығына орнығысыў өзиншелигин ашып бериўге 
ҳэрекет етпекшимиз.

Сонет-он төрт қатардан ибарат қосық формасы. Ол екитортлик, 
еки үшликтен ямаса үш төртлик, бир екиликтен турады ҳэм қатан, 
уйқас формасына да ийе. Сонет ен биринши мэртебе XIII әсирде 
Италия эдебиятында пайда болған. Сон француз, англичан, испан, 
немец, орыс әдебиятларына өткен. Данте, П.Ронсар, У.Шекспир, 
И.Гете бул формада классик үлгидеги шығармалар жазған. Рус 
әдебиятында В.Тредиаковский, А .Сумарков, А .С .П уш кин, 
М.Ю .Лермонтов ҳәм т.б., өзбек әдебиятында Усман Носир, 
Шукурулло, Мирмуҳсин, Рамиз Бобожон, Б.Байқабулов ҳәм т.б. 
бул формада көп ғана қосықлар дөретти.1

Сонет қарақалпақ әдебиятында, әсиресе, 60-70 жыллары оғада 
кен раўажланды. Бул формада И.Юсупов, М.Қарабаев озлеринин 
көплеген шығармаларын дөретги. И.Юсуповтын 1977 жылы баспадан 
шыққан «Йощ» топламына 6 сонети, 1992 жылы баспадан шыққан 
сайланды шығармаларынық еки томлығынын биринши томына 6 
сонети енгизилген. Шайырдын бул сонетлеринин барлығы да 4 +*Т~ 
+ 3 + 3 қатарлық ҳәм а б а б ,  а б а б ,  а б а ,  а б а  уйқас 
формасында жазылған.

Шайыр өз сонетлеринде бул жанрдын сыртқы формасына қатан 
итибар бериўи менен бирге онын терен мазмунлылығына да ериседи. 
Шайырдьщ көпшилик сонетлеринде биринши бэнтге айтылажақ

ЖШ
‘ Литератуный энциклопедический словарь, Москва 1987.411 стр. Адабий

турлар ва жанрлар. Тошкент, «Фан» 1992, 188 бет

пикирге кирисиў жасалады, екинши бәнтге пикирдич раўажланыў 
бағыты өзгерип, биринши бэнтте айтылған пикирге қарсы аргумент- 
лер келтириледи. Үшинши бәнтте пикир раўажланыў кульмина- 
ииясына жетеди. Төртинши бәнгге болса, ой-пикир өз шешимин 
табады.

Бир елде коп тилли улыслар жасар, Ал сиз екеўиқиз аразластыныз, 
Бэри бир анадан туўылған янлы, Душпан сиясатлы еки ел қусап! 
Аламлар дослық леп қушағын ашар, Шегараға тикенли сым тартгыныз, 
Кеўиллер сүт ленен жуўылған янлы Ала бағана көмип сақшыларуслап.

Тасадан оқ атып бир-бирициэге, Жарасасыэлар ма сиз тирициэде? 
Иниидентлер болып турар арада. Яки сыйыса алмай кеп - кендүньяға, 
Жэбир етпей қысқа өмирикизге, Сыярсызба тап-тар қэбиринизге!1

Ал, айырым сонетлеринде биринши бәнтте басланған пикир 
раўажланыўы екинши бәнтте де даўам етип, үшинши бәнтте қысқа, 
бирақ тужырымлы қа^сы аргументлер келтириледи де төртинши 
бәнтте шешим бериледи. Бул албетте, қойылған проблеманын үлкен- 
кишилигине, сондай-ақ шайырдьщ қосыққа ишки форма тандаў 
озиншелигине де байланыслы. Шайыр бир шығармаларында, корип 
откенимиздей қысқа кирисиў менен ой-пикирдиқ раўажланыўына 
түртки береди де, онық қарама-қарсылыққа ушыраў, раўажланыў, 
кульминациялық шегине жетиў мүддетин көбейтеди. Усы арқалы 
бир-бирине қарама-қарсы қойылатуғын, салыстырылатуғын детал- 
ларлык сыпатламасы кенирек бериледи ҳәм пикир өткирлигине 
ерисиледи. Екинши сонетлеринде болса, пикирге кирисиў еки бәнтке 
созылады, бирақ үшинши, төртинши бэнтлеринде пикир раўаж- 
ланыўы түпкиликли бурылысқа ушырап, қарама-қарсы аргументлер 
келтириледи, шешимде бериледи. Мине, бул шайыр тандаған ишки 
форманын өзиншеликлери.

Марат Қарабаев онлаған поэзиялықтопламнын, авторы. Әсиресе, 
ол 1970— 1980-жыплары қарақалпақадебиятындаөзининсонетлери 
менен танылды. Шайырдын 1982-жылы «Қарақалпақстан» баспа- 
сында жарық көрген «Алтын босаға» атлы поэзиялық топламына 46 
сонети енгизилген. Усы факггин өзи-ақ шайырдын бул жанрды 
раўажландырыўға қосқан үлес дэрежесин анықлайтуғыны сезсиз.

1 Юсупов И., ТаилаУлы шыгармаларыныи еки томлығы, 1 том, Нөкис,
«Қарақалпақстан» 1992, 45 -б

Шайыр сонетлериниц барлығы дерлик қатарлардық жайласыў 
тәртиби бойынша 4 + 4 + '4 + 2, ал уйқасы бойынша а, б, а, б + 
а, б, а, б + а, б,а, б + а, а формасында дөретилген. Бул форма сонет- 
тин, англичан формасын еслетеди. Италиян, француз, немец сонет- 
леринен баслы айырмашылығы англичанлар (Шекспир) сонетги усы 
формада жазған. Бирақ М. Қарабаевтық сонетлеринин ишки формасы 
И. Юсуповтық сонетлеринен де, Батыс классикалықсонетлеринен 
де парық қылады. Сонеттин мазмунына қойылатуғын «Тезис, 
раўажланыў, антитезис, шешим» формасы бузылады. Шайырдын 
көпшилик сонетлеринде биринши бәнтге басланған пикир үшинши 
бэнттин ақырына шекем раўажланып келеди де сонғы еки қатарда 
шешим бериледи. Дерлик көпш илнк сонетлерде антитезиз 
берилмейди. Берилсе де ҳәлсиз. Пикирдин улыўма раўажланыў 
бағытына синип кетеди.

Шайырдын тынба ҳаққында сонетинде тынбанын суўынын рени, 
онда ағын суўдағыдай ямаса үлкен көл, теқизлердегидей толқын, 
ийриминин болмайтуғыны, оны бақа тосқын басып жататуғыны, 
дәслеп қурт шабақ, сон ийт балық үйир болатуғыны, жағысын қайыр 
теўип қум басатуғыны сөз болады. Сонетгин, ен сонғы еки қатарында 
шайырдын айтажақ пикири айдынласады, шешим бериледи. Әсиресе, 
қосықтын үшинши бәнти менен соцгы еки қатары күшли шыққан:

Шөп - шарларды ертип, суўын ылайтқан,
Ағыстан кутылыл, тынығар тынба.
Сарқырап ағыўдын ләззетин жойтқан,
Тынбаларды корип, батарман муцға.
Өмирге беремен десе ким баҳа,
Ҳәзлик излемесин мегэеп тынбага.1

Шайырдын танданған ншкн форшсы бул сонетинде утымлы 
шыққан. Тынбаны тэрийплеп келип - келип оған жоқарыдағыдай 
жуўмақ жасаўы айтылажақ ойдынтужырымлы шығыўына мүмкин- 
шилик жаратқан. Үшинши бэнттеги «Сарқырап ағыўдын, ләззетин 
жойтқан» ибарасын улыўма шығармадағы ой пикирдин гилти десе 
болады. 0 л ликир образлылығын барынша кушейтеди.

Сонет тийкарынан формаға негизленген жанр болғанлықтан да 
бул жанрда ҳәр қыйлы көркем изленислердин нәтийжесинде форма I 
жацалығы жүзеге шығыўы тәбийғый. Солардын бири «сонетлер гүл-

1 Қарабаев М. Алтын босаға, Некнс, « К а р а қа лп а қст а н » , 19Я 2,72-б

www.ziyouz.com kutubxonasi



шенбери» (венок сонетов). Сонетлер гүлшенбери 15 сонетлер дүр- 
киминен турады. 15-сонет дэслепки он төрт сонеттиқ биринши қатар- 
ларынан қуралып магистраль сонет деп аталады. Бул сонет жуў- 
мақл^ўшы сонет болып, ол сонетлер гүл шецберине енген барлық 
сонетлердеги пикирлерди жуўмақлаетырады. Сонлықтанда усы сонет 
биринши жазылыўы зәрүр. Сондай-ақ сонетлер дүркининиц бул 
түринде ҳәр бир сонеттин, дэслепки қатары өзинен бурынгы сонеггиц 
сонғы қатарын қайталаўы тийис. Сонетлер гүлшецберине енген 14 
сонет бири бири менен сюжетлик, композициялық, идея-лық 
мазмуны жағынан байланысқан болыўы да, сондай-ақ ҳәр қайсысы 
өз алдына ғареэсиз шығарма болыўы да мүмкин.1

М. Қарабаевтыц дөретиўшилигинде сонетлер гүлшецберин де 
көремиз. Шайырдыц «Жүрегим мениц» сонетлер гүлшецбери 
адетгегидей 15 сонеттен қуралған. Дэслепки 14 сонетте адам жүреги 
ҳэм оныцруўхый ҳалат пенен байланыслылығы, инсаннын қуўаныў 
яки қыйналыў пайытындағы жүректиц ҳалаты, улыўма инсан мийи 
менен басқарылып келинген истиц жүрекке унамлы я унамсыз тэсири 
сөз болады. Бул мэцГилик тема. Себеби, асығыслық пенен шешим 
қабыллап, соцөмирбойы қалби (жүреги) қыйналып жүриў инсаният 
ушын әзелий тэн нәрсе. Бул жағынан 14 сонет те бир- бири менен 
байланысқан. Сонетлердин ҳэр биринде ҳәр қыйлы бағытгағы ой- 
пикир ағымы алға сүрилгени менен ҳәммесинде көтерилген проблема 
биреў- жүрек. 15-сонетте усы ой- пикирлердиц барлығы 
жуўмақланады. Бул сонет көркемлиги жағынан да дэслепки 14 
сонеттен жоқары:

Гейде жасаўға да болмас қумарыц,
ҚаЙғы ҳәм сэтсизлик кесапатынан,
Ўақыт өткен сайын гөнерер бэри,
Қаталлық алдында диз бүкпес адам.
Көлдиц жарасығы қуслар қыйқыўы,
Жүрекке тән нэзик сезим, икрамлылық,
Татлы қыял терец ойға уйтыўы,
Эжайып ҳааийсе болыўы зацлы.
Тыныс алыў - жасаўдыц бир саласы,
Туцғыш ышқы - өмирдеги баслы күн,
Сүйсец жүректен сүй деймиз данасып,
Жүрек жойтар қолдан ушқан жаслығын.

Лнтературный энииклопедический словарь, Москва. 1987, 63 • стр '

/ Барлық тәшўишлерге жүрек бийқарар,
Ҳәр ким мийнетинен рәҳәт, сый табар.1

Солай етип, биз И.Юсупов ҳәм М. Қарабаевтық дөретиўшилиги 
# мысалында изертлеп атырған дәўирде қарақалпақ әдебиятында 

сонетгич раўажланыў өзиншелигин көрип өтғик. Сонет-бул муўшшақ 
сыяқлы тийкарғы жанрлық белгиси формасы болғанлықтан да эдеўир 
қурамалы жанр есапланады. Себеби, «структуралық жақтан сонет 
еликлеў мүмкин болмаған консерватив, бирақ хызмети бойынша ол 
шаршамайтуғын новатор*.2 3 Солай екен, сонетти ҳэмме шайыр да 

$ дөрете бермейди.
Сонет жанрынын, раўажланыў басқышларын изертлей отырып 

; онық XX эсирдиқ 60 — 70-жылларында адеўир раўажланғанын, 80 - 
жыллардық екинши ярымынан баслап әдебий процесте көринбей 
:;алғанлығын байқаймыз. Бул үзилистиқ мэнисин түсиниў ушын 
усы жанр бизге қарағақда ерте ҳәм күшли раўажланған эдебиятлардық 
гэжирийбесине жүз бурамыз: «Еки ярым әсир даўамында сонетке 
қызығыўдық күшейиў ҳэм пэсейип қалыў дәўирлери болды. Онық 

[ еқ көтерилген ўақты рус поэзиясынық «алтын» ҳэм «гүмис» дәўирине 
I туўра келеди».5 Бундай секирмели қубылыс Шығыс лоэзиясына 
|  тән болған муашшақ жанрынық раўажлақыў дэўирлерине де тийисли 

екенлигин көремиз.
Демек, формалық жанрлар әдеўир қурамалы, себеби ол қатақ 

шәртлиликке ийе. Сонлықган олардан бир тегис раўажланыўды күтиў 
қыйын.

Октава-сегиз қатарлы, 1-6 қатарлардық тақ қатарлары «а» 
уйқасқа, жуп қатарлары *б* уйқасқа, 7-8 - қатарлар өз-ара уйқасқа 
ийе қосық түри. Онық еқ биринши үлгилери XIV эсирде италиялы 
шайыр Боккачо(1313 - 1376)дөретиўшилигинде пайдаболды.4 
Бирақ октавада тема шекленбейди. Сондай - ақ октава формасында 
;ирикапық қосықгы да, поэмаларды да дөрете бериў мүмкин. Октава 

жанры Евровада, сонық ишинде Россияда айрықша раўажланыўға 
ийе болды. Байроннық «Дон жуан» поэмасы, Пушкинниқ бир қатар

1 Қарабаев М. Алтын босаға, Нөкис, «Қарақалпақстан», 1982, 101-бет
2 Сонет серебряного века, Москва, изд. «Правда», 1990, 6-стр.
3 Сонда, 10 - стр.
4 Абаднй тур ва жанрлар, уч жилдлик, 2-жилд Ташкент, «Фан* 1992, 230- 

231 - бетлер. Литературный энииклопеднчский словарь, Москва, 1987, 258- стр
4 — Қ. Ораэымбетов

лирикалық шығармалары, мине, усы формада жазылған. Өзбек 
ааебиятында Усмон Носир, В.Саъдулла, Б.Байқабуловларусы формада 
бир қатар шығармалардөреткен.

Қарақалпақ әдебиятында октава жанрынық дөретиўшилери 
И.Юсупов, К.Рахмановлар. Шайыр И.Юсуповтын, «Киевоктава- 
лары» усы жанрдын еқ эжайып үлгилеринен есапланады. Ол он бир 
бэнтген (ҳәр бир бәнти эдетгегидей 8 қатардан) ибарат. Бул шығармада 
форма менен мазмун бир - бирине соншелли дәрежеде мас түседи, 
октава шайыр айтажақ ой - пикирди жеткериў ушын арнаўлы 
жаратылғандай сезиледи. Шайыр усы көлеми өншелли үлкен 
болмаған шығармада-ақ Киевтиц бүгинги келбети, украинлардын, 
қаракаппақлар менен дослық қатнасы, Киевтин тарийхы, тарийхый 
тулғалар София, Пегерский, Монамах, Богдан Хмельницкий, шайыр 
М .Рыльский, режисер Довженко ҳәм т.б. жөнинде өз ой - 
пикирлерин билдирди.

Бэлки өмирим бойы сени жырларман,
Украина, сәлем гүлбағларыца:
Кеўилиғ? шын дослықтын, нурына толсын,
Гуцулдын ақ кийген жас дилбарына

Мегзер қалғып турған уйқысыз Шолпан...
Мәўжиреген Днепр қыргақларына.
Әне, жан,а өмир тақы нур шашты.
Кел, қарсы алайық, достым, қуяшты! 1

Октаванық уйқас қурылысы ғэззелди еслетеди. Себеби, ғәззелде 
де екинши төртликтен баслап жуп қатарлар өз-ара уйқасады. Бирақ 
октава бул бағдарда ғэззелге салыстырғанда да қурамалырақ: октавада 
тақ қатарлар да өз-ара уйқасыўы шэрт. И.Юсупов октаваларында 
формаға қойылатуғын талаплар толық орынланған. Екиншиден, 
И.Юсупов басқа халықпар, еллер турмысынан шығарма жазса, сол 
елдеги жер - суў, қала ҳәм т.б. атамаларды, сол ел - халықтық тарийхын, 
тарийхый адамларын шәртли түрде шығармасына киргизеди. Жоқарыда 
келтирген мысалда «Гуцул» деген түсиниксиз сөз бар, ап негизинде 
Карпат таўларында жасаўшы украинлар усылай аталады екен. Бул 
ҳаққында қосықтық кейининде түсиник берилген. Әлбетте, бул 
шайырдық өзи сүўретлеп отырған объектги еле де анығырақ ашып

1 Юсупов И. Шығармаларынық еки томлығы, Нөкис, «Қарақалпақстан»,
1978, 125-бетлер

бериў, пикир образлығын артгырыў ушын қолланған усылы болып 
есапланады.

ШаЙыр К.Рахмановтын «Институт октавалары» деп аталатуғын 
октавасы да көркемлиги жоқары шығарма. Бунда шайырдын сөз 
саплаўлары, лирик қаҳарманнын өзи оқып питкерген оқыў дэргайына 
деген жыллы сезимлеринин көркемлеп жеткерилиўи ҳәр қандай 
жоқары талғамға ылайық.

Институт, устазларым , досларым,
Хош бол, - деймен уллы пәрўаз алдында,
Жыллар өтти китапларды дастанып,
Билим ышқы пурсат бермей қалғыўға.
Бес жыл бойы адетлендим басқанын.
Дилўарсығак аўызларьш анлыўға,
Ҳәмме ақылға питик мынаў заманда,
Устаз болыў келип қалды маған да.,.1

Солай етип, И.Юсуповтын да, К.Рахмановтын да октавалары 
шайырлар танлаған мазмунды жеткериўге жудә мас түсетуғын форма 
сыпатында көзге тасланады. Бир гегис системаласқан уйқас, қатарлары 
тәртипли жайласқан бәнт, биргелкили ыргақ-қосықтын бундай 
формасынын женил оқылыўына, оны оқыўшынын ансат қабыл- 
лаўына мүмкиншилик жаратады. Егер Шығыс эдебиятына тэн болған 
сегиз қатарлы қосық формасы-мусамманда дәслепки бәнттин барлық 
қатарлары толығы менен уйқасып, екинщи бәнттен баслап дэслепки 
6 қатары өз-ара уйқасып соқғы еки қатары биринши бэнттин сонғы 
еки қатарын қайталайтуғын болса, октаваларда қатарлардынуйқасыў 
тәртиби пүгкиллей өзгешеликке ийе. Сондай-ақ қарақалпақ әде- 
биятындағы окгавалардын тәбиятын изертлей отырып, оньщ қара- 
қалпақ эдебиятында бурыннан бар форма сыяқлы енисип кеткенлигин 
көремиз. Бул форманын «өгейлиги» сезилмейди.

XX әсирдин сонғы 30 жыллығында қарақалпақ эдебиятында пайда 
болған жақа жанр-верливр ямаса еркин қосық. Верлибрдьщ дүнья 
эаебиятында қосық формасы сыпатында көрингенине салыстырмалы 
түрде оншелли көп ўақыт болмағанын есапқа алсақ, оньщ миллий 
әдебиятгын; раўажланыўынын белгили бир басқышында жүзеге 
шығатуғын себеби түсиникли болады. Өйткени, қайсы халықтын 
поэзиясы болмасын, дәстүрий қосық формасында раўажланады. Усы

' Рахманов К. Тац ашығы, Нөкис, «Қарақалпақстан»,1978,56-бет

форма тийкарында раўажланыўдьщ белгили басқышын басып 
өткеннен кейин енди жақа форма, жақа дәстүр, жақа усыл зәрүрлиги 
туўылады. Қарақалпақ эдебиятындағы еркин қосықты да усындай 
зәрүрликтен келип шыққан көркем форма деп есаплаўға болады. 
Биз еркин қосықтық 1970 — 2000-жылларда қарақалпақ поэзиясында 
пайда болыў, раўажланыў ҳәм лириканық бир көркем формасы 
сыпатында усы әдебиятқа орнығыў мәселелери жөнинде өзимиздиқ 
бақлаўларымызды, болжаўларыМызды ҳәм талқымызды билдир- 
мекшимиз.

Верлибр ямаса еркин қосықтық өткен әсирдин ақыры, әсири- 
миздиқ басында Батыс Европа ҳәм рус адебиятларында кеқнен пайда 
бола баслағанлығы белгили. Рус эдебиятында А.А. Фет, А.А. Клок. 
В.Я. Брюсов верливр формасын дәслепки қолланыўшылар сыпатықда 
тилге алынады. Бул форманық ҳэзирги дэўирдеги раўажланыўы, 
теориялық мэселелери туўралы бурынғы СССР қурамындағы 
көплеген халықлардық эдебиятганыў илиминде арнаўлы мийнетлер 
пайда болды. Мәселен, А.О.Овчаренконық, «Свободный стих в 
русской советской псЬзии», Д.Гаспаряннық «Вопросы стихосложение 
армянской советской поэзии*, Б.И. Бунчуктық «Свободный стих в 
украйнской поэзии», Р.Х. Шариповтық «Стиловые особенности 
совремеқной узбекской поэзии <80-годы)» деп аталатуғын 
кандидатлықдиссертацияларықда, В.В.Гниломедовтық «Современная 
Белорусская поэзия», Н.О.Николаишвилидиқ «Грузинская Советская 
лирика» (60 годы ), А. А. Жовтистиқ «Проблема свободного стихи 
и эволюция стиховых форм», Ю.Б.Орлицкийдиқ «Взаимодействие 
стихи и прозы: типология переходных форм» деп аталатуғын 
докторлық диссертацияларында верлибрдиқ өз мнллий әдебият- 
ларықца тугатуғын орны, онық раўажланыў эволюциясы, бул көркем 
форманық типологиясы, характерли белгилери ҳэм тағы да басқа 
мәселелер бойынша теориялық пикирлер билдириледи.

Владимир Васильевич Гниломедов жоқарыда атап өткен диссер- 
тациясынық автореператында верливр өзиниқ ишки динамикалық 
қуўатлылығын сақлап қалған ҳалда проза менен шегараласады. 
Верлибрдиқ еқ эҳмийетли бирпиги сөз болып табылады. Онық бири 
екиншисиниқ фондында айрықшаланып турады. Верлибрде сөз 
бирлигиниқ әҳмийетин дурыс баҳаламаў инфляцияға алып келеди, 
оны қосық қатарларына белинген прозаға айлақдырацы деп көрсеткен 
еди. Илимпаз бул форманық белорус эдебиятында эдеўир ўақытган

берли бар ҳәм ол үлгиде қосық жазыўдыц жацалық емес екенлигин 
айтады.1 „

«Еркин қосықтын белгиси болып тиикарынан ямаса көбинше 
қалеген қосықгын прозадан айыратуғын белгилери есапланады: 
сонлықтан да еркин қосық ҳаққында мэселе қосық ҳәм прозанын 
өзиншелиги, олар ортасындағы шегаралар ҳәм онын характери 
ҳаққындагы улыўма мэселесиз шешилмейди».2

«Қосықтыч дэстүрий түрлерине салыстырғанда верлибрдин жеке 
өзиншелигин изертлеў ҳәм қурамалы ҳәм ансат. Қурамалы-себеби 
верлибр метрикалық жақтан анық формаға ийе емес структурада. 
Ақсат- себеби ҳэзирги рус еркин қосығы салыстырмалы түрде 
жақында пайда болды ҳэм ҳәр қыйлы авторлар верлибринин жеке 
өзиншеликлери сақланбақта, ҳәзирше бул түрдеги шығармалар 
қосык^ыц улыўма епкинине сицип кеткен жоқ».3

«Еркин ҳэм «еркин емес» қосықлардын (верлибр ҳэм дәстүрий 
қосықтын қалеген формасы) шегарасы шәртли түрдеги қайталаўлар 
озинин мәнисин жоғалтқан, оныц хызмети әззилеген жерден өтеди».4

«Еркин қосық, әдеттегидей бәнтке бөлинеди. Бәнтти пайда 
етиўши, әлбетте, уйқас. Уйқастыц хызмети еркин қосықта дәстүрий 
қосыққа салыстырғанда да адеўир үлкен».5

Еркин қосықтыц тийкарғы харакгерли белгилери, оны изертлеў, 
дэстүрий қосық пенен шегарасы, еркин қосықта бэнт ҳэм уйқас, 
тағы да басқа мәселелер ҳаққында изертлеў жүритиўде, әлбетте, бул 
пикирлер менен есапласыў зәрүр.

«Сарбаст (фарсша, тэжикше -еркин) - лириканыц еркин өлшемде 
дөретилген жанры, метриктаманнан еркин өлшем делинеди, жанры 
бойынша сарбаст (яки еркин қосық) деп келинеди. Сарбасттыц 
жанрлық белгиси оныц лирик қосық деп танылыўы ҳәм қосық 
формасы таманында, яғный оныц еркин өлшемге таяныўында».6

Демек, еркин қосық ҳаққында айтылған бул пикирлердиц 
ҳэммесине де ортақ жуўмақ - оларда сөз, оныц қүдирети биринши

1 Гниломедов В.В. Современная Белорусская поэзия, автореферат диссер. на 
соис. научн.эвания Д.Н.Ф. 1986. 12 -с.

2 Бухштаб Б., Об основах и типоах русского стиха, Алма Ата, 1973, 57-стр.
1 Орлникнй Ю.Б. Взаммодействие стиха и прозы — т ипология п ереход ны х

форм, Автореферат дисс. на соиск. уч, степ. д.ф.н, Донецк, 1992, 17-стр.
Жовтис А.А. Проблема свободного стиха и эволюиия стиховых форм, 

Автореф. днссер. на соиск уч. степ. д.ф.н. Алма - Ата, 1974, 21 - стр.
Мвтченко А. Творчество Маяковского 1917-1924гг. Москва 1954, 232 - стр. 
Адабий тўрлар ва жанрлар, Ташкент, «Фан» 1992, 210-6

орынға шығыўы тийис. Егер «қосық прозада бере алмаған сезимди: 
туйғыны сэўлелендйриў мүмкиншилигине ийе» (Л.Н. Тольстой) 
болса, еркин қосық көпшилик жағдайда дәстүрий қосық формасында 
бере алмаған ойды, пикирди бере алыўы мүмкин. Себеби, ондағы 
форманықеркинлиги, уйқастын, ырғақтықжайдарылығы шайырға/ 
усындай мүмкиншилик жаратады.

Бүгинги күнде қарақалпақ поэзиясында еркин қосық формасында 
қосық жазып танылған, азлы-көпли табысқа ерискен шайырлардық 
қатарында Ш .СеЙтовты, К .К арим овты , Ж .И збасқановты , 
С.Ибрагимовты, Б.Генжемуратовты, Ш.Аяповты, К.Реймовты атап 
өтиўге болады. Усы форманын раўажланыў барысын да солардын 
шығармалары белгилейди.

Ш.Сейтов еле 60-жыллардын басында-ақ еркин қосықтьщ 
дэслепки үлгилерин дөрете баслаған еди. Шайырдық поэтикалық 
излениўшилиги, форма табыўға болған умтылыўшылығы еркин 
қосықларды көплеп дөретиўине жол ашып берди. Онын сонғы 
«Жоллар» қосықлар ̂ опламына енгизилген шығармапарынынбасым 
көпшилиги усы формада жазылған.

Сен иихип қойғансан ығбал,
БахыггыГ.
Дийўалға ўаз айтқан 
Мен де мәжгун !...,
Сен ишип қойғансац - 
Өмир - ўақытты,
Өмир қайтып келмес бир кетсе бүгин !‘

Шайырдын бул қосығы сыртқы формасы бойынша еркин қосық. 
Сондай-ақ оныц ишки формасы да еркин. Эдетгеги қосыклардағыдай 
лирик қаҳарман белгили ўақыя, ҳэдийсе, фнлософиялық категориялар 
ямаса усыған усаған нәрселерге езинин сезимин билдирип отыр- 
майды. Лирик қаҳарман емирдеги орнын биротала жоғалтқан 
мәскүнем. Шайыр оған қарата «ўаз» айтыў менен оқыўшынын да 
лирик қаҳарманға болған жеркенишин оятады:

Саған өмир ҳәлек,
Сен оған ҳәяек !
Саған дилбар ҳалек!
Ҳэлек нәресте!

'Сейтов Ш. Жоллар, Нөкис, «Қарақалпакстан», 1987, 38-6

' Ссн ишип қойғансак ақыры...
Намысты - ы !...

Ҳәр бир қатарда эмоционаллық пикир айрықша интонацияға 
қурылады. Шайыр оны лирик қаҳарманныц көзине түрткендей 
етип айтады. Қосықтыц финалы жүдэ күшли шыққан:

Ярым стаканға сыйып тур жанын !
Инсан тәғдири де - 
Бир жутым саған!...
Мине, - бир жутымын !- 
Босат, Дүньяны !!!

Б. Генжемуратовтыц шығармалары еркин қосыққа мейлинше 
ыцғайлығы менен харакгерли.

Аўзынан
қан көбик бурқырап 
қара нар
ийесиз, әменгерсиз қанғырап баратыр.
Қара нар жер дизерлеп 
қулаған мәҳәл 
ыцранды бул дүнья- 
жанғырып баратыр 
жанғырып баратыр...
Усы жацгырықта- 
бийгуна лашлар.
Усы жацғырықта-лүньянық дәрти. \£;
Усы жацғырықта-эрманлар асқар!
Усы жацғырықтын өзи де 

... жа-ар-ты...!'

Шайырдыц бул қосығы усындай епкин менен үлкен дэрт, 
толғаныс, күйиниш руўхында даўам етеди. Ондағы ҳэр бир қатар, 
ҳэр бир сөз шайырдыц дәртли жүрегинен атылып шыққан отлы 
жалындай дөгерек-дашты қарпыйды. Шайыр поэтикалық қайта- 
лаўлары арқалы өз пикирин терецлетип те, айдынласгырып та барады. 
Онда «Жанғырық» сөзи жүдә көп қайталанады. Ол қандай жанғырық 
енен? Шайыр тилсиз, бирақ неше эсирдиц гууасы қумлар, шоллер 
менен тиллеседи, оныц көксине қулағын гүрил, торкининде шығып

1 Генжемуратов Б. Саратан,, Нөкис, «Қарақалпақстан*, 1990, 54-6.

атырған жангырықгы еситеди, оннан өз халқынын тарийхын соранды. 
Усы жанғырық шайырды қайта-кайта гүйзелиске түсиреди. Усы 
гүйзелистен пайда болған ой-пикирлер қосық қатарларына дизиледи. 
Бирақ толқынланған ой, тасқын пикир дәстүрий қосық формасынын 
қәлибине жайғаспайды. Солай етип, шайырдын еркин қосық 
формасындағы шығармалары дүньяға келеди.

Және бир итибар берилетуғын жағдай шайырдыц қосықларында 
иркилис белгилер дэстүрий қосық формасындағыдай ҳэр қатардыц 
кейнине қойылып, келеси қатар бас ҳэрип пенен жазылмайды. 
Мәселен, жоқарыдағы мысалда дәслепки төрт қатардан соц ноқат 
қойылыл, соцғы қатарбасҳәрип пенен жазыладыда буннан кейинги 
ноқат жэне бес қатардан соц қойылады. Бунда синтаксислик бирлик 
есапқа алынған. Қосықгын интонадиясына, пикирдиц терецлесиўине 
байланыслы усындай қатарларға бөлингени менен иркилис белгилери 
прозалық шығармалардағыдай өзиниц тийисли жерлерине қойылады.

Шайыр өз шығармаларында ҳәр бир сөзге үлкен әҳмийет береди. 
Ен характерли сөзлерди қолланады. Қара нардыц аўзынан қан көбик 
бурқырап қанғырыгтбаратырғаны, дүньяныц ыцыранып жацғырыўы 
- булар шайыр кеширмелерин, лирик қаҳарманныц руўхый ҳалатын 
береди. Верливр формасында қосық дөретиўши шайырлардыц ишинде 
өзгелерге усамайтуғын шайыр Сағынбай Ифагимов болып табылады. 
Биз жоқарыда қарастырып өткен шайырлардыц еркин қосықларыныц 
дәстүрий қосықларға жақынлығы сезилсе, Сағынбайда керисинше, 
оннан барынша узақласады. Проза менен шегараласады. Уйқас, 
ырғақ, қатарлардағы буўын тендиги путкиллей сақланбайды.

Түсиник дүньясынын тарлығы 
адамныц көкирегин қэпеске айландырады- 
усындай көкиреклерде 
Жаўызлық,
Қыянет,
Қорқақлық
Оянады...
ҳәм оларға тәбият тәрепинен берилген жаза 
қарацғы қәпеслер қарацғы қәпес ҳалында 

туцғы йыққа жоғалады...
Айлы әлемниц астында Шостаковичтиц

он екинши симфониясы қалады... 
...Жэҳиллер бизди өзлеринин тайпасына өткерип, 
ғана жеце алады. Жэҳиллелерге қарсы жәҳиллерше емес,

ал өзимиздйн адамгершилик инабатымыэды сақлап 
гүресиўимиз керек....* 1

Қосық өзиниц формасы жағынан прозаға жақын. Әсиресе, 
онын соцғы төрт қатарында бул белги басым. Онда қатарлар он 16, 
18, 19, 7, 3 буўыннан ибарат. Қосықта ҳәлсиз болса да уйқастыц 
бар екенлиги көринеди. Келтирилген мысалдағы екинши, жетинши, 
оныншы, он екинши, он төртинши қатарларда «айландырады», 
«оянады», «жоғалады», «қалады», «алады» сөзлери өз-ара уйқасады. 
Олар бир-биринен қашықтурса да қосықтағы уйқасгы тәмийинлейди. 
Соцдай-ақ қосықтағы «Жаўыэлық», «Қыянет», «Қорқақлық» сыяқлы 
гәптиц бергеликли ағзаларыныц қатара келип, көтерицкилик, 
кескинлик пенен айтылыўы, онда қубылмалы, бир тегис емес 
ырғақты жүзеге келтиреди.

Бирақ, бул белгилер де оны қосық деп атаўға тийкар бола алмайды. 
Оны қосық сыпатында танытып турған ой-пикирдиц оғада терецлиги, 
сығасқан адебий ассосациялар, интелектуаллылық сезгирлик, рухый 
интуицияныц пикирге маслығы, ҳадийсе, ўақыяға байланыслы пайда 
болған сезимди синтезлеў ҳэм олардыц бир-бирин толтырып 
логикалық пүгинликти келтирип шығарыў сыяқлы сыпатлы белги- 
лер. Прозалық шығармаларўақыяныц раўажланыўына, ҳәрекетшец 
сюжетке қурылатуғын болса, жоқарыдағы қосықта ол жоқ. Шайыр 
өз сезиминен пайда болған ой-пикирлерин төгип салады. Форма 
оншелли жыйнақпы болмаса да лирикаға тән ишки сулыўлық, 
көркемлик, нәзиклик сөзсиз байқалады.

Екиншиден, шайырдыд бул ҳәм басқа да кеплеген қосықларын 
ҳэзирги түркий поэзияға кецнен енисип киятырған модернистик 
лирикаға киргизиўге болады. Батыс әдебиятына тән болган бул 
ағымныц Шығыс адебиятына, соныц ишинде бизиц аймағымыз 
эдебиятына кирип келиўи, оныц унамлы ҳәм унамсыз ақыбетлери 
бойынша, мэселен, өзбек эдебияттаныў илнминде де ҳәр қыйлы 
пикирлер бар. Айтайық, эдебиятшы Б.Саримсоқов бул қубылысты 
унамсыз ҳэдийсе сыпатында баҳапаса,2 керисинше, адебиятшылар 
У.Норматов ҳәм У. Ҳамдамовлар оны миллий эдебиятты ҳэр тәреплеме 
байытыў жолындағы өзбек шайырларыныц көркемлик изленислериниц

1 Ибрагимов С ., Ж ер менен аспан аралы ғы нда, Н өкис, «Қарақал- 
пацстан»,1990,26-6.

1 Сарнмсоқов Б. •Ўзбекистон адабиЕти ва санъати» газетаси, 2000, 28-нюнь,3-
бет

жемиси' деп есаплайды. Мине, СағынбаЙдық еркин қосықларын да 
усындай көркем изленислердиқ нэтнйжеси сыпатында баҳалаў мүмкин. 
Шайыр дүньялық қэдириятлар-ески тарийхый естеликлер, мухаддес- 
илимий шығармалардағы түсиниклер, адамыйзат жәмийетине тән 
болған философиялық категориялар ҳэм т.б. өз шығармасына арқаў 
етип алады ҳәм пикирлерин көбинше усы түсиниклер этирапына 
қурады. Мине, ааебиятгағы усындай умтылысларға жатырқап ҳара- 
масган, керисинше унамлы баҳалап, қоллап-қууатлаў керек.

Деген менен, қосықгық усындай унамлы таманлары болғаны менен, 
ол нуқсанлардан да қуры алакан емес. Жоқарыдағы мысалдықсоқғы 
төрт қатары, биз қаншелли қосық деп дәдиллеўге умтылғанымыз 
бенен проза. Өйткени, онда қосыққа тэн болған қатарлық интонация, 
ырғақ жоқ. Ҳэттеки насырый қосықлардада поэтнкалық қайталаўлар 
арқалы ҳәлсиз болса да ырғақ қатнасады. Ырғақсыз қосық-қосық 
емес. Ол гәплик конструкцияларға ийе еки гәп, болғаны.

Ҳеш кимди гүналай алмайман, бул ҳақ- 
мен қозғайжақ таслар көшпегенине! 
зерге дөнбегенине мен басқан топырақ.
Журттын бири болыў мүшкил мәселе,
Өмириниқ баҳасы сөзде турғанда...
Тек ғана өзицнен көшип түсесен 
бул жолға,
Жерге емес,
Қуяшқа руўхынды бағышлап.'

Мине, Сағынбайдын усы сыяқлы сэтли шыққан еркин қосықлары 
коп. Оларда лирик қаҳарманныц ишки тебиренислери, руўхый 
ҳалаты, өмирге болған көз қарасы, турмыстан қуўаныўы ҳәм 
налыныўы сэўлеленеди. Оларда қосыққа тән болған формалық белги- 
лер де сақланады. Интонацияға итибар бериледи.

Қулласы, верлибр ямаса еркин қосықтыц соцғы жьшлардағы 
қарақалпак лирикашылығында қөриниўи мэселесине жасаған 
шолыўымыздан қысқаша жуўмақ шығарыўға болады.

Еркин қосықгыц айырым белгилери қарақалпақ адебиятында еле 
70- жыллардан бурын-ақ бар еди. Бирақ олар соцғы отыз жыллықта

’ Норматов У., Хамдамов У- Дунени янглча куриш эхтиежи, «Жахон
адабиетц» журн. 2002, декабрь, 142-166-6.

7 Сонда 19-20-6

қосықгыцайрықша формасы сыпатында тастыйықаанды ҳэм өзинин 
турақлы дөретиўшилерине ийе болады (Ш.Сейтов, К.Каримов, 
Ш-Аяпов, С. Ибрагимов, Б. Генжемуратов, К.Реймов).

Еркик қосықтыц пайда болыўы жоқарыдағы аты аталған шайыр- 
лардын көркем дөретиўшилик излениўшилигиниц нәтийжеси менен 
де байланыслы. Қосықгық усы формасын нзертлеў барысында ол 
мэзи форма қуўыўшылық емес, ал дәстүрий қосық формасында бере 
алмаған ой-пикирди бериўушын қолланылғанын көремиз. Себеби, 
дәстүрий қосықлардағыдай шэртлиликлердиқболмаўы усы мүмкин- 
шиликти береди.

Сондай-ақ еркин қосықтық тэрепдарлары да, қарсылар да көп. 
Көркем адебият белгили дәрежеде жәмийетгеги идеологияны өзинде 
сәўлелендириўши, жәмийетлик сананық жемиси болғанлықтан да 
эдебиятты сиясий қурал сыпатында пайдаланыўшылар бар. «Әдебий 
сында еркин қосық рус тилиниқ руўхына сәйкес келмейди ҳэм рус 
поэзиясынық дәстүрлерине қарама-қарсы деп тастыйықлаўшылар 
да ушырасады. Бул ҳәттеки, идеологиялық тийкарлаўға да ийе: 
себеби, әйне усы ўақытта Батыс Европада ҳэм Америкада еркин 
қосық қосықтық тийкарғы формасы еди.»'

Мине, бул тоталитар дизим дәўиринде керкем әдебиятта нени 
айтыў, нени айтпаўды ямаса көркем әдебияттьщ мазмунын ғана 
емес, ал көркем формаларды да шеклеўдиқ бир кориннси. Ал ҳэзир 
доретиўшилер көркем эдебияттық мазмун саласында да, форма 
саласында да еркинликке ийе екенин айтып өтиўимиз керек.

Сонық менен бирге еркин қосықлар бир қарағанда Батыс әде- 
биятынан бизиқ эдебиятымызға таяр форма сыпатында көширил- 
гендей туйылады. Ал ҳаслында онық тамырлары теренде, түркий 
поэзиянық еқ ески үлгилери, әйне, усы формада жазылғанын 
ҳәзирги илим дэлиллеп атыр. «Түркий халықлар эдебиятын, қол 
жазбаларын бетлеп көргенимизде де сондай ҳалға дус келемиз: 
бабаларымыз аруздан бурын, ҳәтте бармақтан да бурын сачмалар 
формасындағы еркин өдшемлерден пайдаланған екен. Буған биргана 
мысал - Туркияда басылған «Шықғысханнық сырлы тарийхы» атлы 
тарийхый шығармаға киргизилген туркулерди алып қарақ...»2 * 1

1 Гаспаров М.Л., Очерк истории русского стиха (метрика, ритмика, 
рнфма.строфика) Москва, «Фортунз, Лимитед*, 2000,282стр.

1 Норматов У., Хамдамов У. Дунени янгича куриш эхтиежи. «Жахон 
адабиети*журн.2 0 0 2 ,декабрь, 1 4 2 - 16 6-6 .

Солай етип, ҳэзирги қарақалпақ адебиятынлағы еркин қосықларды 
шайырлардын керкем изленислеринин, өз-ара әдебий тәсирдин 
нэтийжеси сыпатында қараў мүмкин.

* * *

Улыўмаластырып айтқанда көркем эдебий тәсир — бул ҳәр бир 
миллий эдебиятгын басынан кеширетуғын ҳэм оныц раўажланыўына 
сөзсиз тэсир жасайтуғын процесс. Солай екен, ҳэзирги қарақалпақ 
лирикасында Шығыс ҳәм Батыс әдебий коркем формаларынын 
орнығып, түрлише раўажланып атырғанлығы улыўма әдебияттын 
раўажланыў нызамлылыкдары менен тығыз байланыслы қубылыс. 
Бул формалар созсиз қарақалпақ поэзиясын байытты. Улыўма 
сырттан кирген эдебий жанрлар ҳэм формалардыц миллий әдебият- 
тын раўажланыўына көбинше унамлы тэсир ти й ги зету ғы нл ы ғы көп 
ғана әдебиятлар мысалында сынап көрилген. «Өзбек шайырлары 
таманынан табыслы сынап көрилген жаца қосық жанрлары ҳэм 
формалары поэзиямыддрсеналын байытты, классик Шығыс эаебияты 
дэстүрлеринде пайда болған ҳэм раўажланған өзбек поэзиясын жэҳэн 
халықларыныц алдыцғы лирик мәдениятына жақынластырды, 
әдебиятымызра интернационал қосық дэстүрлериниц кирип келиўин 
тәмийинледи.»1

Солай екен, қарақалпақ шайырлары да сыртқы тэсир нәтийже- 
леринде кирип келген көркем формаларды әдебиятымызға механи- 
калық түрде көшириўшилер емес, ал оны миллий поэзиямыздын 
дәстүри менен байытып, жатлықтырып, ҳәр қыйлы таярлыққа ийе 
окыўшылардын қабыллаўына масластырып енгизбекте. Бул усыл 
эдебиятымыздын жәҳән поэзиясынын дәстүрлери менен байыўына 
да мүмкиншилик жаратпақта. Солай етип, миллий поэзиямыз теқ 
жана көркем формапар менен толысып ғана қалмай улыўма көркемлик 
дәрежеси артып, ҳәр тәреплеме раўажланып бармақта. Соныц менен 
бирге бул көркем формалардыц қарақалпақ миллий поэзиясыныц 
орнаментлери менен безелип езгериске ушыраў, шайырлардыц бул 
коркем формалардыц бизиц адебиятымызға енисетуғын таманларын 
ғана алыў процесслерин гүзеттик. 1

1 Каримов Н. Шеърий шакллар ва услубнй йуналишлар, «Ўзбек адабиетида 
жанрлар типологияси ва услублар ранг-баранглиги» тўпламида, Ташкент, «Фан», 
19X3. 104.105-6.

ҲӘЗИРГИ ҚАРАҚАЛПАҚ ә д е б и я т ы н д а  
ЛИРИКАНЫЦ КИШ И ФОРМАЛАРЫ

1-БӨЛИМ. ЕН КИШИ ЛИРИКАЛЫҚ 
ФОРМАЛАР

Лирикалық шығармалардыцтәбиятына тийисли қубылыслардын 
бири-онын қысқалыққа умтылыўы. Аз соз, аз колем менен үлкен, 
тереқ мазмунды бериўлириканықтийкарғыозиншеликлериницбири. 
Сонлықтакда лирикалық түрге көлеми бойынша ец киши формалар 
характерли.

Киши лирикалық формалар әзелден усы жанрдын, тийкарғы 
үлгилериниц бири сыпатында өмир сүрип келмекте. Бул ҳаққында 
белгили адебиятшы Иззат Султан мынадай пикирлерди келтиреди: 
«Лирикалық шығармада кобинше инсанныц тап сол ўақыттағы 
басынан кеширип атырған ҳалаты өз коринисин тапқанлығы ушын 
лирикалық жанр қысқалыққа умтылады.»'

Өзбек әдебиятында лирикалық түрдиц ец киши формасы 
сыпатыцда «мисра»ғадыққат аўдарылады. Бизинше ол «қатар» деген 
терминге туўры келеди. Контекстгеги қатар оз алдына пикирди бере 
алғаны ушын оны ғәрезсиз шығарма сыпатында галқыйн етиў мүмкин. 
Жәҳән поэзиясында пикир, мазмун тек ғана бир қатардан оз 
көринисин тапқан шығармалар жаратылған. Грек әдебиятында 
туўылып, кейин айырым халықпар поэзиясына өткен, бирак кец 
тарқалмаған моностих (топоз-бир, этиЬсв-қосық) әне, усындай форма.

Бирақ бул бир қатардан ибарат қосықтыц поэтикалық түрин 
анықлаў жүдэ қыйын (прозама яки қосықпа). Мәселен, бундай бир 
қатарлы қосық прозада монолог хызметинде келсе проза сыпатында 
түсинилсе, қосықлар топламында ямаса дүркининде келсе қосық 
сыпатындатүсиниледи. Әдетте бундай «қосықлар» жоқары раўажлан- 
ған поэтикалық дәстүрге ийе әдебиятларда ғана болыўы мүкин.3 
Моностих (бир қатарлы қосық) қарақаллақ әдебиятында тек 
И. Юсуповтық дөретиўшилигинде гезлеседи. Шайырдыцэпиграм- 1

1 Султан Иззат, АдабиЗт назарияси, Тошкент, •Ўқитувчи*, 1980, 252-253-6.
1 Гаспаров М Л. Русский стих начала XX века в комментариях, М. «Фортуна 

Лимитед», 2001, стр. 20

малар дүркинине кирген «Таяқтағы жазыў» эпиграммасы барлығы 
болып бир қатардан ибарат:

Жаман жолдастан таяқ жақсыдур

Мине, поэтикалықойды ен киши формадабериўусылы. Әсиресе, 
зпиграмманын атамасы арқалы онда айтылажақ пикир еле де 
айдынласады. Бирақ бундай қосықлар эдебий шығарма сылатында 
барлық ўақытта өзин ақлай бермеўи мүмкин.

Шығыс хапықлары поэзиясынын, ен киши жанры фард (арабша- 
жеке, жалгыз) болып, ол тек бир бэйттен, яғный еки қатардан турады. 
Сонын менен бирге ол түркий халықпар поэзиясында да (өзбек, 
уйғыр, азербайжан ҳәм. т. б.) кеннен тарқалған лирик форма. 
Фардттын еки қатары бир-бири менен уйқасады, афористлик мәни 
анлатады. Фард бармақ өлшеминде де, аруз өлшеминде де жазыла 
бериўи мүмкин.* 1 Бирақ қарақалпақ адебиятында фард атамасы термин 
сыпатында қалиплеспеген. Сонлықтанда лириканын бундай фор- 
масын әпиўайыластырып киши лирикалық форма ямаса екиликлер 
деп атаймыз. *

Киши лирикалық формада инсаннын ишки кеширмеси, ҳэр 
кыйлы қубылысларға болған көз-қарасы, баҳасы, жуўмағы жәмлен- 
лирилген болады. Бул қосық формасынын пайда болыў ҳәм 
қэлиплесиў өзиншеликлерин, поэтикасын, формалық қәсийетлерин, 
онын басқа қосық формасы менен байланысы мәселелерин бақпаў 
ҳәм изертлеў илимий эҳмийетке ийе.

Жоқарыда атап өткенимиздей, Шығыс поэзиясында, соныц 
ишинде өзбек классикадық поэзиясында фардлар раўажланған форма 
болып табылады. «Ҳәр бир фард өзинде тамамланған бир афористлик 
мазмунды сәўлелендириўи менен ғэрезсиз поэзиялық шығарма 
сыпатында өзгешеленеди. Оныц көлеми қатац бир өлшемге ийе. 
Фард бир бэйттен, яғный еки қатардан асып кетпеўи керек. Кери- 
синше жағдайда жанр тәбиятына тән нызамлылық бузылған болады.»*

Көплеген түркий халықлары сыяқлы қарақалпақ адебиятында 
да еки қатарлы қосық әзелден-ақ бар форма. Бирақ тек еки қатардан 
ибарат болып, өзинде тамамланған ой-пикирди сэўлелелендиретуғын

2 Алабий турлар ва жанрлар (Тарихи ва назарнясига оид) Уч жилдлик, 2- 
жилд. Лирика. Тошкент, «Фан», 1992, 200-6. Ўзбек адабиетида жанрлар 
типологияси ва услублар ранг-баранглиги, Т. *Фан*, 1983, 157-6.

1 Орзибеков Р. Лирикада кичик жанрлар, Тошкент, «Ғафур Ғулом*, 1978, 19-6.

гәреэсиз поэзиялықдөретпе сыпатында еки қатарлы қосық формасы 
ааебиятымызда XX әсирдиц екинши ярымынан баслап пайда болды. 
Ад бундай формалар қарақалпақ аўыз еки әдебиятында көплеп 
ушырасады. Мәселен,

Мен не деймен?!
Қобызым не дейди?!1

Қандайда бир ўақыя баянлаўшынық қэлеўиндей болып питпе- 
генликтен пайда болған онын, ишки гүйзелислери усы еки қатар 
арқалы-ақ өз сәўлелениўин тапқан. Бул еки қатарда «қобыз» мето- 
нимиясы мазмуннын, көркемлигин тәмийинлеў ушын ислетилген.

Бүгинги адебиятымыздағы бундай киши лирикалық формаларды 
анализлеўдиқ жуўмағында бизиқ ҳэзирги лексифонымызда бар 
болған нақыл-мақаплар, афоризмлер бир ўақытлары белгили сөз 
шеберлери тәрепинен дөретилип, соқ улыўма халықлық мүлкке 
айланып кетпедиме екен деген де пикир пайда болады. Себеби, 
нақыл-мақаллар, афоризмлердиқ көпшилигинде киши лирикаға тэн 
болған белгилер көзге тасланады: тамамланған, тужырымлы ой-пикир 
билдириледи, инсан, тэбият.жәмийет ҳәм олар арасындағы қатнас, 
инсаннық ҳэр қыйлы рухый кеширмелери сөз етиледи.

Ваяғылар бағда қалды,
Бағ жығылып суўда қалды.2 *

Бул еки қатарда бизди қоршаған шынлықтықбелгили бир көри- 
ниси сөз етилген. Бундай рухый ҳалат, өткен өмирин еслеў ҳәм бул 
арқалы өкиниш, күйиниш, қумсаў сезимлерине берилиў тэбийий 
қубылыс. Бул турмыс ҳақыйқатлығы метафоралық сүўретлеў 
усылында өзиниқ поэтикалық көринисин тапқан.

Өзбек здебиятында киши лирикалық жанрларды изертлеўши 
илимпаз Р.Орзубековтық фардлар туўралы томендеги пикирлери 
д^Адатқа ылайық: «...көлеми еки қатардан ибарат болып, еки қатары 

,* да өз-ара уйқасыгг келетуғын бәйтлер мақаллар, зарбулмасаллар 
сыпатыйда фольклорымызда да бар. Бизиқ нэзеримизше, халық аўыз 
еки дөретиўшилигиндеги усындай зарбулмасаллар да фардтық жанр 
сыпатында пайда болыўы ҳәм қалиплесиўинде тийкар болған.»5

1 Қарақалпақ фольклорыь У том, Нөкис, «Қарақалпақстан», 1980, 98-6.
Қ^рақалпақ фольклоры,У том, Нөкис, «Қарақалпақстан», 1980, И-б.
Ораубеков Р. Лирикада кичик жанрлар, Тошкент, «Ғафур Ғулом», 1978, 23-6.

Киши лирикалық формалар соцғы дәўирдеги қарақалпақ гдебия- 
тында көбирек И. Юсупов, Ж. Избасканов, С. Ибрагимов, 
Б.Генжемуратов ҳэм т. басқалар тәрепинен дөретилмекте. Киши 
лирикалық формалар өзинин ықшамлылығы, тәсиршеқлиги менен 
көзге таслакады. Бирақ оларды дөретиў ушын шайыр үлкен 
поэтикалық шеберликке ҳэм таярлыққа ийе болыўы зэрүр. Себеби, 
қысқа афористлик пикирлерди бериў сөз үнемлилигин талап етеди.

Қатынға сыр айтпаўшы еркек,
Бул лүньяда жоқ яки сийрек.]

Мине, усы еки қатарға оғада терен поэтикалық мазмун жәм- 
ленген. Қосықта күнделикли турмыс ҳэдийселери тийкарында шайыр 
жуўмағы бериледи. Биринши қатарда басланған пикир екинши 
қатарда жуўмақланады. Нки қатар арасында ишки мзнилик байланыс 
тәмийинленген. Уйқас қатарлардыц сыртқы формалық байланысын 
жүзеге асырған. Демек, қосықтын қатарлары өз-ара ҳәм мәнилик, 
ҳәм формалық жақтан байланысқа түсип бир пүтин шығарма 
дәрежесине ерискен.

Еки қатарлы қосықлардын формалық дүзилисин үйренгенде 
ондағы уйқас мәселеси эҳмийетли орын ийелейди. Уйқасеки қатарлы 
қосыклардын композициялық қурылысында тийкарғы хызмегги 
атқарады. И. Юсуповтын төмендеги екилигинде де қатарлар өз-ара 
беккем уйқасады.

Иши қатты желлескен соц барабан,
Дауысына зор бериўге караған.3

Бул қосық қатарларынын соцыкдағы уйқас мэзи уйқас ушын 
қолланылған емес, ал шығармадағы пикирди өзинде алып жүреди. 
Әсиресе, «барабан» сөзине барлық пикир жэмлескен. Оны басқа сөз 
бенен алмастырыў ҳеш мүмкин емес. Сөз үнемлилиги ҳэм оны өз 
орнында қолланыў дегенде мине, усындай пайытларға айтылады.

Бирақ айырым киши формаларда еркин қосықлардағыдай уйқас 
қатнаспайды. Мәселен,

Қалғай нэресгениц периште күлкиси,
Көкиреклеринде есейгенлердиц.3 1

* Юсупов И. Үмит жағысы, Нөкис, «Қарақалпақстак», 1990, 60-6.
1 Юсупов И. «Әмиудәрья», 1984. 7-сан, 10-6.
'•> Ибрагимов С. Жер менен аспаннын, аралығында, Нөкис, «Қарақалпақстан», 

1990, 7-6.

Шайыр қосықгағы қатарлар арасындағы семантикалық бирликти 
тәмийинлеўде, мазмуннық көркемлигине ерисиўде сүўретлеў 
усылларынын бири болған инверсиддан шебер пайааланған. Сонын. 
менен бирге қосықгағы қатарлар ишки мазмунлық жақган ғана емес, 
ал гәптин синтаксислик қурылысы бойынша да байланысқа түскен. 
Еки қатардағы сөзлер биригип бир синтаксислик бирликти-гәпти 
пайда етип тур. Ол гәптиқ биринши ҳәм екинши дәрежели ағзалары 
толық қатнасатуғын гәп. Усы орында киши лирикалық формаларды 
изертлеўши илимпаз Л.Серикованын, пикирин келтирмекшимиз: 
«Фардларда уйқас жоқлығы есесине қатарлар арасындағы синтак- 
сислик ҳэм семантикалық байланыс күшейген болады.»1 2 3 * Илимпаадық 
өзбеқ классикалық эдебиятындағы фардлар туўралы келтирген бул 
пикири бизин, әдебиятымыздағы уйкассыз еки қатарлы косықларда 
да өзиниқтастыйықлаўын таппақта.

Басынд жалгызлық келмегей 
этирапын, жайнаған адам болып турғанда.-

Лирикалық қаҳарманнын пикир ҳэм шешимлери усы еки қатарға 
жәмленген. Еки қатар өз-ара семантикалық ҳәм синтаксислик жақтан 
бир пүтинликти пайда етеди. Сүўретлеў усылы болган инверсияны 
қолланыў арқалы мазмуннық көркемлиги тэмийинленген. Көркем 
мазмуннын, тереқлиги ҳэм тужырымлылығы еки қатардан ибарат 
дөретпени ғәрезсиз поэзиялық шығарма сыпатында танытады.

Лирикамыздағы еки қатарлы қосықларды үйрене отырып олардын 
көпшилигине афористлик мазмун жәмленгенлигин сездик. Бундай 
қосықлардын, тематикасы да жүдэ ке н: философиялық жуўмақлар, 
ышқы муҳаббат сезимлери, инсаннын руўхый келбети ҳэм т. б. 
Бирақ ҳәр қандай темада да еки қатарлы қосықлардьщ мазмун шен- 
беринде афористлик мэни тийкарғы орынды ийелейди:

Жақсылық алдында абайлы болын,
Жаманлық алдында абайлы болын.5

Шайыр С. Ибрагимовтын бул еки қатардан ибарат дөретпесинин, 
мазмунында философиялық пикирлеўге қурылған афоризм ҳэм дидак-

1 Серикова Л. Навоий фардлари структураси ҳақида, «Ўзбек тили ва адабиети» 
журн. 1985, 10-сан, 60-6.

2 Ибрагимов С. Жер менен аспаннын аралығында, Нөкис, «Қарақалпақстан», 
1990, 19-6.

3 Сонда, 19-6.

5 — Қ. Оразымбетов

тика баслы орынға шыққан. Онда лирикалық қаҳарманнын 
«жақсылық» ҳэм «жаманлық» түсиниклери ҳаққындағы пикир ҳәм 
шешимлери сәўлелендирилген. Параллелизм ҳәм қайталаўдын шебер 
ислетилиўи қатарлар арасындағы семантикалық ҳэм формалық 
байланысты жүзеге шығарған.

Солай етип. еки қатарлы қосықларда мазмуннық көркемлигин 
тәмийинлеўде интеллектуаллық пикирлеўлер менен бирге ҳәр қыйлы 
коркемлеў қураллары, инверсия, параллелизм ҳэм қайталаўлардыц 
шебер ислетилгенлигин байқадық. Бул коркем форманын, поэзиямызаа 
орнығыўы ҳэм оны көп гана шайырларымыздын дөретиўи нызамлы 
қубылыстай сезиледи. Себеби, түп дэреги фольклорлықдөретпелерден 
басланган бундай формалар лирикалық шығармалардық тийкарғы 
қәсийети болган қысқалыққа ийе болыўы менен бирге өз алдына 
койған көркем ўазыйпаларды да (форманын жыйнақлылығы, 
мазмуннықтужырымлылығы) биймалел шеше алады.

Лириканық киши формаларына үш қатарлы қосықларда киреди.
Үш қатарлы қосықлар итальян ааебиятында «терцина» деген атама 

менен белгили. Сондай-ақ үш қатарлы қосықлар кореец ааебиятында 
«сиджо»1, япон эдёбиятында «хокку»2 деген атама менен сол 
халыкларда косықтын тийкарғы формаларынық бири сыпатында 
кеқ раўажланған.

Ҳэзирги қарақалпақ адебиятында үш қатарлы қосықлар еки түрли 
көринисте ушырасады.

Бириншиси - ҳэр бәнти үш қатардан ибарат қосықлар. Бундай 
қосықлардық ҳәр бэнти үш қатардан турып, бир неше үш қатарлы 
бәнтлер биригип бир пүгин дөретпени пайда етеди.

Екинши көриниси тек үш қатардан ибарат болып, тамамланған 
мазмунды сәўлелендиретуғын ғэрезсиз поэзиялық шығарма.

Мине, усы еки поэтикалык форманы үйрениўде шатастырыўларға 
жол қоймаў мақсетинде, шэртли түрде үш қатарлы бир нешше бәнттен 
туратуғын қосықлзрды «үш қатарлы қосықлар», ал тек үш қатардан 
туратуғын төртликлер сыяқлы өзинде тамамланған ой-пикирди жэм- 
леген поэтикалық формаларды «үшликлер» деп жүритсек мақсетке 
муўапық болады деп ойлаймыз.

Поэзиямыздағы үш қатарлы қосықлар менен үшликлер мазмунды 
сзўлелендириў усылы жағынан бир-биринен өзгешеленеди. Үш қатарлы * 3

1 История Всемирной литературы, в девяти томах, том Ш, М. 1984, стр. 649.
3 История зарубежной литературы кониа XIX начала XX века, М. 1968, стр. 548.

қосықларда ой-пикяр қосыкгын улыўма көлеминен келип шықкан 
ҳалда үш қатарлы бәнтлер менен избе-из даўам еттириледи. Ал 
үшликлерде фрагментарь лирикага тән сыпат көзге тасланады, көркем 
мазмун фрагментлик қатарлар, миниатюралық образлар, мазмунға 
тиккелей тәсир жасаўшы деталлар, предметлер арқалы жасалады. 
Қосықтын бундай формасында уйқас көбинше а,б,а ямаса а, а, б 
формасында келеди. Жүдә сийрек жағдайларда а, б, б түринде де 
ушырасады.

Үшликлер қарақаллақ поэзиясында шайырлар Ж. Избасқанов, 
К.Каримов, С. Ибрагимов, Б. Генжемурагов, К. Реймов, Ш. Аялов 
ҳәм басқалардыц дөретиўшилигинде раўажланды. Бирақ үшликлер 
үш қатарлы қосықлар сыяқлы қарақалпақ әдебиятына бурыннан 
тән емес форма. Себеби, қарақалпақ поэзиясында да басқа түркий 
халықлардағы сыяқлы ҳәр бэнти еки, төрт қатардан ибараг қосыклар 
дәстүрнй қосық формалары болып келген. Бундай формалар 
қарақалпақ шебиятында XX әсирдин соцғы 30 жыллығынық жемиси. 
Жокарыда атап өткенимиздей ол Шығыс халықлары әдебиятында, 
әсиресе, япон, кореец эдебиятларында айрықша раўажланыўға ийе 
болды. Шайырларымыз бундай формаларды усы ҳалықлар адебияты- 
нан үйренген болсын ямаса басқа түркий халықлар әдебиятынан 
(аэербайжан эаебиягьшдабул форма «учлама»1 деген ат пенен ушыра- 
сады) үйренген болсын, қарақалпақ поэзиясын жақа форма менен 
байытып атырганлығын көриўге болаяы.

Бирақ биэиқ жазба поэзиямыздын дэреги есапланатуғын қарақал- 
пақ аўыз еки эдебиятында үшликлердиқ айырым үлгилери аз да 
болса ушырасады.

Жылаған деген дад екен, — Өлим қайда барасақ?
Дад та болса қәйтейин, — Бардын, дүньясын шашаман,
Кем кеўилдиқ хошы екен. Жоқтын абройын ашаман,

Мен апамнын тунғышыман,
Қаэан қырған қырғышыман,
Жаўма күним, жаўма -

.л ' Хамраев М.К. Основы тюркского стихосложения, Алма Ата, «Мектеп», 
1%3, стр. 212.

^Р вҚ алпақф олькаоры , V том, Нөкис, «Қарақалпақстан*. 1980, 220, 158,
279-бетлер.

Келтиркпген қосықлардьщ ҳэр бири үш қатардан ибарат ғэрезсиз 
поэзиялық дөретпе. Уйқас көриниси биринши қосықта а, б, а, 
екинши қосықта а, б, б, үшиншисинде а, а, б түринде. Бул қосықларда 
лирикалық қаҳарманньщ индивидуал характери жазба адебиятгағыдай 
ашылмағаны менен биринши беттеги «мен» қатнасады. Лирик 
қаҳарманнық кеўил күйи, сезимлери, пикир ҳәм шешимлери сэўле- 
ленген. Демек, фольклорлық шығармалардағы үш қатардан ибарат 
қосықлар да ҳәзирги поэзиямыздағы үшлик формалардық миллий 
дэреклери екенлиги даўсыз. Солай екен, үшликлердиқ ҳэзирги 
поэзиядағы көриниси-бул, бириншиден, эдебиятымыздық басқа 
эдебиятлар менен байланыс дәрежесин ақлатса, екиншиден, миллий 
дэреги фольклордан басланып, онын логикалық даўамы болып 
есапландды.

Үшликлер ушын еқ характерли нәрсе, бул олардыц көлеми киши 
болғаны менен екиликлер сыяқлы тамамланған, тужырымлы 
афористлик ой-пикирди билдириўи:

Я тоба! '
Пушкиннин қанатында пәрўаз еткенлер
Пушкинниқ пәрўазын үйретер емиш!

Гүржи ийт
Сеннен қорықпайман.
Ашшы даўысыннан шоршыйды мын адам.1

Шайыр Б. Генжемуратовтыц қэлемине тийисли ҳәр бири үш 
қатардан ибарат бул поэтикалық формаларда да С. Ибрагимовтыц 
киши қосықлары сыяқлы уйқас қатнастырылмаған. Тийкарғы итибар 
тереқ ҳэм тужырымлы мазмунды тәмийинлеўге қаратылған. Үшлик- 
лердеги қатарлар өз-ара ишки органикалық байланыска түскен.

Биринши үшликте ой-пикир аўыспалы формада берилген. Лирик 
қаҳарманныц элле неден қанаатланбаўшылық, элле кимлерге 
ғәзеплениў, күйиниў сезимлери сәўлелендирилген. «Пушкиннин, 
пэрўазы», «пәрўаз егиў», «Пушкинниц қанаты» метафоралары пикир- 
ди аўыспалы мэниге көширип, мазмуннын көркемлигин тәмийинлеў 
ушын ислетилген. Бир ғана үшликте соншелли метафораларды қол-

Генжемуратов Б. Саратан, Нөкис, «Қарақалпақстан*, 1990, 7-6.

ланыўы Бахтмярдық шайырлық шеберлигинен, тзжирийбесииен дэрех
берсди. ч

Екинши ўшликтин мазмунына да астарлы мәни, тужырымлы ои-
пикир жәмленген. Жэмийетимиздеушырасатуғын ҳәр қандай уллы
ыаадоетлерге, ислерге кесент келтириўши айырым адамлартайпасынын
образы аллегориялық усылда сэўлеленген.

Молекулалар дүгиседи,
Адамлар, планеталар,
Сондай-ақ жаўызсан ба, ҳәрекет?!1

Шайыр К. Реймоетын бул үшлигинин мазмунында бизди қорша- 
ған шынлықтын бир тәрепи сэўлеленген. Тэбияттағы тиришилик 
мудамы ҳэрекетте болатуғыны нызамлы қубылыс. Сол сыяқлы 
жәмийеттеги адамлар да барлық ўақытта ҳэрекетте болады. Мине, 
усындай ҳәрекетлердин айырым көринислери, олардын улыўма 
жэмийетлик раўажланыўға кери тэсирин тийгизетуғынлығы кел- 
тирилген үшликте дурыс шешимин тапқан. Бул үшликте де 
жоқарыдағы үшликлер сыяқлы уйқас қатнаспайды.

Эҳ, дәртлерим, менин бийгүна,
Бас қоясыз,
Бас қоясыз, жүрегимнин дийўалларына.2

Бул лирикалық қаҳарманнын руўхый дүньясыныч бир ҳалаты. 
Лирикалық қаҳарман өзиниқ сезимине, кеўил дәртлерине жанлы 
нэрседей қатнаста қарайды. Үшликте мазмуннын көркемлигин 
тэмкйййлеўде тийкарғы хызметги жанландырыў атқарады. Үшликтин 
қатарларындабуўын санлары ҳәр қыйлы: биринши қатары 9 буўын, 
екиншиси 3, үшиншиси 13. Бирақ қатарлар а, 6, а көринисинде 
уйқасады. Бул форма еркин қосықты еслетедн.

Соцғы ўақытлары қарақалпақ поэзиясындағы көплеген үшлик 
формалар шайырларымыз тэрепинен япон ҳаккулерине усатпа деген 
атама менен дөретилмекте. «Ҳокку (хайку) - япон поэзиясындағы 
үш қатарлы лирикалық шығарма. ...Ҳоккуде тәбиятҳәм адам мэқги 
ажыралмас ҳалында сэўлелендириледи. Ҳәр бир ҳоккуде белгили 
бир қосық өлшеми сақпанады-биринши ҳәм үшинши қатарларда

' Реймов К. Аппақ тырналар, Нөкис, «Қарақалпақстан», 1988, 7-6. 
Аяпов Ш. Жаслықтын, ҳэр деми, Нөкис, «Қарақалпақстан» 1988, 35-6.

бес бууыннан, екинши қатарда жети бууын, ал ҳәммеси болып 
ҳоккуде 17 буўын. Ҳоккуде уйқас болмайды.»* 1

Бирақ қарақалпақ поэзиясындағы үишиклер менен япон ҳок- 
кулерин бир нәрсе яки бир форма деп қараўға болмайды. Қарақал- 
пақ шайырларынын үшликлеринде жоқарыда көрип өткенимиздей 
япон ҳоккулерине тән болған қатақ шэртлилик - қатарлардағы бууын 
санларынын өлшеми, ҳэр бир ҳоккудин 17 буўынға ийе болыўы ҳәм 
тағы басқалар сақланбайды. Сондай-ақ тематикада да өзиншеликлер 
бар.

Ақыл ҳуўшым тақларда мениқ,
Бул не сағыныш?! Кеўлим растан 
Ашық болып қалғанба дедим?!

Геўгим ара жалғыз қайтарман.
Жаным сенн сағынғанымды 
Ким уғынар, кимге айтарман?

*  *  *

ЖылтылЬысы гүзги сайлардық,
Жапырақлардық қубылыўындай,
Мениқ әрманыма айландық.-

Келтирилген қосықлардық ҳэр бири ғәрезсиз лирикалық дөретпе- 
лер ҳэм ятюн ҳаккулериндегидей үш қатардан ибарат. Сондай-ақ бул 
үшликлёрдиқ үшеўинде де муҳаббат сезимлери жеткерилген. 
Муҳаббатты күсеген кеўиллерде сағыныш. ашықлық, жалғызлық, 
айралық, қубылмалылық көбинше қабатласып жүреди. Шайыр өз 
үшликлеринде усындай сезимлерди берген. Демек үшликтиқ 
тематикасы, сөз етиў обьекти еле де кенейеди. Оларда пикирди жетке- 
риўге қатнасатуғын ҳэр қыйлы деталлар, предметлер жоқ. Бирақ 
олардын, болмаўы пикир пүтинлигине кери тәсирин тийгизбейди. 
Бундай деталлардық орнын «ақыл ҳуўшым», «сағыныш», «ашық», 
«жаным», «қубылыў», «эрман» сыяқлы эмоционаллықтэсиршеқлиги 
басым сөзлер ийелеген. Усы сөзлердин жэрдеминде пайда болған сап 
сезим шыгармалардық лирнкалылығын еле де жоқарылатады ҳэм 
олардын. ҳәр бири пүтин бир шығарма дәрежесине көтериледи.

2 Квятковский А. Краткий поэтический словарь, М. «Сов. Энциклопедия», 
1966, стр. 326.

1 Избасқанов Ж. Өмирге қуштарлық, Нөкис, «Қарақалпақстан», 1987. 64-6.

Әдетге ҳаккулерде тәбият ҳәм инсан, олар арасындағы қатнас 
ҳаққында сөз болады. Мине, ҳаккулердин мазмун сапасындағы бул 
өзиншелик қарақалпақ поэзиясында шайыр Ж. Избасқановтын. 
үшликлеринде сақланған.

Тобесинде карлары болыў,
Жарасымлы таўға, Ал маған 
О, Кимниндур әрманы болыў!'

Үшликте тәбият (таў) ҳәм инсан гөззаплығы салыстырыла сүўрет- 
ленеди. Лирик қаҳарманныц пикиринше тәбият гөззаллығы - бул 
оныц тэбийийлығында, ал инсанныц гөззаллығы - бул оныц сүйип 
ҳэм сүйилип, кимлергедур керек болып жасаганлығында.

Ж.Избасқановтыц биз жоқарыда талқыга тартқан үшликлеринде 
көбинесе сап сезимлер, эмоционал тэсиршен, созлер қатнасса, айырым 
үшликлеринде ўақыя ҳәм қубылыслар, предметлер оз-ара салыстырыла 
сүўретленеди. Бул шайырдыц сүўретлеў усылынын рәц-бәрәц 
екенлигинен дэрек береди.

Баглар мийўа салған болмаса 
Отын болар. Сени нетемиз?
Кокирегицде эрман болмаса.-

Мине, шайыр тэрепинен қолланылған параллелизм усылынын 
бир көриниси. Төртликлерде дэслепки еки қатарда бир ўақыя 
сүўретленип, соцғы еки қатарда оған контраст бериўши басқа ўақыя 
сүўретленеди. Бул үшликте бундай ўақыяларды сүўретлеўге бир ярым 
қатардан ажыратылған.

Лириканыц киши формаларыныц бири болған үшликлерде коби- 
несе инсан турмысында, оныц психологиясында, ишки кеширме- 
леринде жүз берген ец терец ҳэм ец кескин пайытлар, жуўмақ ҳәм 
пикирлер сәўлелендириледи. Сондай-ақ бул формада тек үш қатар 
арқалы пүтин пикир жеткерилиўи зэрүр болғанлықтән ишки форма 
көбинесе қурамалы болады.

Көзинен асылған терезелерге,
Жаслығым,-
Соқпақпарда турсан ба еле?! 1

1 Избасқанов Ж. Муҳаббатгыц алмаз қырлары, Нокис, «Қарақалпақстан», 
1990, 64-6.

1 Избасқанов Ж. Өмирге қуштарлык, Нокис, «Қарақалпакстан», 1987, 70-6,

Ығбал-
Шар тәрепке шашылған 
Әлем.1

Келтирилген үшликлерде ишки мазмун қурамалы. Олардағы маз- 
мунды бирден андаў мүшкил. Биринши үшликте сыртқы формасы 
бойынша соқпақ үстинде терезеге телмирип турқан жаслық туўралы 
гәп болып атырған сыяклы туйылады. Бирақ онын мазмунына еле 
де терецирек үқилсек, үшликте сүйиклисиниқ жолықда дилгир 
болып, оған жетиўди бир өмир ақсап жасап атырған лирик қаҳар- 
маннық образы дөретилгенлигин андаймыз. Бундағы «көзинен 
асылыў» идеомасы ҳэм «соқпақларда турған жаслық» метонимиясы 
мазмуннық көркемлигин тэмийинлеўушын қолланылған. Екинши 
үшликте де ой-пикирди бериў қурамалы формаға жәмлескен. Қосық- 
тын биринши қатары тек бир сөзден, «Ығбал», үшинши қатары да 
бир сөзден, «Әлем» сөзинен ибарат. Демек, қосықта өмир, ығбал, 
апем, дүнья туўралы лирик қаҳарманнын пикири, көз-қарасы «Шар 
тәрепке шашылған ығбал» деген идеомалықбирликарқалы сәўлелен- 
дирилген. Яғный қосықтан шығатуғын жуўмақ-әлемдеги тиришилик 
ҳэр бир инсаннық ҳәр тәрепке шашылған ығбалын, өз тәғдирин 
излеўден ибарат.

Солай етип, үшликлер де еқ киши лирикалық форманық бир 
үлгиси сыпатында қаракалпақ адебиятында өз раўажланыў жолы 
ҳэм онына ийе болып, оны байытпақта.

2-БӨЛИМ . ҲӘЗИРГИ КАРАҚАЛПАҚ 
ЛИРИКАСЫ НДА ТӨРТЛИКЛЕР

Қарақалпақ әдебиятында киши лирикалық форманық еқ кеқ тар- 
қалған үлгиси-төртликлер. Жэми төрт қатардан ибарат қосықлар 
усылай атапады. Төртликлердин рубайылар менен қатнасы ҳәм 
айырмашылығы неден ибарат? Төртликлер ҳаққында изертлеў 
жумысларын жүргизиў пайытында бул сораўға жуўап бериў әҳми- 
йетли.

Рубайы (арабша-төртлик) төрт қатарлы (еки бәйттен ибарат), 
хазадж бахрынын ахраб ҳәм ахрам тармақлары өлшемлеринде 
жазылыўшы, Бабурдын айтыўынша, бул еки тармақ өлшемлерин

Аяпов Ш. Жаслықтын ҳәр деми, Нөкис, «Қарақалпақстан*. 1988, 35-6.

араластырып та жазыўғаболатуғын, пикир сезимге салыстырғанда 
бөртип турыўшы философиялық шығармалар жанры: алдьщғы еки 
қатарда идея ҳэм мақсет, кейинги еки қатарда дәлил ҳәм жуўмақ 
берилиўи эдет түсин алған, бул болса ҳәр бир қатардын, мазмун 
таманнан ғәрезсиз болыўын тәмийинлейди. Айрықша белгиси - 
параллелизм.1

Бул жанрда үшинши қатар тийкарғы идеяны жэне бир мәрте 
қайталаўшы хызметин атқарады (мүмкин, бул қатардық басқа 
қатарлар менен уйқаспаўы усынын, менен түсиндирилер), ал улыўма- 
ласгырыўшы хызметин атқарыўшы төртинши қатарда мазмун толығы 
менен ашып бериледи ҳэм автордық тийкарғы идеясы беккемленеди.

Солай етип, бул жанр өзинше үш мүйешликти пайда етеди - 
тезис, антитезис, синтез.2

Жазба адебиятта рубайынық тийкарын салыўшылар Рудакий ҳэм 
Хонзода (1Х-Х эсирлер) болып есапланады. Бул жанр XI әсирге 
келип алым ҳэм шайыр Омар Хайям (1048-1122) тәрепинен айрықша 
раўажландырылды.3

Изертлеўлер арузда жазылған рубайылар менен бармақ өлшеминде 
жазылған «төртлик»тиқ парқ ететуғынын көрсетти, биз бармақ 
өлшеминде жазылған «төртликлер» рубайы бола алмайтуғынын 
тастыйықлаймыз. Рубайы ҳэм «төртлик» өзиншелиги ҳэм теория 
соннан дэлалат береди, рубайы да, «төртлик» те тийкарынан төртлик 
түрлери, олар ортасында өтип болмайтуғын жар жоқ. Бирақ еқ 
тийкарғы белги рубайынық мазмун ҳэм мазмунды жеткерип бериў 
менен байланыслы болған композициясында, аруздағы рубайы усы 
жанрдық дәстүрий өлшеминде жазылыўы шэрт.4

Рубайынық дәстүрий уйқас формасы а, а, б, а, жүдэ сийрек 
жағдайда а, а, а, а. Бирақ усы уйқас формасында жазылған 
төртликлердиқ барлығы рубайы бола бермейди. Онықуш ынол

1 Адабий турлар ва жанрлар, (Тарихи ва казариясига оил). Уч жилдлик, 2- 
жилд. Лирика. Тошкент, «ФАН*, 1992, 196,197-6.

1 Аминов А. Жанр рубаи и современная лирикофилософская поэзия. 
Душанбе, «Дониш*, 1988, 38,39-6.

3 Адабий турлар ва жанрлар, (Тарихи ва назариясига оид). Уч жилдлик, 2- 
жилд. Лирика. Тошкент, «ФАН», 1992, 197-6. Л итературны й  эн и и к л о - 
педический словарь, М. «Сов. эниикл.*, 1987, стр. 338

* Адабий турлар ва жанрлар, (Тарихи ва назариясига оид). Уч жилдлик, 2- 
жилд. Лирика. Тошкент, «ФАН*, 1992, 198-6.

жоқарыда атап өтилгениндей аруз өлшеми Хазадж бачрынын, ахраб 
ҳәм ахрам тармақларынла жазылыўы шэрт. Ал қарақалпақ адебиятына 
болса аруз өлшеми бийгана. Солай да бизин поэзиямызда 
(Т .Ж умамуратов,1 К. Каримов2) әпиўайы тортликти рубайы 
рубрикасыньщ астында бериў жағдайлары ушырасады. Бундай 
халатларды өзбек әдебиятында да ушыратамыз. «Рубайы жанрына 
тийисли шығармалар төртликлер ишинде, рубайы талапларына 
улыўма жуўап бермейтуғын төртликлер рубайы деп оқыўшыларға 
усынылады. Оқыўшыларды алжастыратуғын бул ҳалат шайырлары- 
мыздын усы жанрларға тийисли тийкарғы талапларды билмеўи яки 
бийпарўалықлары нәтийжесинде жүзберген деў мүмкин.»3

Қарақалпақ әдебиятында рубайы ҳәм төртликлерди бир-бири 
менен шатастырыў жағдайлары да усындай себеплерге гөре келип 
шыққан деп жуўмақ жасаўға болады.

Солай етип, қарақалпақ әдебиятында киши лирикалық жанрлар 
тармағына киретуғын төрт қатарлы қосықпарды тектөртликлер деп 
атаў мүмкин. Әдебиятымыздағы төртликлердин, рубайы емес, ал 
әпиўайы төртликлер'екенлигин әдебиятшы Қ. Жэримбетов та 
қуўатлайды. «Улыўма қарақалпақ поэзиясында аруз бенен жазылған 
бирде-бир рубайыны табыў қыйын. Олай болса, қарақалпақ 
поэзиясында, сонын ишинде Әжинияз ҳәм Бердақта ушырасатуғын 
жуўмақланған бир идеяны беретуғын, бир биринен ғэрезсиз төрт 
қатарлы қосықларды рубайылар деп емес, алтөртликлердеген атама 
менен жүриткен мақул.»4

Бул форма қарақалпақ әдебиятында жүдэ кецтарқалған. Соцғы 
30 жылда Т. Жумамуратов, И. Юсупов, Т. Сәрсенбаев, К. Рахманов, 
Ж.Избасқанов, М. Сейтниязов, К. Каримов, Б. Генжемуратов, 
С.Ибрагимовлар өзлериницжоқары көркемликке ийе төртликлерин 
дөрегги.

Бул форманыц бир қатар жақсы үлгилери де эйне, Т. Жума- 
муратовтын қәлемине тийисли. Шайыр рубайы жанрыныц ец 
көрнекли ўәкили Омар Ҳайямныц көп ғана рубайыларын қарақалпақ 
тилине аўдарды. Элбетте, көпшилик жағдайда көркем аўдарманын

1 Жумамурдтов Т. Дәўран жулдызлары, Нөкис, «Қарақалпақстан*. 1962, 7-6.
2 Каримов К. Мениц терезелерим, Нөкис, «Қарақалпақстан», 1985, 61-6.
1 Ўзбек адабиетида жанрлар типологияси ва услублар ранг-баранглиги,

Тошкент, «Фан*, 1983, 157-6.
* Жәримбетов Қ. Рубайы ма яки төртлик пе? «ВопросЫ поэтики русской и

каракалпакской литературы», 1999, 35-6

деретиўшиликке тәсири күшли болады. БундаЙ тәсир Т. Жума- 
муратовта да байқалады: онық төртликлери уйқасыў формасы 
бойынша да рубайы менен бирдей - а, а, б, а.

Адам келер, кетер дүркин ҳәм дүркин,
Жүрек қыймақ емес дүньянын көркин,
Улықмандай мын жыл өмир сүрсен де,
Сонын аржағында бар тағы бир күн.
Ҳамал барда жарамсақлар тыйылмай,
Көзге мақтар сататуғын сыйырдай,
Мақтаў бирақ жыйнап қояр зат емес,
Аўнап түссе қалып қояр буйырмай.1

Бул төртликлер тек уйқас формасы бойынша ғана емес, ал пикирди 
жеткериў усыллары бойынша да рубайыларды еслетеди. Олардық ҳәр 
биринде пикирлер «тезис-антитезис-синтез» формасықда берилген. 
Еки төртликте де өмир философиясы белгили дэрежеде ашып 
бериледи. Адамнықәрманлары түўесилмегени сыяқлы омир сүриўге 
деген ҳәўеслиги де ҳеш қашан ада болмайды. Өмир ҳаққындағы бул 
турмыс ҳақыйқатлығы биринши төртликте жүдэ пәкиэе усылда көркем 
ҳақыйқатлыққа айландырылады. Екинши төртлигинде де шайыр алға 
қойған көркем ўазыйпаны орынлаўдық үддесинен шыққан. Ҳәмел, 
байлық десе аспаннан таслайтуғын ашкөзлер, көзиқше мақтап, 
сыртықнан саятуғын жалатайсымақлар бурын да болған, ҳәзир де 
бар. Шайырусындай адамсымақлар тайпасынық образын жасаў менен 
бирге инанымлы коркем жуўмақ шығарады. Қосықтағы «Жарам- 
сақлар», «сыйыр», «мақтаў» сыяқлы көркем деталлар қатарлардағы 
пикирлерди бир-бири менен байланыстырыў ҳэм оларға логикалық 
жуўмақ жасаўда шешиўши хызмет атқарып турғаны эҳмийетли. Бул 
қосықтық ишки формасы менен сыртқы формасынық бир-бирине 
сэйкес екенлигинен дэлалат береди.

И.Ю суповтортликжанрындаеқсэтли қәлем тербеткен шайыр- 
лардын, бири. Ол өз шыгармаларында төрт қатарда-ақ үлкен мазмун 
бере алыў мүмкин екенлигин далилледи. «Шайырдық төртликлери 
ишки драматизмге, интеллектуаллық ой нағысларына қурылады, 
конкретлиликбулардықкөпшилигине тән болады, булар онықтөрт- 
ликлерине белгили бир тутаслық, бир-бири менен иштей байла- 
нысл ылы қ береди .»2

1 Жумамуратов Т. Түрли өткеллер, Нокис, «Қарақалпақстан», 1983, 9-6
Ахметов С. Қарақалпақ совет поэзиясы, Нөкис, «Қарақалпақстан*. 1988, 

307-6.,

Қонды бир тамшы шық пискен алмаға,
Ҳәм «мен-мазмунман» деп керди көкирек,
Бирақ күн шықты да оны жалмады,
Алма тур. Ал қайда сол шықтан дәрек?1

Биреўлер кеқ пейилликке шақырар,
«Мендей ҳүжданлы бол» десип аҳ урар,
Сен базарға барып тындап көр: ҳэр ким- 
Өзинде жоқ затгы излеп бақырар...2 *

Үш күшик сақладым сада гезимде,
Тарғыл көпек болды тумсыгы қасқа,
Үшеўи де тислеп алды өзимди,
Енди серт айтқанман ийт сақламасқа.5

Төртликлерде көркемлеў қуралларын ҳэм усылларын қатнастырыў 
- бул поэзиядағы еқ қурамалы қубылыслардьщ бири. Сонық менен 
бирге ол зәрүр де. Себеби, қысқа қатарларда үлкен маэмун бериўге, 
пикир образлылығын арттырыўға, әйне көркемлеў қураллары ҳэм 
усыллары (троплар -ҳэм фигуралар) мүмкиншилик жаратады. 
Биринши мысалда шайыр символлық сүўретлеўден ҳәм параллелизм 
усылынан пайдаланған. Шық-мақтаншақлық, турақсызлық, алма - 
кен пейиллик ҳәм турақлылық, барлық символы. Өмирде күшсиалер, 
ертеқгисине исенбейтуғынлар көбирек мақтанады. Шық-солардық 
эдебияттағы көркем образы. Ал алма ушын бул жағдайда мақтаныў 
да, «мен-мазмунман» деп таласыў да зәрүр емес. Символлық образдық 
ентийкарғы өзиншелиги де соннан ибарат, ол тиккелей мәнисинде 
де, аўыспалы мэнисинде де мазмунға ийе бола береди. Шайыр 
символдын бул қәсийетин ҳэм еки символлық образды қатара қойып 
сүўретлеў усылын (параллелизм) утымлы қолланған.

Екинши мысалда шайыр аллегориядан ҳэм жанландырыў (гра- 
дация) усылынан пайдаланыў арқалы белгили бир өмир шынлығын 
көркем шынлыққа айландырған. Үшинши мысалда болса, үш күшик 
метафорасы жүдә күшли шыққан. Шайыр усы үш күшикке бай- 
ланыслы түсиниклерди бир-бирине қарсы қойған ямаса антитеза

‘ Ю супов И. Щ ы ғарм алары ны н  еки  том лы гы , I том , Н өкис, 
«Қарақалпакстан», 1978, 78-6.

2 Ю супов И. Ш ы ғарм алары ны н  еки  том лы ғы , 2 -том , Н өкис,
«Қаракалпақстан*. 1978. 56-6.

5 Юсупов И. Тацлаўлы шығармаларынын еки томлығы, 1-том, Нөкис,
«Қаракалпақстан». 1992, 12-6

V усылын қолланған. Сондай-ақ «үш күшик»- бул метафоралық детал. 
Қосықтағы метафоралық мәнис усы деталға байланыслы келип 
шығады ҳәм шығарма тутасы менен метафоралық мазмунға ийе 
болады. Бул шығармадағы мазмунды жеткериўге байланыслы ен, 
утымлы усыл.

Мине, булар төртликлердиқ ишки формасы болса, сыртқы 
форманьщ да оғада көркем екенлигин байқаўға болады. Уйқастық 
жайласыў позициясынын ҳәр қыйлы рэн-бәрән екенлигин айтпа- 
ғаннық өзинде олар қарысып кеткен уйқаслар ҳәм пикирди алып 
жүриўши сөзлер. Сондай-ақ сөзлерди өз орнында ҳәм үнемли пайда- 
ланыўда да шайыр сөзсиз табысқа ерискен. Биринши мысалдағы 
«қонды» сөзин алып қарайық. Егерде онынорнына «түсти», «тамды» 
сөзлерин қолланғанда да қосықтын буўын саны бузылмас еди, Бир 
қарағанда мэнис те өзгерип жарымайды. Бирақ бул тек бир қарағанда. 
Ал тийкарында бул еки сөз де қосықты эбигерлендирип таслайды. 
«Қонды» - бириншиден, образлы сөз. Туўра мэнисинде шақаға қус 
қоныўы мүмкин, гүбелек, ҳәрре т. б. қоныўы мүмкин. Ал енди 
шықгын қоныўы-образлылық. Екиншиден, қоныў-ўақтыншалық- 
тын белгиси. Қонған нэрсе сирэдэ ушып кетеди. Тамса яки түссе 
сол жерде қалып қойыўы, тамған, түскен нэрсесине синип кетиўи 
мүмкин. Шайыр «шық» образын жасаў ушын усы сөзди арнаўлы 
ислеткен. Сондай-ақ бул төртликтеги «жалмады»сөзи де жүдэ сэтли 
қолланылған.

Төртликпердинтийкарғы өзиншелигинин бири философиялық 
пикирлерди терен ҳәм тужырымлы етип бере алыўында. Себеби, 
төртликте сезимнен гөре пикир анығырақ көриниўи шэрт. Төртлик- 
тин жанрлық өзиншелиги усыны талап етеди. Демек, төртликлерде 
формалық сыпаттан гөре мазмун сыпаты (әлбетте, буннан қандай 
мазмунға тийкарланбасын шығарманын төрт қатардан ибарат болыў 
талабы инкар етилмейди) басым екени көринеди.

. Өзинде философиялық пикирлерди алып жүриўши төртликлер 
И.Юсуповтын, дөретиўшилигинде де, басқа шайырлардыц дөретиў- 
шилигинде де көплеп ушырасады.

Кеўликнин өзинде қуяш болмаса,
Көктеги күн оны жылытпас ҳасла,
Кеўлин суўық болса, ыссыларда да,
Кимдур биреўлерди тондыра баслар.

Базардан биреўди қыдырғанымдай,
Мен өзимди гейде излеймен тынбай,
Базда өз-өзимнен қашаман зымырап,
Қашып қутылмассан өзиқнен бирақ.1 2
Төбенди көрсетпей кетсен де,
Туўылған жер сени сағынар,
Төбесин көрсетпей кеткеннин,
Кеўлинде бир өмир дағы бар.3

Мен өзимнен қалыппан жырақ,
Қулағымда қым-қуўыт шаўқым,
Сарқырама қулар шашырап,
Менин болса, басылмас маўқым.5

Адам деген түсиниктиқ мәнисин шағыў, жақсылық ҳэм жаман- 
лыктын гүреси, инсан қааири, оньщ өмирдеги орны, оны ҳэр кимнин 
озинше сезине алыўы - мине, И. Юсуповтьщтөртликлеринен келип 
шығатуғын улыўма пикир усындай. Булар, албетте, адебият ушын 
мэнгилик тема. Оны ҳәмме шайыр жырлай бериўи мүмкин. Бирақ 
И. Юсуповқа тэн боЛған сүуретгерлик, пикирди көркемлеп ҳэм 
борттирип бере апыў шеберлиги бул шығармаларға табыс алып келген. 
Қосықларда сеслердин жилўаланып еситилиўи ушын анафора, 
аллитерациялардан пайдаланғанын айтпағаннын, өзинде, ҳәр бир 
төртликте қайталаў (биринши төртликте), параллелизм (биринши 
төртликте), антитеза (екинши төртликте), градация (екинши 
төртликте) сыяқлы көркемлеў усылларын, метафора, метонимия,, 
теқеў сыяқлы көркемлеў қуралларын қатара ҳэм бир пайытта 
қолланыўы (бир бэнтте еки көркемлеў усылынан пайдаланыў жүдэ 
сийрек гезлесетуғын қубылыс) үлкен шайырлық шеберлик, билим 
ҳәм тәжирийбенин белгиси.

Сондай-ақ шайыр төртликлеринде пикирди баянлаў усыллары 
да ҳәр қыйлы. Мәселен, дәслепки төртликте пикир биринши беттен 
екинши бетке қарай айтылса, кейинги төртликте монолог формасында 
бериледи. Усылай етип, баянлаўдын ҳәр қыйлы формаларын 
қолланыў арқалы да пикир өткирлиги тәмийинленген. Бул төртлик- 
лерде уйқас та адетгегиден тыс формада. Биринши төртликге бэнтлик, 
екинши төртликте еки қатарлы қосық уйқасы қатнасады. Эсиресе,

1 Юсупов И. Кеўилдеги кек дүнья, Нөкис, «Қарақалпақстан», 1989, 143, 
145-6.

2 Аяпов Ш. Жаслықтын ҳәр деми, Нөкис, «Қарақалпақстан», 1988, 48-6.
■> Ибрагимов С. Далалар, Нөкис, «Қарақалпақстан», 1982, 15-6.

екинши төртликтин уйқас формасы төртликлерде дерлик гезлесе 
бермейди.

Ш. Аяповқатийислитөртликте де инсаннық жэмийеттеги орнын 
анықлаўға умтылыўшылық бар. Бирақ шайыр оны бир қанша 
жайдары усылда береди. Ал С. Ибрагимовтын тортлигинде пикир 
еле де қурамалырақ формада жеткериледи. Жоқарыда сезимге 
салыстырғанда пикирдиқ бөртип турыўы төртлик жанрынын. 
тийкарғы өзиншеликлериниц бири екенлигин атап өткен едик. 
Сонлықтанда төртликлерде лирик қаҳарманнық турмыстан яки 
болмаса өмирде ушырасатуғын белгили бир ҳәдийселерден тәсир- 
лениўи, оған өзиниқ қатнасын билдириўи емес, ал олар ҳаққында 
пикирлери топланыўы тийис. С.Ибрагимовтық төртлигинде пикир- 
деўде, сезимде қатнасады. Лирик қаҳарманнықбелгили бир рухый 
ҳалаты сәўлеленеди. Бул демек, төртликтиқ емес, ал пүтин бир 
лирикалық шығарманық атқаратуғын ўазыйпасы. Екиншиден, онда 
белгили бир сөзлер, уғымлар арқалы (метафора, метонимия, символ, 
синекдоха ҳэм. т. б.) пикирди аўыспалы формаға қурыў емес, ал 
қосық қатарлары, бэйт, улыўма пүтин төртлик арқалы аўыспалы 
мәнисти келтирип шығарады. Қосыктын қәлеген бир сөзин алып 
мынаў мынадай көркемлеў қуралы деп бөлип қарай алмайсан, 
Олардық барлығы да туўра мәнисинде қолланған. Ал қатарларда бул 
нәрсе анық байқалады. «Мен өзимнен қалыппан жырақ» деген кагар 
шынында да пикир образлылығын, аўыспалы мәнисти ақлатады. 
Адамнын, гейде өзи менен өзи болыў ушын басқалардан жырақ- 
ланыўға умтылыў пайытлары болады. Ал өз-өзинен жырақланыўы - 
әдеттегиден тысқары жағдай. Усы қатарға екинши қатарды косып 
оқысац пикир ҳэм айдынласады, ҳәм қурамаласады:

Мен өзимнен қалыппан жырақ,
Қулағымда қым-қуўыт шаўқым.

Бул лирик қаҳарманнық рухый ҳалаты. Қандайдур сыртқы 
күшлердиқ ямаса рухый түскинликтиқ тәсиринен, керисинше ҳалден 
тысқары қуўаныўдан адам өз ҳәрекетин қадағалаў қэбийлетинен 
ўақгыншаайрылады. Бул қорқынышлы ямаса қуўанышлы демлерде 
инсан озинде ғайрытәбийғый күшти сезеди. Мине, усы пайыттағы 
рухый ҳалатты сүўретлеў де, айтып бериў де мүшкил. Қосықтық 
дәслепки еки қатарында лирик қаҳарман усындай ҳалатқа киреди. 
Ал үшинши, төртинши қатарларда пикир раўажланыўы жийилесип, 
ол айдынласады. Солай етип, улыўма төрт қатардан пикир ямаса

пикирлер дизбеги келип шығады. Шайыр төртликте эдетгегидей 
бир тужырымлы пикирди бериў менен шекленбестен лирик 
қаҳарманнық рухый ҳалатын сэўлелендиреди. Бул усыл төртликтиқ 
сүўретлеў шегерасынын әдеўир кеқ екенлигинен дэрек береди.

Сондай-ақ қарақалпақ әдебиятында төртликлердин диалог 
формасында дөретилген үлгилери де ушырасады.

—Бул зарлаўды қайдан таптын, байғусым,
Сайрап турған бүлбилин бе, қай қусыц?
Қобыз айтты: — шанағымда сақладым,
Мын жылларғы ата-баба қайғысын.1
—Ай! Сонша сәўлени қайдан алдыц сен?
—Күнниқ бизге түсип шағылысыўынан.
—Қуяш! Сонша нурды қайдан алдын сен?
—Адамньщ адамға мийрим нурынан...2

Пикирлеўдин диалог формасы жайдары төртлик түўе, пүтин 
лирикалық шығармаларда да жүдэ сийрек ушырасатуғын қубылыс. 
Бул усыдды көбирек эпика талап етеди. Солай да шайырлардын 
усы усылды қолланыўын пикирлеў формасын кенейтиўге 
умтылыўшылықтан келип шыққан деп қараў керек.

Сонғы жыллардын поэзиясында риторикалық сораў формасында 
дөретилген төртликлер де ушырасады.

Ақ қой бар, қара қой бар...
Неге жоқ аппақ түйе?!
Ҳақ ой бар, қара ой бар,
Неге жоқ аппақ күйе?!3

Әдебиятта пикирди риторикаға қурыў айрықша эҳмийетке ийе. 
Себеби, риторика - бул тек сораў емес, жуўабы да онын, артында 
жасырынып атады. Риторикаға қурылған шығармалар оқыўшыларды 
ойланыўға, излениўге мәжбүрлейди.

Сон.ғы 20 жыллықта уйқассыз, қатарлардағы буўын тендиги 
сақланбаған төртликлер де дөретилмекте. Буларды еркин қосықтын 
киши формасы деп те қараўға болады.

1 Жумамуратов Т. Түрли өткеллер, Нөкис, «Қарақалпақстан», 1983, 9-6
2 Юсупов И. Тацлаўлы шығармаларыныц еки томлығы, 1-том, Нөкис, 

«Қарақалпақстан», 1992, 11-6.
1 Генжемуратов Б. Оқ қадалған ай, Нокис, «Қарақалпақстан*, 1997, 53-6

Ҳақ кеўлинди көрсегтиқ, Қуяш неге, 
булт жамылып қалмадыц мәнгиге?!
Қуллар енди тасларды жаўдырар,
Сенин мүбарек нураный меҳрине.1 
Еркеклер бар нәзери оқлаўлы мылтық, 
телпек кийгенлер бар мойны қатпаған- 
төгилген ҳәм төгилежақ қанларға 
өз бийлиги өзинде емеслер айыпдар.2

Жуўмақластырып айтқанда төртликлер ҳәзирги қарақаппақ 
лирикасында еқ кеқ раўажланған формалардық бирине айланды. 
Қарақалпақ адебиятындағы төртликлерди рубайыма, төртликпе деп 
шатастырып отырыўдық зәрүрлиги жоқ. Олар-эпиўайы төртликлер. 
Бирақ буннан төртликлерге тэлимсип қараў деген түсиник келип 
шықпайды. Аруз өлшеминиқ белгили бир тармақларында жазылып, 
рубайы атанғаны менен олардыц төртликлерден артықмаш жери ямаса 
керисинше, қарақалпақ әдебиятына аруз жат болғанлықтан төртлик 
етип дөретилгенликтен оньщ аруздан кемшилик жери жоқ. 
Тийкаргысы бул шығармалардық көркемлик дәрежесинид жоқары 
болыўында, көркем, тужырымлы пикирлерди бул формадағы 
шығармаларда бере билиўинде. Еқ баслысы ҳэзирги дәўирге келип 
шайырларымыз киши лирикалық көркем форманық усы түрин еле 
де тереқирек өзлестирип, оларды түрлише қубылтып, онық жанрлық 
формасын жетилистирип атыр.

;}7>(

3-БӨЛИМ. АЛТЫЛЫҚЛАР, СЕГИЗЛИКЛЕР 
ҲЭМ ОНЛЫҚЛАР

XX әсирдиқ соқғы 30 жыллығындағы қарақалпақ лирикасында 
киши лирикалық форманық түрлери болған алтылықпар, сегизликлер 
ҳәм онлықлар да дөретилди. Алты қатарлы қосықты Европа 
здебиятында «секстина»,3 орыс здебиятында «шестистишие»4 деп агаў 
қәлиплескен. Ал түркий ҳэм Шығыс халықлары эдебиятында алты 
қатарлы қосықлар «мусаддас»5 деген атама менен аталады.

1 Сонда, 28-6.
2 Ибратпмов С. Жер менен аспаннын аралығында,

1990, Ю-6.
3 Литерэтурный энииклопедический словарь, М. «Сов. энцик.» 1987, стр. ;
4 Садада, стр. 501

^Ц^фосо М. Основы тюркского стихосложения, Алма Ата, «Мектеп*, 1963, С7р. 
^ Қ  Оразымбетов 1ИИЯИВ1

Биз өз жумысымызда ҳәр бәнти алты қатардан ибарат қосықлар 
ҳаққында емес, ал тек алты қатардан ибарат қосық, яғныи алтылықлар 
туўралы базы бир бақлаўларымызды усынбақшымыз.

Қарақалпақ эдебиятында алтылық формасында ен дәслепкилерден 
болып қосық дөреткен шайырлардын бири X. Турымбетов. Ол 1958- 
жыллары-ақ бул формада қосық жазып, оны алтылықлар деген атама 
менен атап қосықлар топламында жәрияладьг.

Биреўлер қыялшыл! Буған не дерсец?
Уйқылап жатып айға да қол созады.
Биреўлер мақтаншақ! Оған сөз берсец:
«Ол жедимпаз, ол ҳәммеден озады.»
Ал мен усындай адамды көрсем,
Жығырданым қайнап, «жиним қозады.»1

Бул алтылық қарақалпақ эдебиятында усы формада дөретилген 
дәслепки шығарма сыпатында гана баҳалы емес, ал көркемлиги, 
жанрдыч талабына ҳэр тэреплеме жуўап бериўи менен де қунлы. 
Шайыр адамларды^ минезинде, психологиясында болатуғын 
сыпатларға өзинин көз карасын билдиреди. Шығармада пикир 
жайдары формада берилгенлигине қарамасган, оны пүтин шығарма 
сыпатында тән алыўға болады.

60-жыллардын орталарынан баслап алтылықлар ҳәм сегизликлер 
дөретиўде К. Рахманов айрықша көзге түсе баслады. Улыўма 
К. Рахманов излениўшен, шайыр. Ол лириканын, ҳэр қыйлы форма- 
ларында, жанрларында қосықлар дөретип қарақалпақ әдебиятын 
байытып келмекте. Қарақалпақ әдебияттаныў илиминде белгили 
поэзия изерглеўшиси профессор С.Ахметов шайырдын алтылықлары 
ҳәм сегизликлери туўралы былай деген еди: «Жас шайырдыч алтылық, 
сегизликлери де образлы ойшылпығы менен баҳалы. Ол көбирек 
шайырлықгық сэтли қэдемлерин усы ҳысқа, тужырымлы формадан 
таўып отырыпты... К. Рахмановтьщ поэзиясында ой теренлиги кем- 
кемнен күшейип барыўда.»2

Гейде қәдиринди билмес адамлар,
Бәрҳэ арасында көринип жүрсеи,
Сенин кэдиринди сол ўақта андар,
Басқа жаққа кетсец ямаса өлсец.

1 Турымбетов X. Танламалы қосықяары, Нөкис, «Қарақалпақстан» 1982, 95-6.
2 Ахметов
С. Қарақалпақ совет поэзиясы, Нөкис, «Қарақалпақстан», 1988, 261,262-6.

қдорлирек болғаннан гөре,
Абэал тәғдир менен болыў вўере.1

н мысаддан көринип турғанындай алтылықта төрт-
ликке салыстырғанда пикирди жеткериў ушын мүмкиншилик 
көбнрек. Себеби, қатар саны көбирек болғанлықтан да пикирге 
юфиспе жасаў, оны раўажландырыў ҳэм жуўмақластырыўға имканият 
молырақ болады. К. Рахманов бул алтылығында дэслепки еки қатарда 
пикирге кириспе жасайды ямаса оныч тезисин береди. Үшинши, 
■гёргинши қагарларда пикирди буннан былай да раўажландырыў ушын 
а1тггезис келтиреди. Сонпл еки қатарда болса, ой-пикирге жуўмақ 
үагаПалкх Усы арқалы көркем поэтикалық пикирдн усынады. 
Бундай етип пикирди жайластырыў тэртиби бир пүтин лирикалық 
шығармаларды еслетеди.

Екиншиден, шайырдыц алтылығы X. Турымбетовтын алтылы- 
ғынан сыртқы формасы бойынша да өзгешеленеди. X. Турымбетовта 
алтылықгын басш< ақырына шалыс формасьшдағы уйқас қатнасса, 
бунда дәслепки төрт қатар шалыс формасында уйқасады да сонғы 
еки қатар избе-из уйқасады. Демек, алтылықлар қатып қалған 
сзыртқы ҳэм ишки формаға ийе емес, еркин.

Сонын менен бирге алтылықлардын тематикасы да еркин. Онда 
төртликлер қусап философиялық, интелектуаллық пикирлеў де, 
муҳаббат ҳаққында илаҳий сезимлерди бериў де, туўылған жер 
ҳаққында пикирлеў де ҳәм т.б. қатнасыўы мүмкин. Әеиресе , соқғы 
дәўирде пайда болып атырған алтылықларда пикирлеў шегерасы 
барынша кеқсйди.

Ж. Избасқановтын алтылықлары арқалы бул ликиримизди толық 
дазилдеўге болааы. Шайырдынөз қосықларында ой-пикирди емин- 
еркин бериў усылы онын алтылықларына да өткен. Пикирди 
аўыспалы формаға қурыў алтылықлар арқалы да эмелге асырылыўы 
мүмкин еқенлигин далиллейди.

Мэнгнлик ышқымды суўытпа, жаным,
Болмаса ксўилдин толмағы қайда?
Қанша ойлансам да маған басқанын,
Бэри-бир өзиндей болмағы қдйда?
Себеп муҳаббатсыз өмир сүриўи,
Рухый жарлы болып жүриў ол.г

* ь*Хл!!!!КОВ ^  ӨмиР’ сси уллысақ, Некис, «Қарақалпақстан», 19Н1, 39-6 
Избасқаноа Ж. Лнрика дәптеркнен, Некис, «Қарақалпақстан», 19142, 5-6.

Бул сыртқы формасы бойынша жисманий муҳаббат, ышкы 
муҳаббагы ҳаққында пикирлеўдей болып туйылады. Ҳақыйқатында 
шайыр айтып турған муҳаббат - бул жоқарыда айтылғанлардай 
муҳаббат емес. Ол улыўма муҳаббат болыўы мүмкин (бул муҳаббат 
туўылған жерге, ата-анаға, ярға, басқа да жақын адамларына яки 
болмаса қәлеген жақсылық категориясына қаратылыўы итимал). 
Алтылыкгын сыртқы уйқасыў формасы К. Рахмановтын алтылығына 
жақын.

Ж. Избасқановтын айырым аптылықларында сыртқы форма еркин 
қосықлардағыдай жыйнақсыз. Уйқас та еркин, қатарлардағы буўын 
санлары да тен емес.

Апрель ақшамында,
Қуслар қанат қагысады.
Туўған жердин аспанында,
Олар тағы табысады.
Ал бизлер қашан,
Ал бизлер қашан табысамыз?!* 1

Мине, бул да алтылықтық бир формасы. Бунда форма еркинлиги 
пикир еркннлигине жол ашып берген. Қосықтағы риторикалық 
пикир оны ҳәр кимниқ талғамыиа, түсинигине қарай ҳәр қыйлы 
түсиниўине алып келеди.

Улыўмаластырып айтқанда, алтылықлар төртликлер сыяқлы жүдэ 
кеқ тарқалмағаны менен бүгинги эдебиятымызда онық да өз оркы 
бар. Алтылыклар турақлы уйқас формасына да ийе емес. Сондай-ақ 
онын қатарларындағы буўын санлары теқ болыўы да, болмаўы да 
мүмкин. Алтылықлардық сөз етиў тематикасы да шегераланбайды.

Сегизликлер Европа әдебиятында Октава,2 түркий ҳәм Шығыс 
халықлары адебмятында мусамман3 деп аталады. Бул атамадағы 
қосықларға ҳәр бир бәнтй сегиз қатардан туратуғын болғанлығы 
ушын усындай ат берилген. Бирак октава да, мусамман да жеке 
ҳалында, бир неше бәнти жыйылып та бир пүтин шығарма бола 
алады. Қарақалпақ әдебиятындағы сегизликлер де алтылықлар 
сыяқлы қатақ шәртлиликке ийе емес. Олар ҳзр қыйлы уйқас, өлшем

1 Сонда, 17-6. , ,
1 Литературный энциклопедическнй словарь, М. «Сов.энцик.» 1987, стр.

260
3 Хамраев М.К. Основы тюркского стихосложения, Алма Ата, «Мектеп*.

1963. стр. 237

Бул формада К.Рахманов, Т. Сәрсенбаев, 
11 Тдрспюпя. Ж, Избасқанов, Қ. Каримов сыяқлы шайырлар 
взлериннн бир қатар шыгармаларын дөретги.

Жерде жатыр қардын калын көрпеси, 
Биэ мисе тутпадық қеш суўықпықты, 
Екеўимиз тәбиятгыч еркеси, 
Ҳәўиримиз боранды серпилтип шықты. 
Кетейнк аралап бул кен жәҳәнди, 
Кеўли қуяшларга багышлап илҳам. 
Нурға толтырайық қутлы мәқанды, 
Бир тутам өмирде қалмасын әрман.1

Н. Төрешованын сегиалиги шалыс уйқас формасында. Шайыранын 
сегизлиги тек пикирлеўден турмастан сезимди де анлатады. Еки 
аишқжастынрухый дүньясындағы, сезимлериндеги қызғын ҳәўир 
алдында ҳэр қандай суўық та төзим бере алмайды. Лирик 
қаҳарманнын пикиринше, муҳаббат - бул нур. Усы нур менен елди 
шадлыққа толтырыўға болады. Бул жаца пикир. Усындай пикирлер 
ғана поэзияны безей алады.

К. Рахманов сегизликлеринде де ҳэр қыйлы пикирлерди ямаса 
деталларды қатара, сылыстыра сүўретлейди, яғный пикирлеўдиц 
қайталаў, параллелизм, антитеза усылларынан пайдаланады.

Бир шадлық бар, жапырылар журт саған,
Келер дослар қонсы-қоба барлығы,
Бир шадлық бар ортақ болмас ҳеш алам,
Бул муҳаббат шадлығы.
Бир қайғы бар, кеўил айтар журт саған,
Сеннен шетлеп қалар дейсен қай киси,
Бир қайғы бар бөлиспейди ҳеш адам,
Бул муҳаббат қайғысы.2

Сегизликтеги жацалық қәне? Ж ацадкқ ец биринши гезекте 
шайырлық сезгирликте ҳэм шеберлйктё. Себеби, муҳаббат - бул 
ҳәммеге түсиникли туйғы болғаны менен оныц еле сөз етилмеген, 
жырланбаған тәреплери көп. Усыны көре билиў - шайырлық 
сезгирлнк. Ал, енди оны тәсиршец, көркем етил сүўретлеў шеберлик.

' ^®Р*шова Н. Сәўир самалы, Нокис, «Қарақалпақстан*, 1988, 16,17-6 
Ракманов К. Өмир, сен уллысац, Нөкнс, 1981, 31-6

Шынында да муҳаббат шадлығы да, қайғысы да ҳәм улыўмалық, 
ҳэм жеке түснннклер. ШаЙыр усы уғымды эмоционал тәсиршец, 
көркем етип сүўретлей алған.

Сегизликке сыртқы форма танлаў бойынша да шайырдық 
изленислерин андаўға болады. Аллитерациялар (б, ж, қ, ш), 
анафоралар (бир, бул, б), уйқаетыц қурамалы турлеринен есапланған 
жуп уйқас (журт саган, ҳеш адам), аралас уйқастыц (қай киси, 
қайғысы) қолланылыўы, белгили бир көркем ўазыйпаны орынлаў 
ушын кемтик қатарлардыц (төртинши, сегизинши) жайластырылыўы 
форма өзиншелигин тэмийинлеў менен бирге сегизликтич көркем- 
лигин арггырады. Булар шайырдық өз шыгармаларыныц формасы 
үстинде де, мазмуны үстинде де арнаўлы изленислер алып 
баратуғынынан дэрекбереди.

К. Каримов пикирди аўыспалы формаға ҳурыўдыц шебери. Оньщ 
бул шеберлиги сегизлйклерине де өткен. Интелектуаллық пикир- 
леўлер шайыр шығармаларыныд өзиншелигин белгилейди.

Жуллыз кирпик қагып үлгергенше биз,
Жасап үЛгеремиз ҳәдирдан жерде.
Көпке үлгеремиз, жылап-күлемиз,
Жулдыз ҳызғанышлы баҳар бизлерте.
Мэқгиге жымықлап турғаны бир пул,
Жердин дийдарына телмиркп кекте.
Акшамлары көрип сүйискенлерди,
Жылайтуғык шыгар коз жасын төкпей.1

Мине, пикирлеў ушын танданған детал. Әдетте, жулдызлар 
поэзияда гөззаллық, сулыўлық, эжайыплылық, қол жетпес бийиклик 
тымсалы сыпатында сүўретденеди. Бирақ шайыр бул сегиэлигинде 
оған басқаша ўазыйпа қойған. Жулдыз қаншелли жақты болғаны, 
қаншелли бийикте турғаны менен инсанлар сыяқлы күйиниў, 
сүйиниў, қайғырыў сезимлерине ийе емес. Инсанныц жулдыздан 
артыкмашлығы да, эйне усында. Буньщ менен шайырдық не 
айтпақшы екенлигин ҳэр бир оқыўшы өзинше пәмлекои. Сешзликтиц 
метафораларға қурсанып алыўы оныц сүўретлеў шегерасыныц 
кецлигин ацлатады.

Ҳәзирги қарақалпақ поэзиясында онлықлар да ушырасады. 
Онлықларды шәртли түрде ғана киши лирикалық формага киргизиў

1 Каримов К. Мениц тереэелерим, Нөкис, «Қарақалпақстан», 1985, 22,23-6.

мумкин. Себеби, он қатарда шайыр өзи айтажақ болған пикирди 
биймэлел жеткере алыў мүмкиншидигине ийе,

Шайыр К. Рахманов бир қанша онлықлардыц авторы. Онын 
онлықлары тийкарынан 2 турли бәнтлик қурьшысқа ҳэм жүдэ көп 
ТУПЛИ уйқасыў формасына ийе. Шайыр онлықларынық биринши 
топары еки төртликтен, бир екиликтен турса, екинши топары еки 
€если»лен ибарат. Олардыц сүўретлеў объектлери де, қатарлардағы 
буўын санлары да, қатарлардыц уйқасыўы да түрлише.

Ўақьгг өтер, үмитиқци үз енди,
Әйнсгиннен сығалайды гуз енди,
Саған жеткермеген бир эрман болып,
Туў сыртында қала берер қыз енди.

Сыртымыздан сындыра бер гузенди,
Ўақыт еггер қартаярмыз биз енди,
Қап-қара шаларды аппақ етиўге,
Қыраўларын аямайды гүз енди.

Қайғырсақ та жапырақлар тусти деп,
Қуўанайық жемисимиз писти деп.

Ямаса
Нәкас адам жасырады айыбын,
Жақсы адам тийгизеди қайырын,
Бириншиси - бул дәньянык шүйели,
Екиншиси ана жердей кийели,
Адамларды адамлардан айырыц.

Нэкас адам гөзлер истиц қайымын,
Жақсы адам ҳурметлейди зайыбын,
Бириншиси - бул өмирдиц душпаны,
Екиншисн - жақсылықтык қуштары,
Адамларды адамлардан айырык1

Бнринши ҳәм екинши онлықлардыц уйқас формалары - 1.а, а, б, 
а,-а, а, в, а,-г, г. 2. а, а, б, б, а,-а, а, в, в, а. Шайырдыц көркем 
излениўшилиги онлықлардағы уйқас формасынан-ақ көринип тур. 
Еки онлықгыц да ҳәр биринде алты қатардан бир-бири меиен 
уйқасады. Уйқаслар да әпиўайы уйқаслар емес - биринши онлықта 
РвДифии Уйқас, екиншисинде үш буўынлы қурамалы уйқас. Сондай-

' Ракмвнов К. Ўатан муҳаббаты менен, Нөкис, «Қарақаллақстан», 1984, 130,
131-р.

ақ биринши онлықтьщ бәнтлик қурылысы англичан сонетин еслетеди. 
Тек оннан бир бэнт кемис.

Биринши онлықта өмир занлылығы көркем ҳақыйқатлыққа 
айландырылған. Себеби, қанша талпынғанын менен өмирди бнр 
орында услап тура алмайсақ. Шайыр усы турмыс ҳақыйқатлығын 
ашып бериу менен бирге қосықтын соцғы еки қатарында жүдә 
исенимли жуўмақ жасайды. Бул еки қатарды пикирди жеткериўдиц, 
шығарма мазмунынық гилти десе болады. Екинши онлықга шайыр 
өзинин көплеген шығармаларында пайдаланатуғын антитеза, пара- 
лелизм усыпларын шебер қолланған. Еки түрли тайпадағы адамларды 
бир-бири менен қатара қойып салыстырыў арқалы жақсынық ким 
екенлигин айырып көрсетиў - қосықтықтийкарғы мазмуны.

Солай етип, ҳәзирги қарақалпақ ааебиятында онлықлар да белгили 
бир поэтикалық форма сыпатында қалиплести ҳэм эдебиятта жасаўға 
ҳакылы екенлигин далиллемекте. Жоқарыда атап өткенимиздей, оны 
киши лирикалық формалар қатарына шэртли түрде ғана киргиземиз. 
Өйткени, онлықларды фардлар (екиликлер), үшликлер, ҳэттеки, 
төртликлер менен де салыстырыў мүмкин емес. Он қатарда толық 
лирикалық шығарманы пайда етиў, элбетте, мүмкин. Солай да 
онлықларға толық лирикалық шығарма сыпатында атама қойылмасган, 
онлықлар деп аталғанлықтан, бәнтлердеги қатар саны қатақ түрде 
шекленгенликтен де (бул киши лирикалық формалардық тийкарғы 
белгилериниқ бири) усы формадағы шығармалар қатарына қостық.

Сонлай-ақ ҳэзирги қарақалпақ эдебиятында он еки, он алты 
қатарлы лирик шығармалар да гезлеседи. Бирақ олар сегизликлер 
ямаса онлықлар сыяқлы усындай атама менен ҳәр қайсысы өз алдына 
ғәрезсиз шығарма сыпатында дөретилместен, лирикалық дүркин- 
лердиқ яки болмаса ири лирикалық шығармалардық бөлеклери 
сыпатында дөретиледи. Сонлықтанда оларды киши лирикалық 
формалар қатарындаталқыйн етип отырмадық.

* *  *  *

Улыўмапастырып айтқанда ҳәзирги қарақалпақ поэзиясында киши 
лирикалық формалар лириканық поэтикалық формасы сыпатында 
раўажланыў эволюциясына ийе болды. Онық еқ тийкарғы белгиси 
- фрагментар ой-пикир арқалы мазмунды жеткериў бул форманық 
ҳэмме түринде де сақпанбақта. Бул формаға миниатюралық образлар 
тэн болыўы менен бирге өткир образлылық, пикирди жеткериўдиқ 
ҳэр қыйлы усыллары ҳэм хэтте, көркемлеў қураллары да қатнаспақта.

Бизин эдебиятымыздағы рубайы менен төртликлерди шатас- 
*ырыўлар да ушырасады. Биз олардын ҳэр бирине теориялық 
анықламалар бердик. Улыўмаластырып айтқанда киши лирикалык 
формаларкел ганашайырлардынлөретиўшилиги арқалы кем-кемнен 
жетилисип, раўажланып бармақта.

Қосық қурылысы мәселеси эдебият теориясынын ен, қурамалы 
■т^раўларынық бири болып, ол қосық пенен жазылатуғын 
шығармалардағы ырғақ, уйқас, өлшем, бәнтги изертлейди. Мэселен, 
ырғақ - бул қосықтын, тийкарғы элементи. Уйқассыз қосық болыўы 
мумкин, бирақ ырғақсыз болмайды. Ҳэзирги қарақалпақ әде- 
бнятындағы еркин қосық, насырый қосықлар буған мысал бола 
алады. Себеби ырғақ поэзиянықтэбиятынатэн қубылыс. Қара сөз 
ааетте ырғақсыз оқылатуғын болса, поэзиянық ырғақсыз оқылыўы 
мүмкин емес. Бундай жағдайда ол өзиниқ пүтинлигинен де, 
мәнисинен де айырылып, тэсирсиз қуры гәпке айланады. Ырғак 
қосыққа музыкалылық, эмоционаллық, эстетикалықтәсиршеқлик 
те бағышлайды. Мине, ырғақсыз қосық болмайды дегенде биринши 
гезекте усылар нәзерде тутылады.

Ырғакдық қосықтағы хызмети, тутатуғын орны, улыўма онын, 
сыпатлы белгилери ҳаққында қосық теориясын изертлеўшилердин 
көпшилиги өзлериниқ пикирлерин айтқан. «Лирикалық форманық 
тийкары есапланатуғын, өзине идеялық-эмоционаллық мазмуннық 
барлық көптэреплемелилигин ҳэм байлығын жәмлеген, оларды семақ- 
тика ҳэм интонация-синтаксислик қурылысы арқалы ақлататуғын 
көркем сөз де экспрессиаликтиқ еқ күшли қуралы болған қосық 
ырғағы ҳәм қосық текстиниқ бәнтлик бөлиниўисиз шығарманын 
пүтинлигин тәмийинлей алмайды.»1

1 Поспелов Г.Н. Лирика среди литературных родов, М. Изд. МГУ, 1976,

ҲӘЗИРГИ ҚАРАҚАЛПАҚ ЛИРИКАСЫНЫН 
ҚОСЫҚ ҚУРЫЛЫСЫ ҳ э м  онын 
типологиясы

92-6

Қосық ырғағы белгили өлшемге салынған гәп бөлеклериниқ 
қатарлар, бәнтлер арқалы тәкирарланыўынан келип шыққан, 
қосыктын музыкалылығын тәмийинлеўде тийкарғы хызметти атқара- 
туғын ҳәм сезимимиз арқалы қабылланатуғын қосық қурылысынын, 
бир элементи. Ырғақ поэтикалық сөздиқ ен тийкарғы өзиншелигин 
андатады. Ол эййемги дэўирде мийнеттен туўылды, соц музыкаға, 
музыкадан поэзияға өтги. «Ырғақ поэтикалық сөзди тийкарғы 
шөлкемлестириўши, баслаўшысы болды.»* 1 Себебиөлшем ырғаққа 
сүйенген халда жүзеге шықты.

Ырғақгыцулыўма нызамлылықпары негизинен үшеў- бир өлшемге 
тийкарланыў, тэкирарланыў ҳэм оны еситиў мүмкинлиги^ 
Тэкирарланыў белгили бир ўақыт ишинде, орында, тэртиплилик 
тийкарында алмасыў арқалы, бөлеклерге ажыралыў жолы менен 
гезекпе-гезек жүзеге асыўы мүмкин.

Қайталаныўлар буўн^қларда (еки ямаса бир неше буўынлардыц 
жыйнағы), уйқасыў арқалы бәнтге, сөз ҳәм қатарларда болады. 
Қосықты эпиўайы прозадай етип те оқыў мүмкин, бирақ бунда 
қатарларға сарпланатуғын ўақытбирлиги бирдей болмайды. Ырғақгы 
пайда етиўде қатарлардыц, бэнттин бар екенлигин сезиў ҳэм сестиц 
хызмети де айрықша. Ритм (ырғақ) грекше тец өлшеўлилик деген 
мағананы ацлатып, бир-бирине улыўма байланысқан бөлекпердиц 
бир қыйлы ўақыт ишинде қайталаныўын еситиўден тууылған 
жағымлы ҳаўаз.2 Бирақ бир-бирине тец бөлеклер дегенде салыс- 
тырмалы түрде ғана айтылады, себеби, бул теқлик ишки өзинше- 
ликлерине ийе. Бул нәрсе айырым ўақытларда өлшемниц бузы- 
лыўында, еки сөздиц шегерасында даўыслы сеслердиц келиўинде, 
буунақлардағы буўын саныныцбирдей емеслигицде, бир грамматик 
буўынныц еки буўын хызметин атқарыўында, ритмик паузапардыц 
түрлише болып келиўинде, айырым жағдайларда қатарлардыц узын 
я қысқа болыўында көринеди.

Б. Холшевников: «Қосықтағы ырғақтыц тәбияты музыкадағыға 
қарағанда басқаша. Музыка ырғағы тоқтаўсыз, паузалар белгили 
бир созылыцқылыққа ийе ҳәм музыка өлшеўине киреди. Даўыстыц 
бәлентлиги ҳэм созылыцқылығы қатац анықпанған. Қосықгағы ырғақ 
тыныспалы, ҳэр бир қатар ырғақ ҳәрекетин басынан баслайды,

326

1 Литература древнего Востока М., 1971, с. 18
1 Литературный энииклопедическнй словарь, М. «Сов. энцикл.*, 1987, стр.

Л дарлар ишиндеги ҳэм қатарлар арасындағы паузалар созыльщ- 
Ю^лығы жағынан анық емес ҳәм қосық өлшемине кирмейди. 
Ырғақль! сөздиц метрик-синтактик бөлиниўи қосықтағы даўыс 
Ювгтарларыныц тэртиплесиўи арқалы жаратылады»1, — дейди. Бирақ 
ҳэзирги түркий поэзияда паузалар, эсиресе, бармақ өлшеминдеги 
қосықта белгили бир системалылыққа ийе ҳәм ырғақлы пауза / /  
беягиси менен белгиленеди.

Қосықлы сөз ырғаққа, ырғақ қосықлы сөзге өзинше форма, 
сулыўлық бағышлайды. Ырғақ қосықлы сөзди ҳэр қандай эпиўайы 
1р«эге салыстырғанда бир дәреже жоқары көтереди. Ырғақтан сөзге 
асгарлылық, көтериқкилик өтеди: ырғақ пикирге исеним, өткирлик 
береди, ырғақлы пикирди ядлаў ақсат ҳэм ол узақ ўақыт естен 
шықпайды. Сонлықган да әййемги Шығыста ҳәм греклерде медицина, 
тарнйх, философияға тийисли мийнетлерди қосық формасында, 
ырғакды етип жазған. Бул арқалы авторлар өзинин пикиринин. 
тәсиршендигин арттырмақшы, ядланыўын ансатластырмақшы болған. 
^Ырғақпы сөз сулыў, салтанатлы көринеди. Сол ушын да рән-бәрәқ 
Ъфғаққа ийе болыўы поэзияны форма жағынан ғана емес, мазмун 
жағынан да байытады. Қалаберсе, ырғақ адамға заўық бағышлайды, 
сөздеги сезимталлықты, эмоционаллықты арттырады, рухый 
зэрүрликти қандырады, Арестотельдин айтқанындай, идеянын 
оқыўшы санасына сиқип барыўына жэрдемлеседи.

Негизинен ырғақгық тийкары тэбияттық өзинде. Мэселен, мийнет 
етиў процесинде бир теклес қайталаўдын өзи ырғақтын бир қанша 
гүрин келтирип шығарады - дигирман тартқанда, кели түйгенде. 
Улыўма ырғақ екиге бөлинеди: 1. Сеслик ырғақлар. 2. Ҳәрекетли 
ырғақлар. Сеслик ырғақларға музыкадағы ырғақ, қосық ырғағы 
киреди. Ол еситиледи ҳэм қабылланады. Ал ҳәрекетли ырғақлар 
жокарыда айтып өткенимиздей белгили бир ҳэрекетлердиц избе-из 
қайталаныўы нәтийжесинде жүзеге шығады. Енди усы еки түрли 
ырғақтыц бир бирине тәсири бар ма деген сораў туўылады. Олардыц 
тәсири биринши гезекте сеслик ырғақтыц ҳэрекетли ырғақты 
келтирип шығарыўында көринеди. Мэселен, музыкаға ойынға 
түсиўди алып қарайық. Музыкадағы ырғақтыц бағытына қарай 
ойындағы ҳэрекеттиц бағыты белгиленеди. Егер музыканын ырғағы 
асте-ақырын болса, ойындағы ҳэрекет, оннан келип шығатуғын ырғақ 
та соған сәйкес әсте болады.

1 Холшевников Б. Стихосложение, «Краткая литературная энциклопедия*, 
Т. 7, М., 1972, с. 01

Музыканын, ырғағы керисинше болса, ойынныц ырғағы да 
сәйкесленеди. Демек, сеслик ырғакты еситиў арқалы оныц жийи- 
лигин сезинемиз. Усы сезиниў ҳәрекетти басқарады ҳәм ҳәрекетли 
ырғақ келип шығады. Бул сеслик ырғақтыц ҳэрекетли ырғаққа 
тәсири болып табылады.

Қосық теориясын изертлеўшилер ырғақтыц келип шығыўын 
әййемги дэўирлерден баслайды. Дэслепки адамлар топарлары 
ҳайўанларды услаў ушын оларды қуўғанда ямаса қэўип дөнгенде 
ҳэр кыйлы ырғаққа салып бақыратуғын болған. Бир бири менен 
сөйлесиў ушын сөзлик қурам жетиспеген ўақытта да ҳэр қыйлы 
ырғакка салып қышқырыўлар арқалы түсинискен. Демек ол дэўирде 
ырғак мәнилик хызмет атқарған деген жуўмақ келип шығады. 
Адамлар жэмийети раўажланып сөйлеўтили пайда болғаннан кейин 
де қосық тексти пайда болмастан бурын-ақ ырғақ пайда болған. 
Адамлар хор болып қосық айтыў ушын дәслеп оныц намасын ойлап 
7апқан, сон оған текст тацлаған.*

Ерте дәўир турмысынан сеслик ыргақ пенен ҳәрекетли ырғақтыц 
байланысы ҳаққында'да оғада көплеп мысал келтире бериўге болады. 
Мәселен, ертеде адамлар бийдай орақты басларда, қырман ататуғын 
ўақытта белгили бир ырғаққа салып айтатуғын дәстүрий қосықларды 
ойлап тапқан. Бунда орақ баслар ўақытга арнаўлы ырғаққа салып 
қосық айтыў арқалы ескен самалды тындырып, жаўын-шашынды 
тоқтатыўға, керисинше қырман атар ўақытга басқаша ырғаққа салып 
қосық айтыў арқалы самалды шақырыўға, солай етип, тэбият 
кубылысларын өзлерине керекли болған бағдарға масластырыўға 
хэрекет жасаған. Ҳәзирги дэўирде кепшик пенен дэнди суўырарда 
ысқырыў арқалы самалды шақырыўға умтылыў, мине, усы дәстурдиц 
бизин дәўиримизге шекем келип жеткен нусқалары болып табылады. 
Усы мысалдыц өзинен-ақ тәбиятта барлық нэрсе бир-бири менен 
байланыслы болатуғынын, сеслик ырғақтыц ҳэрекетли ырғаққа ямаса 
керисинше тэсир етип отыратуғынын түсиниў қыйын емес.

Солай етип, ырғақтыц келип шығыўтарийхына, оныцҳэр қыйлы 
түрлериниц бир бирине тәсири мэселесине шолыў жасадық. Ал биз 
ушын ецәҳмийетлиси қосықырғағыныцтэбияты.оныцжасалыўы 
мәселесин үйрениў болып есапланады. Элбетте қосық ырғағы қосық 
қатарында жүзеге келеди. Себеби, қосықта ҳэр бир қатар өз алдына

'Поспелов Г.Н. Лирика средн литературных родов, М. Иад. МГУ, 1976, стр. 10

оқылдды. Қосықтыч бәнтлик ҳурылысына, уйқасыў системасына 
қарай ҳэр бир қатардыц ырғағы өзиншеликке ийе болады. Мэселен, 
торт қатарлы қосықта дәслепки үш қатарда ырғақтыц желиси кем- 
кемнен жоқарылап барады да төртинши қатарға келгенде бирден 
пэске түседи. Бул бир бәнггиц тамам болғанлығын да ацпатады. 
Сондай-ақ бир қыйлы бәнттеги қосықларда да уйқас түрлери ҳэр 
қыйлы бсшса (биргелкили, шалыс, рубайы уйқас ҳэм т.б.) ырғақ 
өзгериске ушырап отырады.

Демек, ырғақ қосық қатарында пайда болатуғын болса, оныц 
қалай жасалатуғынын билиў де үлкен әҳмийетке ийе. Қосықтын 
оқылыўы қара сездиц оқылыўынан гүп-тийкарынак парық қыла- 
туғыныи жоқарыда атап өткен едик. Себеби, қосық қатарын 
прозадагыдай ырғақсыз оқыў мүмкин емес. Сонлықган да қагардағы 
буўын санына қарай бир қосық қатарын еки, үш, төрт паузаға бөлип 
оқыймыз (паузаға болмей оқыў тек төрт буўынлы қосықларда, 
цэселен, «Ҳәкке қайда» қосығында гезлеседи). Мине, усы бир 
паузаны эдебияттаныў илиминде буўнақ деп атайды. Бир буўнақ 
эдетге, еки, үш, торт, бес буўыннан, жүдә сийрек жағдайларда алты 
буўыннан ибарат болады. Демек ырғақты пайда етиўши тийкарғы 
элемент буўнақ болып есапланады. Ҳәр буўнақтыц арасы / /  белги 
менен белгиленеди.

Гезенип// турғандай// ғыйбат садағы,
Барамыз// айланбай// биз артымызга,
Адамларсыз// жасай// алмасада ғы,
Адам// адамлардан// қашады базда.'

Қарақалпақ поэзиясы адетге, бармақ өлшеминде доретилетуғыны 
белгили. Бармақөлшеминде ырғақтын пайда болыўы, айтайықаруз 
өлшеминдегиге ямаса тоникалық өлшемдегиге салыстырғанла 
түпкиликли өзиншеликке ийе. Бул озиншелик биринши гезекте 
буўнақтыц шегерасы аруз олшеминдегидей бир созднн, ортасында да 
келе берместен еки сөздиц шегерасында келиўи менен белгиленеди. 
Сонлықтанда қарақалпақ қосығын оқығанда ямаса оны намаға салып 
айтқанда бир сөэди екиге бөлип айтыўға болмайды. Ҳэр бир қатарда 
буўнақлардағы буўын санларыныц озгериске ушырап отыра- 
туғынынын тийкарғы мәниси, мине, усында. Буны бизжоқарыда

1 Юсупов И. Тацлаўлы шығармаларыныц еки томлығы, 1-том, Нөкис,
«Қарақалпақстан», 1992, 92-6.

мысал келтирген қосықта да көрип өттик. Қатарлардағы буунақларда 
бууынлар төмендегише санда жайласқан: 3+3+5/ 3+3+5/ 4+2+5/ 
2+4+5. Ал аруз өлшеминде буўынлардьщ созыльщқы ямаса қысқа 
болып келиўи қатақ шәртлиликке ийе болғанлықтан да бир сөзди 
еки буунаққа (турак) бөлип оқыўға болады. Бунда сөзлердиц мәниси 
өзгермейди. Қарақалпақ поэзиясында қосықтағы сөзлерди еки 
буўнаққа бөлип оқыў бармақ өлшеминде ырғақ жасаў принципин 
бузып ғана қоймастан сөзлердиқ мәнисиниқ бузылыўына да апып 
келеди.

Улыўма поэзия сөзлердиқ үнемли ықшам болыўын талап етеди. 
Себеби, узын-шубай сөзлер, айтайық, бес буўыннан зият сөзлер 
поэзияда қабыл етилмейди. Буньщ баслы себеплериниқ бири 
ырғақтық тәбиятына байланыслы. Буны орыс әдебиятшылары да 
тастыйықлайды: «Жети буўынлыдан зият сөзлерден проза басланады 
(анығырағы, бул сөзлер тек прозаға ғана жарамлы).1

Жоқарыда биз мысал келтирген И. Юсуповқа тийисли қосықта 
бундай узын сөзлер ^соқ. Сонлықтан да олар бир тегис ырғаққа 
түседи ҳәм барлық буўнақлардагы буўын санларынық теқ болмаўы 
буған кери тәсирин тийгизбейди.

Ырғаққа, албетге, биринши гезекте қосық қатарларындағы буўын 
саны тәсир жасайды. Жети, сегиз буўынлы қосықтық ырғағынан 
он бир буўынлы қосықтық ырғағы түпкиликли парық қылады. 
Жоқарыдағы келтирилген мысалда қосық он бир буўынлы болып 
ҳәр бир қатар үш буўнаққа бөлинген, ҳәр бир буўнақ буўын саныиа 
қарай өзинин оқылыў интонациясына ийе. Ал жети, сегиз буўынлы 
қосықларда ҳэр бир қатар тек еки буўнаққа ийе болады. Мәселен:

Мын-мық гүллер//ишинде,
Еқ татымлы// бир гүлим,
Көрер сени// түсинде,
Саған ашық// бүлбилин 2

ямаса
Пал берейин,// анам, алсан,
Жан берейин,// анам алсан,
Қәйткенде// ырза боларсан?
Меҳрибаным,// жаным, анам.3

1 И. Н. Голонищев-Кутузов Словораздел в русском стихосложении, «Вопросы 
языкознания* *, 1959, 4, стр,25

1 Избасқанов Ж. Өмирге қуштарлық, Нөкис, «Қарақалпақстан», 1987, 120-6.
* Сейтжанов Т. Шығармалары, 2-том, Нөкис, «Қарақалпақстан», 1992, 35-6.

Бул дасаллардыц бириншисиниқ ҳәр бир қатары жети буўыннан, 
екиншисйнде сегиз буўыннан. Жети буўынлы қосықтық төрт 
қдорьшда да биринши буўнақ төрт буўыннан, екинши буўнақ үш 
Оуўыннан жасалған. Екинши мысалда үшинши қатардан басқасынын 
бфлығында ҳэр буўнақ төрт буўыннан. Үшинши қатарда бул тендик 
бузылады. Ол да қатардағы сөзлердиқ көп буўынлы болып келиўине 
байланыслы. Сондай-ақ қаракалпақ поэзиясында жүдэ жеке сийрек 
болса да ҳэр бир қатары тек төрт буўыннан ибарат қосықлар да 
гезлеседи. Олар көбинесе фольклордағы ҳәм ҳэзирги эдебияттағы 
балалар қосықлары. Себеби, қатарларда буўынлардық аз болыўы 
балалардық атқарыўына, намаға ямаса тақмаққа салып айтыўына 
қолай. Бундай қосықлардық ырғағы да әпиўайы. Барлығы болып 
бир буўнақтан ибарат.

Мине, усыған усаған қосықларда ырғақ эпиўайы, олар еки ямаса 
оннан да көп буўнақларға бөлинбейди. Бундай қосықлардық 
қатарларында төрт ҳэм бес буўын араласып келеди. Бирақ буннан 
ырғақ бузылмайды. Себеби, бир буўыннық артыўы көбинесе 
системалы түрде қайталанады ямаса еки сөздиқ шегерасында даўыслы 
сеслердиқ қайталанып келиўинен пайда болады. Әдетте, бундай 
қосықларда көп буўынлы сөзлер дерлик қолланылмайды. Демек, 
улыўма поэзияда көп буўынлы сөзлердиқ қолланылыўы жат деген 
нызамлылық қосықтық бундай түрлеринде қатақ сақланатуғыны 
көзге тасланады.

Қарақалпақ поэзиясында ырғақгық еқ курамалы түри - бул ғәззел- 
лердиқ ырғағы. Себеби, ғэззеллер эдеттегиден тыс өлшемге ийе, ҳәр 
бир қатары 15-18 буўыннан ибарат. Сондай-ақ ҳаслында ғәззеллер 
аруз өлшеминде жазылатуғын қосық түри. Аруз буўынлардық созы- 1

1 КараҚалпақ халық қосықлары, Нөкис, «Қарақалпақстан», 1965, 111-6. 
Избасқанов Ж. Мен күткен күн, Нөкис, «Қарақалпақстан*, 1993, 113-6.

Ҳәкке қайда?
Уясында.
Не қылып атыр?
Кесте тигип.
Кестеси қандай? 
Алақандай.
Кимлер ушын?
Сизлер ушын.’ ҳэм т.б.

Есик қағар 
Жаца жыл. 
Жақа ығбал, 
Жақа жыр. 
Аязлы қыс, 
Аппағым. 
Сағынамыз 
Ақ қарын.2

лынқы ҳәм қысқалығына қурылатуғын болғанлықтан да онын 
ырғағы да әдеттегиден тысқары. Ал қарақалпақ поэзиясындағы 
ғәззеллер онын тек сыртқы формасын қабыллаған. Сонлықтан да 
олар бармақ өлшеминде жазылады. Басқа қосықларда қатарлардағы 
буўнақ саны үшеўден аспайтуғын болса, ғэззеллерде төрт-бес буўнаққа 
шекем болады. Ҳәр бир буўнақтағы буўын саны да артық келеди.

Саҳыбжамалым,// кеўлимнин қусын// аўлап// алып кет, 
Қырмызы гүллер// ашылды,// орып баўлап// алып кет. 
Хафыз емеспен, / /  берерге// Самарқанд,// Бухарам жоқ. 
Хусни// темирләнин менен// өзин жаўлап/ /  алып кет.

Ямаса
Яр,// оян наз уйқыдан,// тан сәҳәр// болып қалды,
Және Әмиў бойында,// нәўбэҳәр// болып қалды, 
Жарқылық,// әтшөк шақырды,// аўыл сыртында// ақшам, 
Бизге// ўәдели айында// бәҳәр// болып қалды.1

Егер он бир буўынлы қосықларда ырғақтьщ бир тегислиги 
байқалса,'жоқарыдағы ғэззеллерде олар өзгермели. Биринши ҳәм 
екинши бәнттин буўнақларынын, жайласыў тәртиби төмендегише: 
1. 5+5+2+3, 5+3+4+3, 5+3+3+4, 2+6+4+3 2. 1+6+3+4, 7+3+4, 
3+5+5+2, 2+6+2+4. Көрип отырғанымыздай еки бэнтте де 
буўнақларыньщ қурылысы бойынша бир бирин қайталайтуғын еки 
қатаржоқ. Бул демек, қатарларда буўын саны қаншелли көп болса, 
ыргақ соншелли қурамаласып бара береди дегенди ақлатады. Әсиресе,! 
екинши бэнтте ырғақ жүдә өзгермели. Биринши қатарда тек бир 
буўыннан ибаратбуўнақ бар, ал екннши қатардьщ биринши буўнағы 
жети буўыннан ибарат. Егер де биринши қатардағы «Яр, оян наз 
уйқыдан» деген еки буўнақты бир буўнақ қылып оқыўға ҳәрекет 
етип көрсек ше? Онда «оян наз уйқыдан» деген сөз дизбеги кимге 
қаратылып айтылып атырғаны белгисиз болып қалар ҳэм «яр» сөзи 
басқа созлердин арасына жутылып, белгисиз болып қалар еди. Ал 
қосықта яр сөзи пикирди алып жүриўши тийкарғы сөз. Себсби, 
ондағы барлық сезимлер әйне, яр>ға қаратылған. Екиншиден, яр сөзи 
қаратпа сөз Қаратпа сөз ҳәттеки прозада да басқа сөзлерден 
айырымланып айтылады. Керисинше екинши қатардағы «Және Әмиў 
бойында» деген бир буўнақты еки буўнаққа бөлиўге болмайды.

1 Юсупов И. Танлаўлы шығармаларынын, еки томлығы, 2-том, Нөкис, 
«Қарақалпаҳстан*, 1992, 264-6.

Себеби, Әмиў бойында бир мағананы анлатыўшы сөз дизбеги. Олар 
сирә еки буўнаққа бөлинбейди. Жэне сөзи Эмиў бойында ўақыяньщ 
кдйгаланып атырганын ақлатыўшы сөз. Сонлықганда оны Әмиў бойынан 
ажыратыў мүмкин емес. Демек, усынын өзинен-ақ бармақ өлшеминде 
жазылған қосықларда ырғақ бириншиден, мэнилик принципте 
буўнақларға бөлинсе, екиншиден интонациялық принципте бөлинедй, 
Сонын ушын да бармақ өлшеминдеги қосықларда аруз өлшеминдегидей 
буўнақлардағы буўын санларынын, тен болыўы шэрт емес.

Бармақ өлшеминдеги қосықларда айырым жағдайларда қатар- 
лардағы буўын санларыньщ тецлиги принципи бузылады. Бул, 
албетте, биринши гезекте ырғаққа тэсир жасайды.

Эдетте, бармақ өлшеминде жазылған қосықларда бууын сан- 
ларыньщтен, келмеўи я орфография ҳзм орфоэпияныд қэделерине 
байланыслы (сөздин жазылыўы менен айтылыўынын, тен, келмеўине), 
я қосықта туўыслас емес тиллерден кирген созлердин қолланылыўына 
байланыслы болады. Бирақ бул қосықта қатарлардағы буўын 
санларыньщ тен болмаўын жокарыдағы еки себепке де байланыстырып 
эолмайды. Буны шайыр өз шығармасы үстинде жеткиликли дәрежеде 
жумыс алып бармағаны менен түсиндириў мүмкин.

Солай етип, ырғақ қосықтьщ ен тийкарғы, поэтикалық сөзди 
жай созденайырыўшы элементи екенлигин көрип өттик. Ол поэзияға 
айрықша сыпат, рэц-бәрәндик бағышлаў менен бирге оған эмоцио- 
наллық, эстетикалық тәсиршенлик инәм етеди ҳәм қосықгьщ ядланыў 
имканиятын кеқейтеди. Поэтикапық сөздиқ (қосықтық) баслы 
өзиншелигиниқ бири ол ядланады. Ядланыўға биринши гезекте 
ырғақ имканият жаратады. Өйткени, ырғақ қосықтағы сөзлердин 
белгили бир система менен избе-из жайласыўын талап етеди. Олар 
ырғақ арқалы бир-бири менен шынжырланғандай беккем байла- 
нысады. Егер сөзлердин биреўи түсип қалдырылса ырғақ бузылады 
ҳэм сөздиқорны опырайып билйнип қалады. Солай екен, ырғақтын

1 СейтжановТ. Шығармалары, 2-том, Нөкис, «Қарақалпақстан», 1992, 52-6.

Кишигирим// бир мәкемеде, 
Қэпелимде// аўызбиршилик қашты, 
«Қалай жол қойылды// бундай қәтеге?» 
Деп,// адамлар// бир куни өз-ара 
Көтерил шықты да// «үлкен мэселе», 
Бул туўралы// узақ ойласты.1

желиси арқалы умытылған сөз ериксиз текстке енисил кетеди. 
Екиншиден, көркем әдебиятта тек қосық намаға түседи ҳәм 
музыканьщ гүзетиўинде атқарылады. Ырғақ, мине, қосықтьщ 
музыкалылығын тәмийинлеўде де тийкарғы хызметги атқарады. Бир 
тегис ырғаққа ийе косық музыкаға да жақсы түседи. Үшиншиден, 
ырғақ қосықтағы сеслерди ретлестириўши де болып есапланады. 
Олай деўимиздин себеби қосықта зият, ениспей турған сес болмаўы 
керек. Қосық қатарларындағы даўыслы ҳәм даўыссыз сеслер, бир- 
бири менен үнлесиўши сеслердич саны да бирдей болыўы лазым. 
Буны қосықтынтәбияты талап етеди.

Уйқас, эсиресе, түркий халықлар поэзиясында, соныц ишинде 
қаракалпақ поэзиясында әзелден-ақ қосықгын сц тийкарғы элемент- 
леринин бири сыпатында танылып келинген. Бизин поэзиямыздын 
уйқасқа бай болыўы, шайырлардьщ бул тараўдағы излениўшилиги 
де эйне усыған байланыслы. Буны түркий поэзияньщ қосық 
қурылысын изертлеўшилер - В.В.Жирмунский, И.Б. Стеблева, М.К. 
Хамраев, 3. Ахметов, У. Туйчиев ҳэм басқалар тастыйықлаған ҳэм 
оны қарақалпақ классик әдебияты мысалында да, ҳәзирги поэзияда 
да көриўге болады. Ен шебер, поэтикалықталғамы күшли шайырлар 
өз шығармаларына қарысып кеткен уйқас тачлаған. Уйқастын 
қосықгағы хызмети, онық қосық қурылысынын басқа элементлери 
менен байланысы жөнинде де изертлеўшилер тэрепинен көп ғана 
пикирлер айтылған. Ырғақ қосық қурылысыньщ еқ үлкен элементи 
болғаны менен уйқассыз өзиниқ бир тегислигинен, музыкалы- 
лығынан айрылып қалады. Бәнттин пайда болыўында да уйқас 
тийкарғы хызметти атқарады. Бэнтти төрт қатарлы, бес қатарлы ҳэм 
тағы басқа деп бөлиўимиз уйқастын белгили бир системаға түсип 
уйқасыўына байланыслы. (Уйқас ҳаққында усы баптық екинши, 
үшинши бөлиминде кеқ сөз етиледи.)

Өлшем де қосықтын, ен тийкарғы элементи. Себеби қарақалпақ 
поэзиясын айтайық, араб поэзиясынан ямаса орыс поэзиясынан 
ажыратып туратуғын, эйне усы өлшеми, яғный қарақалпақ 
поэзиясынын бармақ өлшеминде жазылатуғыны болып табылады. 
Дүкья халықлары поэзиясында ҳәр қыйлы атамада аталғаны менен 
тийкарынан бес түрли өлшем бар. Олар - бармақ (силлабика) өлшеми, 
аруз олшеми, силлабика-тоника өлшеми, тоника өлшеми ҳэм метрика 
өлшеми. Бул өлш емлердиқ ҳэр бириниқ өзиниқ жасалыў 
критериялары бар. Мәселен, бармақ өлшеми қосық қатарында 
буйынлардынсанынықтенлигине қурылса, аруз өлшеми кдтарлардағы

буўынлардын созылынқы ямаса қысқалығына қурылады. Яғный 
биреўинде буйынлардық саны, екиншисинде сапасы тийкарғы 
хызметги атқарады.

Бармақөлшеми жоқарыда аты аталған өлшемлердин ишинде ен 
ескиси болып табылады. Ҳәттеки, әййемги грек ҳэм латын 
адебиятларында қолланылган квантагив өлшем - метрика да бармақган 
адеўир соч пайда болған. «Ен ески улыўма индоевропалық қосық 
қурылысы ҳәзирги реконструкция бойынша силлабика (бармақ) болған. 
Бирақ герман ҳэм славян тиллеринде ол кейин ала тониқалық, грек 
ҳәм латын тиллеринде квантативлик метрикалық өлшемге айланды.

Усы туринде эййемги квантатив қосық мық жылдан артық өмир 
сүрди. Бирақ бизин эрамыздын IV-V әсирлеринде грек ҳэм латын 
тиллеринде жүдэ әҳмийетли өзгерислер болды: узын ҳэм қысқа 
буўынлар арасындағы айырмашылық сезилмей қалды, квантативлик 
метриканын фонетикалық базасы жоғалды. Бурынғы түрдеги 
қосықлар дәстүрге ҳүрмет жүзесинен көплеп жазылды, бирақ тек 
китаптағы үлги бойынша, массалық поэтикалық өнимге қосық 
қурылысыньщ басқа системасына өтиў зәрүрлиги туўылды.

Бундай қосық қурылысы және силлабика болды...»1
Түркий халықлар поэзиясында да бармақ өлшеми еқ ески ҳәм еқ 

тийкарғы өлшем сыпатында тэн алынады. «Бармақ вазни» пүткил 
түрклер ушын да, биз өзбеклер ушын да миллий вазндур, 
мусылманпардан бурын пүгкил түрк шайырлары усы «бармақ» вазни» 
менен тизимлар, қосықлар жазар еди.»2

Сондай-ақ А Фитрат аруз өлш еминиқ түркий эдебиятқа 
мусылманшылықтан сон кирип келгенлигин, оны эдебиятқа сарай 
шайырлары алып киргенлигин айтады. Сонын менен бирге бул 
көрнекли алым бармақ өлшеминин дәўир сынақларына төтепки 
бергенлигин, онын түркий поэзияда ен тийкарғы өлшем болып 
қалғанлығын тастыйықлайды.3 4

Улыўма поэзиядағы өлшем бойынша бир қатар мийнетлер 
дөреткен, бул бағдарда айрықша орны бар илимпазлардын бири 
У.Туйчиев болып есапланады. Илимпаздын өзбек әдебиятындағы 
бармақ ҳэм аруз өлшемлерине бағышланған монографияларын түркий 
халыкдар әдебиятганыў илиминдеги ен көрнекли мийнетлердин

1 Гаспаров М.Л. Очерк истории русского стиха. Метрика. Ритмика. Рифма.
Строфика. М. «Фортуна Лимитед», 2000, стр. 7,8,10.

1 Фитрат А. Адабиет қойдалари, Тошкент, «Ўқитувчи», 1995, 34-6.
4 Сонда, 34,35-6.

қатарына жатқарыўға болады. Өлшем ҳаққында, оньш, поэзиялық 
шығармалардағы орны, бармақ, аруз өлшеминиц өзиншелик белгилери 
туўралы бул мийнетлерде дыққатқа ылайық пикирлер бар: «Өлшем - 
өлшеў, меъер демекдур. Бармақ системасында қосық қатарларында 
яки бәнтлерде нызамлы түрде тәкирарланатуғын турақ (буунақ) тәртиби 
өлшем деп аталады.»1 Сондай-ақ илимпаз бул мийнетинде өлшемлерди 
«Содда (әпиўайы) өлшем» (қосықлардағы қатарларда улыўма буўын 
саны бойынша тен болыўы), «Қоспалы өлшем» (бул өлшемде жазылған 
қосыклар бэнтиндеги қатарлардық бири екиншисинен бир буўын артық 
яки кем, бир турақ аз яки көп болады), «Еркин өлшем» (бул өлшем 
өзбек эдебиятында XX әсирдин, 20-жылларынан кейин пайда болды. 
Сол дәўирдеги «маяковскийше қосық» деп аталатуғын текшели 
қосықты, ҳэзирги еркин қосықты усы өлшемге жатқарады. Бундай 
қосықлар сәйкес дәўирлерде қарақалпақ әдебиятында да дөрелди.) 
деп бөлди.2 Илимпаз бул мийнетинде бармақсистемасындағы ырғақ, 
уйқас, бэнт мәселелерин де изертлеген. Мийнетте қарақалпақ 
поэзиясынын қосық қурылысын изертлеўде де басшылыққа алыў 
тийис болған илимий жуўмақлар бар.

Улыўма қарақалпдқ поэзиясы, фолклорлық поэзия да, класси- 
калық поэзия да (Әжинияздын базы бир қосықларында аруз 
вдшеминин, элементлери бар екенлигин есапқа алмағанда), ҳэзирги 
поэзия да бармақ өлшеминде дөретилетуғыны белгили. Ал бармақ 
өлшеминин тийкарғы критериясы қосық бәнтиндеги қатарлардд буўын 
санларынын тен болыўы. Қатарлардағы буўын санына қарап ондағы 
буўнақлардық саны белгиленеди. Ал бармақ өлшеминде буўнақтьщ 
шегерасы сөздиқ шегерасына туўра келеди. Аруз өлшеминдегидей 
бир соз еки буўнаққа бөлинбейди. Бул бармақ елшеминиқ еқ тийкарғы 
характерли белгилериниқ бири болып табылады. Сонлықтан да 
көпшилик жагдайда бармақ өлшеминдеги қосықларда қатарлардағы 
сәйкес буўнақлардық буўын саны теқ келе бермейди. Бирақ улыўма 
қатарлардағы буўын санларынықтенлиги сақланады. Мэселен,

Көргенмен// аўырыў// алма ағашын,
Мийўасы// писпей-ақ// төгилген саўлап,
Сондай// сен де бийўақ// ийилди басық,
Жамғырсыз// ыссыда// турғандай жаўрап.3

1 Туйчиев У. Ўзбек совет поэзиясида бармо? системаси, Тошкент, «Фан», 
1966, 65-6.

2 Сонда, 69-94-6.
5 Юсупов И. Тандаўлы шығармаларынын еки томлығы, 2-том, Нөкис, «Қ- 

қстан». 1992. У5-6.

Не дацғыл// жоллардан// ацғаллар ағып,
Сүтке// тойған тайдай// шаўып жөн алды,
Журггы// қайран етип,// мақсетке жетип,
Ақыл// шоққысына// барып дем алды.1

Мысаллардабуўнақлардағыбуўын санларытөмендегише: 1.3+3+5, 
3+3+5, 2+4+5, 3+3+5 2. 3+3+5, 2+4+5, 2+4+5, 2+4+5. Бармақ 
өлшеминдеги қоеықларда буунақлардыд шегарасы сөздид ортасынан 
түспейтугынынын тийкарғы себеби мәнилик қатнасқа байланыслы. 
Өйткени бир сөздиқ сонғы бир ямаса еки буўыны кейинги сөзге 
қосып оқылса, дәслепки ҳэм кейинги сөздин мэниси бузылады.

Қарақалпақ поэзиясында үш-төрт буўынлыдан баслап он алты, 
он сегиз буўынлы қосыққа шекем гезлеседи. Усыған сэйкес 
қосықларда бир буўнақган баслап бес-алты буўнаққа шекем болыўы 
мүмкин. Тағы бир итибарлы таманы қатарлардағы буўын саны 
қосықтьщ жанрлық өзиншелигине де тәсир жасайды. Балалар 
қосықлары көбинше жети-сегиз буўыннан артпайды. Термелер де 
жети-сегиз буўынға қурылады. Ал толғаўларда буўын санлары он 
бир, он еки буўыннан ибарат болса, ғәззеллерде он бес- он сегиз 
буўынды қурайды. Қосық пенен жазылған эпикалық шығармаларда 
болса, ўақыяларды баянлаўға арналған орынлардағы қосық қатарлары 
жети-сегиз буўыннан ибарат болса, қаҳарманлардын диалогларында 
көбинесе он бир буўынлы қосық қатнасады.

Солай етип, қарақалпақ поэзиясы да басқа түркий халықлар 
поэзиясы сыяқлы бармақ өлшеми тийкарында дөретилмекте. Бул 
өлшемдеги қосықлар ырғаққа түсиўи, бэнтке биригиўи, уйқасы 
бойынша да халқымыздын көркем-эстетикалық талғамына, сөйлеў 
интонациясына, қосықты намаға салыў өзиншелигине мас түседи. 
Сонлықганда ол әсирлер даўамында миллий поэзиямыздын, тийкарғы 
ҳэм бирден-бир қосық өлшеми болып қалмақта.

Бәнт қосықгы прозадан айырыўшы тийкарғы белгилердиқ бири. 
Себеби, қосық бәнтке бөлинеди, қара сөз бөлинбейди. Прозада гәп 
синтаксистлик бирлик деп қаралса, қосықта бул ўазыйпа бэнтке 
жүкленеди. Себеби, бәнгге шығармада айтылажақ болған пикирдин 
бир бөлеги жәмлеседи. Бәнт қосық қатарларынын белгили бир 
системада уйқасыўынан пайда болады ҳэм усыннан бәнттин турлери 
жүзеге келеди. Түркий халықлардық эдебиятында еки қатарлы 
қосықгы маснавий, төрт қатарлы қосықты мурабба, бес қатарлы

1 Сәрсенбаев Т. Дүнья менен дөртлесиў, Нөкис, «Қарақалпақстан», 1990,
55-6.

қосықты мухаммес деп атаў дэстүри бар. Әлбетге, булар мэзи атамалар 
емес. Олардық жасалыў принциплери, критериялары әсирлер бойы 
қэлиплескен. Сонлықтанда олар лириканық жанрлық түрлери 
дэрежесине ерискен. Батыс эцебиятындағы сонетлер менен октавалар, 
Шығыс әдебиятындағы рубайылар менен муашшақлар да бәнтлик 
қурылысынық өзиншелигине байланыслы өз алдына жанр болып 
жетилискен. Демек, бэнт поэзияда тек форма элементи болып 
қалмастан онын мазмунына да, жанрлық өзиншелигине де сөзсиз 
тәсир жасаўшы қосық қурылысынық бир бөлеги. (Биз усы баптық 
төртинши бөлиминде бәнт ҳаққында кеқирек сөз етемиз.)

Солай етип қосық қурылысыньщ элементлери болған-ырғақ, 
уйқас, өлшем. бэнт усындай қэсийетлерге ҳәм өзиншеликлерге ийе. 
Олардық ҳәр биринин өзинин жасалыў, қәлиплесиў басқышлары 
бар. Оларды анықлаў әдеўир қурамалы ис. Сонлықтанда қосық 
қурылысын изертлеўге тек қаракалпақ эдебиятында ғана емес, ал 
улыўма дүньялық әдебиятта жудә аз сандағы илимпазлар бел 
байлайды. Рус әдебиятында қосық қурылысын изертлеў менен Б.В. 
Томашевский, В.В.'Жирмунский, И.Б. Стеблева, М. Л. Гаспаров 
сыяқлы илимпазлар шуғылланған. Әсиресе, академик М.Л.Гаспаров 
ҳәзирги дэўирде дүнья жүзлик әдебиятта усы бағдардағы ен жетик 
қэнигелерден есапланады.Илймпаздьщ «Метрика в русском стихе», 
Москва, 1982 , «Очерк истории русского стиха, Метрика, Ритмика, 
Рифма, Строфика», Москва, 2000, «Русский стих начала XX века в 
комментариях», Москва, 2001, мийнетлери қосық қурылысына 
арналған ен классикалық жумыслардан саналады. Илимпаз бул 
мийнетлеринде қосықгы пүтин бир системасыпатында қарастырады. 
Илимпаздьщ пикиринше бармақ өлшеминде жазылған қосықларда 
тек буўын саны есапқа алынбастан, сеслер де қатан эҳмийетке ийе. 
Қосықта зият сес болыўы мүмкин емес. Бул қосықтәбиятына қайшы 
келеди. Қосықтьщ ен баслы элементи болған ыргақ зият сести 
қабылламайды. Сондай-ақ илимпаз сонғы мийнетинде қара сөз бенен 
жазылған қосық, верлибр ямаса еркин қосық, ырғақлы, уйқаслы 
прюза менен ақ қосық, ярым уйқасықлы қосық сыяқлы түсиниклерге 
кен таллаў ислеп, олардық орыс эдебиятында тутатуғын орны, 
поэтикалық қәсийети ҳаққында кенталқыйн жасайды.1

1 Гасларов М.Л. Русскнй стнх начала XX века в комментариях, М. «Фортуна
Лимитед». 2001, 12-19-6.

И Б.Стеблеванын, «Развитивтюркских поэтические форм», деп 
аталатуғын мийнети тек қосықтеориясы көз қарасынан ғана емес, 
ал эрамыздын XI эсирине тийисли болған жазба естеликлерди адебий 
көз қарастан изертлеў, оларды транскрипциялаў, рус тилине аўдарыў, 
ҳэр бир текстке түсиндирме бериўи бойынша да жүдэ үлкен мийнет 
болып табылады. Сондай-ақ бул жумыста ерте дәўирдеги түркий 
жазба естеликлердин қосық қурылысы, структурасы менен көркем 
формасы, поэтикалық тилинич изертлениўи теориялық жақтан 
айрыКша эймийетке ийе. Түркий поэзиянын билимданы сыпатында 
И. Б. Стеблева уйқастын дэслепки түрлери, онын поэтикасы 
мәселелерин изертлеў менен бирге оны ҳэзирги дэстүрий уйқас пенен 
салыстырады. Ол П. Пело тәрепинен айтылған «Дивани луғат ат 
турк» жазба естелигинде уйқастьщ дэслепки формасы сыпатында 
сеслик уйқас та хызмет атқарған, олар жазба естеликперде өнимли 
қолланылған деген пикири менен бәсекиге түседи ҳэм жазба естеликге 
барлықуйқаслар қосықтық ақырында келетуғынын, сонлықтан да 
сеслик уйқаслар уйқастьщ тийкарғы түри бола алмайтуғынын 
билдиреди.' Илимпаздьщ бул мийнети түркий поэзияда көркем 
форма менен қосық структура-сынын өсиў эволюциясын анықлаўда 
теқи тайы жоқ баҳалы мийнет болып табылады.

Б.В. Томашевекийдич 2001-жылы Москвада баспадаи шыққан 
«Теория литературы» сабақлығы да эдебият теориясы, көркем 
адебиятгыц структурасы ҳэм формасын үйрениў бағдарындағы үлкен 
жацалық бодды.

Түркий халықпар поэзиясыньщ қосық қурылысын изертлеўде 
М. К. Хамраевтық «Основы тюркского стихосложения», Алма Ата, 
1963, мийнети сөзсиз көп мағлыўмат береди. Бул мийнет түркий 
халықлардыцжергиликли илимпазлары тэрепинен қосық курылысын 
изертлеўге бағышланған дәслепки мийнетлерден болған-лықтан да 
өз дәўиринде үлкен қызығыўшылық пенен күтип алынды. Онда 
уйқас, өлшем, бэнт сыяқлы қосық қурылысыньщ элементлери өз 
алдына изертленеди. Әсиресе, автордьщ аруз өлшеминин түркий 
поэзияға аўысыўы жөниндеги бақлаўлары теориялық ҳэм эмелий 
жақтан әҳмийетке ийе. Илимпаз аруз өлшеми ислам дини арқалы 
араблардан түркий халықлар поэзиясына кирип келди деген пикир

И.В. Развитие тюрских поэтических форм в XI веке, М. «Наука»,
1971, стр. 7,8.

билдиреди.1 Бул бир тәреплеме дурыс. Себеби, ислам дини арқалы 
түркий халыкдарға араблардықилими, мэденияты, эдебияты аўысқан. 
Бирак аруз олшеминиқ тек ислам дини арқалы түркий халықлар 
арасына тарағаны жүдә исенимли емес. Өйткени, аруз өлшеми 
түркийлерге тиккелей араб әдебиятынан өткен емес, ал парсь[ 
әдебияты арқалы тараған. Сонлықтан да парсылар менен қоқсылас 
отырған халықлар (өзбек, уйғыр, азербайжан, түркмен, ҳэм т. б.) 
эдебиятында аруз өлшеми бар. Екиншиден, аруз өлшеминде жазылған 
қосыклар қатарлардағы бууынлардын созылыққылығы ҳэм қысқа- 
лығына қурылады. Ал түркийлердиқ қыпшақ топарына киретуғын 
халықлардық (қарақалпақ, қазақ, қырғыз, ноғай) тилинде буўынды 
қысқа ҳәм созылыққы етип айтылмайды. Сонлықтанда бул халық- 
лардық эдебиятында аруз өлшеминиқ болмаўы тәбийий. Демек түркий 
халықлардық эдебиятына аруз өлшеминиқ аўысыўынық бир қанша 
тийкарлары бар екенлиги көзге тасланады.

У. Туйчиевтиқ «Ўзбек совет поэзиясида бармоқ системаси*-, 
Ташкент, 1966 ҳәм «Ўзбек поэзиясида аруз системаси», Ташкент, 
«Фан», 1985 мийНетлери өзбек эдебияттаныў илиминде қосық 
қурылысын изертлеўге бағышланған көрнекли мийнетлерден 
есапланады. Екинши китаптаулыўма аруз өлшеминиқтарийхы, онық 
система сыпатында қәлиплесиўи ҳәм өсиў эволюциясы, аруздық 
озбек поэзиясындағы көриниси, өзиншелиги, уйқас ҳэм онық 
теориясы, уйқастықўазыйпалары ҳәм уйқасқа болған талаплар, ырғақ, 
бәнт, лирикалық көрқем формалар ҳэм онық түрлери, форма менен 
мазмуннық қатнасы, музыкалылықты пайда етиўге қатнасыўшы 
элементлер ҳ.т.б. мәселелер сөз етиледи. Сөзсиз бул мийнет ҳэзирги 
дәўирде өзбек эдебиягганыў илиминде, улыўма түркий халықпардық 
әдебияттаныў илиминде қосық теориясы бойынша қунлы мийнет 
болып табылады.

3. А. Ахметовтық «Казахское стихосложение», Алма Ата, 1964, 
Акрем Джафардық «Теоретические основы аруза и азербайджанский 
аруз», Баку, 1968 мийнетлериде қосық теориясын изертлеўге арналған.

Ал қарақалпақ эдебиятында қосық қурылысы Қ. Муратбаевтын 
1977-жылы баспадан шыққан «Қарақалпақ поэзиясынын қосық 
қурылысы» атлы кишкене брошюралық мийнетин есапламағанда 
дерлик изертленилмеди. 1958-жылы профессор С.Ахметов тэрепинен

1 Хамраев М.Қ. Основы тюркского стихосложения, Алма Ата, «Мектеп»,
стр. 1963, 188. 199.

«Қарақалпақстан жаслары» газетасында ҳэм «Әмиўдэрья» журналында 
жәрияланған «Қарақалпақ қосық қурылысы ҳаққында» атлы 
мақапалар дүркини, академик М.Нурмухаммедовтық 1958-жылы 
«Әмиўдәрья» журналында жэриялаған «Маяковскийдиқ қосықларын 
қарақалпақша аўдарыўдағы қыйыншылықлар», сондай-ақ профессор 
Қ. Айымбетов, филология илимлериниқ кандидаты А. Алиев 
тәрепинен жәрияланған мақалалар әдебиягганыў илиминиқ бул 
саласын изертлеўге болған умтылыслар еди.

Қарақалпақ әдебияттаныў илими 30-жыллардан баслап илим 
сыпатында қэлиплескен болса, ҳэзирге шекем коркем эдебиятты 
тек бир тәреплеме - шығарманық мазмуны көз қарасынан үйретип 
келди. Онда да мазмунға көбирек сиясий мәселелер жармастырылып, 
XIX әсирдиқ эдебияты ҳаққында сөз етилсе теқсизлик, бай менен 
жарлылардық гүресин, XX әсир эдебияты ҳаққында сөз етилсе 
Ленинди, партияны жырлаў идеяларын шығармадан излеў менен 
эўере болдық. Сонлықтан да шығарманық формасы, структурасы 
мэселеси нәзерден тыста қалды. Буған 30- жыллары форма мәселеси 
менен шуғылланыўшыларды формализмде айыплаў, көркем 
шығармада еқ баслысы онық формасы емес, ал мазмуны деп қараў 
да себепши болған болса керек. Әдебият теориясынық еқ тийкарғы 
тараўларынық бири болған қосық қурылысы теориясынық бүгинги 
күнге шекем изертленбегенин де усы менен түсиндириў мүмкин.

2-БӨЛ'ЙМ. УЙҚАС ҲОМ ОНЫЩ ТҮРЛГ.РИ

Уйқас қосықтық еқ тийкарғы элементлериниқ биринен есап- 
ланады. Өйткени, ол поэтикалық сөздиқ өзиншелигин тэмийин- 
леўде ырғақ, өлшем сыяқлы айрықша хызмет атқарады. Әсиресе, 
аўыз аиебияты тийкарында раўажланған қарақалпақ эдебияты сыяқпы 
эдебиятлардауйқастьщтутатуғын орны өз алдына. Себеби, поэзия 
халық арасына аўызша таралатуғын дәўирде қосық уйқасы айрықша 
талап етилген. Уйқас ырғақ пенен бирликте қосықтьщ ядланыў 
мүмкиншилигин арттырған. Соньщ менен бирге қарысып кеткен 
уйқас поэзияға өзинше көркемлик бағышлап, оньщ оқыўшы яки 
тықлаўшыға тийгизетуғын эмоционаллық тхирш еқлигин де арт- 
тырып отырған. Солай екен, уйқасты изертлеў, оньщ қосықтағы 
баслы хызметин анықлаў, түрлерин үйрениў әдебият теория-сьтнда 
әҳмийетли мәселелердиқ биринен есапланады.

Уйқас ҳаққында түрлише түсириклер бар. Мәселен, уйқас- бул 
қосық қатарындағы ҳэр қандай буўын үнлеслиги, қосық қатарыньщ

сонындағы сеслик қайталаўлар... Бирақ олардьщ ишинде еқ 
бириншилерден болып пикир айтқан В.М. Жирмунскийдиқ 
анықламасы уйқастын тәбиятын толығырақ ашып береди: «Уйқас - 
бул қосықтын бэнтлик қурылысында шөлкемлестириўшилик хызмет 
атқаратуғын ҳэр қандай сеслик қайтаталаўлар»1

Шынында да уйқас қосықтын бәнтлик қурылысында тийкарғы 
хызметти атқарады. Еки, үш, төрт ҳәм т.б. қатарлы қосық деп 
атаўымыздын себеби қосық қатарларынық уйқасыў системасына 
байланыслы. Сондай-ақ қосық қатарларындағы буўын үнлеслиги 
деген түсиник те уйқастық мәнисин толық ашып бере алмайды. 
Бундай жағдайда сесликуйқасларды бийкарлаўғатуўра келеди. Уйқас 
тек қосық қатарынын сонында да келе бермеўи мүмкин. Ол қосыктын 
ортасында да, басында да келеди. Усылардын барлығын есапқа алған 
ҳалда В.М. Жирмунскийдин уйқас ҳаққындабилдирген анықламасы 
теориялық жақтан дурыс деген жуўмаққа келиўге болады.

Демек, уйқасқа жоқарыдағыдай анықлама берсек, онын, 
шығармадағы баслы хызмети неден ибарат,- деген сораўға жуўап 
излеўге туўра келеди. Уйқас- биринши гезекте қосық қурылысыньщ 
басқа элементлери болған ырғақ, бәнт, өлшем менен байланыста 
туўылады ҳәм солардын пайда болыўында шешиўши хызмет 
атқарады. Мәселен, қосық қатарлары бир-бири менен пэкизе уйқасқа 
түсиўи арқалы бир тегис ырғақты пайда етеди. Ырғақ уйқассыз 
өзинин биртегислигин, системалылығын, музыкалылығын сақлап 
тура алмайды. Өйткени, уйқассыз қатарлардын оқылыўы менен 
уйқаслы қатарлардын оқылыўында да сезилерли дәрежеде парық 
бар екенлиги көринип турады. Оқылыў интонациясындағы 
өзиншеликтин қосық ырғағына тәсир етпеўи мүмкин емес. Ҳәр бир 
қосық бәнтинин шегерасын анықлаўда да уйқас тийкарғы критерия 
екенлигин, бәнттин түрин де уйқастьщ қалай жайласыўы белгилеп 
беретуғынлығын биз жоқарыда атап өткен едик. Бармақ өлшеминде 
буўын санынын тенлиги менен уйқас арасында тығыз байланыс 
бар. Себеби, уйқас қосық қатарларында буўын санынын,тецлигине 
кери тәсирин тийгизбейди, керисинше уйқастыч тэбияты буўын- 
лардьщ тендигин талап етеди.

Екиншиден, уйқас қосықтьщ көркемлигине тиккелей тэсир 
жасайды. Сәтли табылған қатар, өз орнында қолланылған сөзлер 
менен уйқастын байланысы пикирдин сулыўлығын, образлылығын

Жирмунский В.М. Рифма. ее история и теория, Петроград, 1923, стр-9

темийинлейди, оқыўшыда эмоциональ, эстетикалық сезимлерди пайда 
етеди.

Ат езиўин жыртса темир аўызлық,
Биреў андыр «алсам деп бир баўызлық»,
Биреўлер дер: сумлық ғой бул оянған,
Инсап пенен ҳүждан деген жаўызлық.1

Бунда 1 , 2 , 4 -  қатарлар өз-ара уйқасқа түсип бир пүтин бэнтти 
пайдаетеди. Ол келеси бэнт пенен шегераны белгилейди ҳэм қосық- 
тық пүтинлигине, пикирлеўдиқдаўам еггирилиўине мүмкиншилик 
жаратып береди. Қосықтық прозадан баслы айырмашылығы да сонда, 
ол ырғақ ҳэм уйқасқа ийе. Уйқас тындаўшы ҳәм оқыўшы тәрепинен 
шыгарманы қабыллаў ҳэм ядлаў мүмкиншилигин барынша 
жоқарылатады. Себеби, уйқас қосықтық ырғағына тиккелей тэсир 
етиў арқалы онық музыкалылығын тәмийинлейди. Музыкалы ямаса 
намалы сөз эпиўайы сөзге салыстырғанда адамлардық санасына 
активирек сиқип барады. Уйқасқа түсетуғын сөзлер басқаларына 
қараганда айрықша интонация менен айтылады ҳэм ол қатардық 
тамамланғанлығын билдиреди (уйқас қатардық соқында келген 
жағдайда).

Жоқарыдағы келтирилген мысалда эпиўайы тил менен айтқанда 
қарысып кеткен уйқас қолланылған. Бул бэнггеги уйқас ушын 
алынған сөзлер шыйрақ, тартымлы. Олар поэтикалық сөз сыпатында 
шығармаларда сийрек гезлеседи. Сондай-ақ ол қурылысы бойынша 
да қурамалы уйқас - үш буўынлы уйқаслар. Улыўма поэзияда үш- 
төрт ҳэм оннан да көп буўынлы сөзлерден жасалған уйқаслар 
қурамалы уйқаслар болып есапланады. Өйткени, сөзлердиқ қура- 
мындағы сеслердиқсаны көбейген сайын оған сеслик қайталаўларға 
ийе сөзлерди табыў қыйынласады. Усы қыйыншылыққа төзбеген 
көплеген шайырлар эпиўайы уйқасқа (бир, еки буўынлы сөзлерден 
жасалған уйқаслар) бет бурады. Мысалдағы уйқасатуғын төрт сөздин. 
де дэслепки еки буўыны түбир сөз, соқғы буўыны сөз жасаўшы 
«лық» қосымтасы. Буннан қэлеген сөзге «лық» ямаса «шы» сөз 
жасаўшы қосымтасын қосып уйқасты пайда етиўге болады деген 
жуўмақ келип шықпаўы керек. Мэселен, «аўызлық», «ба^злық», 
«жаўызлық» уйқасларьша «жаслық», «атызлық», «аўқамлы?» ҳәм тағы

1 Юсупов И. Танлаўлы шығармаларынын еки томлығы1, 2-том, Н^кис,
«Қарақалпақстан*, 1992, 5-6.

да басқа сөзлер уйқас бола алмайды. Бул жерде уйқасты пайда етип 
турған қосымта емес, ал «аўыз», «баўыз», «жаўыз» деген түбир сөзлер. 
Олар бир-бири менен жүдә пәкизе уйқасты келтирип шығарған.

Сондай-ақ уйқасты барлық ўақытта тек түбир сөзлер пайда ете 
бермеўи мүмкин, ал қосымталар да бул хызметти атқара алады. Ҳәр 
қыйлы морфологиялық қурылысқа ийе қосымталар бир-бири менен 
уйқасады.

Ҳуқықы шекленбеген гоззал ҳүкимдар,
Сен кимсеқ жаныма ҳэкимлик еткен..?
Биз түўе не уллы дана шайырлар,
Сениқ кимлигинди айталмай кеткен.1

Қосықта биринши ҳәм үшинши қатардағы «ҳүкимдар», «шайыр- 
лар» сөзлери өз-ара уйқасады. Бирақ бул жерде биринши мысал- 
дағыдай түбир сөзлер, яғный «ҳүким», «шайыр» сөзлери уйқаспайды 
да, ал «дар», «лар» қосымталары уйқасты пайда еткен. Бунда айрықша 
атап өтетуғын нәрсе - бул екеўи еки қыйлы категориядағы қосым- 
талар. «Дар» сөз жасаўшы қосымта болса, «лар» көплик жалғаўы. 
Егер булар екеўи де бир формада: я «дар», я «лар» формасында 
келсе, оларды уйқас деп айтып болмас еди.

Бирақ айырым жағдайларда бир қыйлы формадағы, лейкин ҳэр 
қыйлы категориядағы қосымталар да уйқасты пайда етиўи мүмкин.

Сол қара тасларды жарып бәҳәрде,
Өскен гүлди көрип жанық қулазып,
Мақтанып, елжиреп ойларсақ ҳәм ае,
«Адам» тастан қатты, гүдден де нәзик.2

Бул бәнттиқ биринши, үшинши қатары уйқасады. Бирақ ондағы 
түбир сөзлер «бәҳәр» және «ҳэм» бир-бири менен пүткиллей 
уйқаспайды. Оннан қалаберсе қосымталары екеўинде де «де» бирдей 
формада. Егер жоқарыдағыдай көз қараста пикир жүритетуғын болсақ, 
бул қатарларды өз-ара уйқас деп атап болмас еди. Лейкин бул жердеги 
еки «де» формасы жағынан бирдей болғаны менен бириншиси орын 
сеплигинин жалгаўы болса, екиншиси жанапай сөз. Уйқастын бундай 
түри омоним сөзлер қолланылғанда да ушырасады.

Улыўма поэзияда айрықша қызығыўшылық туудыратуғын уйқас 
түриниқ бири - бул тек түбир сөзлердин өз-ара уйқасыўы. Әсиресе,

‘Сонда. 18-6.
2 Сонда, 32-6.

бир бәнттиқ төрт қатарында да уйқас ушын түбир сөзлерди пайда- 
ланыў - жүдә сийрек гезлесетуғын жағдай.

Бул не деген писикшилик!
Бул не деген сақый топырақ!
Журт атызда, есик илик,
Жумыс қызған ғыр этирап.1 2

Келтирилген мысадда биринши қатардағы «писикшилик», үшин- 
ши қатардағы «есик илик» сөзлери, екинши қатардағы «топырақ» 
ҳэмтөртинши қатардағы «этирап» сөзлери өз-арауйқасады. Олардан 
«писикшилик» сөзи дөренди түбир, қалғанларынын барлығы да тийкар 
түбир сөзлер. Және бир дыққат аўдаратуғын нәрсе усы уйқасқа 
алынған сөзлердиқ үшеўи атлық сөзлер. Уйқас ушын түбир сөзлерди, 
оннан қала берсе, атлық сөзлерди қолланыў - бул үлкен шайырлық 
шеберликтиқ, поэтикалық излениўшиликтиқ жуўмағы. Сондай-ақ 
егер де ҳәр бир қатарды бир синтаксистлик бирлик деп қарайтуғын 
болсақ, қарақалпақ тилинде атлық сөзлердиқ гәптиқ соқында келиўи 
жүдэ сийрек гезлесетуғын жағдай. Демек, бул жерде гәп қураўдық 
йнверсия усылынан пайдаланылған. Сонық менен бирге биринши 
ҳэм үшинши қатарларда төрт буўын, екинши ҳэм төртинши қатарларда 
үш буўын үнлеседи. Жоқарыда айтып өткенимиздей, булар да уйқас 
табыўдық еқ қурамалы усылларынық бири.

Қарақалпақ тили де басқа түркий тиллери сыяқлы жалғалмалы 
(аглюнативли) тиллер топарына жатады. Яғный түбир сөздиқ 
кейнине көплик, тартым, сеплик жалғаўлары бириниқ изинен бири 
жалғана бериўи мүмкин. Бундай жалғалмалы сөзлер поэзияда да 
ушырасады. Бирақ усындай сөзлердиқ уйқасыўы әдеттеги сөзлерге 
қарағанда өзгеше болады. Биз жоқарыда тек түбир сөзлердиқ, сондай- 
ақ қосымталардық өз-ара уйқасыўын көрип өткен едик. Айырым 
жағдайларда төмендегише уйқаслар да гезлеседи.

Сырласып айттым барлық билгенлеримди.
Мат етгин, ойнағаным, кулгенлеримди.
Өмиримниқ жэннети деп ойлайман,
Сениқ менен гезлескен кунлеримди.*

1 Юсупов И. Танлаўлы шығармаларынык еки томлығы, 1-том, Нөкис, 
«Қарақалпақстан», 1992, 47-6.

2 Жумамуратов Т. Түрли өткеллер, Нөкис, «Қарақалпақстан», 1983, 73-6.

Бунда уйқас жүдә сэтсиз танданған. Себеби қосық поэтикасынық 
нызамларына мууапық бир буўынлы сөзге бирдей төрт буўынлы 
жалғаў жалғап, оны уйқас сыпатында усыныўға болмайды. Олар 
қосықта уйқас атқарыўы керек болған ўазыйпаларды (биргелки 
ырғақты, қатарлардын көркемлигин арттырыў, қосықгық эмоцио- 
наллық тэсиршеқлигин жоқарылатыў ҳәм т. б.) атқара алмайды.

Солай етип поэзияда түбир ҳэм қосымталардын қатнасы бойынша 
да уйқастық бир неше турлери гезлеседи. Олар төмендегише келиўи 
мүмкин:

1. Тек түбир сөзлердиқ уйқасыўы. Бунда еқ әҳмийетлиси 
қосымтасыз еки ямаса оннан да көп буўынлы түбир сөзлердиқ өз- 
ара уйқасыўы.

Журтқа тақсық емес бул күнде баксы.
Дүнья қуўыў болды кеўилдиқ накшы.
Той берип, пул жыйнап жақын-жуўықтан,
Улына «Жигули» алғаны жаксы.1

Келтирилген мысалдағы биринши, екинши, төртинши қатардағы 
уйқас сөзлер түбир сөзлер. Олар сөз шақапларына бөлиниўи бойынша 
«атлық», «атлық», «келбетлик». Түбир сөзлер жалғалмалы сөзлерге 
қарағанда қосықтын көркемлигине көбирек тәсир жасайды. Себеби, 
түбир сөзлер қысқа болады. Поэзия қысқалықгы сүйеди. Екиншиден, 
түбир сөзлердиқ қосық қатарынық соқында келиўи тек поэзиянық 
поэтикасына тэн қубылыс екенлиги де белгили. Солай екен, поэзияда 
түбир сөзлердиқ уйқас ушын қолланылыўы айрықша қубылыс 
сыпатында баҳаланады.

2. Түбирдиқ ҳәм қосымтанық да уйқасыўы. Бунда уйқас ушын 
алынған сөзлердиқ тек түбири уйқасып қалмастан, қосымталары да 
уйқасады. Уйқастық бул түри дэслепки түрге салыстырғанда да 
қурамадырақ.

-Айналайын келбетиқнен, 
Көзге ысық көринесеқ. 
Байқап турман сүўретиннен, 
Келши неге еринесен?2

1 Юсупов И. Аласатлы дүнья бул, Нөкис, «Қарақалпақстан», 1987, 93-6.
2 Жумамуратов Т. Шығармалар жыйнағынық уш томлығы, 1-том, Нөкис, 

«Қарақалпақстан», 1978, 56-6.

Әлбетте, түбир сөздицде, қосымтаньщ да уйқасыўынын, буннан 
да қурамалырақ түрлери бар. Жоқарыдағы мысалдағы уйқасыўшы 
сөзлер халық қосықларында гезлесетуғын уйқасгы еслетеди ҳәм жеқил 
оқылады. Бундай уйқаслар ырғаққа да айрықша түс береди.

3. Бир сөздин, түбири менен екинши сөздин қосымтасы уйқасыўы 
мүмкин. Бунда олардьщ түбирлери өз-ара уйқасыўы шэрт емес.

Суў тартылса, таўда кардан көремиз,
Не ис болса, баскалардан көремиз.* 1

Мине, бул да түбир менен қосымтанық уйқасыўыньщ бир 
қөриниси. Уйқастьщ бул формасы көбирек бир, еки буўынлы сөзлер 
менен көп буўынлы сөзлер өз-ара уйқасып келгенде гезлеседи. Соны 
да айтып өтиў керек, қосықта уйқасатуғын сөзлердиқ буўын санлары 
да теқ болыўы талап етиледи. Бул нызам жокарыдағы қосықта да 
сақланган. Дәслепки қатардағы «таўда» сөзи менен екинши қатардағы 
«басқалардан» сөзиниқ түбири - «басқа» оз-ара уйқасады.

4. Тек ғана қосымталар уйқасыўы мүмкин. Бирақ бунда бул 
қосымталар ҳәр қыйлы категориада болыўы керек. Мәселен, сөз 
жасаўшы қосымта, сеплик, көплик, тартым ҳэм т.б.

«Шабазымлап» жүрген ҳаялын, сонда,
Шыдамы таўсылып тийген соц жанға.:

ямаса
Бес төбе артга қалды асырымлы.
Мантандап бузсақ аяқ басыўынды.^

Келтирилген мысаллардағы асты сызылған қосымталар қатар- 
лардын, өз-ара уйқасыўын тәмийинлеп тур. Оларда уйқасатуғын 
қосымталардан алдықғы сөзлер уйқаспайды. Бундай өз-ара 
уйқасыўшы қосымталар пүткиллей басқа-басқа категорияда болса, 
олардық уйқасыў хызмети еле де артады. Усы көз қарастан қарағанда 
екинши мысалбиразхаракгерли. Өйткени, ондасөзжасаўшы қосымта 
менен табыс сеплигинин қосымтасы уйқасады.

Басқа хапықлардын поэзиясы сыяқлы қарақалпақ поэзиясында 
да қурамалы (сложная) уйқастық бир неше түри бар:

1. Жупласқан уйқас. Бир қатардағы еки сөз бенен екинши 
қатардағы еки сөздиқ өз-ара уйқасыўына айтылады.

‘ Юсупов И. Аласатлы дүнья бул, Нөкис, «Қарақалпақстан», 1987, 52-6.
1 Сонда, 55-6.

Юсупов И. Үмит жағысы, Нөкис, «Қарақалпақстан», 1990, 105-6.

Пүткил жәҳән туў көтерди тан калып. 
Кен, далаға топланысты сан халык.-

ямаса

Жаман жақсы ийеқ жоқ меннен баска.
Дәўлет басы малымсац, Жийрен қаска.=

/
Ҳэр бир қатарда өз-ара уйқасатуғын еки сөзди табыў қыйын. 

Бундай уйқаслар турақлы сөз дизбеклери келгенде ямаса дизбеклесип 
келиўи шэрт болған еки сөз қатара келгенде ушырасады. Бул уйқастын 
қурамалылығы сонда, еки сөз де өз-ара уйқасыўы шэрт. Жоқарьщағы 
мысалларда «тан,-сан», «қалып-халық», «меннен-Жийрен», «басқа- 
қасқа» жуплықлары өз-ара уйқасады. Шайырлар бундай сөзлерди 
уйқас ушын энайыдан излеп таппаўы мүмкин. Ол дөретиўшилик 
ҳалатта тәбийий ҳалда келиўи итимал. Айырым жағдайда гейпара 
шайырлар уйқас дөретиўде сөз ойынынан пайдаланады ҳәм усынын 
нәтийжесинде де жупласқан уйқас дөретиледи.

2. Аралас уйқас. Е^унда бир қатардағы бир сөз бенен екинши 
қатардағы еки сөздиқямаса керисинше уйқасыўы.

Өмириқнин мазмуны к у н ы н  болар.
Тьщ-тындап қулақ салсақ бурынғылар.
«Өмирди қәстерлеқ» деп бэри бирден,
Зинҳарлап тәқирдин көп зарын кылао.^

Мыйық тартса ж алт-ж улт етип дур тиси.
Шырайына шырай қосар к у л к и с и .
Күн нурындай уялтады көзлерин,
Тикке турып қарай қойса био киси,* *

т
Жоқарыдағы мысаллардан коргенимиздей уйқастық бундай, 

түринде бир ямаса еки буўынлы еки сөз бенен көп буўынлы бир сөз ' 
уйқасады. Бул жағдайда да уйқасыўшы созлердин, буўын санынық 
тендиги приниипи сақланады. Екиншиден, тек буўынлардыд саны 
теқ болып қалмастан, ал ондағы қайталаныўшы сеслердиқ саны да 
теқ ямаса барабар болады.

1 Жумамуратов Т. Түрли өткеллер, Нөкис, «Қарақалпақстан», 1983, 67-6.
• Юсупов И. Үмит жағысы. Нөкис. «Қаракалпақстан», 1990, 105-6.
* Сонда, 60,61-6
4 Жумамуратов Т. Түрли өткеллер, Нокис, «Қарақалпақстан», 1983, 96-6

www.ziyouz.com kutubxonasi



3. Қос уйқас ямаса қайталаныўшы уйқас. Бунда бир қатардағы 
қайталаныўшы жуп сөз екинши қатардағы қайталаныўшы жуп сөз 
бенен уйқасады. Мәселен, «хош-хош», «пош-пош» дегенге сыяқлы 
сөзлердин өз-ара уйқасыўы. Бул уйқас дәслепки еки уйқасқа 
салыстырғанда да жүдә сийрек гезлеседи. Ж. Аймурзаевтын 1939-жылы 
жазған «Поезд» атлы қосығында уйқастық усындай түри қолланылған. 
Уйқастық бул түри қосықгық көркемлигин тэмийинлеўде айрықша 
чызмет атқармайды. Ол пикирдин эмоииональ-экспрессивлилигин

> хрттырыўда, айырым жағдайларда ҳәрекетти, көринисти билдириўде, 
еликлеўиш сөзлер қолланылғанда гезлесиўи мүмкин.

4. Толық уйқас. Бунда бир қатардық уйқасатуғын сөзи екинши 
қатарға толығы менен өтеди. Яғный көп буўынлы сөзлер менен аз 
буўынлы сөзлердиқ өз-ара уйқасыўынан уйқастық бундай түри 
жүзеге шығады.

Бул не деген писикшилик. 
Бул не деген сақый топырақ. 

*ч Журт атызда, есик илик.
Жумыс қызған ғыр этирап.1

' Уйқастьщ бул түри де қайталаныўшы сеслердиқ көплиги менен 
ф  айрықшаланады. Усы жағынан ол аллитерациялық уйқасты еслетеди. 
|  Көп буўынлы сөзлердиқ кейинги бөлеги екинши қатардағы басқа 

,|( бир сөздизбегиниқ екинши компоненти менен уйқасып келсе, усы 
сөз дизбегиниқ биринши компоненти де қурамалы сөздиқ дәслепки 

^  бөлеги менен уйқасады. М ине, бул уйқастын толықлығын 
|  тэмийинлейди.

5. Тутас уйқас. Бунда еки ямаса оннан да көп буўынлы сөзлердид 
тек еқ соқғы буўынлары ғана емес, ал түбир сөзлери де өз-ара 

■ уйқасады. Яғный сөзлер тутасы менен уйқасатуғын болғаны ушын 
да бундай уйқас түрлери тутас уйқас деп аталады.

* Бүлбиллер сайраса сен деп сайраған. 
Гүллер сениқ ушын ғумша байлаган. 
Сүмбил шашларынды желпип ойнаған. 
Салқын самаллар да интизар саған.3

Юсупов И. Аласатлы дүнья бул, Нөкис, «Қарақалпақстан», 1987, 47-6. 
Юсупов И. Дә^ир самаллары, Нөкис, «Қарақалпақстан», 1982, 158-6.

Халықтилинде бундай уйкдс қарысып кеткен уйқас деп аталады. 
Сондай-ақ бул уйқастыц баслы өзиншелиги көбинесе фейил сөзлер 
уйқас ушын қолланылады. Сонын менен бирге бундай уйқас ушын 
бир теклес сөзлер қолланылатуғын болғаны ушын олар әпиуайыдай 
болып туйылады. Усы уйқастын, және бир өзиншелиги қайтала- 
ныўшы сеслердиц саныныц көп болыўыцда. Демек бундай шығарма- 
лар музыкаға барынша бейим келеди.

6. Тутас емес уйқас. Бунда еки ямаса оннан да көп буўынлы 
созлердин соцғы буўынлары ғана уйқасады ямаса оныц соцғы буўыны 
менен бир буўынлы сөз уйқасады.

Сен ацламай жүрсен айткандай.
Иси шатақ олардын ҳэзир.
Ҳэзир олар басы менен ғай.
Қайсар минез бир жака Дэўир.
Сорап атыр олардан биримлеп.
«Неге өсек айтысасыз? деп.1

Уйқастын бул түри қосықтьщ поэтикалық көркемлигин артгы- 
рыўға хызмет етпейДи. Ол қосықтық көркемлигине тийкарғы дыққат 
қаратылмастан, ал пикир биринши орынға шығарылған қосықларда 
көбирек гезлеседи.

7. Толық емес уйқас. Бунда еки ямаса оннан да көп буўынлы 
сөзлердин тек соцғы даўыслы сеси үнлесиўи яки қайталаныўы 
мүмкин. Буны әдебияттаныў илиминде толық мәнисиндеғи уйқас 
деп есалламайды. Ол уйқастыцдэслепки көриниси сыпатында тән 
алынады. Сонлықтан да уйқастыц бундай түри толық емес уйқас 
теген термин менен аталады.

Сөйтип куяш Спасс саатына,
Шағылысқанда ҳәр күни азанда,
Жай ағыслы бул жанлы дәрья,
Көтерилер Қызыл майданға.2

Уйқастыц түрлери бойынша көп ғана термкнлер қарақалпақ 
здебияттаныў илиминде автор тәрепинен биринши мәртебе ислетилип 
отыр. Бул терминлерди айланысқа қосқанда ҳэр бир терминниц 
атамасын сол уйқастыц улыўма характеринен, мэнисинен келтирип 
шығардық. Бирақ ҳэр бир таза қубылыс толықтырыўларды, жети-

1 Юсупов И. Аласатлы дүнья бул, Нөкис, «Қарақалпақстан*, 1987, 62-6
’ Юсупов И. Дәўир самаллары, Нөкис, «Қарақалпақстан», 1982, 82,83-6

лисиўди талап ететуғыны да белгили. Сонлықтан да бул терминлер 
де қолланылыў, пайдаланыў барысында жетилисетуғыны сөзсиз.

Солай етип, қарақалпақ поэзиясында уйқастық қурылысы, 
жайласыўы бойынша түрлерин көрип өттик. Енди уйқастық 
шәртлилиги не менен белгиленеди деген сораўға жуўап бериўге туўра 
келеди. Бизиқше бармақ өлшеминдеги қосықта уйқас ырғақты 
ацғарыўда, оньщ бир тегислигин тәмийинлеўде айрықша хызмет 
атқарады. Академик Л.В. Щербанық анықлаўы бойынша француз 
силлабикалық қосығында уйқас, <*барлық ўақытга қосықтын соқын 
анық анықлаўға имканият туўдырады, сонлықтан да ол орыс 
поэзиясындағыдай көркемлеў қуралы хызметин атқарып ғана 
қалмастан, қосықта тийкарғы шөлкемлестириўшилик хызметти де 
атқарады*1 дегенеди. Уйқас қарақалпақ әдебиятында фольк- 
лорлық шыгармалардан баслап раўажланды. Илимпазлар уйқаслар 
дәслеп жүдә әпиўайы болғанын, соқ жазба әдебияттық раўажланыўы 
менен уйқастық да раўажланғанын, уйқастық дәслепки формасы 
сыпатында сеслик уйқаслар хызмет атқарған болса, ол қәзирги 
қурамалы уйқасқа шекемги жолды басып өткенин мапимлейди.

Уйқастық эволюциясы тарийхый-эдебий процесстиқ раўаж- 
ланыўы, анаў ямаса мынаў қосық формасынын раўажланыўы менен 
тығыз байланыслы. Сондай-ақ уйқастын, раўажланыўына, онық 
эмелиятта қолланылыўына миллий көркем дэстүрдиқ де күшли тәсир 
жасайтуғынын умытпаўымыз керек.

Уйқас әдетге өз-ара үйлесетуғын сөзлердеги барлық сеслердиқ 
толық қайталаныўын талап етпейди. Өз-ара үйлесимли ҳәм бир- 
бирине жақын сөзлердиқ болыўы уйқастық жүзеге шығыўындағы 
тийкарғы критериялардық биринен есапланады. Сондай-ақ биз 
жоқарыда атап өткенимиздей, уйқас тек сеслердиқ қайталаныўы 
гана емес, ал буўынлардық да өз-ара үйлесиўи болып табылады. 
Сонлықтанда уйқастық қосықта пайда болыў тийкарлары ҳаққында 
сөз болғанда ол сеслик қайталаныўы, буўынлардық өз-ара үнлеслиги 
бойынша да жасалатуғынын нэзерде тутыў лазым. Уйқасты түрлерге 
бөлиўде де, онық жасалыўын анықлаўда да уйқас ҳаққында бул 
тәлийматты басшылыққа апыў талап етиледи. Себеби, уйқас әдебият 
теориясынық, сонық ишинде қосық теориясынық бир элементи 
болганлықтан да онық анық критериясы болыўы шэрт. Және қайта-

1 Щерба Л. В., Фонетика французского языка, М. 1955, стр. 169

лаўға туўра келеди, бул өзимиз жоқарыда келтирген В. М. Жирмун- 
скийдиқ теориясынан шегиниў емес, керисинше оны толықтырыў. 
Сондай-ақ буўын үнлеслиги дегенде, әлбетте, буўын қурамындағы 
сеслеслердиқ үнлеслиги түсиниледи. Бир-бирине тэбияты бойынша 
жақын сөзяер ғана өз-ара үнлес болады. Уйқасты пайда етиў ушын 
бэрқулла қайталаныўшы сеслердиқболыўы шэрт емес.

Тал саясы жанға ысық,
Ылай суўлар сыққ-сыққ күлсе жаплаода.
Қаўынларын шире қысып,
Жоқышқалығы дөнсе усап макпалға.1

ямаса

Дилбарлығын былай койғанда.
Сынғырлаған сестин қәйтерсеқ.
Сынқ-сынқ күлген алтын сайларда.
Мөлдир суўлы булақтай дерсеқ.2

Келтирилген биринши мысалда екинши, төртинши қатардағы 
«жапларда», «мақпатйд», екинши мысалдағы «қойғанда», «сайларда» 
деген сөзлерде толық сеслик қайталаныўлар жоқ. Бирақ оларда бир- 
бирине үнлес сеслер қолланылған. Мәселен, биринши мысалда ж-п, 
п-қ, л-п, р-л, д-ғ үнлесликлери, екинши мысалда қ-с, о-а, ғ-л, н-р 
үнлесликлери қатнасады. Олар жасалыўы, айтылыўы бойыншабир- 
бирине жаҳын ямаса үнлес сеслер болғанлықган да бул қатарларды 
пәкизе уйқастырып тур. Бундай уйқасты қарақалпақ поэзиясында 
оғада көплеп келтириўге болады. Үнлес сеслерди қайталаныўшы 
сеслер деп қабыллаў сеслик уйқастық бир түри болған аллитерациялық 
уйқаста да гезлеседи. Бул шайырлар тэрепинен қайталаныўшы 
сеслерге ийе сөзлерди таба алмағанлықтан емес, ал сөзлерди еркин 
қолланыў зэрүрлигинен келип шыққан усыл болып табылады. 
Сондай-ақ усы зәрүрликтен келип шыққан жэне бир жағдай - уйқас 
ушын сеслик қайталаўларға да, сеслик үнлесликлерге де ийе емес 
сөзлерди қолланыў. Ол талантлы шайырлардық шығармаларында 
да, басқа шайырлардыц шығармаларында да гезлеседи. Буны 
эдебияттаныў илиминде сөзлерди үнемли қолланыўға умтылыў- 
шылық ямаса сөзлердин мәнисине, пикирге айрықша итибар

1 Ю супов И. Ш ы ғарм алары ны н  еки том лы ғы , 2 -том , Н өкис, 
«Қарақалпақстан», 1978, 137-6

2 Избасқанов Ж. Мен күткен күн, Нөкис, «Қарақалпақстан», 1993, 25-6.

бериўшилик пенен түсиндиреди. Еркин қосықларда уйқастық 
бирогала жоғалыў жағдайларын, эйне, усы тийкардан келип шыққан 
деп есаплаўға болады.

Булар спектакль таярлап жүрип,
Өз роллерине ҳәм де тарийхқа 
Сонша сүнгип кетип, бәрин умытқан 
Нағыз фанатиклер, мен билсем егер,
Талантлы адамларда бул ис болады.. .'

Әлбетге, И. Юсупов сыяқлы шайырлардық уйқас таба алмаўы 
мүмкин емес. Келтирилген мысалдық бес қатарында да уйқастық 
болмаўы биринши гезекте жоқарыда атап өткенимиздей пикирди 
баслы орынға шығарыўынан деп түсиндириў мүмкин. Екиншиден, 
бул мысал шайырдық эпикалық шығармасынан. анығырағы «Мэнги 
булақ» поэмасынан алынды. Бизге белгили, қосық пенен жазылған 
эпикалық шығармаларда ўақыялар желисин үзликсиз ҳәм тэбийий 
ҳалында бериў, сондай-ақ қаҳарман образын, әсиресе, онық психо- 
логаясын, ишки ой-кеширмелерин жасаў, монолог, диалогларды бериў 
ушын көбинесе, қарысып кеткен уйқасқа, бир тегис желисли ырғаққа 
аз кеўил бөлинеди. Шайырдық поэмасынан алынған мысалда да 
уйқастық ҳалсиз болыўын усы себеплерге байланыслы түсиндириўге 
бсшады.

Сыртган келген интернациональ сөзлер менен түпкнликли сөзлер 
уйқасып келгенде де уйқастық бир тегислилиги, тэбийийлығы 
бузылады. Бунда сыртган келген сөзди қаншелли қарақалпақшаға 
жақынлатып қолланғанымыз бенен онық «жат» екенлиги бирден-ақ 
көзге тасланып турады.

Айтқан: қыз ығбалы болсын зияда,
Оны билсин Париж ҳәм Қаҳирада,
Ҳинд елинде түссин мушаирага,
Ҳәр басқан қәдеми гүл-гия болсын.
Ҳаўазасы түссин пүткил дүньяға,
Қайда барса, бизиқ Зульфия болсын.1 2

Келтирилген мысадда «зияда», Қаҳирада», «мушаираға» деген сөз- 
лер бир қарағанда өз-ара уйқастай туйылады. Бирақ Қаҳира сөзи

1 Юсупов И. Үмит жағасы, Нөкис, «Қарақалпақстан», 1990, 230-6.
2 Ю супов И. Ш ы ғарм алары ны ц еки  том лы ғы , 2-том , Н өкис, 

«Қарақалпақстан», 1978, 220-6.

соншелли дәрежеде бөлекленип тур, оған қарақалпақша түпкиликли 
сөзлерден уйқас табыў эдеўир мүшкил ис. Оған «зияда» сөзине 
қарағанда да «мушаираға» сөзи уйқасыў жағынан жақын.

Сондай-ақ көп ғана қосыкдарда шалыс уйқас формасында тек 
жуп қатарлары уйқасып, тақ қатарлары уйқаспаўы (уйқастыц ғэззелий 
формасы) ямаса керисинше тақ қатарлары уйқасып жуп қатарлары 
уйқаспаўы да гезлеседи.

Қәлесен жүзде қальща Төрткүл, Шымбайды берейин,
Кеўлимнин ышқы гүллерин алармысан ямаса:
Қарақалпақша йошлы сазлар әкелдим саған,
Ҳа, гөззал Бухаражан дүнья турғанша жаса.
Ибрайым дер, Бухара шайырлар илҳамыдур,
Ситораи маҳи хаса, Ситораи маҳи хаса!1

ямаса

Ким шымшықтан қорықса екпейди тары,
Ыссы- суўығыйа көнгенбиз бәлким.
Алмасы шәйнектей Төрткүл бағлары,
Күнсиз қалай енди писиўи мүмкин?

Нәзик тәбиятлы пахтаға шекем,
Күн күйдирген сайын ағарар қайтама.
Қара думалақ балалардьщ бетинен,
Әмиў суўы менен күн нуры тарар.2

Тақ қатарлардык уйқаспай жуп қатарлардьщ уйқасыўы бул 
белгили нызамлылыққа - гәззелдиқ мақта өлшемине тийкарланған. 
Онда ғәззелдиқ дәслепки еки қатары уйқасады да үшинши қатардан 
баслап тақ қатарлар уйқаспай еркин қалады да жуп қатарлар дәслепки 
еки қатарға уйқаса береди. Бул әсирлер даўамында ислеп шығылған 
уйқасыў формасы. Қарақалпақ поэзиясында бул нызамлылық қатақ 
сақланбастан тек қосықтық ҳәр бир бэнтиндеги жуп қатарлары өз- 
ара уйқасып келеди. Бул да гәззелдиқ ямаса рубайынық өлшемин 
қабылламастан тек сыртқы формасын қабыллағандай уйқас фор- 
масын қабыллаўдық бир түри. Ал тақ қатарлардық уйқасып, жуп 
қатарлардық уйқаспаўы ҳеш қандай нызамлылыққа тийкарланбаған.

1 Ю супов И. Ш ы ғарм алары н ы қ еки том лы ғы , 1-том, Н өкис, 
«Қарақалпақстан*, 1978, 291-6.

2 Юсупов И. Дәўир самаллары, Нөкис, «Қарақалпақстан», 1982, 288-6.

Оны да шайырлардын еркин пикир жүргизиўинен келип шыққан 
уйқас формасы деп қабыллаўға болады.

Мэселен, жоқарыдағы биринши мысалда жуп қатарлардағы 
«ямаса», «жаса», «хаса» сөапери өз-ара уйқасады. Олар пэкизе уйқасты 
пайда еткен, тақ қатарларда уйқастық болмаўын да билдирмейди. 
Сондай-ақ қосық ғэззел формасында жазылғанлықтан да уйқастын 
бул формасы қосыққа мас түсип тур. Ал екинши мысалдық екинши 
бәнтинде тақ қатарлары ҳәлсиз болса да «шекем», «бетинен» сөзлери 
арқалы өз-ара уйқасып тур. Ал жуп қатарларында уйқас ушын 
«қайтама», «барар» сөзлери қолланылған. Бирақ көринип турға- 
нындай бул сөзлер уйқасты пайда ете алмайды. Демек, уйқастын, 
бундай түрин шайырлардық дөретиўшилик излениўшилигиниқ 
жемиси деп қарамастан, керисинше олардық уйқас дөретиўге болған 
•л гибарсызлығы сыпатында қараў керек. Себеби, дэстүрий қосық 
тюрмасында жазылған шығармаларда уйқасқа итибар бермеўшилик, 
оны пикир қуўыўшылыққа аўдарыў, сөзлерди үнемли пайдаланыўға 
умтылыўшылық пенен түсиндириў қосық формасын әбигерлен- 
дирип, онық оқыўшы яки тындаўшыга тийгизетуғын эмоционаллық, 
•стетикалық тәсирин кемитетуғыны белгили.

Қарақалпақ поэзиясында айырым жағдайда жазылғанда уйқас 
~'узылып қолланылады да, оқылғанда ол қәдимги дәстүрий уйқас 
[юрмасында еситиледи. Яғный оқығанда уйқастағы олқылық 
'Илинбей кетеди. Бул қарақалпақша қосықгы оқыў интонациясына, 

косық ырғағына байланыслы.

Арқанық Әўезовы, Муқаны ма...
Қазақша китап түссе дүканыма,
Еле де баяғыша бас саламан...
Алма Ата, аға журтым, әссалам ал!
Әссалам ал, қазақтын астанасы,
Келдим мен қуўанышым бастан асып...1

Келтирилген мысал ҳәр еки қатары өз-ара уйқасатуғын еки 
қатарлы қосықтан алынды. Бирақ үшинши, төртинши қатар менен 
бесинши, алтыншы қатарлар жазба түринде өз-ара уйқаспағаны менен 
оқылғанда олар жүдә пәкизе уйқасты пайда етеди. Бул демек, 
оқылғанда уйқастағы анаў-мынаў олқылықлардық билинбей кете- 
туғынынан дәрек береди. Үшинши, төртинши қатарларда бир қатар-

1 Юсупов И. Аласатлы дүнья бул, Нөкис, «Қарақалпақстан», 1987, 127-6.

дағы еки сөз бенен екинши қатардағы еки сөз өз-ара уйқасады. 
Бирақ бул сөз дизбеклериниқ компонентлериниқ буўын санлары 
теқ емес. Үшинши қатардағы бас саламан сөз дизбегиниқ биринши 
компоненти бир бууынлы сөз болса, керисинше, төртинши қатардағы 
ассалам ал сөз дизбегиниқ екинши компоненти бир буўынлы сөз 
болып табылады. Бул жазыўда сезилерли дэрежеде билингени менен 
айтылғанда еки сөз де бир буўнақта айтылғанлықтан қосылып 
оқылады ҳәм олар арасындағы уйқас олқылығы билинбей кетеди. 
Бесинши, алтыншы қатарлардағы өз-ара уйқасыўшы сөзлер — 
астанасы. бастан асып сөзлери. Бастан асыл сөзиндеги «б», «п» сеси 
зият. Сонлықтанда ол жазыўда уйқасты бузып тур. Бирақ бул жерде 
де оқылыў епкини менен бул олқылық та билинбейди.

Уйқастын айрықша түрлериниқ бири-сеслик уйқаслар. Изерт- 
ленип отырған 30 жыллықта да аллитерация, ассонанс, анафора 
сыяқпы сеслик уйқаслар шайырлардық лирикалық шығармаларында 
ушырасты ҳэм олар қосық көркемлигин арттырыўға сөзсиз тэсир 
жасады. Ш. Сейтод, Т.Матмуратов, К. Рахманов, Т. Сэрсенбаев, 
Б. Генжемуратов, М. Қарабаев сыяқлы шайырлардық шығарма- 
ларында сеслик уйқаслар кебирек гезлесетуғыны байқалды.

«Аллитерация - қосық қатарларында, көбирек сөзлердиқ басында, 
даўыссыз сеслердиқ қайтапаныўы. Ол ески герман, түрк халық- 
ларынық ҳәм басқа да халықлардық әдебиятларында ушырасады.»1

Сени умыт десип сыбырлар самал,
Сени умыт десип суўлар сыққылдап.2 
Гүлчехра, Гүлрухсарды Гулайымға,
Дүгана, қурдас қылған бирадарлық3 
Сары ирендерди сүймес-ем,
Сары көйлеклерди киймес-ем,
Сен сүйдирдин сарғайғанында,
Салы атызлары сөйле сен.4 
Қылыштай қылшылдап айдық нурлары,
Толқын түйгишледи көкирегимди,
Нашарзад шоршынып бирден шырлады,
Адамзат сәл иркил, мен суўперимен.5

1 Литературный энииклопедический словарь, М. «Сов.энииклопедия», 1987, 20-6.
2 Рахманов К. Ўатан муҳаббаты менен, Нөкис. «Қарақалпақстан», 1984, 59-6.
3 Матмуратов Т. Жақсылық сарайы, Нөкис, «Қарақалпақстан», 1986, 59-6.
4 Сонда, 49-6.
5 Генжемуратов Б. Оқ қадалған ай, Нөкис, «Қарақалпақстан», 1997, 57-6.

Қыялым жайылар жасыл жайлаўда,
Әрманым арғымақ алыс айлаўда,
Көзимди ашаман барлығы - ялған,
Шынжырланған Шынлық үрер- байлаўда...1

Жоқарьща аллитерацияға тийисли бир неше мысаллар келтирип 
өттик. Биринши мысал «с» сесине қурылған аллитерация. Шайыр 
қатарлардағы сөзлердин сулыў еситилиўи ушын усы сесген басланған 
сөзлерди тацлаған. Сондай-ақ бул еки қатар үш сөзден ибарат 
анафорадан (Сени умыт десип) басланатуғынын есапқа алсақ 
шайырдын өз шығармасын дөретиў пайытында сеслик уйқас үстинде 
излениўшилик пенен жумыс алып барғанын түсиниў қыйын емес. 
Т. Матмуратовқа тийисли қосықта аллитерация ушын «Г» сеси 
алынған. Шайыр арнаўлы түрде ҳәр қыйлы миллетке тийисли болған 
«Г» сесинен басланатуғын қыз атларын тацлаған. Улыўма 
Т. Матмуратов қосыққа көркем форма тандаўда көп изленген шайыр. 
Онық «с» сесине қурылған аллитерациялық қосығы сеслик уйқастық 
усы формасынын ҳақыйқый үлгиси болып табылады. Ол оқылғанда 
жацылтпашларды еслетеди. Жақылтпашлар да адамларды сулыў, анық 
сөйлеўге көнликтириў ушын дөретиледи. Бул қосықта да 
аллитерациялық уйқас арқалы сөздиқ сулыўлығын сезиниўге болады. 
Усы бэнтге қатарлардық соқындағы уйқасты сеслик уйқаслар жеқип 
кеткен. Олар уйқас хызметин толық атқарып тур.

Б. Генжемуратовтық қосықларындағы сеслик уйқасларға айрықша 
тоқтап өтиўге туўра келеди. Шайыр шығармаларынан келтирилген 
мысалдық биринши бэнтинде «қ», «т», «с», екинши бәнтинде «ж», 
«ш» сеслерине қурылған аллитерациялық «а» сесине қурылған 
ассонанс уйқаслар қатнасады. Бирақ бунда сөзлер тек сеслик уйқас 
дүзиў ушын емес, ап шығармадағы пикир ағымын тэмийинлеў ушын 
қолланылады. Мэселен, «қылыштай қылшылдап», «толқын 
түйгишледи», «жайылар жасыл жайлаўда», «шынжырланған шын- 
лық» аллитерациялары ҳәм «арғымақ алыс айлаўда» ассонансы 
турақлы сөз дизбеклери дәрежесине жеткен. Олардық арасында 
беккем мэнилик ҳэм формалық байланыс бар.

Әдетге поэзияда ассонанслар (даўыслы сеслердиқ қайталаныўы)2 
аллитерацияға салыстырғанда өнимсиз қолланылады. Бирақ олар да

1 Сонда, 52-6.
2 Хализев В.Е. Теория литературы, изд. 2, М. «Высшая школа», 2000, стр. 39

сөзлердин сыртқы сулыўлығын, еситилиў өзиншелигин тәмийинлеўге 
хызмет ислейди.

Аппақ үлбиреген мамық сийнеқнен, 
ақша булт Ақ түнге жарасқан ақшам,
Жанымды бир муқлы сағыныш аймалап,
Жалгызлық қуслары сайрасқан ақшам.1 2 
Мен - Өмиргүл кемпирмен.
Өмириқмен.Өмиринди өлтирмен.
Болмаса мендей анасыз,
Қарап боласыз,
Қарап боласыз г 
Узақ емес аншама,
Арлы, арсыз арасы,
Арлы жақсы қаншама,
Арсыз мандай қарасы.3

Бул қатарларда «а» ҳәм «ө» сеслерине қурылған ассонанслар 
берилген. Улыўма ассонансларды бақлап қарағанымызда көбирек 
«а» сесине қурылған ассонанслардьщ гезлесетуғынын гүзетиўте 
болады. Буньщ тийкарғы себеби сыпатында бул сестин позиция 
танламайтуғынын, басқа даўыслы сеслерге қарағанда көбирек 
қолланылатуғынын атап өтиўге болады. Келтирилген мысаллардағы 
кайталаныўшы сеслер сөздин басында да, ортасында да келип, олар 
арасындағы жакынласыўды күшейтеди.

«Анафора — бир ямаса бир неше бәнтлерде қосық бирдей сөзлер 
ҳәм сөз дизбеклери менен басланыўы.»4 Ол аллитерация ҳэм 
ассонанстан түпкиликли өэиншеликке ийе. Бириншиден, дәслепки 
еки сеслик уйқаста сеслер қайталанып келсе бунда сөзлер ҳәм сөз 
дизбеклери қайталанады. Екиншиден, олардабир қатардьщ ишинде 
сеслер қайталанса, бунда ҳэр бир қатардыч басындағы сөзлер 
қайталанады. Усы жағынан анафоралар көбирек сөзлердин инто- 
нациясын күшейтиў менен бирге ырғаққа да тэсир жасайды. Себеби, 
әдегге ҳәр бир қатарда қайталанған сөз айрықша интонация менен 
оқылады ҳэм ол усы арқалы ырғақтьщ да өзиншелигин тэмийин- 
лейди. Бул жагынан анафоралар редифлерге уқсайды.

; Генжемуратов Б. Оқ қадалған ай, Нөкис. «Қарақалпақстан*, 1997, 57-6.
2 Матмуратов Т. Жақсылық сарайы, Нөкис, 19Н6, 49-6.
3 Сәрсенбаев т. Дунья менен дэртлесиу, Нөкис, «Қарақалпақстан», 1990, 53-6.
4 Литературный энииклопедический словарь, М. «Сов.экциклопедия*, 1987,

Соқғы дәўирдеги қарақалпақ лирикасында бир сөзден де, бир 
неше сөзден де қуралған анафоралар гезлеседи.

Дослық пэк жүректин, талмас қанаты,
Дослық турған жерде қашар машақат.
Дослық тиришиликтиқ күш ҳәм қуўаты,
Дослыц бар жерде бар бахыт ҳәм рәҳәт.
Дослық душпанлыққа болмас маўаса,
Дослық пенен адам тециз, таў асар.1 * 
Қызға ашық болған патшалар,
Қызға ашық болған от жағар,
Қызға ашық болған сүлицгир,
Қызға ашық болған бэгжағар.3 
Сыпайы Қосықлар- костюм шалбарсыз,
Сыпайы Қосықлар- сақалсыз, муртсыз.
Сыпайы Қосықлар- қулы абройдын,,
Сылайы Қосықлар- күйиксиз, өртсиз 
«Саламат» болын,!3 
Биреў гэпин сыбырласа,

Биреў ўарлап даўыслайды.
Биреў зорға қыбырласа,
Биреў зықғып алыслайды.4

Мине, анафоранын ҳәр қыйлы түрлеринеи мысаллар. Олардын 
барлығы да анафоралар болғаны менен атқаратуғын көркем 
ўазыйпалары ҳэр қыйлы. Биринши мысал шайыр М. Қарабаевтын, 
шығармасына тийисли болып, онда дослық сөзине айрықша мэни 
жүклеў ушын оны анафора сыпатында тақлайды. Т.Сәрсенбаевтық 
шығармасында үш сөаден ибарат анафора қатнасады. Ол жасалыўы 
ҳэм сыртқы формасы бойынша редифке де жақын. Бирақ атқаратуғын 
хызмети бойынша анафора. Себеби, редиф ушын қолланылатуғын 
сөзлердин интонациялық мэниси анафораға салыстырғанда да 
күшлирек болады. Яғный бундай шығармаларда пикир тиккелей 
редиф арқалы бериледи. Ал анафора қатарлардыц бирдей сөзлер ҳәм 
сөз дизбеклери менен басланыўы. Ондағы интонация ҳәлсизирек. 
Бирақ анафоранын, ырғаққа тәсир етиў күши редифке салыстырғанда 
күшли. Усы көз қарастан қарағанда оны анафора деп атаў мүмкин.

‘ Қарабаев М. Алтын босага, Нөкис, «Қарақалпақстан», 1982, 56-6.
: Сәрсенбаев Т. Дүнья менен дәртлесиў, Нөкис, 1990, 64-6.
3 Генжемуратов Б. Саратан, Нөкис, «Қарақалпақстан», 1990, 62-6.
4 Рахманов К. Ўатан муҳаббаты менен, Нөкис, «Қарақалпақстан», 1984, 79-6.

Б. Генжемуратовтыц лирикасында анафораныц ҳақыйқый үлгиси 
берилген. Қосықтағы «Сыпайы Қосықпар» анафорасына жүдә сәтли 
тәрип берилген. Анафорадан кейинги сөзлер арқалы шайырдық 
қосықга айтажақ пикири айдынласады. Шайыр усы анафора ҳәм онын 
тәрипи арқалы қосыққа қаншелли үлкен ўазыйпа жүкленетуғынын 
билдиреди. Бэнтгич соқындағы «Саламат» болық!» бәнт басарынық 
да сәтли шыққанлығын атап өтиў керек. Ал К. Рахмановтыц 
қосығында «Биреў» анафорасы мәнилик жүкке де ийе. Усы сөз арқапы 
шайыр еки қыйлы ҳәдийсени қатара қойып салыстыра сүўретлейди 
ҳэм езинин пикирин жеткериўге умтылады. Демек «биреў» сөзи тек 
сеслик уйқас ушын ғана қолланылып қалмасган, мазмунды жеткериўге 
де тиккелей қатнасады. Бул жағынан ол редифке жақын.

Улыўмаластырып айтқанда сеслик уйқаслар дәстүрий уйқаслар 
менен бирге ҳәзирги поэзияда қосыктын көркемлигин, эмоцио- 
наллық тэсирш енлигин, интонациялық мэнилик хызметин 
арттырыўда өз орнына ийе. Оларды қолланыў арқалы шайырлардық 
поэтикалық излениўшилигиниқ артып баратуғынын көриўге болады.

Редиф, эсиресе, Шығыс поэзиясында қосықтық көркемлигин 
артгырыў, бир сөзге айрықшадыққат қаратыўушын қолланылатуғын 
усыл.

Редиф келип шығыўы бойынша араб сөзи болып атга ерде 
отырыўшыныц кейнинде отырған адамды андатады.1 Әсиресе, ол 
Шығыс әдебиятында ғәззел жанрында көбирек қолланылған. Онық 
қолланылыўы биринши гезекте бир сөздиқ (сөз дизбеклериниқ) ҳэр 
қатарда қайталаныўы арқалы мазмунға тәсир жасаў болса, екиншиден, 
ырғакты, қосықтық музыкалылығын күшейтиўге бағдарланған. 
Әдетге редиф ушын эмоционадлық тэсиршендиги басым, көркемлиги 
жоқары сөзлер тандап алынады.

Ҳәзирги қарақалпақ поэзиясында редиф 2 формада ушырасады:
1. Қатарлык редиф
2. Бәнтликредиф
Қатарлық редиф еқ кеқ тарқалған форма болып, бунда редиф 

ушын қолланылатуғын сөзлер қатардын соқында да, ортасында да, 
басында да келе бериўи мүмкин. Айырым жағдайларда бир қатарда 
жуп редиф те гезлеседи. Эсиресе, редиф ушын үш, төрт сөздиқ 
ислетилиўи улыўма эдебиятга жеке сийрек ушырасатуғын ҳалат.

1 Литературный энииклопедический словарь, М. «Сов.энииклопедия*, 1987,
стр 3421

Қыстын, күни қар гүллер, яоым. сен жүрген жерде,
Жупар ийис шашар желлер, яоым. сен жүрген жеоде.
Бостанға дөнер шөллер, я р ы м . сен журген жерде.
Өзгеше сайрар бүлбиллер, я р ы м . сен журген жерде,
Қәдемице қайыл жер, я р ы м . сен жүрген жерде>

И. Юсуповқа тийисли бул мухаммес усы форманын классикалық 
усылы тийкарында жазылған. Дәслепки бәнттин бес қатары толығы 
менен уйқасып, екинши бәнгген баслап соқғы қатар биринши бәнт 
пенен уйқасады. Шайыр редиф ушын төрт сөзди (ярым, сен жүрген 
жерде) тандаған. Өзи қосық қатары он төрт буўыннан ибарат. Онын 
да жети буўыны редиф ушын қолланылса, қалған жети буўында 
уйқасты датэмийинлеўи керек, пикирди де бериўи зәрүр. Қосықта 
редифлердиц алдындағы «гүллер-желлер-шөллер-бүлбиллер-жер» 
сөзлери өз-ара уйқасады. Егер итибар берип қарасақ, усы уйқас 
сөзлердин алдындағы сөзлер де (қар-шашар-дөнер-сайрар) өз-ара 
уйқасады. Демек, шайыр ҳәр бир қатарда редиф ушын төрт, уйқас 
ушын еки сөзди қолланған. Бул қубылыстыч үлкен поэтикалық 
изленистич, шайырлық шеберликтин нәтийжеси екенлигине даў жоқ.

Екиншиден, шайыр редифти де жүдэ сәтли тапқан. Қосықтағы 
пикирдич жеткерилиўи де, мазмунда, эйне усы сөзге байланыслы. 
Бул яр образын улығлаўдьщ еқ жоқарғы шегерасы. Себеби, яр жүрген 
жерде қыстын күни қар гүллесе, желлер жупар ийис шашса, шөллер 
бостанға дөнсе, бүлбиллер өзинше сайраса, жер оныц қэдемине қайыл 
болса - яр гөззаллығын, оған болған муҳаббатты буннан артық 
сүўретлеў қыйын. Мине, ярға болған мүнәсибет, сүйиўшилик. 
Лирика- бул сезимлер дүньясы. Сонлықтанда яр сыяқпы мухаддес 
түсиниклерди усылай жырлаў керек. Ал ҳәзирги гейпара қосықларда 
айтылатуғындай: «кел, лэбиннен сүйейин, жаным», «өзгени ҳэргиз 
сүйегөрме», «өзин жанымдасан, кеўлин басқада» сыяқлы сөз ҳэм сөз 
дизбеклери яр гөззаллығын да, муҳаббаттьщ мухаддеслигин де 
жеткере алмайды.

Буннан кейинги бәнтлерде төмендегидей қатарлар бар:
Жар астындағы жайын көрип сени набада,
Жаца болған жигитгей өрден-ыққа шабады.

Ямаса
«Көрсен, тәрийпин айт» деп түнлер жалынар тачға,
«Гүл жүзине қонба» деп танғы шық кейир шақға.

‘ Ю супов И. Ш ығармаларынын еки томлығы, 1-том, Нөкис,
«Қарақалпақстан», 1978, 92-6.

Мине, бул ҳақыйқый ышқы лирикасы. Усы қатарларды оқый 
отырып яр гөззаллығына, оған болған жигиттиц илаҳий сезимлерине 
исенбеўиц, яр ҳаққында усындай түсиниклерге ийе болыўға 
умтылмаўын мүмкин емес.

Үш сөзден ибарат редифке мысал:

Әне көриц, писент етпей, барар дилбар. Бул не азап?
Ўах, ышқында жанған сайын, жэне дилбар. Бул не азап?
Өз арзыўлы интизарын душпан санар. Бул не азап?
Дос санайды басқалардын бәрин нигар. Бул не азап?
Тек те менин бир өзимнен жүзин бурар. Бул не азап?1 2

Шайыр қызларға тән болған такаббырлықты «Бул не азап?» 
редифи арқалы береди. Шығыс әдебиятынын, үлгиси мухамместе 
қосық дөретиў арқалы шайыр сөзсиз форма сулыўлығына ерискен.

Еки сөзден, бир сөзден ибарат редифти қолланыў ҳәзирги 
қарақалпақ поэзиясында жүдә көплеп ушырасады. Сонлықтанда 
олардан мысал келтирип отырыўды шәртдеп есапламадық.

Қатарлық редифдердин ец қурамалылары қосық қатарыныц 
басында ҳәм ортасында келетуғын редифлер. Бундай редифлер 
жасалыўы бойынша да, атқаратуғын хызмети бойынша да қатардыц 
соцында келетуғын редифлерге салыстырғанда қурамалы.

Әссалам. қәлбимнин отлы аспаны.
Әссалам. сезимниц отлы умманы.
Әссалам. дәртимниц отлы дэстаны,
Әссалам. сөзимниц отлы думаны,
Әссалам, сизлерге, әссалам!3

Қосықтыц ҳәр бир қатарында жуп редиф (әссалам-отлы) ҳэм 
усы редифлердиц соцында сэйкес жуп уйқас (қалбимниц-дәртимниц, 
сезимниц-сөзимниц, аспаны-дәстаны, умманы-думаны) қатнасады. 
Қосық тек усы редиф ҳәм уйқас сөзлерден ибарат. Онда басқа сөзлер 
жоқ. Бул не? Форма қуўыўшылық па? Жоқ. Шайыр қосығында 
усы форма тэбийий ҳалында жаратылған ҳәм ол мазмун менен 
биригип кеткен. Себеби, шайыр қосықтыц биринши бэнтинде 
Сыпайы қосықлардыцоқыўшығаҳеш нәрсе бермейтуғынын баянлап 
келеди де, екинши бәнгги жоқарьщағыдай формадабереди. Бул эйне 
усы форма мазмунды жеткериўге жүдэ мас түскенлигин ацлатады.

1 Өтепбергенов Ө. Булақлар, Нөкис, «Қарақалпақстан», 1991, 24.
2Генжемуратов Б. Саратан, Нөйс, «Қарақалпақстан», 1992.

Екиншиден, шайырдыц форма үстинде арнаўлы жумыс алып 
барғанын да сезиў қыйын емес. Себеби, бир қатарға еки редиф ҳэм 
оларға сәйкес еки уйқасты жәмлестириў, элбетте, үлкен шайырлык 
шеберликтиқ жемиси. Редифлерден кейинги биринши уйқас та, 
екинши уйқас та шалыс формада жайластырылған. Бул демек, шайыр 
тәрепинен бәнт дүзиў принципиниц, сондай-ақ бир бәнтте улыўма 
мазмунныц бйр бөлегин жеткериў принципиниц сақланыўы болып 
та табылады.

Үшиншиден, редифлер менен уйқаслар ортасында беккем логика- 
лық байланыс орнатылған. Бунда «әссалам-отлы» редифлериниц 
мазмунды жеткериўдеги орны қандай болса, уйқас сөзлердиц де 
әҳмийети олардан кем емес. Шайыршылыққа тиккелей тийисли 
болған «қэлб-сезим-дәрт-сөзим» сөзлери қаншелли дурыс танданған 
болса, сәйкес түрде олардыц жемиси сыпатындағы «аспан-умман- 
дәстан-думан» сөзлери «отлы» редифин еле де күшейтип береди. Ал 
«эссалам» редифи бул сөз дизбеклериниц мазмунын және де 
жоқарылатып, шайырдыцдөретиўшилик нийетин айдынластырады.

Солай екен, қатарлық редифлер мэзи бир ямаса бир неше 
сөзлердиц қайталаныўы емес, ал қосықтыц мазмунын, пикирлеўдиц 
тэсиршендигин арттырыў ушын қолланылатуғыны сөзсиз.

Бәнтлик редифлер ҳэр бир бәнттиц соцында бир қыйлы сөз ямаса 
сөзлердиц қайталаныўынан жасалады. Бунда бэнттиц соцындағы 
қатарлар толығы менен қайталаныўы да, бир яки бир неше сөз 
қайталаныўы да мүмкин.

Қарақалпақ жазба әдебиятында бәнтлик редифлердиц төркини 
алыста. XIV эсирдеги жыраў-шайырлардан баслап XIX әсирдеги 
классик шайырлардыц дөретиўшилигинде де бэнтлик редифлерди 
қолланыў дәстүр болған. Бирақ XX әсирге шекемги эдебиятта 
қосықтыц атамасын бэнтлик редиф сыпатында бериў тэжирийбеси 
көбирек ушырасады. Мэселен, Жийен жыраўдыц «Ел менен», 
«Ж айлаўым», Күнхож аныц «Умытпаспан», «Орақшылар», 
Әжинияздыц «Еллерим барды», «Гөззаллар», «Шықты жан», 
Бердақтыц «Жақсырақ», «Излер едим», «Халық ушын» ҳ.т.б. 
шығармаларында қосық атамасы ҳэр бәнтгиц ақырында қайтапанып, 
редиф хызметин атқарады. Демек, бул шайырлардыц шығармаларында 
қосықатамасы оныц мазмуны менен тиккелей байланысады.

XX әсирде қэлем тербеткен А. Мусаев, АДабылов, С. Нурымбетов, 
Т.Жумамуратов сыяқлы халық шайырларыныц дөретиўшилигинде 
де бул дәсгүр даўам еттирилди.

Ал, биз изертлеп отырған XX әсирдин. сонғы 30 жыллығындағы 
қарақалпақ поэзиясында да бэнтлик редифтиц бир қанша үлги- 
леринин дөретилгенин көриўге болады. Әсиресе, Мақтымқулы 
дәстүри деп аталатуғын дэстүр бар. Онда биринши бэнт шалыс уйқас 
формасында, қалған бәнтлердин барлығы биргелкили уйқас 
формасында дөретиледи ҳэм биринши бэнттин екинши қатарыньщ 
сонындағы сөз ямаса сөзлер ҳәр бир бэнттин ақырында қайталана 
береди. Бунда ҳәр бир бәнтлик редифтин алдындағы сөзлер өз-ара^ 
уйқасыўы шэрт. Бул форма XX әсирде АДабылов дөретиўшилигинде ° 
күшли раўажланыўын тапқан еди. Ҳәзирги әдебиятта И. Юсупов, 
X. Дәўлетназаровлар бул формада көплеген қосықлар дөретги.

Жаз қуяшы жайнап күлген шағларда,
Қара таўдын қабағында тоқ қалмас.
Опалы дос сени көрген шағларда,
Көзде қайғы, кокиректе мун қалмас.
Дәўран атын минип келсе нәўбети, ^
Ел сүйген жигитгин тасар дәўлети,
Инсанньщ инсанға артса ҳүрмети, 1
Гүлшанларда ашылмайын гүл қалмас.1 
Муҳаббат ҳаққында биғ>аз жырларым, ^
Жыр емес ол менин жүрек сырларым,
Алынар ўақ келди гүллер қырманын,
Жаслығым, сен мени таслап барасан! <■
Сени ойлай берип кеўлим езилди,
Саған айталдым ба, айтар сөзимди?
Шадлыққа паяндоз мунлы көзимди,
Жангенем, сен бүгин жаслап барасақ!2

И. Юсуповтьщ қосығы биз жоқарыда атап өткен формаға толық 
сәйкес келеди. Бунда ҳәр бэнтгин соқындағы «қалмас» редифинин 
алдындағы созлер (тон,-мун~гүл ҳэм т.б.) өз-арауйқасады. Қосықтын 
атамасы да редифтен келип шыққан. Демек, И. Юсупов өз 
шығармасын бэнтлик редифгин классикалық үлгисин сақлап жазған.

X. Дәўлетназаровтьщ биз мысал келтирген қосығы «Хошласыў» 
деп аталады. Бирақ қосықтағы бәнтлик редиф - «барасан». Шайыр 
бунда атаманы қосықтын улыўма мазмунынан келип шығып қойған..

1 Юсупов И. Танлаўллы шығармаларынын, еки томлығы, 1-том, Нөкис, 
«Қарақалпакстан*. 1992, 59-6.

2 Дәўлетнаэаров X. Сен ж ақсы қ ы зс а қ , Нвкис, «Қарақалпақстан», 1989, 38-6.

|  Л&син бул қосықга да бәнтлик редифтиқ алдындағы сөзлер (таслап- 
|  жаслап-лаплап ҳәм т.б.) өз-ара уйқасады.
I Демек ҳээирги қарақалпақ әдебиятындағы бэнтлик редиф те 

шайырлардыц көркем излениўшилигинен туўылған форма. Ол форма 
1 сулыўлығын тәмийинлеў менен бирге бәнтлерди бир-бири менен 
I тығыз байланыстырады (ҳәр бир бәнггиц соцындағы редифлердиц 
|  алдындағы сөзлердиц өз-ара уйқасыўы). Ссшай етип, ол шығарманы 
?, "еккем органикалық бирликке ийе бир пүтин шығармаға айлан-

ў- дырады.
|| |  *  *  *

Щ’ Улыўма ҳэзирги қарақалпақ лирикасында уйқас ҳәм оныц түрлери
ҳаққында төмендегише пикирлерди айтыўға болады. 

ў 1. Ҳэзирги қарақалпақ лирикасында қосыққа уйқас табыў өнери 
|  камалатқа жетип, ол қосық искусствосыныц бир тараўы сыпатында 
' , қалиплести. Уйқас миллий поэзиямыздыц эҳмийетли бөлегине 

I  айланды ҳэм тезлескен өсиў эволюииясына ийе болды. Енди уйқасты
5 белгили бир топарларға бөлип, оныц түрин санап шығыў әмелий 
|  жақган мүмкин емес (оныц илим ушын зәрүрлиги де жоқ). Қурамалы 
■ ҳэм әпиўайы уйқастыц жацадан көплеген түрлери пайда болды (биз 
; олардыц басым көпшилигинин үлгилерин келтирип талқыйн 

жасадық).
р 2.Уйқастыц жаца түрлери лексикамыздыц өсиўи есабынан да 

қәлиплеспекте. Басқа тиллерден аўысыў, жаца түсиниклер нәтий- 
кесинде пайда болып атырған сөзлер уйқастын буннан былай да 

өсиўине мүмкиншиликжаратпақта. Бирақ басқа тиллерден аўысқан 
сөзлер уиқас ушын қолланылғанда белгили бир үйлеспеўшиликлерди 
де пайда етпекте. Бирақ бэри бир олар да уйқастыц шегерасын 
кеқейтпекте, жақа уйқаслар туўылмақта.

3. Уйқастыц өсиўи нәтийжесинде жазба түриндеги ҳәм оқылған- 
дағы ҳалатында сәйкессизликлер келип шықпақта. Лекин олар 

: арасындағы айырмашылықларды орфография ҳэм орфоэпия нызам-
лылықлары менен де түсиндириў мүмкин. Гейпара қосық форма- 

/  ларында уйқастыц ҳалсизлениў (верлибр-еркин қосық), пүткиллей 
|  жоғалыў (насырый қосық) жағдайлары да бар. Буны әдебиятгағы 

унамсыз қубылыс емес, ал ондағы интеграция процеси, оныц 
мүмкиншилик шегераларын кецейтиўге болған көркем изленислер 
нэтийжеси деп қараў туўры болар еди.

4. Сеслик уйқас, редифли уйқас та дәстурий уйқас пенен 
биргеликте өзиннн өмир сүриўге ҳақылы екенлигин далиллемекте.

Солай етип, биз ҳэзирги қарақалпақ әдебиятында уйқастьщ 
түрлери ҳаққында базы бир бақлаўларымызды усындық. Уйқас тек 
форма элементи, қосықтын сыртқы көркемлигин тәмийинлеўши 
қурал ғана емес. Ол қосықта пикирдиқ, мазмуннық жеткерилиўикде 
де айрықша эҳмийетке ийе. Жумысымыздьщ кейинги бөлиминде 
уйқас ҳэм онын мазмунға қатнасы жөнинде гәп барады.

I  3-БОЛИМ. ЛИРИКАДА УЙҚАС ХӘМ ОНЫН. 
I  МАЗМУНҒА ҚАТНАСЫ

Қосық — бул адебиятгағы ен ески жанр. Бир неше мьщ жыллар 
даўамында ол сөз искусствосыньщ жетилискен түри сыпатында 
қәлиплести. Усы мын жылларда ҳәр бир миллий эдебиятта сөз 
шеберлери, талант инелери онын бугинги күндеги сырлы қубылыс 
дәрежесине көтерилиўине өзлеринин үлеслерин қосты. Көп ғана 
әдебиятларда қосық жанрынын өзи онық теориясынан әдеўир алға 
илгерилеп кетги. Енди қосықгық қосық болып қ^.^ллесиўиндеги сыры, 
оны қурайтуғын элементлердин сыры жумбақ болып қалды. Адам 
санасына эстетик, эмоциональ тәсир жасаўдын айрықша қуралы 
сыпатында қосықгын көркем адебияттын, басқа түрлеринен баслы 
айырмашылық белгилери, оны қурайтуғын элементлердиқ бир системаға 
бириге алыў өзиншеликлери қусаған мәселелер бүгинги адебиятганыў 
илиминин изертлениўи тийис болған баслы проблемаларынан 
есапланады. Қосық қурылысы, уйқас ҳәм оныц шыгармадағы хызмет 
шегараларын анықлаўды да мақсет етип қойғанбыз.

Қарақалпақ поэзиясынын қосық қурылысы ҳаққында сөз 
болғанда, көбирек, уйқас нәзерде тутылааы. Себеби, уйқас қарақалпақ 
қосық қурылысыньщ ғана емес. ал улыўма қарақалпақ поэзиясынын 
ен тийкарғы элементлериниқ бири. Бизиц поэзиямыз әзелден 
уйқасқа бай болған. Ҳәттеки, ушырма сөзлер, нақыл-мақаллар да 
уйқасқа қурылған.

Уйқас қосықтыц ен тийкарғы элементи болыўыныц да себеби 
сонда, оған поэзиялық шығармаларда жүдә үлкен ўазыйпа жүкленеди 
Бириншияен. уйқас қосықтын көркемлигине тиккелей тэсир 
жасайды. Жақсы поэзиялық шығармаларда уйқас ушын ец тартымлы, 
ец шырайлы сөзлер тандап алынады. Екиншиден, бир тегис, қарысып

кеткен уйқаслар қосыкгын ырғағынатәсир жасап, онын музыкалы- 
лығын арпырады. Үшиншиден, уйқас шығарманын образлығын 
күшейтеди. Уйқас ушын полифаник мәниске ийе сөзлер тандап 
алынса, қосықтын метафоралық мәниси күшейип, ол көркемлеў 
қуралы хызметин де атқарады. Төртин1уиден, уйқас мазмун менен 
де тығыз байланысқа түседи. Демек, уйқас форма менен мазмунды 
бириктириўши элемент екенлиги даўсыз: " ~

Биз жумысымыздын бул бөлиминде уйқастық мазмунға қатнасы 
жөнинде базы бир бақлаўларымызды, изертлеўлеримизди усынбақ- 
шымыз. Себеби уйқастын хызмети бир қатар менен екинши қатарды 
уйқастырыў* бәнтти пайда етиў менен шекленбейди. Ол өзинде 
пикирди алып жүриў, укыбына да ийе. Бул ҳаққында эдебият 
теоретиклериде,шайырлар да өэлеринин пикирлерин билдирген. 
Мәселен, В.В. Маяковский: ♦Уйқас бизди оннан бурынғы қатарға 
қайтарады, оны еске салады, бир пикирди андататуғын бэнттин 
барлық қатарларын биргеликте болыўға мажбүрлейди.»1 -дейди. Уйқас 
қосықтық басқа элементлерименен өз-ара байла нысқа түсе отырып, 
оньщ мазмунлылығын күшейтетуғыны ҳаққында да бир қанша 
пикирлер айтылған. «Уйқас поэтикалық образ бенен өз-ара ҳәрекетке 
кирисе отырып, қосықтьщ мазмунлылығын күшейтеди, ондағы 
пикирлеў мүмкиншилигин кенейтеди.»2 «Уйқасарқалы қосықтағы 
ой-пикирди алып жүриўши сөз айрықшаланып турады.»3 «Демек, 
уйқастьщ муқым функцияларынан бири шығарма мазмуны ҳәм 
идеясыньщ жеткерилиўи ушын жәрдем бериўши түсиниклерди 
тастыйықлаў ҳэм күшейттириўдур.*4 Сонлықтанда уйқастық 
қосықгағы тийкарғы хызметлеринин бири оныч мәнилик жүклемеге 
ийе екенлиги, усы арқалы уйқасыўшы сөзбасқаларынан ажыралып 
туратуғынлығы белгили болады. Буннан шайырлардьщ өз шығарма- 
ларынауйқас табыўға болған жуўапкершилигинин дәрежеси ҳаққында 
түсиник те келип шығады.

Сондай-ақ илимпаэлар ортасында уйқастын мазмунға қатнасы 
жөнинде бир-бирине қарама-қарсы пикирлер де бар/Белгили рус эде-

1 Гончарев Б.П. Звуковая организация стиха и проблемы рифмы, М. «Наука*. 
1973, стр. 168

2 Сонда, стр. 169
1 Хамраев М.К. Осноаы тюрского стихосложения, Алма Ата, «Мектеп*.

1963, стр. 28
Туйчиев У. Ўзбек совет поэзиясида бармоқ системаси, Ташкент, «Фан»,

1966, Ю9-6.

бият теоретиклери Л.И. Тимофеев уйқас мазмунға қатнаслы' деп 
есапласа, Б.П. Гончаров уйқастын мазмунға қатнасын оныц «лексик 
ўазыйпасы» деп қарайды.1 2 Ал көрнекли өзбек әдебиятшысы У. 
Туйчиев мазмун таманын уйқастын жети ўазыйпасынын бириншиси 
сыпатында қарайды.3

У.Туйчиевтиқ пикиринше уйқастық мазмун менен байланыс 
ўазыйпасы үш тәрептен эмелге асырылады. Уйқас еқ дәслеп мазмун 
менен байланыслы, ол керекли түсиниклерди, оларды қатардын 
ақырына шығарыў арқалы тастыйықлап көрсетиўди ақлатады: 
екиншиден, уйқасқа ажыратылған бул муқым сөзлер пикир агымынан 
келип шығады ҳәм онық зэрүрий бөлеги болып қалады. Уйқасатуғын 
сөз өзи жайласқан қатар ямаса гэптен ажыралған ҳалда ҳеш қандай 
пикирди ақлата алмайды. Үшиншиден, уйқас темаға байланыслы 
ҳалда жақа сөз ҳәм терминлер есабынан жақаланып барады, лексик 
таманынан өзгерип ҳәм байып турады: уйқастық мазмун менен 
байланыслы болған өзгериўи сөзлердиқ дүзилиси, образлы, синоним, 
түбир, қосымта, бир-Дирине контраст мағаналы сөзлердиқуйқасыўына 
да қарайды.4 Демек, уйқастық мазмунға қатнасы мәселеси де 
форманық мазмунға қатнасы сыяқлы актуал ҳэм уйқастық тийкарғы 
ўазыйпаларынық бири сыпатыыда айрықша үйрениўди талап 
ететуғын проблемалардан есапланады.

Қарақалпақ поэзиясында төрт қатарды бир бәнтке бириктириў 
дэстүрге айланған. Бизде төрт қатарлы қосықлар көбирек гезлеседи. 
Усы төрт қатарды бир синтаксислик бирлик ямаса гәп деп қабыл- 
лайтуғын болсақ, шайырдан усы төрт қатарда шығармада берилетуғын 
пикирдиқ бир бөлегин жеткериў талап етиледи. Шайыр онда 
пикирди де бериўи, образлы сөзлерди де табыўы, белгили системаға 
түскен уйқасты да қолланыўы керек. Сондай-ақ екинши бәнттеги 
пикир биринши бэнтгеги пикирдиқ логикалық раўажланыўы болыўы 
тийис. Биз бир бәнттеги пикирдиқ раўажланыў өзгешелигин, оған 
уйқас ушын қолланылған сөзлердин тэсирин базы бир мысаллар 
арқалы қарастырып өтпекшимиз.

I. Тақларым оянбас толқын сестинен,
Қайлардан аларман ондай күшти мен?

1 Типофеев Л.И. Основы теории литературы, М. 1976, стр. 334.
2 Гончарев Б.П. Звуковая организаиия стиха и проблемы рифмы, М. «Наука», 

1973. стр. 198.
3 Туйчиев У. Ўзбек поэзиясида аруэ системаси, Т. «Фан», 1985, 247-6,
4 Сонаа, 248-6.

Дузлы шангыт көмген көллер устинен,
Бул жағысқа түспей барар тырналар.1

2. Бәҳәрим гүзге мегзер,
Кеўилим дүзге мегзер,
Бул дүнья бизге мегзер,
Жаным сени сагынганымда.2

Биринши мысал шайыр И.Юсуповтын қалемине тийисли. Ол шайыр 
тәрепннен жазылған белгили шығарманын тек бир пәршеси болыўына 
қарамастан усы төрт қатарға-ақ үлкен ой-пикир жәмленген. Лирик 
қаҳарманнық кеўил кеширмелеринен, оныц дэртлеринен ҳәр ким өз 
ой кеширмесин, дэртин көреди. Қосықгағы баслы пикир келешек зўлад 
алдындағы ислеген гүналарымызға өкиниш. Кешеги жылларда 
жиберилген, бүгин де даўам етип атырған кемшиликлерге күйиниш. 
Шайыр қосығыньщ бул бэнтин жоқарыда айтқанымыздай бир 
синтаксислик бирлик деп қабыллай алмаймыз. Ол еки гәптен ибарат. 
Бәнтгиқдәслепки еки қатарындалирик қаҳарманнынөтмишги еслеўи, 
оны сағыныўы, ансаўы өз көринисин тапса, онын соқғы еки қатарында 
бүгинги қубылыслар, экологиямыздын, тәбиятымыздын, бүгинги 
келбети сэўлеленеди. Яғный шайыр антитеза усылын қолланыў арқалы 
өзи бермекши болып отырған пикирдин өткирлигине, акықлығына 
ериспекши болады. Бир бэнтте қарама-қарсы еки пикирди раўажлан- 
дырыў пүткил қатарлар арқалы эмелге асырылғаны менен де бунда 
оған уйқас ушын қолланылған сөзлердин тиккелей тэсири көринеди. 
Бирақ бунда бир бәнттин ҳәр еки қатарында басқа-басқа ой-пикир 
емес, ал тығыз логикалық байланысқа түскен пикир жәмленген. Бундай 
логикалық байланысты тәмийинлеп турған да уйқас ушын алынған 
сөзлер екенин далиллеўге умтылып көремиз.

Екинши мысап шайыр Б.Генжемуратовтын ҳәммеге белгили нама 
қосығынан алынды. Ал бул бәнттич ҳэр бир қатарында пикирлер 
динамикалық пәт пенен раўажланып барады да, дәслепки үш қатар 
төртинши қатар менен тығыз байланысқа түседи. Бул бир синтак- 
сислик бирлик. Дәслепки үш қатарда лирик қаҳарманнын руўхый 
ҳалаты, келбети сүўретленип, төртинши қатарда не ушын усылай 
болғанлығы түсиндириледи. Шайырдын шеберлиги де сонда, төрт 
қатарда пикирди бир орайға жәмлестирип ғана қалмастан, уйқас

1 Юсупов И. Беглигинди бузба сен, Нөкис, «Қарақалпақстан*, 1995, 76-6.
2 Генжемуратов Б. Саратан, Нөкис, «Қарақалпақстан*, 1990, 52-6.

ушын жүдэ образлы, мас түсетуғын сөзлерди танлай билген. Ҳәр 
бир қатарда пикирдин образлығы кем~кемнен өткирлесип барады. 
Пикир градациялық усылда раўажланады. Биринши қатарда бәҳәр 
гүзге мегзетиледи. Тегинликте бэҳэр гүзге мегзетилмейди. Лирик 
каҳарманнын қэлбиндеги дәрт усы қатардан-ақ ақлатылады. Ал 
кеўилдиқдүзге мегзеўи онықбарынша қулазып қалғанын билдиреди. 
Лирик қаҳарманнын дэрти еле де аўырласады. Пикир раўажланыўы 
еле де ҳәўижге минеди. Дүньяны лирик қаҳарманнын өзине мегзетиўи 
арқалы ой-пикирдин раўажланыўы шегине жетеди. Лирик қаҳарман 
ушын бул дүнья қызық емес. Шайыр қосықтық төртинши қатары 
арқалы ой-пикирдин раўажланыўынын шийеленисиўине жуўмақ^ 
жасайды, оны түсиндиреди.

Сондай-ақ келтирилген мысаллардағы уйқаслар тек ғана қатар- 
ларды уйқастырыў ушын емес, ал оларды логикалық байланысқа 
түсириў ушын да қолланылып тур. Мэселен, биринши мысалдын 
дәслепки еки қатарын алып қарайық. Тандардын толқын сестинен 
оянбаўы - бул Әмиў ҳэм Аралдын бурынғыдай толып-тасып 
турмаўынын.образль'1  сүўретлениўи. Бунда «сесгинен» сөзинин уйқас 
ушын алыныўы да тосыннан емес. Оны биринши қатардағы пикирди 
жеткериўдин гилти деп есапласа болады. Екинши қатарда шайырдық 
сол бахытлы күнлерди ансаўы, жоғалтыўы, еслеўинен туўылған 
ойлары бериледи ҳэм «күшти мен» сөзлери дәслепки қатардағы сөз 
бенен пәкизе уйқасқа түсип ғана қалмай, ондағы пикирдиндаўамы 
хызметин де атқарады. Үшинши қатардағы «үстинен» сөзи де уйқас 
ушын оғада сәтли алынған. Ол тек уйқас хызметин емес,ал келеси 
қатар менен байланыстырыўшы хызметин де атқармақта. Төртинши 
қатарда айтылатуғын пикир тиккелей усы сөзге байланыслы. Яғный 
оны қара сөзге айландырғанда «Дузлы шанғыт көмген көллер үстинен 
тырналар бул жағысқа қонбай баратыр» деге.н гәп пайда болады. 
Бунда «үстинен» сөзи соншелли обраапылыққа ийе, ол арқалы сол 
әтираптағы экологиялық шараят, лирик қаҳарманнын кеўил кешир- 
мелери, өнип-өскен көлине де қайрылмай онық үстинен етип 
баратырған тырналар арқалы инсаният өмиринде ушырасатуғын ен, 
қорқынышлы, трагедиялы жағдай - туўылып өскен үйин, мәканын, 
ўатанын тәрк етиў (онын қорқынышлысы да, трагедиясы да соннан 
ибарат, ол өз ерки менен тэрк етип баратырған жоқ) ҳалаты сүўрет- 
ленген. Уйқасыўшы сөзлер арқалы мазмунды жеткериўдиқ айқын 
мысалын, мине, усындай қосықлар арқалы көриўге болады.

Уйқасты бәнтгин шөлкемлесиўинде тийкарғы хызметти атқара- 
туғын сеслик кайталаныўларға ийе сөзлер деп қарайтуғын болсақ,

бул мысалда қурамалы уйқас пенен ушырасамыз. Бир қатардағы 
бир сөз бенен екинши қатардағы еки сөз уйқасады. Уйқас ушын 
алынған сөзлердицтек бууын саны сэйкес келип қалмастан, олардағы 
үнлес сеслердиқ де саны сәйкес. Сеслер саныньщ сэйкеслиги ҳэм 
олардын, үнлеслиги сулыў, қарысып кеткен уйқасты ҳэм бир тегис 
ырғақты да пайда етеди. Демек қосықтық мелодиялылығы, намаға 
түсиў мүмкиншилиги артады. Бул қарақалпақ поэзиясынық миллий 
өзгешелигиниқ тийкарын қурайтуғын белгилердиқ де бири 
екенлигин айтып өтиўимиз керек.

Ал Б.Генжемуратовтық қосығында редифли уйқастық үлгисин 
көремиз. Бунда «мегзер» редифиниқ алдындағы «гүзге», «дүзге», 
«бизге» сөзлери бир қарағанда жүдә әпиўайы уйқас бсшып сезилиўи 
мүмкин. Бирақ бул сөзлер үлкен мэнилик жүкке ийе. Бәҳәрдиқ 
гүзге мегзетилиўи логикалық жақтан оғада дурыс. Себеби ол я қысқа, 
яжазға мегзетилгенде бай мазмун бере алмас еди^Лирик қаҳарман- 
нық қәлбиндеги дэртги жеткериў ушын пүткиллей қарама-қарсы 
деталларды қатара қойып сүўретлеў лазым. Шайыр буны дурыс сезген 
ҳәм бул сөзди тек детал сыпатында пайдаланып қалмастан уйқас 
ушын да қолланыўы арқалы жэне де утысқа ерискен. Кеўилди дүзге 
мегзетиўи, бул дүньяны өзине мепзетиўи ҳаққында да, бул созлердин. 
уйқас хызметин атқарыўы туўралы да жоқарыдағы пикирди айтыўға 
болады. Сонлықтан да оларды баска сөзлер менен алмастырыў 
мүмкин емес. Ондай жағдайда қосық мәнилик пүтинлигинен 
айырылған болар еди.

Әсиресе, 70 — 80-жыллары қарақалпақ поэзиясында уйқас сала- 
сында, улыўма қосықдөретиўшиликте бир қанша излениўшиликлер 
болды. Қосық болыў ушын шәртли түрде системаға түскен уйқас 
болыў керек деген түсиниклер өзгерди. Енди коп ғана шайырлардын 
қосықларындабизиқ түсинигимиздеги қарысып кеткен уйқастын 
орнын жүдэ ҳәлсиз уйқаслар ийеледи. Бундай қосықларда бармақ 
өлшеминин, тийкарғы критериясы болған буўын санынықтеқпиги 
принципи де бузылды.

Ҳэй, адамзат,
Сөйлер тил бар менде де,
Дәрт көп менде,
Гәп көп менде,
Мениқ гәпим нобай гәп 
Гей мәжгүн балларым,
От пенен жүр көп ойнап,

Мен әййемнен адамзатқа,
Ана едим, жер едим,
Сенин ҳзр бир қыймылынды сеземен,
Бар менин де де көкиректе,
Соғып турған жүрегим,
Мен әййемнен адамзатқа,
Үй едим мен,үй едим.1

Бул бизин эдебиятымызда кейин ала кеқнен дөретилген еркин 
қосық та емес. Бундай қосықларда итибар мазмунға, пикирлеўге 
қаратылады. Уйқас жүдэ ҳәдсиз. Олардынтек элементлери ғана бар. 
Бирақ қайталаўлар, эмоциональ тәсиршенликке ийе сөзлер бир тегис 
болмаса да ырғақты пайда етеди. Қубьшмалы ырғаққа ийе қосық- 
лардын өзинин оқылыў интонациясы бар. Бул интонация уйқастын 
ҳәлсизлигин сездирмейди. Ондағы сөзлер, пикирлеўлер эмоциялық 
тэсиршеқликти арттырып минберлик қосыққа айланады. Демек, 
уйкастын ҳэм ырғактын ҳәлсизлиги эмоционаллық сезимталлығы 
басым минберлик қосық дөретилиўине кери тәсирин тийгизбейди.

Ш Сейтовтын ^айыр сыпатыкдағы ек тийкарғы өзгешелигинин 
бири ол бәрқулла жацалыққа умтылады. Онын лирикасында форма 
саласында да. мазмун сапасында да басқаларда гезлесе бермейтуғын 
жақалықты көремиз. Ол өзиниц прозаға сыймаған ойларын поэзияға 
синдирди. Жайдары қосық формасына сыймаған ойларын өзинше 
жақаша форма таўып соған енгизди. Ҳэзирги еркин қосық деп жүрген 
форманы да өзинин поэзиясында бириншилерден сынап көрген 
Ш.Сейтов болып табылады. Шайыр қосыққа уйқас тақлаўда да эаеўир 
изленген.

Ҳүр қыз соқыр жетер...
Сол соқыр ғарры,
Жолын нусқап барар көзи барлардыц!
Тәнҳә өзи зарлап инсаният дәртин.
Мәцги кете берер!
Оны ҳүр қыз жетер!...2

Шайырдын қосығынан келтирилген бул шуўмақтатерец, тужы- 
рымлы ойды айтпаганнын өзинде форма саласындағы излениў- 
шиликти де көриўге болады. Онда қатарлардыц буўын санынын 
ендиги принциписақланбасадауйқастық өзинше формасы

Матмуратов Т. Жулдыэлар жанар, Нөкис, «Қарақалпақстак», 1989. 
Сейтов Ш. Жоллар, Нөкис, «Қарақалпақстан», 1987, 42-6.

қолланылған. Үшинши-төртинши ҳәм бесинши-алтыншы қатарлар 
вз-ара уйқасады. «Ьарлардьщ», «д&ртин» сөэлеринде қайталаныўшы 
сеслер дерлик жоқ. Бирақ бул сөзлердеги поэтикалық өткирлик, 
олардын пикирди жеткериўге тиккелей қатнасыўы уйқастын 
ҳалсизлигин билдирмейди, онық оқыўшыға эмоционаллық тасир 
етиў күшин арттырады. Қосықтағы системалы уйқастық болмаўын, 
бармақ өлшеминин ен тийкарғы критериясы болған буўын санынын 
тендиги принципиниқ де сақланбаўын қосықта пикирдин баслы 
орынға шығыўы билдирмейди. Демек уйқас пенен мазмун арасындағы 
қатнасты изертлей отырып, күшли пикир гейде уйқастық орнын 
басатуғынын, гейде шайырлар пикир өткирлигине ерисиў ушын 
уйқастан да ўаз кешетуғынлығын көриўге болады.

Бирақ усы жерде жэне бир сораў туўылады. Поэзияда системалы 
уйқастық болмаўын, онын мазмунға синдирип жиберилиўин 
новаторлық деп есаплаўға бола ма?

Бириншиден, қарақалпақ поэзиясы жүдэ көп әсирлик миллий 
тэжирийбеге, дәстүрге ийе. Онда қосыққа уйқас, ырғақ, өлшем, 
бэнт тандаўдыч да, пикирлеўдич де өз жолы бар. Миллий поэзия- 
мызда сулыў, қарысып кеткен уйқастын болыўы бизин санамызға 
сиқип қалған. Усы көз қарастан қарағанда соқғы ўақытлары пайда 
болып атырған уйқасы эдеттегидей емес қосықларды көпшилик 
оқыўшылар оншелли қабыллай бермейди.

Екиншиден, улыўма көркем әдебият, соныц ишинде поэзия 
пикирди көркемлеп жеткериўди, көркем сөзден өз орнында пайда- 
ланыўды сүйеди. Сонлықтанда ол бэрқулла дөретиўшилик пенен 
қатнас жасаўды, пикирди жеткериў усылларын ҳэм формалары; 
жетилистирип барыўды талап етеди. Соныц ушында шайырларымыз 
тәрепинен ҳэр қыйлы формалардықсынап көрилип атырғанлығы, 
әдебиятты, поэзияны байытыў деп түсиниў керек. Көркем 
шығарманы дөретиў пайытында сөз шеберлери оқыўшылардын 
талғамын есапқа алыў әмелияты да тек бизиц эдебиятымызда емес, 
ал дүньянын көплеген әдебиятларында бар екенлигин, сондай-ақ 
поэзиянын формасын емес, ал тек онын мазмунын шығарманьщ 
тийкарғы элементи деп қарайтуғын оқыўшылардын көп екенлигин 
есапқа алатуғын болсақ, бундай изленислердиц де өзин ақпайтуғынына 
исенсе болады.

Сонлықтан да бундай формадағы қосықларға да ҳүрмет пенен 
караўғатуўра келеди. Мэселен:

Түсиник дүньясынын тарлығы, 
адамнын көкирегин қәпеске айландырады- 
усындай көкиреклерде 

Жаўызлық,
Қиянет,

Қорқақлық оянады...
ҳәм оларға тәбият тәрепинен берилген жаза- 
қаранғы қәпеслер қаранғы қәпес ҳалында 
тунғыйыққа жоғалады...'

Мине, бундай қосықларды уйқасы ҳалсиз деп төмен шығарма- 
лардын қатарына қосып қойыў қыйын. Олардағы тужырымлы ой, 
метафоралық сүўретлеў астында жасырынып атырған пикир қосықты 
унамлы шығармадеп баҳалаўға мүмкиншиликбереди. Бул шығарма 
еркин қосық формасында жазылған. Еркин қосықта системалы 
уйқастын, болыўы шэрт емес. Бирақ бэри бир көп ғана еркин 
қосықларда ҳалсиз болса да уйқас қатнасады. Жоқарыдағы қосықтын. 
екинши қатарындағы айландырады, аптыншы қатарындағы оянады, 
тоғызыншы қагарындағы жоғалады сөзлери өз-ара уйқасады. Сонық 
менен бирге олар өзинен алдынғы сөзлерде айтылажақ пикирдин 
бәнт басары, улыўмаластырыўшысы хызметин де атқарып тур. 
Биринши, екинши қатарларда дүнья түсиниги тар көкиреклер 
каранғы кэпеске айланатуғыны «айландырады» сөзи менен берилсе, 
оннан кейинги қатарларда усындай көкиреклерде Жаўызлык, 
Қыянет, Қорқақлықтық пайда болатугыны «оянады» уйқасы менен 
бериледи. Бунда оянады сөзи жүдә сәтли табылған. Себеби, онық 
орнына қэлеген басқа сөзди қолланғанда да пикир ҳэлсиз шығар 
еди. Себеби. Жаўызлық, Қыянет, Қорқақлық - булар жаманлық 
категориялары. Олар шайыр сүўретлегендей қәпестеги көкиреклерде 
гана ояныўы мүкин. Бирақ олар тек оянады, ал оларды қэпестеги 
көкирек қалай эмелге асырады, бул екинши мэселе. Шайырдын 
баслы утысы әйне оянады сөзин қолланыўында көринеди. Қосыкдық 
бәнт басары сыпатында ҳәм уйқас орнында қолланылған «жоғалады» 
сози туўралы да усындай пикирди айтыўға болады. Қулласы, 
келтирилген мысалдағы уйқас ушын қолланылған үш сөз де пикирди 
жеткериўге тиккелей қатнасатуғыны дыққатқа ылайық.

Екиншиден жоқарыда келтирилген қосықта ҳэм улыўма еркин 
қосықлардауйқастықорнын шығарманық қайсы элементи ийелейди?

1 Ибрагимов . Жер менен аспаннын. аралығында, Нөкис, «Қарақалпақстан*,
1990. 67-6.

деген сораў туўылыўы тэбийий. Бундай элемент биринши гезекте 
пнкир. Күшли мазмун ҳәм өткир пикир қосықтын уйқасқа болған 
талабын қанаатландырады, оқыўшыда да уйқасқа деген ансаўшылы қ 
болмайды. Уйқастын орнын ийелейтуғын екинши бир элементлер - 
поэтикалық көркем сөз ҳәм қайталаныўшы сөзлерден пайда болған 
ырғақ. Еркин қосықтын. тэбияты артық ямаса эпиўайы сөзди қабыл- 
ламайды (қатарларда буўын санынын тен болыўы шәрт емеслиги, 
системалы уйқастын да қатнаспаўы еркин қосыққа усындай 
мүмкиншилик береди). Сонлыктанда еркин қосықларда тек пикирди 
жеткериўге тиккелей қатнасатуғын сөзлер пайдаланылады ҳәм олар 
лоэтикалық көркемлиги жоқары сөзлер болғанлықтан да оқыўшы 
анында уйқастын орнын ийелейди.

Солай да уйқастық қосықтағы ен. тийкарғы ўазыйпаларынын 
бири онын мәнилик жүкке ийе болыўы. Бул дегенимиз дәстүрий 
поэзияда уйқас қатнасыўы шәрт ҳәм онын, тийкарғы хызметлеринин 
бири қосықтағы пикирди жеткериўге тиккелей қатнасыўында болып 
табылады. Мәселен,

Темир тордық ишинде-айыў
Темир тордын ишинде-қасқыр
Маймылдики-бәрҳә қол жайыў.
Кийиклердин көзинде жас тур...
Темир торда ыныранады шер.
Темир торда-дэртли арыслан.
Ушыў бахты талақ бүркитлер.
Темир торда-мунды барыслар.1

Буны уйқас ушын алынған сөзлер арқалы пикирди жеткериўдин 
үлгиси сыпатында қараўға болады. Биринши бәнтге де, екинши бәнгге 
де шайыр уйқасқа үлкен мәнилик жүк жүклейди. Биринши бәнтте 
«айыў-жайыў», «қасқыр-жас тур» сөзлери өз-ара уйқас ушын қолла- 
нылған. Бул бәнтте пикирдин жеткерилиўи де, мине, усы сөзлерге 
тиккелей байланыслы. Қатарлардағы басқа созлерди өзгертиў 
мүмкин, бирақбул сөзлер өзгертилсе, онда қосық мәнилик пүтин- 
лигинен айрылады.

Шайыр өзинин айтажақ пикиринин түйини болған «айыў», 
«қасқыр» сөзлерин уйқас ушын қолланбастан «Айыў темир тордын 
ишинде» ямаса «Қасқыр темир тордын ишинде» деп қолланғанда ол

1 Генжемуратов Б. Саратан, Нөкис, «Қарақалпақстан*. 1990, 53-6.

усы турысынлағыдай тартымлы, тийимли бола алмас ҳәм уйқас 
ушын алынган сөзди қәлеген басқа сөз бенек алмастырыў мумкин 
болар еди. Шайыр усы бәнтте пикирди жеткериўде детал хызметин 
атқарып турган «айыў», «қасқыр» сөзлерин уйқас ушын пайдаланып, 
үшинши, төртинши қатарларда олардьщ ҳәрекетлерине, психоло- 
гиялық ҳалатына байланыслы сөзлерди уйқас ушын жегеди. Бул 
ҳалат орыс әдебиятынын еқ белгили шайырларынын бири 
ВВ.Маяковскийдин «Мен уйқас ушын қатардық соқында еқ керекли, 
тартымлы сөзди қолланаман да, оған қалай болмасын уйқас сөзлерди 
табаман»1 деген ибарасын еске түсиреди. Шынында да, ҳақыйқый 
шайырлар еқ дэслеп уйқас ушын қолайлы сөзлерди излеместен, 
пикирди жеткериўге керекли болған сөзлерди иалеп табады да, соннан 
сон, барыпоғануйқасизлейди. Б.Генжемуратов қосығынықекинши 
бэнтинде бул дәстүр еле де табыслы даўам еттириледи. «Шер- 
бүркитлер», «арыслан-барыслар» сөзлери өз ара пәкизе уйқаска 
түсиўи менен бирге, олар пикирди жеткериўге тиккелей қагтнасатутын 
деталлар. Бунда шайырдьщ уйқас ушын сөз излеп тер төкпестен, ал 
көбирек өз пикирин тартымлы, мазмунлы етип жеткериўге итибарды 
қарататуғыны қуўанышлы.

Элбетте, дөретиўшилик барлық ўақьпта тек жақсы шығармалардан 
ибарат емес екенлигиндей, қосыққа уйқас танлаў саласында да 
кемшиликлер жоқ емес. Биз қосықларын талқыға тартқан шайыр- 
лардьщ шығармаларында мэзи уйқас ушын алынған, пикирди 
жеткериўге аз тәсир ететуғын, оны басқа сөзлер менен алмастырса 
да шығарманын мәниси өзгермейтуғын сөзлер гезлеседи. Бирақ бизин 
жумысымыздын тийкарғы мақсети изертлеп отырған дәўирде 
қарақалпақ лирикасында уйқастын қосықтағы пикирди жеткериўге 
қатнасын анықлаўдан, оньщ ҳәр қыйлы көринистеги формаларын 
ашып бериўден ибарат болғанлықтан да бунлай кемшиликлерге 
токтап отырмадық.

Улыўмаластырып айтқанда, лирикадауйқастьщ мазмунға қатнасы 
да форма ҳэм мазмун бирлиги түсиниги менен сабақлас. Уйқас 
қосықтын тийкарғы элементлеринин бири болыўынық тийкарғы 
мәнисинин бири ол шығарманық тек сыртқы сулыўлығы ғана емес, 
ал онын ишки мазмуны да екенлигинде. Уйкдс-пикирди жеткериўдиқ 
еқ тийкарғы қуралларыньщ бири.

1 Гончарев Б.П. Звуковая организация стиха и проблемы рифмы, М. «Наука’ 
1973 стр. 170

4-БОЛИМ. БЭНТ ҲӘМ ОНЫН ТҮРЛБРИ

Бәнт поэзиялық шығармаларда улыўма пикирдин, белгили бир 
болегин өзинде жэмлеўши, уйқастық системалылығын, түрин 
ақлатыўшы ҳэм интонацияға ийе қосықгық бир бөлшеги. Қарақалпақ 
классик адебияты турақлы бэнтке ийе. Қарақалпақ адебиятында 
қосық дөретиўшилер бәнтти қосықтық тийкарғы элементлериниқ 
бири сыпатында есаплаған. Себеби, шайырлар бәнт арқалы өзиниқ 
аЙтажақ пикирин ретлестирип, топлаған. Бэнт арқалы қосық 
қатарларын анаў ямаса мынаў түрдеги уйқасқа бирикгирген. Сонлық- 
танда, ҳәттеки, ҳэр қыйлы қосық формалары раўажланған XX әсир- 
диқ өзинде де (айырым еркин қосықларда ҳәм насырый қосықпарды 
есапламағанда) бэнтсиз қосық болмаған.

Бэнт ҳаққында ҳәзирги дүнья жүзлик адебиягганыў илиминде көп 
ғана пикирлер бар. Дәслепки пикир билдириўшилердиқ бири 
Б.В.Томашевский былай дейди: «бәнт түрли белгилердиқ жәмлескен 
ҳалдағы бирикпеси. Бул орында көлем белгиси де, уйқасыў тәризи де, 
өлшемлер бирикпеси де, жанр белгиси де қатнасады...Бэнт улыўма уйқас 
изшиллиги менен белгиленеди.*1 «Бэнт- бул қосықта тәкирарланған, 
улыўма уйқасыў ҳәм интонация менен бириктирилген қатарлардын 
жәмлесиўи ... Бэнт... сөздиқ көркем дүзилисине жуўап бериўши 
интонацион-ритмик пүтинликти пайда етеди... «Бэнт талқыйны... 
қосықгық басқа ҳәмме таманлары талқыйны менен беккем байланыслы.»2 
Ал белгили илимпаз Б.П. Гончаров бул ҳаққында «Қосықпы сөздиқ 
қатарларға бөлиниўи- бул қосықлы сөздиқ тийкары»3 деп атап өтеди. 
Бәнтҳақкында қосықтеориясынын билимданы М. Л. Гаспаровтықда 
қызықлы пикирлерин ушыратыўға болады.

Элбетте, булар улыўма теориялық көз қарастан айтылған 
пикирлер. Биз ушын еқ эҳмийетлиси түркий халықлардық эдебият- 
таныў илиминде бул мәселелерди изертлеўдиқ қалай шешилгенлиги 
ямаса шешилип атырғанлығы. Өйткени, бэрше түркий халықлардық 
поэзиясында бәнт дүзиў өнери бири-бирине оғада уқсас яки жақын. 
Сонлықтанда уйғыр поэзиясынын қосық қурылысын изертлеўши

* Томашевский Б.В. Теория литературы. Поэтика, М. «Аспект Пресс», 1999, 
стр. 206, 224

5 Тимофеев Л.И. Основы теории литературы, М. 1976, стр.335,337.
1 Гончарев Б.П. Звуковая организация стиха и проблемы рифмы, М. «Наука»,

1973, стр. 61.

М. Хамраевтын, қазақ адебиятынан 3. Ахметовтық, қыргыз эде- 
биятынан К. Рисалиеетин ҳәм әсиресе, өзбек ааебиятында бул бағдарда 
бир қанша мийнетлер дөреткен У. Туйчиевтич пикирлери менен 
санаспаў, оларға сүйенбеў мүмкин емес.

М. Хамраев бәнтти пайда етиўши уйқастын, қалай жайласыўы 
деп тастыйыклайды. «Уйғыр классик поэзиясында уйқасыўшы 
қатарлардын, жайласыўтәртиби ҳэр қыйлы, сонлықтанда бул мәселени 
(бәнтги) изертлеў эймийетли, сондай-ақ уйқастын анаў ямаса мынаў 
тэртипте жайласыўына қарап шығармалардынформасы аныкланады.»* 1

3. Ахметов бул мәселеге еле де үлкенирек эҳмийет береди. «Бәнт 
- косық формасынын ен эймийетли көркемлеў қуралларынын бири. 
Ол косықты ырғақ, интонация ҳэм пикир бирлиги тийкарында 
жәмлестиреди. Бул бирлесиўдин сыртқы көриниси уйқаслардын 
жайласыўы болып есапланады.

Уйқас бэнттиқбирден-бир белгиси емес, бирақол қатарлардын 
топарларға биригиўинин көриниси сыпатында үлкен эҳмийетке ийе. 
Уйқас үнлес қатарлардын избе-излигин, сондай-ақ бэнтти қураўшы 
қатарлардын санын көрсетеди. Сонлықтанда бәнтлик формаларды 
аналиапегенде уйқаслардын жайласыўына бас дыққатгы қаратады.»3 
Көрип отырғанымыздай З.Ахметовтын пикири бойынша уйқас қосық 
бэнтин шапкемлестириўдеги бирден-бир тийкар емес, ал бунда басқа 
элементлер менен бирликте ғана хызмет атқарады. Бул жағынан 
илимпаз М. Хамраев пенен пикирлес емес.

У. Туйчиев өзинен бурынғы бәнт ҳаққында айтылған пикирлерди 
жуўмақластыра отырып оны исенимли сыпатлайды. «Бәнт қатар- 
лардан шолкемлеседи. Сөздин мазмун жағынан толық (ямаса 
салыстырмалы толық) ҳәм формасы бойынша басқа қатарлар менен 
байланыслы, сеслик таманы бойынша уйымласқан, өлшемли бөлеги 
қатар деп аталады. __ _

Бәнтти шалкемлестириўши нәрсе ен дэслеп онын қалиби- өлшеми, 
қатары (ҳәм уйқасы) емес, бэлки усы қалипке қуйылған мазмуны. 
Себеби, бәнт қосык қурылысы элементи болып, ол поэзиянынемес, 
бэлки поэзия негизинде турыўшы нәрсенин (мазмун) қосық 
формасына түсиў тэризидур.»3 Демек У. Туйчиев бэнттин шөлкем-

1 Хамраеа М.К. Основы поркского стихосложения, Алма Ата, «Мектеп»,1963, 
стр. ! 33.

1 Ахметов З.А^ Каэахское стихосложение, Алма Ата «Наука», 1964, стр. 145.
1 Туйчиев У. Ўзбек поээиясида аруз системаси, Т. «Фан», 1985, 254-6.

лесиўинде мазмун факторын ец биринши орынға қояды. Бул көз 
қарас бизиц пикиримизше де дурыс. Себеби, дәстүрий қосыкдардаХ 
бәнтгиц формасын уйқастыц жайласыўына қарап анықлаўға болғаны ' 
менен, уйқассыз қосықпарда бул критерия туўры келмейди. Бундай 
қосықларда бәнт мазмунныц белгили бир бөлегин өзинде жәмлеўине 
қарай дүзиледи. Сонлықтанда қосық бәнтин талқыйнға тартқанда 
оған улыўма шығармадағы мазмунныц бир белегинин жәмлесиўин ✓  
аныкламаў натуўры болар еди.

Демек, бәнт ҳаққында белгили бир түсиникке тоқтадық деп 
есаплайтуғын болсақ, бизиц алдымызда соцғы дәўирдеги қарақалпақ 
поэзиясында бәнтгиц қандай түрлери ҳэм көринислери бар екенлигин, 
олардыц жасалыў өзиншелигин анықлаў маселеси турады. Себеби, 
бэнтгиқ түри - бул поэзияда ой-пикирди, мазмунды жеткериў 
усылларыныцдатүри. Соныцушын дабул мәселеғе қосықтеориясы 
менен шуғылланыўшылар айрықша әҳмийет береди.

Бәнт - бул бәрқулла дөретиўшилик өзгериске ушырап отыратуғын 
қосық элементи. Оғада талантлы шайырлар миллий поэзияға жаца 
бэнтлерди алып келеди. Мэселен, XIX әсирде жасаған қазақ шайыры 
Абай, әйне, бэнт бағдарында да миллий поэзияда революция жасады. 
«Абай тәрепинен «Сегиз аяқ» шығармасында қолланылған бәнтлик 
өлшем өзинин қурылысы бойынша қазақ поэзиясына шайыр 
тәрепинен енгизилген ец қурамалы қосық формасы болып есап- 
ланады.»1

Миллий поэзияда бэнтлик формалардыц өсиўин, жетилисиўин 
белгили әдебиятшы У. Туйчиев та гүзетеди. Илимпаз XX эсирдиц 
20-жылларына шекемги өзбек әдебиятында 27 бәнттүри ислетилген 
болса, ҳэзирги эдебиятга ол 41 ге жеткенин, эсиресе, төртлик, алтылық 
ҳәм онлық жүдэ көп қолланылатуғынын, бир төртликтин 13 түри 
бар екенлигин айтады. Ҳәзир 13 дәстүрий, 28 жаца бәнт ислети- 
летуғынын билдиреди.2

Академик М.Л. Гаспаров орыс әдебиятында жаца бэнтлик 
формалар бул бағдардағы экспериментлер нэгийжесинде жүзеге 
келетуғынын, бунда дәстүрий емес уйқас формаларын қолланыў 
әҳмийетли факторлардыц бйри екенлигин атап өтиў менен бирге оз 
ўақгында Лермонтов, Фет, Державин, Блок, Кузмин сыяқлы шайырлар

' Ахметов 3. Казахское стихосложение, Алма Ата «Наука*. 1964, стр. 339. 
Туйчиев У. Ўзбек поэзиясида аруз системаси, Ташкент. «Фан*. 1985, 148-6.

рус поэзиясына жақа бәнтлик формаларды алып келгенлигин 
бшширеди.1

/  Ҳәзирги қарақалпақ поэзиясында да басқа түркий халықлардағы 
/  сыяқлы ец киши бэнт - маснавийден (еки қатарлы бэнт) баслап 

Т сегиз (октава), он төрт (сонет), он алты қатарлы бәнтлер гезлеседи. 
\ Биз бул бәнтлердиц жасалыў өзиншелигин, бир-биринен айырма- 
\ шылығын, бәнтлерде мазмун бөлекшесиниц жеткерилиўин ҳэм усыған 

усаған басқа да мәселелерди изертлемекщимиз.
Көплеген түркий халықлары сыяқлы қарақалпақ әдебиятында 

да еки қатарлы қосық әзелден-ақ бар форма болып табылады. Ҳэггеки, 
биздеги «қосық» атамасы еки қатардыц қосылыўынан келип шыққан 
деген де болжаўлар бар. Мәселен, эдебиятшы Қ. Мақсетов усындай 
болжаўды алға сүреди: «Қосық, бизиц пикиримизше, «қос», «қосыў», 
«қосылыў» сөзлериниц мэниси тийкарында пайда болып, еки 
қатардын жупкерлесиўи, музыкаласыўы тийкарында ўақыт өтиўи 
менен терминге айланған болыўы итимал.»2

Бул гипотезаны әдебиятшы Қ. Муратбаевта қуўатлайды: «Түрк 
халықлары поэзиясыныц ец дэслепки шөлкемлесиў принципин еки 
қатар қурағанлығы ҳаққындағы пикир шынлыққа анағурлым жақын 
келеди. Усы бирлесип қосылыў тийкарыцда пайда болған еки қатарлы 
қосықтан ҳәзирги дәўирдеги түрк халықлары поэзиясындағы термин 
сыпатында қолланылып киятырған «қосық» сөзиниц келип шығыўы 
итимал.»3

Биз «қосық» сөзиниц этимологиясын изертлеп отырмаймыз. Ол 
бизин жумысымыздыц ўазыйпасына да кирмейди. Бизиц ушын 
улыўматүркий халықпардыцпоэзиясында, соныц ишинде қарақалпақ 
поэзиясында ец ески форма есапланатуғын еки қатарлы қосықпардыц 
бүгинги эдебиятгағы көринисдери, қурылысы, өзиншелигин изертлеў 
әҳмийетли.

Әдетте, биз еки қатарлы қосық дегенде избе-из еки қатары бир- 
бири менен уйқасып келген қосықты түсинемиз. Бундай қосықлар 
еки қатардан да, төрт қатардан да бир бәнтке биригиўи, бундай 
бәнтлерге бөлинбей даўам ете бериўи де мүмкин.

1 Гаспаров М.Л. Очерк истории русского стиха. Метрика. Ритмика. Рифма. 
Строфика. М. «Фортуна Лимитед», 2000, стр. 265.

: Мақсетов Қ. Қарақалпақ қаҳарманлық дәстанларынын. поэтикасы. Ташкент, 
«Фан», 1965, 293-6.

1 Муратбаев Қ Қаракалпақ поэзиясынын қосык курылысы, Нөкис, 1977, 9-6.

Қосықгық ҳәр еки қатары уйқасып, бәнтлерге бөлинбестен даўам 
етиўи (маснавий) көбинше қарақалпақ дэстанларында ушырасады. 
Улыўма түркий поэзияда да эйне, усы форманық еқ ески екенлигин 
бир қатар әдебиятшылар тастыйықлайды: «...Маснавий үлкен 
эпикалық формаларда, дәстанларда қолланылады.

Түркий жазба әдебиятгын маснавийде жазылған еқ тунғыш 
дөрендиси Юсуп Баласуғун тәрепинен XI әсирде дөретилген «Қутадуху 
билиг» шығармасы болып табылады. Сондай-ақ маснавийде Алишер 
Наўайыныц «Хамса» сыяқлы ири монументаль шығармасы да 
дөретилген.»1 2

Бул форма ҳәзирги қарақаппақ поэзиясында да поэма жанрында, 
баянланылатуғын сюжетке ийе қосықларда да ушырасады. Демек, 
буннан бул бәнтлик форманыц баянлаўға әдеўир бейим екенлиги 
көринеди.

Иси бэрҳә кеткен қырынға,
Жети ағайин болған бурында.
Галактика Гелиосдеген,
Бир әкенин баллары екен.
Гелиос асқан бай болған,
Байлық, билими сай болған...-

Жоқарыда көрип өткен бэнтлик форма, ол қайсы жанрда жазылы- 
ўына қарамастан ырғақтыц бир гелкилиги, оныц бэрқулла бир бап 
пенен раўажланып отыратуғынлығы, ишки форма арқалы пикир- 
лердин, уласып, жалғанып барыўы, қосықгыц ишки динамикасынын 
күшлилиги менен улыўмалыққа ийе. Ол бизге терме жанрын 
еслетеди. Қосықтын бул формасы белгили бир сюжетти ямаса 
сюжетлерди баянлаў ушын жүдэ мас келетуғыны көринеди. Сондай- 
ақ бул формада көбинше буйын өлшеми шегераланған — 8-9 буўынлы 
қосықлар оныцтийкарғы өлшем түрлери.

Еки қатарлы қосықлардыц және бир бәнтлик формасы - бул еки 
қатардан уйқасқан төрт қатарды бир бэнтке бирлестирип қосық 
дөретиў усылы. Бул бәнтлик форма да өзине тэн өзиншеликке ийе. 
Жоқарыда көрип өткен формада қосық көлеми көбинесе үлкен, 
көлемли ўақыяларды баянлаўға масласқан болса, енди бунда қосық 
узын-шубай емес, көпшилик жағдайда төрт-бес бәнттен артпайды.

1 Ҳасраев М. Осковы тторкского стихосложения, Алма Ата, «Мектеп», 1963, 
стр.198

2Исмайлов С. «Эмиўдэрья» журн. 1990, 8-сан, 74-6.

Қарап турсам мынаў далаға, 
Заўық берер кеўил қанама,
К.өк шийшедей тынық аспаны, 
Ақшам жулдыз жымынласқаны.

Көк майсалар назлы ырғалып, 
Жасыл дөнип тандай нурланып, 
Әл ҳаўада қуслар дизбеги, 
Тәбиятын айтса гүздеги?!1

Төрт қатарлы бәнтте ырғақ, интонация жоқарыда көрип өткен 
формадан әдеўир өзиншеликке ийе. Сондай-ақ бунда бууын өлшеми 
де шегераланбаған - 8-9 буўынлы ҳәм 11 буўынлы қосықлар араласып 
келе береди. Соны қ менен бирге бул бәнтлик форманық ен, баслы 
критериясы ҳэр бир бәнтгиқ белгили бир тамамланған ойды, пикирди, 
мазмунды ақлатыўында көринедй). Бәнтке Шэлинёейтуғын еки 
қатарлы қосықлар үлкен ўақыяны үзсиксиз баянлаўға мас келсе, 
бул формада ҳәр бир бәнт улыўма пикирдин бөлшеклерин жеткерип 
береди. Ш ығарманық улыўма көлеми де үлкен болмайды.

Еки қатарлы қосықлардық айрықша өзиншеликке ийе формасы 
— бул ҳэр бәнти тек еки қатардан туратуғын форма. Бундай форма 
ҳәзирги қарақалпақ лирикасында дэслепки еки формаға салыс- 
тырғанда аз ушыраса&ы. Деген менен, бул форманық төркини ертеден 
басланатуғыны, XIX әсирдиқ ақыры, өткен әсирдиқ басында 
дөретиўшилик пенен шуғылланған Сапура Жайылбек қызы тәрепинен 
жазылғанлығы айрықша қызығыўшылық туудырады.

Оқып турмыз күнде келип мешитке,
Балам, намыс екен ким қалса шетте.
Жазылған тахтаға ҳэмме сабақлар,
Оқыўшылар барып оқып адақлар.
Әлип десе, жумнан ҳақыйга дейин,
Әлиптен оқыдық, та далға дейин.2

Сапура шайыр шығармасынан көринип турғанындай қосық тео- 
риясынан, сонық ишинде еки қатарлы қосық поэтикасынан әдеўир 
дэрежеде хабары болған. Себеби, өз қосығында тийкарсыз ҳәр еки 
қатарды бир бәнтке жиклеп қойған жоқ. Бунда ҳэр бир бэнт өз 
алдына синтаксислик бирлик. Олар пикирди жеткериўде «тезис — 
антитезис-синтез» хызметин атқарады. Сонық мекен бирге бул 
бәнтлик формада ырғақ та пүткиллей өзиншеликке ийе.

Бул форма ҳәзирги қарақалпақ лирикасында да дөретилмекте.

1 Оразымбетова Ж. «Әмиўдәрья» журн. 1985, 5-сан. 64-6.
2 Жайылбек қызы Сапура, «Әмнўдэрья» журн. 1990, 8-сан, 69-6.

Келип кетти қаншама таэлар?
Менсингиси келмеди базлар...

Болғаннан соқ туйық минезим,
Өзим менен болдым бир өзим...

Соц гей бири «қорқайын» деди ме?-
Тас атып та көрди кеўлиме.* 1

Еки қатарлы қосық биринши гезекте мазмунды жеткериўде 
өзиншеликке ийе. Себеби, төрт қаТдрлы қосықга бир бэнтгиқ өзинде 
пикирди жеткериў ушын ҳәр қыйлы деталлардан, көркемлеў 
қураплары ҳәм усылларынан пайдаланыў мүмкин болса (бир бәнтге 
еки қатар емес, төрт қатардьщ болыўы усындай мүмкиншилик 
жаратады), еки қатарлы қосықта бул мүмкиншилик аз. Бирақ еки 
қатарлы қосықга басқа артықмашлық - аз сөз бенен үлкен пикирди 
ақлатыў (лириканьщ тэбияты усыны талап етеди) артыкмашлығы 
бар. Ж. Избасқановтыц биз мысал келтирген қосығында да усы 
сыпатлар сақланған. Ҳәр еки қатар улыўма шығармадағы ой-пикирди 
жеткериўге ишки формаға биригиў арқалы қатнаслы болғаны менен 
салыстырмалы түрде ғэрезсиз.

Сондай-ақ еки қатарлы қосықлар ғәзеллер сыяқлы ҳэр қатарда 
он төрт-он бес буўынлы өлшемде де дөретиледи.

Мәскүнемлик / /  қуўатыца// қуўат берер// күши жоқ, 
Ишимликтен// аброй алып,// орден таққан// киси жоқ.

Арақ деген// шайтан менен// өламата// ойнама,
Тойғаннан сон// ким боласац,// қарап көрши// айнаға.
Зор шаўқымлы// «концертиқди»//көрип жүрмен//бир талай 
Ец болмаса бир кеширим сорамадыц, бул қалай?2

Көрип өткенимиздей еки қатарлы қосық формасыныц сүўретлеў 
шегерасы кец. Бул формада ҳәр қыйлы тематикадағы ҳәм жанрдағы 
қосықлар жазылыўы мүмкин. Сондай-ақ оньщ буўын өлшеми де 
бир текли емес. Жоқарыдағы қосықтыц ҳэр бир қатары он бес 
буўыннан ибарат. Сонлықганда оныц ырғағы да әдеттегиден өэгеше. 
Ҳәр бир қатары төрт буўнақтан турады. Бирақ қосықтьщ барлық 
бәнтлеринде буўнақлардағы буўын санлары тендей (4+4+4+3).

1 Избасқанов Ж. Өмирге қуштарлық, Нөкис, «Қарақалпақстан», 1987, 34-6.
1 Жумамуратов Т. «Әмиўдэрья» журн. 1987, 2-сан, 27-6.

Жуўмақластырып айтқанда еки қатарлы қосықлар қарақалпақ 
әдебиятында әдеўир раўажланыўға ийе болған бәнтлик форма. Оны 
биз бәнтке биригиўи бойынша шәртли түрде үшке бөлдик. Бирақ 
усы үш түрдиқ де ҳәр қайсысынық өзиншелик белгилери бар. 
Мәселен, ҳәр еки қатары өз-ара уйқасып бәнтке бөлинбейтуғын еки 
қатарлы қосықлар көбирек эпикалық шығармаларда, дәстанларда 
қолланылса, соқғы еки формасы көлеми бойынша қысқа болып, 
лирикалық шығармаларда қолланылады. Сондай-ақ олардық оқылыў 
интонаииясында да өзиншелик бар. Биринши форманық оқылыў 
интонаииясы терме жанрындағы шығармаларды еслетсе, екинши 
форма мураббаларға уқсас, ал үшинши форма өз алдына оқылыў 
интонациясына ҳәм ырғағына ийе. Сондай-ақ еки қатарлы қосық- 
лардық бәнтке бөлиниўиниқ еқ тийкарғы критериясы - бул олардық 
өзинде қосықгағы улыўма пикирдиқ белгили бөлегин жәмлеўи болып 
табылады.

Үш қатарлы қосықлар араб адебиятында мусаллас (арабша-үшлиқ), 
өзбек эдебиятында уч чаноқ, азербайжан адебиятында учлама, Европа 
адебиятында терцйна, кореец әдебиятында сиджо, япон эдебиятында 
ҳакку деген атамаларға ийе. Өзбек классик әдебиятында бул форма 
жүдә сийрек гезлеседи. Бирақ ҳәзирги өзбек поэзиясында Рауф 
Парфи, Восит Саъдулла, Анвар Обиджон сыяқлы шайырлардық 
дөретиўшилигинде қолланылған.

Үш қатарлы қосықлар қарақалпақ эдебиятына бурыннан тэн емес 
форма. Бизжумысымыздықбириншибабындаүшқатарлықосықтық 
айырым үлгилери фольклорда гезлесетуғынын атап өткен едик. Бнрақ 
ол XX әсирдиқ 50-жылларына шекемги жазба әдебиятта дерлик 
гезлеспейди.

Қарақалпақ эдебиятында үш қатарлы қосықлар еқ биринши 
мэртебе XX эсирдиқ 70-жылларынық басында пайда болды. Бул 
қубылыс қосық формасы саласында реформатор сыпатында көзге 
түспеген шайыр Т.Жумамуратовтық «Нөкис» қосығы арқалы жүзеге 
келди. Усыннан кейин бул форма шайырлар Ж.Избасқанов, К. 
Каримов, Ҳ. Айымбетов, М.Бердиевлердиқ дөретиўшилиги арқалы 
массалық түс алды.

Соны да атап өтиў лазым, қарақалпақ поэзиясындағы үш қатарлы 
қосықлар үш түрли уйқас формасында (а, а, б. а, б, а. А, б, б.) 
гезлеседи ҳәм үш қатары шәртли түрде бир бэнтке биригеди. 
Олардағы ырғақ еки қатарлы қосыққа да, төрт қатарлы қосыққа да 
усамайды. Ырғақ бул формада бир тегис емес, қубылмалы. Әсиресе,

а,б,а формасында тегис емес, соқа жүрисли. Бирақ ҳәр бир бэнт 
қосықтағы улыўма мазмунныч бир пәршесин өзине жәмлестиреди.

Есейип қыз қәумет дүзеди,
Қыз болғанда қандай қыз еди! 
Хош сезимлер сийнесин сөткен.

...Тек сағыныштан жигит жүреги, 
Саўаштан сод титиреген еди, 
Сүйиклисин өзиниц еслеп!* 1

Бетонлар үстинде бир түп торақғыл, 
Үпелектуҳымын шашып әтирапқа, 
Бэҳэр әййамында көрсетги бүртик.

Шақалар қуяшқа созады қолын, 
Тамырлары беккем кеткен теренге, 
Лекин қайғырады туқымнық ҳалын.2

Шайыр Ж. Избасқанов поэзиясында сүўретшилик басым. Ол 
сезимленгиш лирик қаҳарманлардық ишки сезимин оғада сулыў, 
қайталанбас етип бериўге бәрқулла ҳэрекет жасайды. Сонлықганда 
оныц лирикасы ҳэр қашан да сезимтал келеди. Сондай-ақ шайыр 
сөзлерди үнемли қолланыўға умтылады. Бул, әсиресе, уйқасатуғын 
сөзлерде айқын көринеди. Үш қатарлы қосық формасы да шайыр 
шыгармаларынық бул сыпатлы белгилерин тек сақлап ғана қоймастан, 
оны жетилистирген.

К. Каримовтық үш қатарлы қосығында дәўиримиздиқ баслы 
проблемаларынан есапланған экология проблемасы арқаў етип 
алынған. Тәбият пенен жәмийет раўажланыўы арасындағы қарама- 
қарсылық қосықта шебер сүўретленген. Қосықтын, ҳэр бир бэнти 
эдеўир дәрежеде ғэрезсиачикке ийе. Биринши бэнтге бетон үстиндеги 
торақғыл (анығырағы өсип турган торақғылдық этирапы бетонланып 
тасланған) ерте бэҳәрде дөгерек-дашқа туқымын шашып бүртик 
жарады. Өсип раўажланыў ҳәр бир тиришилик ийесине тән қубылыс. 
Екинши бәнтте шақалардық көкке умтылып өсип атырғанлығы 
(себеби торақғылдын тамырлары теренде, ол шақаларға нэр береди) 
сүўретленеди. Бирақ ана торақғыл туқымлардық ҳалын қайғырып 
налыйды. Буннан кейинги бэнтлерде туқымларды самал элле қайларга 
ушырып әкетип атырғаны, ана торақғылдық наласын этирапта- 
ғылардықҳеш қайсысынын еситпей атырғаны, оларға мотор сестиниқ 
кесент келтирип атырганы сәўлеленеди. Солай етип, қосықта үлкен 
проблема сөз етиледи. Ҳәр бир бэнт прозадағы бир неше абзац, 
бетгиқ хызметин атқарады.

Улыўмаластырып айтқанда, үш қатарлы қосықлар соқғы дэўирдиқ 
жемиси болғаны менен эдебиятымызга беккем орнығып алды. Нешше

1 Иэбасқанов Ж. Өмирге қуштарлық, Нөкис, «Қарақалпақстан», 1987, 59-6.
1 Карнмов К .  Мениқ терезелерим, Нөкис, «Қарақалпақстан», 1985, 43-6.

әсирлер даўамында қәлиплескен төрт қатарлы ырғақ, төрт қатарлы 
уйқасқа өзгерис енгизди. Оньщ сүўретлеў объекти де шегераланбаған. 
Мухаммеслер (бес қатарлы қосық) сыяқлы бул бәнтлик форманьщ 
да раўажланыў келешеги сөзсиз бар.

Төрт қатарлы қосықлар (мурабба) қарақалпақ поэзиясынық 
классикалық бэнтлик формасы есапланады. Бул формада лириканық 
барлық жанрлық түрлеринен тартып балладалар, поэмалар, дәсганлар, 
қулласы, қосық пенен жазылатуғын ҳәмме шығармалар дөретилген. 
Ҳэзирги поэзияда усы бәнтлик ф орманық 8 түри жүдэ жийи 
қолланылады. Буннан тысқары улыўма төрт қатарлы болғаны менен 
уйқасыўы бойынша белгили бир системаға түспеген бир неше түри 
бар.

Төрт қатарлы қосықтық еқ классикалық түри - бул бәнтлик 
уйқас формасында (а,а,а,б) жазылған қосықлар. Мине, усы түрдиқ 
де бир неше вариантлары бар. Мәселен, ҳэр үш қатар өз-ара уйқасып 
төртинши қатар бәнтин басып келеди (бул ҳэзирги поэзияда еқ  кеқ 
тарқалған), екиншиден, барлықтөртинши қатартолығы менен ямаса 
бир-еки сөзден қайталанып келиўи мүмкин, үшиншиден, бэнтлик 
редифтиқ алдындағы сөзлер өз-ара уйқасып келиўи, төртиншиден, 
бәнттин ен ақырғы сөзлери өз-ара уйқасып келиўи мүмкин ҳэм т.б.

Халық шақырса жатпас намыс-арлылар,
Қыймылдасар жеткенинше ҳаллары,
Жигитке бергисиз ғошшак ғаррылар - 
Ақ алтынлы елдиқ ақсақаллары!

Талай ат болдырды шабысықыздан,
Талай беллер сынды тебисиқизден,
Қазан зорға қайнап табысықыздан,
Көп болған кеўилдиқ қыйлы-қаллары.1

Бул бэнтлик форманық еқ тийкарғы өзиншеликлериниқ бири- 
онда уйқасқа айрықша дыққат аўдарылады. Ҳәр бир бэнттиқ дәслепки 
үш қатары өз-ара уйқасыўы менен бирге төртинши қатардық соқғы 
сөзлери де өз-ара уйқасады. Келтирилген мысалда «ҳаллары-ақ 
сақаллары-жыллары-қыйлы-қаллары ҳэм т.б.» уйқасқан. Бул нэрсе 
қосықгық көркемлик дэрежесин жоқарылатыў менен бирге бәнтлердиқ

1 Юсупов И. Ш ығармаларынын, еки томлығы, 2-том, Нөкис,
«Қарақалпақстан», 1978, 63-6.

з ара органикалық байланысын да күшейтеди. Сонетлер гүлшеқ- 
беоинде ҳэр бир сонетги бир қосық қатарынық қайталаныўы өз-ара 
б ^ л а п  турса, бунда бәнтлик уйқаслар бәнтлерди байланыстырады.

Макгымқулы өз дэўиринде түркмен поэзиясына мурабба фор- 
масын кеқнен енгизди. «Фактлердиқ көрсеткениндей, Мақтымқулы 
шығармаларынық 80 проценти мурабба формасында, 10 процентке 
жақыны мухаммес ҳэм 10 проценттен азырағы басқа формаларда 
дөреталген.»1 Илимпаз Даўран Абдуллаев классик шайырдьщ эйне 
усы бэнтлик форманы тақлаўын оны ц өз ш ығармаларын тек 
оқыўшылар ушын емес, ал тынлаўшылар ушын да дөреткенлигин, 
себеби, бул формадағы қосықлар халық саз әспабларында бақсылар 
тәрепинен атқарылыўға да қолайлы екенлиги менен байла- 
ныстырады.2

Ш айыр X. Дәўлетназаровта да усы халықлық поэзияға болған 
мейилликбар. Ш айырдық сөзсаплаўлары, уйқас, ырғақтандаўлары 
Мақтымқулы жолын еслетеди. Ол өэиниқ поэзиясында сөздиқ 
нағысын келтирип, оньщ гедир-будырын алып тарашлап, жылтырақ 
етип жеткериўге умтылады. Сонлықтанда оны қ оқыўшылары көп.

Әрман коп, сан ойға яоне беремиз,
Гә жалынлап гәде сөне беремиз,
Көнликкиш халықпыз деп көне беремиз,
Кимлер қандай, нәзер салмаймыз неге?

Ақ-қус өлер бирге, өлиў болмағай,
Қосыў, көбейиў болсын, бөлиў болмағай,
Тәғдир қуўғынында желиў болмағай,
Кеўиллер пүтин бе, шағлаймыз неге?3

Мине, шайыр дэрти, лирик қаҳарман дэрти. Оньщ дэртин тек усы 
жерде жасаўшылар, кешеги суўсызлық, экономикалық, экологиялық 
қыйыншылықлар зардабын басынан кеширгенлер ғана түсинеди. 
Сонлықганда олар шайырды оқыйды. Қосықгьщ бэнтлик қурылысына 
келетуғын болсақ, ҳәр бир бэнттин соны «неге» редифи менен 
жуўмақланады ҳэм оны қ алдындағы «салмаймы з-қоллаймы з- 
шағлаймыз ҳэм т.б » сыяқлы сөзлер өз-ара уйқасады. Сондай-ақ шайыр

1 Абдуллаев Д. Народные основы стихосложения в поэзии Махтумкули, 
Ашгабад, «Ылым», 1983, 62-6.

1 Сонда, 62,63-6,
3 Дәўлетназаров X. Сен жақсы қызсак, Нөкис, «Қарақалпақстан» 1980. 13-6.

бул қосығында қатарлық редифлерди де (берермиз, болмағай) 
қолланған. Солай екен, бир қосықтын өзинде бир неше көркем 
ўазыйпа үстинде ис алып барыўы шайырдын қосық дөретиўге болған 
жуўапкершилигин белгилеп береди.

Ҳэзирги қарақалпақ поэзиясында ен көп ушырасатуғын бәнтлик 
форма-шалыс уйқаслы бәнт. Бул төрт қатарлы қосық ушын ен 
қолайлы форма болса керек. Биз төменде И. Юсуповтын 1992- 
жылы баспадан шыққан танлаўлы шығармаларынын 2 томлығынын 
1-томына енген 4 қатарлы лирикалық қосықларыньщ бәнтлик 
формаларынын кестесин келтирмекшимиз (кестеге шайырдын 
балладалары, поэмалары, сондай-ақтөрт қатарлы емес қосықлары 
енгизилмели).

А, б, А, Б А, А, А, Б А, А, Б, А

Қосық Бәнттин Қосық Бәнттин Қосық Бәнттин
саны саны саны саны саны саны

56 562 18 178 15 278

Солай етип, кестеден көринип турғанындай шалыс уйқас төрт 
қатарлы бәнтлик формада жүдэ көплеп ушырасады. Бизин ойымызша, 
бул бәнтлик форманын көп ушырасыўынын ен тийкарғы себеп- 
леринин бири уйқастын басқа еки формаға салыстырғанда еркинирек 
болыўында. Себеби, бзнтлик уйқаста да (а, а, а, б), рубайы уйқаста 
да (а, а, ба а) ҳәр бир бэнтте үш қатарды уйқастырыўға туўра келеди. 
Демек, бул еки форма шалыс уйқаслы формаға салыстырғанда 
шайырды көбнрек шеклейди.

Адамлар ишинде жалғыз жасамақ- 
Әзелий пешемиз сенин ҳәм менин.
Жүрегим төринде өскен бир дарақ,
Тэн алмас дүньяньщ шексиз кенлигин.

Кеше басып өткен жанылыс излер,
Жегндей кемире баслар жанымды.
Рухым мисли бир далаға мегзер 
Қулазып атырған. Аппақ такымды.

Сенсиз атырыўдан шегемен ҳазар,
Жалган бахытлылық жубатпас мени.

Кеўлимниқ жалақаш бир дарағы бар,
Гүллендирер сенлик жеккелик деми.
Адамлар ишинде жалғызбан сенсиз...'

Шайыра Пэтима Мырзабаеваға тийисли бул қосықта бэнтлик 
форма еркинлиги мазмун еркинлигине жол ашқан. Қосықтық 
мазмуны - лирик қаҳарманнын дәрти, онық кимгедур гизнеген қупыя 
сыры. Бул дэрт кимлергедур қозғаў салып, дэртлеслик сезимлерин 
пайда етери сөзсиз. Лириканық күши деп мине, усыған айтылады.

Жоқарыдағы қосықтық ҳэр бир бэнтиниқ биринши.екинши 
қатары өз аддына, үшинши,төртннши қатары өз алдына синтаксислик 
бирлик. Демек гәп қураўда шайыр еркинликке ийе. Себеби, бул тақ 
ҳэм жуп қатарлар өз-ара уйқаспайды. Усы қэде екинши бәнггиқ 
төртинши қатарында бузылады. Төртинши қатардық екинши бөлеги 
үшинши бәнттиқ биринши-екинши қатарына қосылып бир гәпти 
пайда етеди. Бәнтти бундай етип еки гәпке бөлиў жыйнақлылықты 
келтирип шығарады. Гәпти пайда етиўши қатарлар өз-ара уйқас- 
пайтуғын болғанлықтан да екинши қатар бириншисиниқ бэнтин 
басып, ойдық жуўмақланғанын ақлатады. Мине, төрт қатарлы 
қосықтық ишинде шалыс уйқаслы бәнггиқ көбирек қолланылы- 
ўынық және бир себеби усыннан да болса керек.

Рубайы уйқаслы бэнттиқ де өзине тән өзиншеликлери бар. Бул 
биринши гезекте қосық ырғағында көринеди. Биринши, екинши 
қатарда ҳэўижге минип баратырған ырғақтық епкини үшиншисинде 
пэсейип, төртиншисинде қайтадан ҳәўижге шығады. Бундай бәнтлик 
формалар көбинесе бир гәплик конструкцияға ийе болады.

Көп адам түсинбес өзимди, 
Сонлықтан сөйлемес сөзимди. 
Сонда да ҳеш кимге өкпем жоқ, 
Сонда да адамман төзимли.

Шайыр деп илҳамы сарқылған, 
Ғаўасат тарқатар сыртымнан, 
Сонда да ҳеш кимге дығым жоқ, 
Сонда да кетпеймен журтымнан.1 2

Бундай бэнтлик форманы қолланыў шайырға бир шығармада бир 
нешше көркем ўазыйпа үстинде ислеў мүмкиншилигин жаратқан. 
Қайталаўлар, антитеза, градация сыяқлы көркемлеў усыллары, 
аллитерация, анафора сыяқлы сеслик уйқаслар, ишки уйкасдар 
(түсинбес-сөйлемес, адамман-қоймайман-кетпеймен)-мине шайырдын, 
өз ой-пикирин көркемлеп жеткериў ушын болған умтылыслары.

1 Мырзабаева П. «Әмиўдәрья» журн. 1991, 4-сан, 26-6.
2 Рахманов К. «Эмиўдэрья» журн. 1991, 5-сан, 52-6.

Ҳәр бир бэнттиқ бир гәпти-қарсылас дизбекли қоспа гәпти пайда 
етиўи пикирлеўдиқ шайыр тақлағак усылына сай түскен. Мине, буны 
мазмунды ашып бериўдеги бэнтлик форманық хызмети десе болады.

Бес қатарлы қосық (мухаммес) қарақалпақ әдебиятында бурыннан 
бар форма. Оны қарақалпақ әдебиятына бириншилерден болып 
енгизген Әжинияз шайыр (XIX эсир). Бул форма бүгинги күнде де 
көп ғана шайырлардық дөретиўшилигинде көринбекте.

Ҳәзирги қарақалпақ поэзиясында мухаммес озиниқ дөрелиў 
дәўириндеги классикалық формасынан да, мазмунынан да өзгериске 
ушыраған. Ол ҳәр қыйлы тематиканы сөз етиўи, ҳәр қыйлы уйқас, 
өлщем формаларына ийе болыўы мүмкин.

Көзиме гәўҳар көринди ойнап өскен жерлерим, 
Бағы-бостанлы дала, егинли атыз, шөллерим,
Ядымнан шыққан емес сенин балалық күнлерин,, 
Қулағымнан кетпейди шүлдирлеген тиллерин,,
Жастан еркелеп өсирген, Райханым, бармысан?

Ямаса
\

Жүзинди көрмедим сағындым,
Душпанын бас ийип бағынды,
Бармысан дүньянын жүзинде,
Жоғалған перзентин табылды,
Жан ана-жан ана-жан ана!1 2

Биринши мухаммес усы форманын классикалық үлгисинде 
жазылған. Себеби, мухаммес классикалық үлгисинде биринши бэнт 
толығы менен өз-ара уйқасып, екинши бэнттен баслап дэслепки 
төрт қатар өз-ара уйқасады да, бесинши қатар биринши бәнт пейен 
уйқасады.: Т.Жумамуратовтық мухаммесиниқуйқас ҳәм өлшем (ҳәр 
қатары 15 буўыннан) формалары усындай. Қосықтаформа мазмунға 
сәйкес келеди. Узақ ўақытлар даўамында елинен жырақта болған, 
айралық азабын шеккен лирик қаҳарманньщ жүрек дебдиўлерин 
шығарыў ушын, әйне, усы форма зэрүрдей туйылады.

Екинши мухаммес ария формасында жазылған. Қосық автордьщ 
«Тикленген туў» драмасында бас қаҳарман Байхан тәрепинен 
атқарылады. Әзелден намаға қолайластырылып жазылғанлықтан ба, 
қатарларда сеслик үнлеслик күшли, сөзлердиқ эмоционаллық тәсир-

1 Жумамуратов Т. Түрли өткеллер, Нокис, «Қарақалпақстан», 1983, 52, 54-6.
2 Хамраев М. Основы тюрксқого стихосложения, Алма Ата, «Мектеп», 1963, 

стр. 203.

шендиги басым. Төрт қатар өз-ара уйқасып, бесинши қатар нақырат 
сыпатында қолланылады. Ҳәр бир қатарда 9 буўын. Сонлықтанда 
онық оқылыў интонациясы да биринши мухамместен езгеше.

Ал К. Рахмановқа тийисли «Улықман, Ўатан!» мухаммеси уйқас 
қурылысы бойынша пүткиллей өзгеше. Бунда төртликлердегидей 
шалыс уйқас қатнасадьг.

Әжжедей мектепте өтти жас ўағым,
Соннан ақ көкирек болған шығарман,
Еркин гездим жигитликтиқ асқарын,
Қүдиретин демеп талай шығардан,
Пәрўазларға шақырады аспанын.1

Солай етип, ҳәзирги қарақалпақ поэзиясында бес қатарлы 
қосықлар ҳэр қыйлы формада дөретилмекте. Шайырлар өзлериниқ 
ой-пикир, идеяларын бериўдиқ бир усылы сыпатында мухаммес 
жолын тақламақга. Бирақ ҳәзирги қарақалпақ мухаммеслери формасы 
бойынша еркин. Ол лириканы қ жанрлық түрине, мазмунына 
байланыслы ийкемлеспекте.

Алты қатарлы қосықлардық да (мусаддас) дөретиўшилери көп. 
И.Юсупов, Т. Жумамуратов, К. Рахманов, Н. Төрешова ҳәм басқа 
да бир қатар шайырлардық алты қатарлы қосықлары бар. Онық да 
қурылысы, өлшеми бесликлерге уқсас. Ш айырлар мазмунды 
көркемлеп жеткериў ушын алты қатарлы қосықларда да ҳәр қыйлы 
уйқас, өлшем формаларын сынап көрмекте. Қулласы, ҳэзирги қара- 
қалпақ лирикасындағы алты қатарлы қосықларды да шайырлардық 
өз шығармаларына бэнт қураў саласындағы көркем изленислериниқ 
жемиси сыпатында баҳалаў мүмкин.

Бәнтлик формалар ишинде теориялық талқыйн етиў, оқыў ушын 
дажети қатарлы қосыкдар (мусабба) ааеўир қызығыўшылықтуўдыра- 
туғыны сөзсиз. Себеби, үш, бес қатарлы қосықларды есапламағанда 
қарақалпақ поэзиясында бәнтте жуп қатарлардық жайласыў дәстүри 
қәлиплескен. Сонлықтан болса керек, мусабба қарақалпақ поэзия- 
сында жүдә сийрек. Ол тек шайыр К. Рахмановтық дөретиў- 
шилигинде ушырасты. Ш айырдық 1981-жылы жазған жети қатарлы 
қосығын талқыға тартайық.

Көп ишесец, айтшы, достым, себебин, а
Арақсыз-ақ жүрмейсен, бе мэсирип? б

1 Рахманов К. Ўатан муҳаббаты менен, Нокис, «Қаракалпақстан», 1984, 18-6.

Бир ўақлары даўыл едиқ, сел едиқ, 
Ерте жанған жулдызымыз сен едиқ, 
Енди болса шийшелерге бас урып:

а
а
б

«Мениқ йошым тек соларда* дегениқ 
Жәмийетке, семьяға ҳәсилик.

а
Б

Дәртиқди айт, көкирекке сыймаған, 
Арақсыз-ақ тарқамай ма қумарық?
Бир ўағлары дәбдебеқ журт жыйнаған, 
Сен болдық ғой елиқ, халқық сыйлаған. 
Енди болса, жолларында қуладық,
Ҳеш ким сени қутқара алмас уймадан, 
Келешекке болса зәрре гүманын. *

а
б

б
а,
Б

а
а

Қосыктық бэнтлик қурылысы өз алдына үйрениўди талап етеди. 
Ҳәр бир бәнттиқ I, 3 ,4 ,6-қатарлары өз-ара, 2, 5 ,7-қатарлары өз-ара 
уйқасады. Бул секирмели ырғақты панда еткен. Қосық бир тегис 
оқылмайды. Бирақ ол белгили зэрурлик - пикир агымынық бағытын 
бериўушын усылайисленген. Қосықга пикйр екшеГТ-екшен айтыладыГ 
Бир ўақытлары иззет-итибарға ийе болып, кейин ала ишиўшиликтиқ 
кейнине түсип алған адамға қарата айтылатуғын сөз бир тегис, бир 
бапта айтылыўы мүмкин емес£ Сонлықтанда қосықтыц сыртқы 
формасы онық ишки мазмунын жеткериўге оғада мастүсип тур.

Қосықтын екинши бир итибарға ылайық таманы ҳэр бир~бәнт 
өзине толық түрдеги пикирди жэмлей алған. Мәселен, биринши 
бэнттин өзин бир пүтин шығарма сыпатында таныўға болады. 
Мүмкин, қатарлардын санынын көп болыўы шайырға бир бәнггин 
өзинде өз ойын жеткериўге жағдай жарататуғын шығар. Керисинше, 
екинши бэнт биринши бәнтти қайталап турғандай. Егерде басқа 
айтылажақ пикир болмаса бир бәнттин өзи-ақ қосыққа табыс алып 
келери сөзсиз еди.

Солай етип, жети қатарлы қосық шығарманық мазмун, форма 
көркемлишн тәмийинлеў бойынша итибарға ылайық бәнтлик форма. 
Онын және бир өзиншелиги - ол дәстүрий емес. Қарақалпақ 
эдебиятында соқғы дэўирдиқ жемиси. Сонлықтанда ол раўажланыў 
келешегине ийе болатуғыны сөзсиз.

Сегиз қатарлы қосық (мусамман) қарақалпақ поэзиясында бир 
қатар шайырлардын лөретиўшилигинде гезлеседи. Бирақ тош зқа-

Рахманов К. Ўатан муҳаббаты менен, Нөкис, «Қарақаллақстан», 19Ь4, 61-6.

тарлы қосықты (мутасса), он қатарлы қосықты (муашшар) ушырат- 
падық. Сегиз қатарлы қосықлар көбинесе көлеми үлкен, дүркин 
қосықларда қолланылады. Бул айтылатуғын пикир көп болғанда 
оларды топлап-топлап бериў ушын^олайлы екенлигинен болса керек.

Сегиз қатарлы қосықтын, ҳақыйқый үлгиси сыпатында 
И.Юсуповтыч «Арал эллегиялары» қосығын атап өтиўге болады. 
Қосық 5 бөлимнен 25 сегизликген турады. Ҳэр бир сегизлик белгили 
дэрежеде ой-пикирдиқ бөлегин өзине жэмлеген. Сонлықтанда усы 
сегизликлердин ҳәммеси жыйналып бир пүтин шығарманы пайда 
еткени менен де салыстырмалы түрде олардын ҳәр қайсысы өз алдына 
ғэрезсиз.

Суўы қумайтланған бир әзим дәрья,
Рухым арқалы ағып барады.
Демиккен еқ соқғы балықлар онда,
Есенқиреп қалаш қағып барады.

Бурқып аққан ылай суўда сайранлап,
Дәрьядан теқизге булқынып ойнап,
Еркин түсер еди. Жоқ енди ол ўақ.
Суўы кесилген соқ нағып барады?'

Қосықуслайыншадаўам етеди. Пикирдиқ бир сегизликтен екин- 
шисине өтиўи де биазар. Шайыр Арал тенизиниқ бүгинги апатшы- 
лығын жеткериў ушын өзинше баянлаў усылын тандаған. Онда 
ойшақ, дәртли лирик қаҳарман-нық теқиз келбетине қарап аҳ 
урыўлары, теқиздиқ кешегиси ҳэм бүгинги күнги ҳайўанатлар, 
қуслар, өсимликлер дүньясы ҳаққында ойланыўлары ҳэм т.б. өзине 
тэн болған ҳэм сулыў формада жеткериледи.

Шайырдық «Төк таўындағы ойлар» қосығы композициялық, 
бэнтлик қурылысы, пикирди жеткериў усылы бойынша да өзгеше. 
Қосықта қатарлар а, а, б, а, в, а, г, г формасында уйқасады. Қосық 
улыўма 34 сегизликтен ибарат болып, оған дәўир, заман, өмир 
ҳаққында шайырдық аналитикалық ой-пикирлери жэмленген. 
Қосықга пикир ағымы бир сегизликғен екиншиснне тэбийий ҳалында 
аўысады, бириндеги пикир екиншисинде даўам етеди.

О туўған жер[ Сен нелерди көрмедиқ,
Көп көргенсеқ күшлилердиқ ермегин,

Юсупов И. Аласатлы дүнья бул, Нөкис, «Қарақалпақстан*. 1987, 18-6.

«Искендердин, шақы бар» деп қудыққа,
Неге адамлар бақырғанын серледим.
Күшлилерге қосығымды берсем де,
Сенлик ўатан муҳаббатын бермедим.
Сенин ышқьщ кеўилге нур қуйғандай,
Сүтилмегин сағындырған Зийўардай.1

Шайырға тән болған сүўретгерлик бул шығармасында да қат- 
насады. Улыўма сегиз қатарлы қосықлар ўақыялы шығармаларға 
көбирек мас түсетуғыны усы шығарма арқалы да көринеди. Себеби, 
бул форма шайырға гтикирди дүркин-дүркин етип жеткериўге 
мүмкиншилик жаратады. ” '

Ҳәзирги қарақалпақ лирикасында 12, 16 қатардан топлап қосық 
дөретиў тэжирийбеси көп ғана шайырларда ушырасады. Бирақ олар 
6,7,8 қатарлы қосықлардай анық бэнтлик қурылысқа ийе емес. Олар 
белгили бир уйқас дүзилиси арқалы байланыспаған. Сонлықтанда 
оларды бәнт сыпатында қарастырып талқыға тартып отырмадық.

Улыўмаластырып дйтқанда ҳәзирги қарақалпақ поэзиясында 
шайырлардық қосықгы бәнтке жиклеўи бойынша бир қатар көркем 
изленислерин бақлаўға болады. Ен, киши - еки қатарлы қосықтан 
баслап сегиз қатарлы қосыққа (мусамман) шекем ушырасады. Бул 
бэнтлик формалардын Ҳәр қыйлы түрлерин ҳәм олардық жасалыўын 
көрип өттик. Сыртқыформасы бойынша бәнтлёр уйқастық қ а т а р ^  
ларға жайласыўына қарап дүзиледи. Бирақ бэнттиқ еқ  баслы \  
критерияларынық бири сыпатында мазмунды өзинде жәмлеў, алып у
жүриў имканияты есапланады.__  __

Сондай-ақ көпшилик жағдайда бәнттиқ түри лйрйкалық шығар- 
манық жанрына да тиккелей тәсир жасайды. Мэселен, ҳэр еки қатары 
өз алдына бәнгги қурайтуғын еки қатарлы қосықлар ҳэм үш қатарлы 
қосықлардық көлеми киши болса, керисинше алты, сегиз кдтарлы 
қосықлар көлеми үлкен шығармаларды жаратады. Ҳәмме жанрларда 
ҳәм түрлерде қолланыла беретуғын еқ  универсал бэнт - бул төрт 
қатарлы қосық (мурабба) бэнти болып қалмақта. Улыўма қарақалпақ 
поэзиясынық еқ тийкарғы бэнтлик формасы сыпатында төрт қатарлы 
қосық бир неше түрге ийе ҳэм ол лирикалық, эпикалық шығар- 
маларда да тендей өнимли қолланылып киятыр.

Ҳәзирги қарақалпақ поэзиясында усындай белгили бэнтлик 
формадағы қосықлар менен қатар бәнтсиз қосыкдар да (еркин қосық,

Юсупов И. Беглигинди бузба сен, Нөкис, «Қаракалпақстан», 1995, 78-6.

насырый қосық) пайда болмақта. Олардық салыстырма салмағы 
көбейип баратырғаны менен бәнтли қосықлар тийкарғы қосық 
формасы болып қалмақта.

* * *
Солай етип, ҳәзирги қарақалпақ лирикасы қосық қурылысынық 

белгили бағдарлары бойынша ғана бақлаўлар, изертлеўлер алып 
бардық. Ырғақ, өлшем мэселелерин өз алдына изертлеў, улыўма 
қосық қурылысы элементлеринин, миллий дәреклерин, пайда болыў 
ҳэм қәлиплесиў жолларын да изертлеў зэрүрлиги бар.

Ҳәзирги қарақалпақ әдебиятында қосық қурылысынық барлық 
тараўлары бойынша да изертлеў объектлери жеткиликли. Бул демеқ, 
бизин миллий поэзиямыздық ержеткенлигин, өсип, раўажланғанын 
ақлатады. Биз алып барған бақлаўларымыз барысында қосық 
қурылысы тараўлары - уйқас, бәнт бойынша шайырлардық жақа 
үлги, формалар үстикде жумыс алып баратырғанын гүзеттик. Бунда 
И.Ю суповтық жетекшилик хызмети айрықша көзге түседи. Бул 
тараўда да шайырдық мектеби қэлиплескен, оны қ даўам еттириў- 
шилери көп.

ЛИРИКАЛЫҚ ТОПЛАМ -  АЙРЫҚШ А 
КӨРКЕМ ФОРМА СЫПАТЫНДА

ЬБӨ Л И М . ЛИРИКАЛЫК ТОМЛАМДЫ 
ДҮЗИЎДИН ТЕОРИЯЛЫ Қ ТЙЙКАРЛАРЫ

XX әсирде қарақалпақ эдебияты көркем формалардық, түрлердиқ, 
жанрлардық раўажланыўында эдеўир нэтийжелерге еристи. Усы 
эсирдиқ 20-жылларынан баслап проза, драматургия өзиниқ пайда 
болыў, қалиплесиў дэўирин басынан кеширген болса, арадан көп 
өтпей-ақ усы ацебий теклердиқ ҳэр қыйлы түрлери, жанрлары жүзеге 
шықгы. Әсирдиқ 20-30-жылларында адебий процестиқ раўажланыўы 
соншелли тезлести, енди әдебият өзимизде бурыннан бар болған 
дәстүрлерди раўажландырыў менен бирге дүнья әдебиятында 
қэлиплескен дэстүрлерди өзине қабыллай баслады. Буған баспа 
станогиниқтэсири, әлбетте, күшли болды.

Дүнья жүзлик әдебиятган қабылланған дэстүрлердиқ бири көркем 
ЭДебий топламлар, жыйнакдар басып шығарыў дәстүри еди. Әлбегге,

қарақалпақ әдебиятында китап, топлам дүзиў дәстүрлери XX әсирдиц 
30-жылларынан бурын болмады деп үзил - кесил тастыйықлаў 
қыйын. Себеби, еле XVIII әсирде-ақ Жийен Жыраў «Посқан ел», 
«Уллы таў» атлы эпикалық шығармаларын дөретги. Бул халық 
турмысынын,, тарийхынын үлкен бир бөлегин көркемлеп сәўлелен- 
дириўгеумтылыўдын, көринислери еди. Бундаанық тематика, идея 
этирапына көркем өмирди жәмлеў, усы арқалы қаҳарман образларын 
жаратыў, сюжетлик, композициялық бағдарды пайда етиў ҳәм 
булардын ҳэммесинин артында автордьщ дөретиўшилик нийети, 
мақсети, ой-пикири турғанын көремиз. Бул, апбетте, көркем адебий 
топлам, китап дөретиўге умтылыўдын, өзинше көринислери еди. 
Сондай-ақ XIX әсирде Күнхожа бир тематикаға, идеяға өзинин бир 
қатар лирикалы қ шығармаларын арнады. М эселен, онын 
«Умытпаспан», «Түйе екенсеқ», «Орақшылар», «Шопанлар» қосық- 
лары усындай бағытга жазылған. Онда шайыр өмирди эпикалық 
бағдарда лирикалық усыл арқалы сүўретлеген. Бул шығармаларға 
ўакыя, ҳэдийселер қатнасады ҳәм бири екиншисиндеги ўақыяларды, 
ҳааийселерди толықтырып отырады. Әжинияз, Бердаққа келип бул 
дәстүр-өмирдеги ҳэр қандай қубылыслар бойынша бир неше 
лирикалық шығармалар дөретиў дәстүри толық қәлиплести.

Бирақ, адебиятганыў илиминде көркем-әдебий гоплам сыпатында 
баспадан басылып шыққанлары ғана тән алынды. Усы көз қарастан 
алып қарағанда қарақалпақ әдебиятында биринши лирикалық 
топламлар тек XX әсирдир 30-жылларынан баслап жарыққа шықты. 
Т.Сейтмуратовтын «Октябрь саўғасы» (1933), И.Фазыловтын «Жеқис 
жолында» (1934), Ж.Аймурзаевтын «Қосықлар» (1935), А.Бегимовтық 
«Женистен жениске» (1935), Д.Назбергеновтық «Бахыт нуры», 
«М.Дэрибаевтьщ» «Қосықлар» (1937) ҳэм т.б. лирикалық топлам 
дүзиўдин дәслепки тәжирийбелеринен еди. Тилекке қарсы, бул 
дәўирде лнрикалық топлам дүзиў тәжирийбесинин болмағанлығынан, 
аты аталған автордардын эдебиятқа жана кирип келгенлигинен, 
сонлықтан да топламға сайлап алыў ушын шыгармаларынын 
кемислигинен бул топламлардьщ көркемлик дэрежеси төмен болды. 
Сондай-ақ жеке қосықлардьщ атамасында да «Жеқис», «Октябрь», 
«Ленин» деген сөзлер көп қайталанды. Шығармалар да усы түсиник- 
лердиқ әтирапында дөретилди. Бул жағдайлар жеке шығармалардын 
да, лирикалық топламлардық да көркемлик қунын еле де төменлетги.

Ал 1970-2000 жылларда қосықлар топламы автор тэрепинен қатан 
ойланылған ҳэм шөлкемлестирилген бирлик ретинде, лириканын ен

www.ziyouz.com kutubxonasi



таралған жанрлық формасына, поэтикалық пикирлеўдинозинше 
£ ф  нормасына айланды. Лирнканы нри дүркин ҳэм қосықлар 
^впламы на бириктириў соцғы 30-жылдагы эдебий омирдин ен едеўли 
ф@>былысларынын бири болып табылады ҳэм ол тереқ теориялық 
г&жки^леўди талап етеди.

Лирикалық топлам дүзиў принциплерн, бул саладағы айырым 
дшкирийбелер бойыншарус ацебиягында бир қатар климий мнйнеглер 

ҳвм пикирлер пайда болды. Әсиресе, соқғы жыллары бул багдарда 
«^рнаўлы жумыс ислеген Л.В.Суматохина, О.А.Лекмановтын 

•«.< мийнетлерин атап өтиўге болады.1 Улыўма рус адебиятында лирика- 
^■лық топлам, қосықлар китабын дүзиў мәселесине бағышланған 
^  тжкирлерди бир қатар авторлардын мийнеглерннде гезлестиремиэ. 
-̂  Мәселен, В.Я.Брюсов, Л.Я.Гинзбург, Ю.Н.Тынянов, М.М.Бахтин, 

Л.И.Тимофеев, М.Цветаева, Е.Г.Эткинд, А.Ахматова, Д.ЦЛихачев, 
Б.Пастернак, И.В.Фоменко ҳэм т.б. авторлар лирикалық топламнын 
тәбияты, оны қ қосықлар китабынан, шайырдын, сайланды 
шығармалар топламынан, толық шығармалар жыйнағынан айырмашы- 
лығы, лирикалық топлам дүзиў принциплери бойынша озлеринин 
пикирлерин, теориялық жуўмақларын билдирген. Шайырлардын 
лирикалық топламларды дүзиўге қатнасы бойынша О.АЛекманов 
биз жоқарыда атап өткен мийнетинде қызықлы пикирди келтиреди.

«А.С.Пушкин лирикалықтопламларды жанр сыпатында қабыл- 
ламады ҳәм өзиниқ поэтикадық жыйнакдарынын композициясына 
айрықша дыққат бөлип отырмады. ...Керисинше, Делович ҳэм 
Лермонтов өзлериниц поэтикалық жыйнақпарынын, композициясына 
үлкен дыққат бөлди. ... Деловичтин 1929-жылы жүдә ойланылып 
ҳәм көркем дүзилген қосықлар топламы композициялық ҳәм ишки 
бирлиги менен айрықшаланып турады. Лермонтовтын, өзи тири 
ўақтында жәрияланған жалғыз қосықлар топламы да өзинин ишки 
бирлиги менен өзгеше.2

Атап өтилген ҳәм басқа да мийнетлерде лирикалық топлам 
жекеликтен гере улыўмалыққа, бөлшектен гөре пүтинликке 
умтылыўдағы автордықдөретиўшилик нийети ҳэм мақсетинен пайда 
болатуғын көркем-адебий мүлк, дүнья екенлиги тастыйықданады.

1 Суматохина Л.В. Своеобразие поэтической структуры лирического сборника 
Б.Пастеркака, дисс.на соис.уч, степ.к.ф.н. М. 1998, Лекмаков О.А. Книга стихов 
«мс «большая форма* в русской поэтической культуры начала XX века. О.Э. 
Иаддельштам «Камень» (1918), М. 1994.

2 Сонда, стр. 12.

Бул жағынан лирнкалық топлам ири эпикалық шығармалардын, 
(дәстан, роман, повесть, поэма) тәбиятына жақын. Себеби, ондағы 
лирикалық қаҳарманлар ўақыт ҳәм келешекке қатнасы бойынша да 
бир бирине оғада жақын ҳалатында жасалады. Ал айырым жағдайларда 
топламнын бастан ақырына шекем бир лирик қаҳарман ҳәрекет етиўи 
мүмкин. Демек, оқыўшы эпикалық шығармалардағыдай пүтин бир 
ўақыянын, ҳәдийсенин даўамын оқып атырғандай кейипке енеди.

Тилекке қарсы, қарақалпақ әдебиятында елеге шекем лирикалық 
топлам, онын дүзилиў принииплери, тәбияты ҳаққында илимий 
мийнет пайда болмады. Сонлықтан да биз өз жумысымыздьщ бул 
бөлиминде лирикалық топлам жөнинде пикир жүрите отырып, 
лирикалық топлам атамасы, топламға алғы сөз (автордьщ алғы сөзи, 
басқаньщ алғы сөзи), эпиграфлар, лирикалық топламларды дүзиў 
принциплери (тематикалық, жанрлық, хронологиялық), лирикапық 
топламнын улыўма поэзиялық топламнан айырмашылығы, онын, 
ишки бирлиги мэселелери бойынша базы бир бақлаўларымызды, 
айырым теориялық жуўмақларымызды усынбақшымыз. «Лирикалық 
топламда окыўшыньщ биринши болып (автордьщ фамилиясынан 
сон) дыққат аўдаратуғын нәрсеси-оньщ атамасы», деген еди
О.А.Лекманов биз жоқарыда атап өткен мийнетинде. (34-бет).

Шынында да китаптьщ атамасы да үлкен әҳмийетке ийе. Себеби, 
китаптын атамасы-ақ көпшилик ҳалатларда оныц ярым табысын 
белгилейди. Сәтли табылған атама оқыўшыны өзине щақырады. 
Керисинше, сәтсиз, күнделикли қолланып жүрген атамалар арқалы 
топлам оқыўшынын, итибарынан тыста қалыўы мүмкин. Соцғы 30 
жыл ишиндеги лирикалықтопламларды анализлеп қарағанымызда 
оған атама қойыўдыц үш түрли усылы бар екени мэлим болды.

1. Шайырлардыц юбилейлерине байланыслы оныц сайланды 
шығармаларынын. тогыамлары жарық көргенде (тилекке қарсы, бизде 
еле ҳеш бир шайырдыц шығармаларыныц толық жыйнағы баспадан 
шықпалы) китаптыц атамасы сыпатында шайырдын аты, фамилиясы 
қойылып оған түсиндирме ретинде сайланды шығармаларынын еки, 
үш томлығы ямаса шыгармаларыньщ еки, үш ҳәм т. б. томлығы деп 
жазып қойы лады . Оған мысал ретинде И .Ю суп овты ц ,' 
Т. Жумамуратовтыц,* 2 Т. Сейтжановтыц,3 Ж. Избасқановтыц,4

‘ Юсупов.И. Шығармаларынын, еки томлығы, 1-11 том, Нөкис, 1978, 1979- 
жыллар, Танлаулы шығармаларыныц еки томлығы, 1-11 том,Нөкис,1991 ,1992- 
жыллар.

2 Жумамуратов Т.Шығармаларынық 3 томлығы, 1-И-Ш томлығы, Нөкис, 1972.
3СейтжановТ. Шығармалары, еки томлық, 1-Нтом, Нөкис,1992,1993-жыллар
4 Избасканов Ж.Сайланды шығармалары, I томлық Нөкис,1999..

Б.Қайылназаровтық1 сайланды шығармаларынын, топламларын атап 
өтиўге болады. Бундай топламларға шайырдық ҳәр қыйлы жылдары 
дөреткен еқ серели шығармалары енгизиледи. Сонлықтан да олар 
оқыўшыларда үлкен қызыгыўшылық туўдырады ҳәм китап 
дүканларында көп иркилмейди.

2. Топламға енгизилген шығармалардық биреўиниқ атамасы 
китапқа атама сыпатында тақлап алынады. Бундай топламларға 
М.Сейтниязовтық «Бир гәпим бар», 1987, К.Рахмановтық «Тақ 
ашығы», 1978, Г.Есемуратовтық «Алақанымдағы сызықлар», 1981, 
К.Каримовтық «Мениқтерезелерим», 1985, Х.Дэўлетназаровтық «Сен 
жақсы қызсақ», 1988, «Ашық болмаған ким бар», 1991, «Әлўидағ 
муҳаббат, әлўидағ», 1993, М .Ж уманазарованық «Елим деп 
еқиремесеқ», 1992, Ҳ. Айымбетовтық «Үлкен шақарақ», 1991, 
Б.Генжемуратовтық, «Саратан», 1989, М.Бердиевтық«Ҳақыйқатлық», 
1992, Мәқгилик рендер, 1996, ҳ.т.б. китапларды киргизиўге болады. 
Бундай топламлар автортәрепинен баспаға таярланғақда асығыслыққа 
жол қойылғанын, автордық өз шығармапар топламына дөретиўшилик 
пенен қатнасжасай алмағанлығын андатады. Ал айырым жағдайларда 
бундай атамалардықдасәтли шыққанлығынық гүўасы боламыз.

3. Топламнық атамасы оған енгизилген шығармалардық ҳеш 
қайсысынық да атамасы емес. Ол шайыр тәрепинен улыўма 
топламдағы шығармалардық мазмунын, характерин ашып бериў ушын 
қолланылады. Мәселен, И.Юсуповтық «Дәўир самаллары», 1982, 
«Аласатлы дүнья бул», 1987, «Дузлы самаллар», 1988, «Кеўилдеги 
кеқдүнья», 1989, «Үмит жағысы», 1990, Ш.Сейтовтық «Жоллар», 
1987, Д.Айтмуратовтық«Мен шынлықты сүйдим, олсызҳеш нәрседе 
қәдир жоқ», 1988, Ж.Избасқановтық «Лирика дэптеринен», 1982, 
«Өмирге қуштарлық» 1987, С.Ибрагимовтық «Бесинши мәўсим», 
1986, «Жер менен аспаннықаралығында», 1990, Б.Генжемуратовтық 
«Оқ қадалган ай», 1997, Н.Төрешованық «Сәўир самалы», 1988 атлы 
қосықлар топламларынық атамасы, мине, усындай изленислер 
нэтийжесинде қойылған. Бул авторлардық өз топлам-ларын баспаға 
таярлаўға айрықша итибар берип, дөретиўшилик қатнас жасағанлығы 
көринип тур. Әсиресе, «Аласатлы дүнья бул», «Дузлы самаллар» 
«Бесинши мәўсим», «Оқ қадалған ай» атамалары оғада сэгли қойылған. 
Олар топламға енгизилген шығармалардық ишки бирлигин тэмийнлеў 
менен бирге олардықулыўма мазмунынан келип шыққан. Сондай-

Қайыпназаров Б.Шығармалары,! томлық, Нокис,1993.

ақ сәтли табылған көркем атамалар оқыўшыда оған деген 
қызығыўшылықты, сүйиспеншиликти пайда етери сөзсиз.

Лирикалық топламнық өзиншелигин белгилейтуғын және бир 
белги - оған жазылатуғын алғы сөз. Алғы сөз еки гүрли формада 
гезлеседи.

1. Автордықалғы сөзи.
2. Басқаныналғы сөзи .
Автордыц өз шығармалар топламына өэиниқ алғы сөз жазыўы - 

бул автордық әдебият майданында әдеўир тэжирийбеге ийе болып, 
әлебий проиесс, көркем әдебият ҳаққында пикир айта алыў мүмкин- 
шилиги пайда болғаннан кейин яки болмаса белгили бир миллий 
әдебияттын жетекшилеринин бирине айланғаннан сон жүзеге 
асатуғын қубылыс. Бундай алғы сөзди аты дүньяға белгили болып 
кеткен шайырлар А.А.Блок, В.В.Маяковский, О.Э.Мандельштам, 
М.И.Цветаева, Б.Л.Пастернак, А.А.Ахматова, АТ.Твардовский, 
И А.Бродский ҳәм т.б. өзлеринин, лирикалықтогтламларына жазған. 
Олар тек өз доретиўшилигине, сол лирикалық топламына пикир 
билдирип қалмастан, улыўма коркем адебият ҳаққында пикирлейди, 
әҳмийетли теориялық пикирлерди алға сүреди.

Ҳэзирги өзбек әдебиятында бундай қубылыс Эркин Вахидов, 
Абдулла Ариповлардын дөретиўшилигинде көбирек ушырасады. 
Мәселен, А.Ариповтыц 2000,2001-жыллары баспадан шыққан 
танламалы шығармаларынық төрт томлығынық 1-томында жазған 
алғы сөзин келтирип өтиўге болады. Шайыр өзинин алғы сөзин 
туўылып өскен аўылын образлы сүўретлеўден баслап, эдебият деген 
сырлы дүньяға дэслепки қызығып қараўлары, оған қарай атлаған 
туцғыш қэдеми, эдебиятгағы устазлары, қысқаша дөретиўшилик жолы 
ҳаққында жазады.1 Бул кишкене ғана кирис мақаланыц, эсиресе, 
әдебиятқа енди ғана кирип княтырған жас талант ийелери ушын 
дэслепки үйрениў мектеби болатуғыны сөзсиз.

Қарақаппақ адебиятында лирикалық топламға алгы сөз жазыў 
И.Юсупов дөретиўшилигинде гезлеседи. Шайырдық 1992-жылы 
баспадан шыққан танламалы шығармаларынын 11 томлығынын I 
томында, 1997-жылы жәрияланған «Бүлбил уясы» китабында ҳэм 
1986-жылы орыс тилинде жарық көрген «Стремлюсь всей душой» 
деп аталатуғын топламында шайыр тәрепинен алғы сөз жазылған.

' Арипов А. Танланган асарлар, турт ж и л д л и к , 1-жнлд, Ташкент, 2000, 5- 
12- 6 .

Автор бул алғы созлеринде өз дөретиўшилиги ҳаққында пикир 
жүритпестен қосық жанры, Батыс ҳәм шығыс әдебий дәстүрлери, 
олардыд синтези жөнинде де, әдебияттағы, сонық ишинде лирика 
жанрындағы дәстүрлер, жоллар, усыллар, мектеплер туўрасында 
адебиятта әдеўир тәжирийбелерге ийе шайыр сыпатында өз пикирин, 
теориялық жуўмақларын билдиреди.

«... Сөйтип, ҳәзирги заман қосық өнери жер жүзлик поэзия 
тәжирийбелеринин синтезинен туўылған өнер болып табылады.

... Ш айырларымыз арасында тек өз жолын сыйлаўдай шекле- 
ниўшилик бизде ушырасып турады. Олай етпеў керек. Ж олық 
өзиндики, сол жолға қосығынды жаза бер. Бирақ басқаларды «мениқ 
жолыма кирмедиқ» деп айыплама. Барлық жолларды да ҳүрметлеў 
керек, өйткени, бэриниқде өз жолаўшылары бар.

Жацаша ойлаў ҳәзирги ўақта көркем әдебиятқа, оны баҳалаўға 
тереқ тэсир етип атырыпты. Қосықтын сиясий мәнилик өткирлиги 
қылқайыўда. Онда турмыслық шынлық күшейип, қосық ашшы сөзли 
болып баратыр.

Қосық — халыққа, заманға хызмет етиўдин, заманласларықньлн\ч 
кеўил-күйин, қайғы-дәртин, арзыў-әрманларын жырлаў арқалы, ' 
адамгершилик сезимлерди улығлаў, адамныд ишки руўхый ҳалатын, 
тэбият гөззаллығын сүўретлеў арқалы өз мақсетине ериседи.1

Сондай-ақтымсалшы-шайыр Д.Айтмуратов озиниқ 1988-жылы 
«Қарақалпақстан» баспасында жарық көрген «Мен шынлықгы сүйдим 
олсыз ҳеш нәрседе қадир жоқ» деп аталатуғын қосықлар топламына 
алғы сөз жазады ҳэм көркемлик, поэзияда мазмун ҳэм форма 
түсиниклерине талқы жасайды.

«... Солай етип, эдебий шығарманық идеялық мазмунынын жақсы 
болыўы - оньщ көркемлигиниқ жоқары болыўынын тийкарғы 
шәртлериниц бири болады.

Ал енди көркем ш ығарманық формасынын, гоззал, сулыў 
болыўыньщ, яғный, әдебий шығармаларынын шеберлик пенен, 
гөззал, қунарлы, сулыў етип жазылған болыўынық кереклиги-сирә 
турған нәрсе». (3-4-бет).

Демек, лирикалық топламға автордық алғы сөзинин әҳмийети 
неде? Әлбегге, жоқарыда атап откенимиздей бундай алғы созлерди 
тек уллы әдебий талғамға ийе, дүньялық әдебий қубылыстан хабары

1 Юсупов И. Тандаўлы шығармаларыныд еки томлығы, 1-том. Нөкис, 1992, 
6, 9-бе.тлер.

бар, әдебиятта өз жолы, усылына ерискен шайырлар ғана жаза алады. 
Солай екен, олардық бақлаўлары. тастыйықлаўлары ҳэм усыныслары 
әдебиятымыз ушын сөзсиз үлкен әҳмийетке ийе. Рус эдебиятында 
ҳэм дүнья әдебиятында биз атап өткен шайырлардық алғы сөзлеринде, 
арнаўлы мақалаларында айтылған пикирлер менен еқ абройлы илимий- 
изертлеў мийнетлеринде санасады, олардан силтемелер келтириледи.

Ал, лирикалық топламға басқанық алғы сөзинин характери де, 
атқаратуғын хызмети де пүткиллей басқаша. Бундай алғы сөзлер 
бириншиден, автор еле журтшылыққа белгисиз болған жағдайда оны 
оқыўшылар қәўимине таныстырыў, шығармаларыныц базы бир 
таманларына дыққатты аўдарыў, оныц жетискенлик ҳэм кемшилик- 
лерин оқшаўлап көрсетиў мақсетинде жазылады. Екиншиден, өзи 
дүньядан өтсе де шығармалары халық жүрегинде сақланған шайыр- 
лардыц қосықлар топламына шайырды еслеў, оныц эдебий мийрас- 
ларына жэне бир мәртебе дыққатгы қаратыў, базда сол классиктиц 
еле үйренилмеген таманларын үйрениў мақсетинде жазылады. 
Үшиншиден. әдебиятта айырықша орны бар талант ийелериниц 
топламларына. олардыц юбилейлик сайланды шығармаларыныц 
жыйнағына алғы сөз жазылыўы мүмкин.

Қарақалпақ эдебиятында бундай алғы сөзлердиц екинши формасы 
айырықша раўажланған. Мәселен, Ж ийен, Күнхожа, Әжинияз, 
Бердақ, Өтеш шығармалары жыйнағына жазылған алғы сөзлер 
белгили. Әсиресе, солардыц ишинде Әжинияздыц 1975-жылы жарық 
көрген қосықлар топламына шайыр И.Ю суповтэрепинен жазылған 
«Дала орфейи» деп аталатуғын алғы сөзи айырықша әҳмийетке ийе. 
Ол мэзи алғы сөз емес, ҳэзирге шекем Әжинияз шайыр дөретиў- 
шилиги жөнинде жазылған мийнетлердиц ишиндеги ец қунлы- 
ларыныц бири болып қалмақта.

Классиклердицтопламларына, китапларына, томларына алғы сөз 
жазыў тәжирийбеси дүнья жүзлик әдебиятта бурыннан бар. Мәселен, 
орыс ааебиятында Пушкинниц, өзбек эдебиятында Науайыныц, қазақ 
әдебиятында Абайдыц, түркмен эдебиятында Мақтымқулыныц ҳэр 
қыйлы дэўирде баспадан шыққан шығармалар топламларына көп 
ғана корнекли әдебиятшылар тәрепинен алғы сөзлер жазылған. 
Олардан бир үлги сыпатында уллы Наўайыныц 1992-жылы баспадан 
шыққан кишкене топламына көрнекли наўайышунас алым Н. 
Маллаевтын жазған алғы сөзин1 келтириўге болады.

Алишер Навоий. Лирика. Ташкент. «Ўкитувчи», 1992, З-14-б.

Сондай-ақ марҳум шайыр Т.Матмуратовтық 1986-жылы жәрия- 
ланған «Жақсылық сарайы» атлы қосықлар топламына шайыр ҳәм 
жазыўшы Ш .Сейтов тэрепинен жазылған алғы сөз де дыққатқа 
ылайық. Бул алғы сөзден Ш .Сейтов шайыр Т.Матмуратовтық тек 
дөретиўшилиги менен ғана емес, ал жеке омири менен де таныс 
екенлигин сеземиз. Онда шайыр өмирине, онықжеке адамгершилик 
қэсийетлерине байланыслы бир қатар бақлаўлары исенимли 
жеткериледи. Алғы созде эмоционалық пикирлер, адамлар арасын- 
дағы қарым-қатнастық сырлы қубылыслары орын алған. Онда шайыр 
жөнинде жазылған илимий, өмирбаянлық мийнетлерде танысыў 
мүмкин болмаған пайытлар бар.1 Бундай алғы сөзлердиқ әдебиятқа 
тийгизетуғын пайдасы, әлбетге, көп.

Ал, алғы сөздиқ биз атап өткен еки формасынан тысқары үшинши 
ф орм асы на ш айыр И .Ю суповты н 1989-жылы ж әрияланған  
«Кеўилдеги кеқ дүнья» атлы қосықлар топламына әдебиятшылар 
С.Ахметов, Г.Есемуратов ҳәм басқалардық шайыр деретиўшилиги 
жөниндеги қысқа - қысқа пикирлерин келтирип өте аламыз. Тилекке 
қарсы, басқаньщалғы сөзиниқбиринши ҳэм үшинши формаларынық 
қарақалпақ әдебиятында жүдэ аз екенлиги окинишли. Бул шайырлар 
менен әдебиятшы-сыншылардық арасында жақын дөретиўшилик 
қатнас орнатылмағанынан да дәрек береди.

Бизге ен жақын болған өзбек әдебиятында лирик топламға 
басқанық алғы сөзиниқ үш формасы да әдеўир раўажланғанын 
гүзетиўге болады. Мәселен, Усмон Носирдық «Унутмас мени боғим» 
деп аталатуғын қосы қлар топлам ы на Э ркин В оҳидовты қ,2 
Зул ьф и ян ы қ  «Ш алола» қосы қл ар  то п л ам ы н а  С алоҳиддин 
М амажановтық3, Тўлан Н изом ны қ «Муқаддас руҳ» қосықлар 
топламына Наим Каримовтьщ,4 Юсуф Ш омансурдық «Қўш юрак» 
деп аталатуғын қосықлар топламына Тўлқинньщ5 ҳэм т.б. жазған 
алғы сөзлерин келтирип өтиў мүмкин. Булардьщ ҳәммесинде де сол 
топлам, онық авторы ҳаққында баҳалы мағлыўматлар бар. Әсиресе, 
С. Мамажановтық кирис мақаласында көрнекли шайыр Зульфиянық 
эдебий портрети жаратып берилген. Ал, Хуршид Давроннық 1997- 
жылы баспадан шыққан «Баҳордан бир кун олдин» атлы қосықлар

' Матмуратов Т. Жақсылық сарайы, Нокис, 1986, З-7-б.
2 Усмон Носир, Унитмос мени боғим, Ташкент, 1988, 3,4-6.
2 Зульфия, Асарлар, уч жилдлик, 1-жилд, Щалола, Ташкент, 1985, 2-23-6.
* Тулон Низом, Мухаддас рух, Ташкент, 1992, З-6-б.

Юсуф Шамансур, Қуш юрак, Ташкент, 1981,3,4-6.

топламына бирден үш адебиятшы алғы сөз орнына езлеринин қысқа- 
қысқа пикирлерин берген.1 Бундай алғы сөзлердиқ әҳмийети үлкен. 
Лирикалық томламға аннотаиия ямаса ол жөнинде қысқа түсиник 
бериў тэжирийбеси бурыннан бар. Буны баспада редактордын 
ўазыйпасы деп қарайды. Бирақ усы аннотацияны қысқа ҳэм 
тужырымлы етип бериў усылын жетилистириў бизиц шәраятымызда 
талап етиледи. Себеби, оқыўшы топлам ҳаққындағы биринши 
мағлыўматты, эйне усы аннотациядан алады.

Эпиграфлар ҳәм арнаўлар қосықлар топламында да, жеке 
шығармаларда да гезлеседи. Бунда автор өзи сыйынатуғын уллы 
дөретиўшилик ийесиниқ шығармаларынан үзиндини, халық нақыл- 
макалларын, қанатлы сөзлерди эпиграф сыпатындатандайды ямаса 
китаптыц басында ата-анасына, туўған-туўысқанларына яки болмаса 
ози сыйлайтуғын адамға усы китабын бағышлайтуғынын жазып қояды. 
Буны арнаўдейди. Мэселен, И.Юсупов «Дузлы самаллар» китабындағы 
«Пери минген ат» қосығына А.Буниннен, «Үмитжағасы» китабындағы 
«Анна Ахматованы оқуғанда» қосығына Анна Ахматовадан, шайыр 
Ж .И збасқанов «Лирика дәптеринен» қосықлар топламында өз 
шығармасынан, усы топламдағы «Сексеўил» қосығына И.Юсупов- 
тан эпиграф келтиреди. Шайыр Б.Қайыпназаров 1993-жылы баспадан 
шыққан шығармаларыныц I томлығын Урыс ветеранына - бизицусы 
парахат өмиримиз ушын жанын тигип, от кешкен қураллас досларына 
арнайтуғынын, шайыр X. Дәўлетназаров 1991-жылы жәриялаған 
«Ашық болмаған ким бар» қосықлар топламын шайыр жүрекли, жипек 
минезли ағасы Убайдулланыц жарқын естелигине, М.Жуманазарова 
1992-жылы жарық көрген «Нлим деп ециремесец» қосықлар топламын 
әкеси Аймурат Жуманазар улыныц жарқын естелигине арнайтуғынын 
билдиреди.

Топламды арнаўдын айқын үлгиси белгили өзбек шайыры Туроб 
Тўланыц 1978-жылы баспадан шыққан «Суюк Момо» қосықлар 
топламынан көриўге болады. Шайыр китаптыц кириспеси сыпатында 
бир неше гәптен ибарат соз жазып, онда усы китаптағы шығармаларын 
аўылласы, марҳум Чучук момо Базарбай қызына арнайтуғынын 
билдиреди. Сондай-ақ Чучук момоныц ким болғанлығын тәриплеў 
менен усындай инсанларға үлкен-үлкен шығармалар, топлам, 
китапларды арнаўға арзыйтуғынлығын уқтырады.2

1 Хуршид Даврон, Бахордан бир кун олдин, Ташкент, «Шарқ», 1997, З-б.
2 Туроб Тула, Суюк мом, Ташкент, 197К, 2-6.

Бундай етип китапқа эпиграф байлаў, оны кимлергедур бағышлаў 
автордық шайырлық мздениятты қаншелли ийелегенлигин, онын, 
саўатлылық дәрежесин, айырым жағдайда шығармаларынын идеялық- 
эстетикалық, керкемлик бағытын белгилейди. Сонлықтан да оны 
лирикалық шығармалар дөретиўдеги, лирикалық топлам дүзиўдеги 
унамлы қублыслардын бири сыпатында баҳалаў мүмкин.

Ал, лирикалық топламлардыц пүтинлигин, оған енгизилген 
шығармалардын бир-бири менен байланысыў принииплерин үйрениў 
адебияттаныў илиминдеги еқ эҳмийетли мәселелердин бири. Бул 
бағдарда биз жоқарыда атап өткен Л. В. Суматохина, ОЛ.Лекманов 
ҳәм М .Н.Дарвин, Л .С .Я ницкий, Е.Г.Эткинд, Б.О .Корман, 
С.Н.Бройтманлардьщ' мийнетлери методологиялықтийкарсыпа- 
тында хызмет ете алады.

Лирикалық шығармалар тэбиятына, характерине байланыслы ҳәр 
қыйлы ишки қарама-қарсылықларға ийе. Олар өзинин теклик 
кэсийетлерине, көркемлеў қураллары ҳәм усылларыныц мүмкин- 
шиликлерине байланыслы қаҳарман характериниц пүтинлигин 
сэўлелендириў дэрежеси эпикалық шығармаларға салыстырғанда 
төмен. Сонлықтан да лирикалық шығармаларды дүркннлерге, 
топламларға бириктириў зәрүрлиги келип шығады.

Лирикалық топламларды дүзиў зәрүрлиги ҳәм принциплери 
бойынша белгили шайырлар ҳэм эдебият изертлеўшилери өз 
пикирлерин билдирген.

«Қосықпар топламы,- деп жазады шайыр В.Я. Брюсов,- тосаттан 
жыйналған, ҳәр қыйлы қосықлар жыйнағы болмаўы керек, ал пүтин, 
бир пикирге бириккен топлам болыўы зәрүр. Романдағыдай қосықлар 
толламы да өзиниц мазмунын дэслепки бетинен соцғысына шекем 
ашып барады*.

19П-ЖЫЛЫ өзинин қосықлар топламына жазған алғы сөзинде 
А.Блок былай деген еди: «Ҳәр бир лирикалық шығармам өз алдына 
турғанда да баҳалы, бирақ олардыц ҳэр бири бир бапты қураў ушын 
керек, бир неше баптан китап қуралады: ҳэр бир китап трилогияныц 1

1 Дарвин М.Н. Циклизация влирике. Исторические пути и художественные 
формы, Автореф. диссертаиии на сонск. уч. степенн д.ф.н. Кемерово, 1995, 
Яниикнй Л.С. Стихотворный цикл* динамика художественной формы, Кемерово, 
1998, Эткинд Е.Г. Материя стиха, Санкт-Петербург, 1998, Корман Б.О. Лирика 
Некрасова, Ижевек, 1978, Бройтман С.Н. Руская лирика XIX качала XX века в 
свете историческай поэтики, М.1997.

бир бөлеги: барлық трилогияны мен «қосық пенен жазылған роман» 
деп атағым келеди»1

Сондай - ақ көп ғана адебиятшылар жана көркем формаларды иэлеў 
менен лирикалық топламларды дузиўдиқжақа принциплерин излеўди 
байланыстырады. Себеби, ҳәзирге шекем лирикалық топламларды 
дүзиўдинтематикалық, жанрлық, хронологиялық принциплери белгнли 
болса, енди лирикалық қаҳарман образын путинлигинше жаратыў, 
лирикалық топламды усы тийкарда дүзиў принциплери алға сүрилмекте. 
Бул демек, лирик қаҳарман заман, өмир, турмыс ҳаққында өзинин 
толганысларын толық жеткере алыўы, муҳаббатдеген нэзиксезимнин 
бендеси болыўы, тәбият шайдасы сыпатында онық қайталанбас 
гөззаллықларынан ләззетлениўи, философиялық, дидактикалық 
пикирлеўге ийе болыўы ҳәм т.б.

Әлбетте, бир - еки лирикалық шығармаға бул белгилерди жәмлеў 
қыйын, оны лириканын характери көтермейди. Сонлықтан да 
лирикалық топламга енгизилген шығармалар тутас ҳалында ғана 
бул көркем ўазыйпаны%орынлаўы мүмкин.

2-БӨЛИМ . И. ЮСУПОВТЫН «ДУЗЛЬТ САМАЛЛАР» 
ТОПЛАМЫНА ӘДЕБИЙ-ТЕОРИЯЛЫ Қ ТАЛҚЫ

Енди қарақалпақ әдебиятында пайда болған бир лирикалық 
топламды анализлеў арқалы онын пүтинлиги, оны дүзиў прин- 
циплери мэселелери жөнинде пикир жүритейик.

И.Юсуповтын 1988-жылы баспадан шыққан «Дузлы самаллар» 
топламынын атамасы жоқарыда атап өткенимиздей оған енгизилген 
шығармалардын ҳеш биринде гезлеспейди. Буны шайырдьщ усы 
лирикалық топламды дүзиўдеги дәслепки табысы ҳәм тийкарғы 
принципи деп қараў керек. Себеби, шайыр бул лирикалық топламды 
дүзиў ҳаққында ондағы шығармалар жазылмастан бурын-ақ ойлаған 
ҳәм шығармаларын усыған ийкемлестирген болыўы мүмкин. Булай 
тастыйықпаўымызға тийкар болатуғын бир жағдай топламға енги- 
зилген 33 шығармадан тек екеўинен басқасы 1987, 1988-жыллары 
дөретилген.

Әлбетте. шайыр өз шығармасын анық тарийхый шараягган келип 
шыққан ҳалдадөретеди. Лирик қаҳарман ўақытбирлиги ҳәм кеқисликти

1 Бул иитаталар. Л.В. Сумотохинаныц жоқарыда келтирген мийнетлеринен
алынды, 13-бет.

қатац есапқа алған ҳалда ҳэрекет етеди. Солай екен, топламға енги> 
зилген шығармаларда баслы проблематика өз дәўиринин шараятынан 
келип шықты. 80-жыллардын екинши ярымында бурынғы аўҳамда 
жағдай барынша кескинлесип, онын. келешегинин қаранғы екенлиги 
барған сайын айдынласып баратырған еди. Оннан қала берсе, эсиресе, 
бизин аймағымызда экология машқаласы адамзат өмирине қэўип 
сала баслады. Бул нәрсе адамлардын кейпиятына тәсир етпей 
қоймады. Демек, бул дэўирде дөретилген қосықлардағы лирик 
қаҳармак да усы жағдайлардан келип шыққан ҳалда жарагылды.

Топламдағы «Бул жер еле зор болады», «Үмит ағашы», «Плаха 
излеп», «Арал элегиялары», «Қыйын ҳал», «Қайта қурыўдын, 
балларына», «Ҳүждан монологи», «Деседи», «Сенсиз менин күним 
жоқ», «Шымбай жолларында» атлы лирикалық шығармаларда лирик 
қаҳарман биреў. Бул шығармалар пүгин бир шығарманынбөлшеклери 
сыяқлы лирик қаҳарманнын образын толықтырып барады. Лирик 
қаҳарманды өзи жасап атырған дәўирдин. машқалалары толғанысқа 
түсиреди, ол экологиялық машқалалардын ақыбетинен тәшўишке 
түседи, бул экологиялық қыйыншылықлардын пайда болыў 
себеплерин жақын өтмиштен излейди.

«Бул жер еле зор болады» шығармасы лирикалық дүркин. Онда 
экологиялық машқала ен тийкарғы проблема сыпатында алынады. 
Қосықга лирик қаҳарман эксшогиялық апатшылықган тәшўишке түседи:

Асты да дуз, үсти де дуз,
Жасап турған жеримиздин,
Ашшыгой деп налыманыз
Тамған манлай теримизди. (4-бет)

Усы апатшылықтын келип шығыў себеплерин анықлаўға ҳәрекет 
етеди. Оны өзимиздин, арқайыншылығымыздан, бийпарўашы- 
лығымыздан деп биледи. Қосықгын, финалын келешекке исеним, бул 
бағдардажағдайдынжаксыланатуғынынаисеним мененжуўмақлайды.

Зер қәдирин билип зергер,
Сондай заман келген гезде,
«Арендаға аз-маэ жер бер»,
Деп жалынардүнья бизге ... (9-бет)

«Үмит ағашы» қосығында лирик қаҳарман дэслепки қосықтағы 
толғанысларын даўам етип, усы машқаланын халқымыздын басына 
түскенине жаны ашып сарсылады. Бирақ өзин үмит ағашына

салыстырып, өмирден гүдерин үзбейди. Онда еле жасағысы келе- 
туғын билдиреди. «Плаха излеп» қосығында лирик қаҳарманнын 
толғаныслары еле де терецлеседи. Енди лирик қаҳарманды тек 
аймақлық емес, ал дүньялық машқалалар тәшўишке салады.

Жаўрап Миссисипи, Әмиўдәрялар,
Жағысларын таслап қашады Арал,
Гаэге уўланған Ҳиндлер қацғырып барар,
Чернобыльде таллер дир-дир қалтырар.
Пахтадан «ак алтын» алыў қастында,
Зәҳәр шашқан самолетгық астында,
Баўыры шаншып ьщырсыйды балалар,
Жолда өлип атқан торғайлар қалар. (13-14-бетлер)

Ал «Арал эллегиялары» қосығында лирик қаҳарман дүньялық 
машқалалардан қайтадан аймақлық машқалаға өтеди. Қосық бес 
бөлимнен ибарат. Ҳәр бир бөлимде ҳәр сегиз қатар өз алдына бөл- 
шекленген. Қосықтыц бундай композициялық қурылысы ондағы 
пикирлеўдиц избе-41злигин ҳэм пүтинлигин тэмийинлейди. Сондай- 
ақбул көркемформаныцшайыртэрепинентынбай излениўшиликтин 
салдарынан келип шыққаны да сыр емес.

Топламдағы биз талқылап өткен қосықларэллегиялықформада 
жазылғаны менен букда эллегиялық элементлер еле де өткирлеседи. 
Қосықтыц атамасыныц өзин «Арал эллегиялары» деп қойылыўы 
тосыннан емес. Арал дэрти, әсиресе, соцғы 20 жыллықта бизиц айма- 
ғымыз халықлары ушын ец үлкен дәрт болды. Ҳэр бир жеке адамнық 
өмиринде қайғы болыўы мүмкин. Бирақ, ол улыўма халықлық 
қайғыныц алдында ҳеш нәрсе емес. Мине, шайыр усы халықлық 
қайғыны жеткериўдицэмоционаллықтэсиршецлиги басым, өткир 
формасын тапқан.
У  Сондай-ак лирикалық шығармаларда көбинесе биринши беттен 

Ьаянлаў гезлеседи. Ал бул шығармада 1 ҳэм 3 бет араласып келеди. 
Ўакыянын үшинши бегген баянланыўы - бул оған баянлаўшыныц 
қатнасыўы дегенди ацлатады. Баянлаўшы ўақыяға эпикалық 
шығармаларда қатнасады. Демек, бир шығарманыц өзинде лирикалық 
ҳәм эпикалық сүўретлеў усыллары араласып келеди. Ҳақыйқатында 
эллегияны тек лирикалық усыл - сезимниц қатнасыўы, эмоцияны 
барынша өткирлестирип-ақ жаратыўға болар еди. Шайыр бунда 
басқаша жол тутқан. Көз алдымызда жүз берген трагедияныц келип 
шығыў себеплерин үйренген, оны анализлеген, оган баҳа берген,

болжаған. Демек, эпикалық ҳәм лирикалық сүўретлеў усылларын 
қсшланыў арқалы усындай тәсиршенлиги басым шығарма жарата алған.

Қосықтын, биринши бөлиминде 1 ҳәм 3 бетге теқиздин бүгинги 
аянышлы ҳалаты сүўретленеди. Қосықта пикирдин ен кескинлескен, 
өткирлескен пайыты да эйне, усы биринши бөлимде. Екинши 
бөлимде кешеги теқиздин толып-тасып турғандағы оныц бахытлы 
демлери сүўретленди. Үшинши бөлимде заман, дәўир ҳаққында пикир 
жүритиледи. Төртинши бөлимде пикир жэне 1 ҳәм 3 беттен 
баянланып, өлип баратырған теқиз бенен хошласыў сезимлери 
бериледи ҳәм теқизди өлтирген үш «жинаятшы» нық ким екенлиги 
баянланады. Ал еқ соцғы-бесинши бөлимде буннан бурынғы қосық- 
лардағыдай оптимизм руўхы сезиледи. Мине, усы бөлим қосықты 
топламдағы басқа шығармалар менен байланыстырады. Лирик 
қаҳарманныц оқыўшьша исеним ушқынларын оятыўға умтылыўы - 
шайырдыц дөретиўшилик нийетин де, оныц лирикадық топламды 
дүзиў принциплерин де ақлатады.

Хош, тециз сүйиклим! Жаралы жандай,
Өлим ҳалатында урасац ҳаллас,
Мениц қайғым амфибия адамдай,
Сенсиз қырда жасап саўа бола алмас. (22-бет)
Бул үш қылмыс қамалларын бузыўға,
Адамзат бир зор атланыс қылажақ.
Жацаша ойлаўдыц күни қызыўда,
Шынлық толқынлары ҳәўиж алажақ. (24-бет)

Пикирди булай етип контрастлық раўажландырыў көпшилик 
жағдайда өмир шынлығын ашып бериўге қол келеди. Себеби, өмир 
де көбинесе бир тегис раўажланбайды. Сондай-ақ көркем шығармада 
пикирдиц бир қыйлылығы оқыўшыны жалықтырыўы да мүмкин. 
Қосықтағы және бир көзге тасланатуғын нэрсе - онда ликирлеўдиц 
аналитикалық усылы қатнасады. Шайыр өмирди тек сырттан 
бақлаўшы ғана емес, ал оныц қубылысларын изертлеўши де. Бул 
жағдай шығарманыц жанрлық сыпатына да тәсирин тийгизеди. 
Қосық - медитативлик-философиялық лирика.

Өмирди изертлеўден туўылған ой буннан кейинги «Қыйын ҳал», 
«Қайта қурыўдыц балаларына» деген қосықларында да даўам 
еттирилген. «Қыйын ҳал» қосығы барлығы болып 4 бэнгген ибарат 
болыўына қарамастан 80-жыллардыц екинши ярымында елимизде 
жүз берген жағдайды, сол ўақытлардағы дэўир, заман қарама- 
қарсылықларын дэл сүўретлеп береди.

Әсиресе, «Қайта қурыўдьщ балаларына» қосығында дәўирдиқ, 
заманнын ашшы ҳақыйқатлығы сол турсында, публицистикалық 
усылда ашып бериледи. Шайыр жүрегинде қатпарланып қалған дэрт 
төгиледи. Шайырлық сезгирлик арқалы басқалар елестире бермей- 
туғын қубылысларды көркемлеп жеткереди. Бул пикирлеў формасы 
бойынша публицистикалық лирика. Бирақ онда шайырдын 
интеллектуаллық ой-пикирлери қатнасады.

Буўған белди шештик, шалғай салынды,
Мийўа ағашы марапатқа малынды,
Кеўил қәтиржамлық шербетин ишип,
Ҳақыйқатқа барар жоллар тарылды.

Билгишлер сөйледи алдынан орап,
Ийкемшиллер ықғай табын жағалап,
Аяқларды қағып гөне шөнгелер,
Жағымпазлар жалпылдады «аға» лап.

Бетон мал қоралар муздьщ ығындай,
Бәри бийғам көшип кететуғындай,
Жайрап атыр техникасы тат басып,
Бийдәўлет баланьщ хожалығындай. (27-29-бетлер)

Атап өткенимиздей қосық - публииистикалық лирика. Лекин, 
шайыр публицистикалық ой-пикирди де көркемлеў қураллары ҳәм 
усыллары арқалы барынша көркемлеп бериўге ерискен. Эсиресе, 
«Мийўе ағашы марапатқа малынды», «Кеўил қәтиржамлық шербетин 
ишил», «Ийкемшиллер ынғай жабын жағалап», «Аяқларды қағып 
гөне шөнгелер», «Бетон мал қоралар муздын ығындай», «Бийдәўлет 
баланық хожалығындай» деген қатарларда аллегория, метафора, теқеў 
жүдэ шебер қолланылған.

Жоқарыдағы шығармадағы проблема «Ҳүждан монологи», 
«Деседи...» қосықларындадақатнасады. Биринши қосық атамасынан 
көринип турғанындай лирик қаҳарманынық өз қэлби менен 
дәртлесиўи, сөйлесиўи формасында, екинши қосық аналитикалық 
пикирлеў формасында жазылған. Бул қосықларды биз талқыға 
тартқан қосықпар қатарына қосып турған тийкарғы белгиси - оларда 
өз дәўири, заманы ҳаққында пикир жүритиўи болып табылады. 
«Сегизинши марттан бир ҳэпте алдын жазылған қосық», «Сенсиз 
менин күним жоқ» шығармалары да усындай қәсийетлерге ийе.

«Шымбай жолларында» қосығы биз талқыға тартқан шығарма- 
лардьщ ишинде де ен, сэтли жазылғанларынық биринен есапланады.

л,осықта лирикалық шьнармалардық уақыт ҳэм кеқислик шегара- 
шрында жүдэ еркин ҳәрекет ете алыў мүмкиншиликлеринен шебер 
пайдаланылған. Жол жүрип баратырған лирик қаҳарманнын балалык 
дэўиринен баслап оныц еске түсириўлери арқалы бир кишкене 
шығармада 50-60 жыллықўақыясөзетиледи. Булжағынан қосықты 
Ш.Айтматовтық «Эсирге татырлық күн» романы менен салыстырыў 
мүмкин. Туўры, Ш.Айтматовтын романында онық бас қаҳарманы 
Едигей бир күнлик жолда бир әсирлик ўақыяны еслейди ҳәм эпик 
багдарда сүўретлеп береди. Оған баянлаўшы да, автор да қатнасады, 
қаптал сюжетлер де қосылады. Ал, И.Ю суповтық аталған шығар- 
масында фрагментлик дэрежеде болса да сонша жыл ўақыяларын 
оқыўшы көз алдында елеслетеди,

Дүркиннин жэне бир айырықшалығы ол 7 бөлимнен турғаны 
менен !, 2 бөлимдеги ўақыялар өз алдына, 4, 5, 6, 7 бөлимдеги 
ўақыялар өз алдына бир-бири менен байланыслы.Ал 3 бөлим олардьщ 
арасында байланыстырыўшы хызметин атқарып тур. 3- бөлимнен 
басқа бөлимлер ҳэр қатары ! 1 буўыннан, шалыс уйқас формасында 
жазылған. Ал 3- бөлимнин Ҳ^р қатары 8 буўыннан, бәнтлик ямаса 
биргеликли уйқас формасында. Демек, шайыр еки сюжетлик 
линияны байланыстырыўшы бөлимге өз алдына ырғақ, уйқас 
танлаған. Бул жағдай дәстанлық шығармаларда бир ўақыядан екинши 
ўақыяға өтиўде қолланылатуғын насырый қосықты еске түсиреди.

Мине, биз талқыға тартқан қосықлар улыўма топламға енгизилген 
шығармалардын көлеми бойынша да, саны бойынша да үштен бир 
бөлегин қурайды. Ш айырдық бул шығармаларды бир-бири менен 
сыбайлас етип ҳэм китаптын, ен басына қойыўы да белгили бир 
дөретиўшилик нийет ҳэм принциптен келип шыққан. Бул қосық- 
ларды бириктирип туратуғын еқ  тийкарғы белги - оларда лирик 
қаҳарман биреў. Дэўир^ заман, өмир машқалаларына, экология 
қыйынш ылықларына қабырғасы қайы сқан, «дузлы самаллар» 
геўдесин тесип өтип, жүрегине, өкпесине тармасқанлықтан, онын 
ашыўына шыдамастан дөгерек-дашқа даўсынық барынша гэ шаўқым 
салып, гэ налып, гэ жэрдем сорап атырған муқлы, бирақ еле 
келешегине исенимин жоғалтпаған лирик қаҳарман образы гэ 
элегиялық, гэ медитативлик-философиялық усыл арқалы жасалады. 
Ўақыялар усы лирик қаҳарманны қ әтирапына жәмлесип бир 
шығармадан екиншисине өтип отырады. Бул нәрсе олар арасындағы 
органикалы қ бирликти тәм ийинлеў менен бирге топламнын 
пүтинлигин тәмийинлейди. Оқыўшы бир пүтин шығарманы оқып

шыққандай тәсир алады. Бул шығармалар дизбегин биз шәртли түрде 
топламнын биринши бөлими деп есаплаймыз.

Топламда буннан кейин «Афанасий Фетке», «Боранлы кеште», 
«Тийме оған», «Байыўлыға» деген төрт қосық орын алған. Бул төрт 
косыкты бириктирип турған нәрсе - төртеўине де сүўретлеў объекти 
сылатында ҳайўанат, куслар тандап алынған. Бириншисинде - бүлбил, 
екиншисинде - кийик, үшиншисинде - жылан, төртиншисинде - 
байыўлы. Әлбетте, әзелий көркем әдебиятта ҳайўанатлар, қуслар 
ҳаққында сөз болғанда олар адамзат өмири, минез-қулқы менен 
салыстырылады ямаса байланыстырылады. Оларда аллегориялық- 
тымсаллық сүўретлеў усылы қолланылған.

Буннан кейинги төрт қосық - «Еки қуўаныш», «Өзи қызық 
аддмлар», «Ду Фу», «Бурмалаўшыға» атлы шығармаларына ортақ нәрсе 
- олардын көлеми киши. Ҳэр бир қосық тек еки, үш бәнттен турады. 
Фрагментар ой-пикир жылт етип көз алдымыздан өтеди ҳэм бизин 
санамызға орналасып алады. Сондай-ақ бул қосықларда еки детал 
бир - бирине қарама-қарсы қойылып сүўретленеди. Топламдағы 
«Өтип баратыр», «Жынысымды жырлайман» «Бултлар ақ боз атын 
таўға тусаған» қосықларында да бир-бирин байланыстырыўшы 
мэнилик ҳэм формалық жақын^ық бар. Әсиресе, сығасқан 
метафораньщ қурсаўына оранған т^рен көркем ой бул қосықларға 
үлкен табыс алып келген. Ал «Жигиттиқ жетпис көклеми», 
«Әскербайға», «Пери минген ат», «Бердақгықдуўтары», «Әжинияз 
шайырдын самалға шағыныўы», «Амира азаплары» қосықлары 
шайыршылық, илҳам, дөретиўшилик ис, улыўма искусство ҳаққында 
жазылған. Усы шығармалардын жалғасы сыпатында китаптын, 
соқында «Әжинияз» либретгосы берилген.

Биз қарақалпақ әдебиятында лирикадық топлам дүзиўтэжирий- 
бесин шайыр И.Юсуповтын «Дузлы самаллар» топламы мысалында 
көрип өггик. Усы топламньщ көркемлик өзиншелнги неден ибарат? 
Ш айыр топламды дүзиў барысында қандай принциплерди 
басшылыққа алған? Бул ҳэм басқа да сораўларға жуўап берип, 
өзимиздин базы бир жуўмақпарымызды усынбақшымыз.

Бизин байқаўымызша топламда басшылыққа алынған тийкарғы 
критериялардыц бири - бул ўақыт. Белгили бир ўақыт аралығында 
жасап, ҳәрекет еткен лирик қаҳарманныц өмирге, дәўирге, қоршаған 
орталыққа болған қарым-қатнасын, оны түсиниўге болған умты- 
лысын ашып бериўге топламға енгизилген лирикалық шығармалардын 
көпшилигинде баслы дыққат қаратылады. Оларда ўақыт шегара-

сындағы лирикалық қаҳарманнық ҳэрекет етиў кеқислиги шек- 
ленбеген. Биз талқыға тартқан шығармалардьщ бир топарында лирик 
қаҳарманды экологнялық қыйыншылықлар, дәўир машқалалары 
тэшўишке салса, екинши, үшинши, төртинши топардағыларда лирик 
қаҳарманныц ҳайўанат дүньясына, мәденият, әдебиятқа қатнасы, 
фрагментарь ой-пикир биринши планға шығады. Демек, лирик 
қаҳарман бир ўақыттық өзинде ҳэр қыйлы кеқисликте ҳәрекет етеди. 
Әне, бул пүтинликке умтылыўдық тийкарғы белгилеринин бири 
болып табылады. Себеби, өмир тек бир қыйлы тәшўишлерден 
турмайды. Ал эпикалық көркем шығарманын даўазыйпасы өмирди 
усылайынша, пүтинлигинше сүўретлеп бериўден ибарат. Солай екен, 
лирикалық топламда эпиканын элементлери бар екенлигин гүзетиўге 
болады.

Лирикалық топламға енгизилген шығармаларды ўақыт бирлиги 
принципи менен жиклеў ҳәм усы арқалы топлам дүзиў тәжирийбеси 
әдебиятта бурыннан бар. Бунда ўақыт бирлиги дегенде кобинесе 
шығармалардын дөретилиў ўақты ямаса онда сүуретленетуғын 
ўақыялардьщ қайсы ўақытта болып өткенлиги емес, ал олардын 
мазмунынан келип шығатуғын ўақыт түсиниги нэзерде тутылады. 
Ҳәзирги өзбек адебиятында ен талантлы шайырлардын бири Хуршид 
Давроннық «Тумарисанық көзлери»1 ҳосыкдар топламында шығар- 
малар ўақыт бойынша (анығырағы мәўсим) жиқленеди. Шайыр 
топламға енгизилген барлық шығармаларды «бэҳәр», «жаз», «гүз», 
«қыс» деп аталатуғын төрт бөлимге бөледи. Бирақ бул атамалар тек 
рәмзий мағанадаалынған. Мәселен, «гүз» деп аталатуғын бөлимдеги 
шығармаларда гүз тәрипленип ямаса олардағы ўақыялар гүзде болыўы 
шәрт емес.

Дурыс, лирикалық топлам - бул эпикалық шығарма емес. Бирақ 
оньщ жеке лирикалық шығармадан айырмашылығы ол бир неше 
онлаған қосықларды бирлестиреди. Олардьщ арасында бир-бирине 
байланысатуғын бириктириўши күш пайда етеди. Әлбетге, лирикалық 
топламға енгизилген қосықлар өз алдына турьщ та анық мазмунға 
ийе болып, пүтин шығарма сыпатында қабылланады. Бирақ онын 
мазмуны лирикалық топлам қурамында жэне де кеқейеди ҳэм ол 
топламдағы басқа шығармалар менен өз-ара байланысқа түседи. Бир 
шығармадағы ой екиншисинде де ҳәм оннан кейингилеринде де даўам 
етеди. Лекин, лирикалық топламдағы жеке шығармалар лирикалық

1 Хуршид Даврон, Тумарисанинг кузлари, Ташкент, 1984.

дүркиннин, қурамындағы шығармаларға салыстырғанда, әсирееч 
поэманын бөлимлерине қарағанда еркин.

Шайыр И.Юсуповтын «Дузлы самаллар» топламыиа енгизилге! 
лирикалық шығармаларды бириктирип туратуғын және бир басль 
белги олар арасындағы формалық жақынлық. Қосықлардық пикирдн 
жеткериў формасы да, сыртқы формасы да бир-бирине оғада жақын 
Олардын ҳәммесинде де, эсиресе, метафора, аллегория, теқеў, эпитет 
көбирек қатнасады, сондай-ақ пикирди жеткериўдиқ параллелезм, 
инверсия, градаиия усыллары пайдаланы лады . Топламдағы 
шығармалардьщ 90 проценгген асламы 11 буўынлы қосықлар, уйқас 
формалары да бир бирине жақын. Ъул жағдайлар оларды бир желисте 
оқып шығыў мүмкиншилигин жаратады.

Ү ш инш иден, өм ирди қабыллаў консепциясы ны қ барлық 
шығармаларда бир-бирине оғада жақын екенлиги топламға атама 
танлаўынан-ақ көринип тур. «Дузлы самаллар» - тек ғана топламға 
емес, ал ондағы ҳэр бир лирикалық шығармаға атама бола алады. 
Жоқарыда атап өткенимиздей бул нәрсе шайырдын топламды 
жаратыўға дөретиўшилик пенен қагнас жасағанлығынан, оныц көркем 
излениўшилигинен дэрек береди.

Қарақалпақ эдебиятында лирикалықтоплам дүзиўдиқ жэне бир 
түри-бул эдебият майданында ж ана көринип киятырған жас 
шайырлардьщ бир нешесиниқ шығармаларын топлап-топлам етип 
шығарыў. Мэселен, «Қарақалпақстан» баспасы «Бес гүл» атамасы 
менен қосықлар топламын1 баспадан шығарды. Оған адебиятымызға 
өз соқпағы менен кирип келиўге умтылып атырған бес шайыра - 
Гүлнара Нурлепесова (Қайлардасы з, гүмис булақлар), Зияда 
Қожықбаева (Бир дэсте гүл), Шәригүл Файзуллаева (Соқпақ), 
Шынаргүл Пахратдинова (Қыз қосығы) ҳәм Нигара Тилеўовалардын 
(Кеўил дэптери) лирикалық шығармалары енгизилген. Бундай 
топламларды да пүтин лирик топлам сыпатында қабыллаўға болады. 
Әсиресе, усы топламға бес шайыра қыздьщ шығармаларынын кирги- 
зилиўи, оган рэмзий мағанада «Бес гүл» деп ат қойылыўы топламнын 
бир пүтинлигин ҳәм олар арасындағы байланысты тәмийинлейди. 
«Еш гвардия» баспасы тәрепинен 1984-жылы басып шығарылған 
«Олтин беланчак» қосықлар топламы2 да сол дәўирде эдебиятга көзге 
түсип киятырған он бир шайырдьщ қосыкдарын бириктирди. Сон,ын

1 Б«.с г*л, Нөкис, «Қарахалпақстан», 1991.
2 Олтин беланчак, Ташкент, «Еш гвардия», 1984.

ала бул шайырлардын көпшилиги адебиятга өз орнына ийе шайыр- 
ларға (әсиресе, марҳум Мухаммад Юсуф) айланды. Буннан усындай 
топламлардын, эҳмийети, олардын жас талантлардық талантынық 
көзин ашыўға тәсири тийетуғыны өз өзинен көзге тасланады.

*  *  *

Солай етип, лирикалық топламньщ өзиншеликлери ҳэм оны 
дүзиўдиқ принциплери төмендегилерден ибарат деп есаплаймыз:

1. Лирикалық топлам ўақыяларға, қубылысларға лирикалық қатнас 
жасаў менен бирге эпикалық сүўретлеўге де тийкар салады. Демек, 
лирика эпикалық элементлер болған сюжет, қаҳарман образы, 
объективлик баянлаўлар менен байыйды. Солай екен, лирикалық 
топлам үлкен эпикалық формаларға умтылыўдық бир жолы болып 
табылады.

2. Лйрикалық топлам лирик қаҳарманға эпик қаҳарман сыяқлы 
кеқ масштабта ҳәрекет етиў мүмкиншилигин жаратып береди. Бунда 
онық характери бир шығармадан екиншисинде жетилисип бара 
береди. Оқыўшы ҳәр қыйлы жағдайларда ҳэрекет етиўши қаҳарман 
ҳәм онықтәғдири менен танысады. Бунда лирик қаҳарман гопламнын, 
структуралық қурылысын пайда етиўши хызметин де атқарады.

3. Ҳәр бир лирикалық топлам- шайырдық көркем дүньясынын 
айрықша бир басқышы, руўхый ҳэм дөретиўшилик өсиўиниқ бир 
көриниси, айырым жағдайда ол оннан бурынғы дөретиўшилик 
принциплерине қарама-қарсы да қойылыўы мүмкин. Себеби, ҳәр 
бир лирикалық топлам шайырдын, доретиўшилик өмиринин белгили 
басқышында дөретиледи. Бул басқыш басқа басқышларға пүткиллей 
усамаўы да итимал. Сондай-ақ шайыр ҳәр бир лирикалық топламға 
өз алдына таярлық көреди.

4. Лирикалықтопламнықпүтинлигин ҳәм коркемликдәрежесин 
тэмийинлеўде топламнық атамасы, оған жазылған алғы сөз, эпиграф, 
аннотация да әҳмийетке ийе. Сонлықтан да бул элементлерге де 
итибар бериў талап етиледи.

5. Лирикалық топлам тематикалық, жанрлық, хронологиялық 
ҳәм улыўма формалық принциплерди басшылыққа алған ҳалда 
дүзилиўи мүмкин. Бунда негизинен лирикалық топламға енгизилген 
шығармалардық бир-бири менен байланысқа түсе алыў мүмкин- 
шиликлери есапқа алыныўы зәрүр.

6. Лирикалық сюжет - лирикалық топламнық пүтинлигин 
тәмийинлеўдин, тийкарғы усылларынан бири болып табылады. Автор

көз қарасынық ҳәм лирик қаҳарманнық өмириндеги ўақыялардық 
избе-излиги топлам сюжетинин раўажланыўынық логикалығын 
тэмийинлейди.

7. Лирикалық топлам көпшилик жағдайда ондағы дүркинлер 
арасындағы байланыс тийкарында дүзилиўи мүмкин. Усы дүркин- 
лердиқ сюжетлик линиясы улыўма топламнық сюжетиниқ 
раўажпаныўбағытын белгилеп береди.

8. Лирикалық топламнық өзиншелигин белгилейтуғын және бир 
белги-онық жәмийетлик раўажланыўдық белгили бир бөлегине 
қатнасы да болып табылады. Мәселен, И.Юсуповтық «Дузлы 
самаллар» топламында XX эсирдиқ 80-жылларынық жәмийетлик 
өмирине қатнас, баҳа тийкарғы орынды ийеледи.

Солай етип, лирикалықтоплам шайырдық дөретиўшилик өмири- 
ниқ белгили бир басқышына баҳа бериў мүмкиншилигин жаратыў 
менен бирге усы дәўирдеги көркем реаллыққа оқыўшынын көз 
қарасын тәмийинлейди. Ол лирикалық көркем форманық айрықша 
көриниси болып, бул бағдарда шайырдық тутқан позициясын, 
дөретиўшилик нийетин ҳәм поэтикалық талғамын да ақлатады. 
Сондай-ақ лирикапық топлам баспа станогиниқ жемиси болғанлықтан 
да онық биз жоқарыда атап өткенлеринен басқа да көркемлик 
белгилери болыўы мүмкин. Булардық оқыўшынық эстетикалық 
талғамына жуўап бериўи, оны байытыўы ҳэзирги баспа станогиниқ 
мүмкиншиликлерине, онда ислеўшилердиқ кәсиплик шеберлик 
дәрежесине байланыслы.

Биз тийкарынан лирикалық топлам дүзиў тэжирийбесиниқ ен 
унамлы коринислериниқбири - И. Юсуповтық «Дузлы самаллар» 
қосыедар топламын талқыга тарттық. Буннан сонғы жыллары 
қарақалпақ әдебиятында лирикалық топлам дүзиўдиқ тэжирийбеси 
толық қалиплесип, ҳәмме топламлар жоқары талғамларға ийе деген 
жуўмақ келип шықпайды. Ҳеш қандай сын көтермейтуғын, тек 
топламнын физикалық көлемин толықтырыў ушын шығармалар 
киргизилген топламлар да тилекке қарсы, бар.

Ж У Ў М А Қ

Солай етип, ҳэзирги қарақалпақ адебияты (сонық ишинде 
лири касы ) раўаж ланы ўды қ өзин ш е ж олы на ийе болды. 
Шайырлардын, мазмун ҳәм форма саласындағы алып барған 
изленислери өзиниқунамлы нэтийжелерин бермекте. Қарақалпақ 
эдебиятынық жэҳән әдебияты менен интеграцияласыў процесси 
(гео1рафиялық ҳәм генетикалық жақтан жақын эдебиятларға ғана 
емес, ал оғада алыста жайласқан адебиятларға, мэселен, Батыс Европа, 
япон, кореец әдебиятларына тийисли форма ҳэм жанрлардық 
өзлестирилиўи ямаса пайда болыўы) байқалады. Буған биринши 
гезекте тарийхый-социаллық шараятлардықтәсир жасағанын атап 
өтиў керек. Усы 30 жыллықта қарақалпақ шайырларынық да, 
оқыўшыларынық да жәҳән эдебияты менен танысыў, оннан үйрениў 
мүмкиншилиги жеткиликли болды. Бул нәрсе эдебиятымыздық 
раўажланыўына сөзсиз тәсир жасады. Халықтық экономикалық- 
социаллық жағдайынық өсиўи менен бирге рухый мәденияты да 
өсти. Демек, өз-өзинен жоқары талғамға ийе шығармаларға болған 
талап артты.

Екиншиден, қарақалпақ поэзиясында поэтикалық мектеплер 
қалиплести. Бул мектеплердиқ еқ көрнеклиси И.Юсуповтық мекгеби 
болды. И.Юсупов мектеби ўәкиллери интеллектуаллық эдебият 
жаратты. Олар мазмун саласында да, форма саласында да 
экспериментлер алып барды. 70-80-жыллары сонет, октава, ғэззел, 
мустазад сыяқлы формалардық еқ жақсы үлгилери де усы мектеп 
ўәкиллери тэрепинен дөретилди. Лирикалық шығармаларда пикир 
менен сезимди араластырып бериў, улыўма адамзатлық қәдирият- 
ларды улығлаў, жәмийетлик ой-пикирлерди жәмлестириў, бул ушын 
публицистикалық бағытта көркем пикирлеў — олардық шығарма- 
ларынық баслы сыпатлы белгилери болды.

Үшиншиден, усы 30 жыллықта әдебиятымызға кирип келген 
шайырлар өзлериниқ сөзин айтыўға еристи. Аралық формалар 
есапланатуғын еркин қосық, насрый қосық сыяқлы формалардық

еқжақсы үлгилери эйне, сол шайырлардыц дөретиўшилигинде жүзеь 
шықты. 90-жыллардын екинши ярымынан баслап өзбек эдебиятынд. 
модернизм үлгисинде жазылған шыгармалар көплеп көрине баслады 
Қарақалпақ шайырлары да бул бағдарда қалемлерин сынап көрди 
Шайыр Сағынбай Ибрагимовтын, көплеген қосыкдары модерн 
үлгисинде жазылды.

Төртиншиден, усы 30 жыллық поэзиясын шэртли түрде үш 
дәўиргебөлип үйрениўге болады. Бириншидәўир 1970-жылдан 1985- 
жылға шекем. Бунда көркем әдебият бир тегис раўажланды. Бирақ 
усы дәўир XX әсир әдебиятынық еқ раўажланған дәўири болды деп 
атап өтиўге болады. Екинши дэўир 1985-жылдан 1991-жылға шекем, 
Бул бурынғы аўқамда қайта қурыў дэўири деп аталды. Жәмийетлик 
көз қараслардағы кескин өзгерис әдебиятқа да тәсирин тизгизбей 
қалмады. Әдебиятта ашық сөзлилик, публицистикалық бағыт кеқнен 
раўажланды. Үшинши дэўир — ғәрезсизлик жыллары. Бул дэўир 
бурынғы қәлиплескен әдебий дәстүрлерди бузып жақа бағыттағы 
әдебиятты жаратыў дэўири болды.

XX әсирдиқ соқғй! 30 жыллығындағы қарақалпақ лирикасында 
көркем формалардық раўажланыў эволюииясын, олардық миллий 
өзиншелик белшлерин, өз-ара эдебий тәсирлер нәтийжелерин ҳэзирги 
ааебиятганыў илими дәрежесинен қарап изертлегенимизде төменде- 
гидей жуўмақларға келдик.

1. Усы дэўир қарақалпақ лирикасы биринши гезекте көркем 
формалардын рән-бәрәндиги менен характерленеди. Бунда сыртқы 
4юрма (шығарманық эстетикалық тәсир етиўши тәрепи-шығарма 
композиииясы, ырғақ, уйқас, өлшем, бэнт), ишки форма ямаса мазмунды 
жеткериў хызмети (образды жеткериў тәрепи-көркемлеў қураллары, 
көркемлеў усыллары) эдеўир байыды, олар улыўма шығармаға 
қойылатуғын ўазыйпа ҳэм талаптан келип шыққан ҳалда дүзилди.

Сондай-ақ ҳәзнрги қарақалпақ лирикасында бар болған базы бир 
формалардық генётикалық тййкары ертедеги шығыс эдебиятына 
барып тақалатуғынын көрип өггик. Себеби Шығыс әдебиятында 
VI11-Х әсирлерде-ақ көркем формаларды дөретиўге айрықша кеўил 
бөлинген ҳәм оны изертлеўшилер өз мийнетлеринде көркем 
формаларды типлестирип, шығармадағы атқаратуғын хызметин 
анықлап берген. Мәселен, буны орта эсир изертлеўшилери Шамс-и 
Қайс, Атааплахлардық мийнетлеринде көриўге болады.

Сонын, менен бирге жумысымызда лирикалық шығарманық 
формасын үйренгенде сөз ҳэм онық қосықтағы хызметине айрықша

1Ыкқат қаратыўдын, зәрүрлигин атап өггик. Өйткени, лирикад. 
сөздиц жилўаланыўы, образлылыққа ийе болыўы мазмунды 
жеткериўде үлкен әҳмийетке ийе. Эпикада бир сөздин, орнына онын 
синонимин де қоллана бериў мүмкин. Себеби, эликада дыққат 
көбирек ўақыялардын,, ҳадийселердиқ раўажланыўына, шығармадағь- 
персонажлардьщ ҳәрекетине, тэғдирине ҳәм т.б, қаратылады. А. 
лирикада сөз шешиўши әҳмийетке ийе. Сонлықтанда онда бир сөзди 
екинши сөз бенен алмастырмақ түўе, сөзлердин орнын алмастырыўға 
да болмайды. Бул жағынан лирикалық шығарма пүтин бир 
органикалық бирлик.

Ал лирикада форма ҳэм мазмун бирлигин изертлеў эдебиятганыў 
илиминдетийкарғы мэселелердинбири. Себеби, адебий шыгарманын 
мазмуны онынмэниси, оны дөретиўшининойы, пикирининжүзеге 
асыўыньщ жуўмағы, ал форма усы мазмунньщ эмелге асыўыньщ 
усылы сыпатында қарастырылады. Форма белгили бир мақсетке 
бағдарланған ҳалда пайда болады. Ол шайыр ойын, қыялын эмелге 
асырыў хызметин атқарады. Солай екен, мазмун да, форма да оз 
алдына өмир сүрместен, бир-бири менен тығыз байланысқа түседи. 
Бул ҳәм басқа датастыйықлаўларымызды жумыста анық мысалларды 
талқыға тартыў арқалы дәлилледик.

2. Қэлеген халықтьщ эдебияты өз-ара тэсирсиз жеке ҳалында 
раўажлана алмайды. Сонлықганда адебий тэсир проблемасын үйренип 
шығыўдьщ әҳмийети де үлкен. Әдебий тэсир унамлы көринисинде 
де, унамсыз көринисинде де болыўы мүмкин. Биз бул пикирди 
жумыста дәлиллеўге умтылдық.

Қарақалпақ эдебиятына Шығыс эдебиятынан кирип келип, оған 
беккем орнығып алған гәззел, мустазад, муашшах сыяқлы формалар 
әдебий тәсирдинунамлы көринислеринин ақыбети. Дурыс, қарақал- 
пақ шайырлары бул формаларды әдебиятымызға сол турсында 
көширмеди. Оны бизин поэзиямыздьщ, улыўма адебиятымыздын 
талапларына бейимлестирди. Мәселен, олардьщ олшемин алмастан, 
тек сыртқы формасын қабыллады.

Батыс адебиятынан кирип келген сонет, октава, верлибр сыяқлы 
формалар туўралы да усындай пикирлерди айтыўға болады. Ен 
баслысы бул формалар бизин эдебиятымызды өгейсиреместен, бурын- 
нан бар форма сыяқлы енисип кетги. Бунда, әлбетге, шайырлардын 
шеберлиги де, тэжирийбеси де айрықша әҳмийетке ийе болганлығын 
атап өтиў керек. Қарақалпақ эдебиятына дүнья адебиятынан аўысқан 
көркем формалар сөхиз эдебий тәсирдинунамлы көриниси болыўын, 
эдебиятымызды байытты.

3. Киши лирикалық формалар усы жанрдыц өзиншелигин 
ацлатады. Себеби. лирикалық шығармалардыц тәбиятына тән 
қубылыслардыц бири - оныц қысқалыққа умтылыўы. Изертлеп 
отырған дәўирдеги киши формаларды талқыға тартып қарағанымызда 
шайырларымыз бул форманы жаратыў бойынша да адеўир тэжирийбе 
топлағанын, усыныц нәтийжесинде форма рәц-бәрәцлигиниц 
артқанын гүзеттик.

Киши формалардыц ишинде бир қатарлы қосық (моностих), 
екиликлер (фард) ҳәм ушликлер айрықша қызығыўшылық оятады. 
Бир қатарлы қосықлар академик М.Л.Гаспаровтын, сөзи менен 
айтқанда жоқары раўажланған поэти кал ы қ дәстүрге ийе адебиятларда 
ғана болыўы мүмкин.1 Усы көз қарастан қарағанда бир қатарлы 
қосықтын азда болса ушырасыўы, қарақалпақ эдебиятында поэти- 
калық дэстүрлердиц раўажланыў дәрежесин ацлатады.

Фардлар түркий халықлардыц ишинде өзбек, уйғыр, азербайжан 
адебиятларында кецнен раўажланған. Ол бармақ өлшеминде де, аруз 
өлшеминде де дөретиле бериўи мүмкин. Бул форма қарақалпақ 
әдебиятында фолыщорлық шығармаларда да ушырасады. Ал ҳәзирги 
эдебиятга И.Юсупов, Ж.Избасқанов, С.Ибрагимов, Б.Генжемуратов 
ҳэм басқалар тэрепинен ықшам, тәсиршец екиликлер дөретилмекте. 
Екиликлерде ишки мэнилик байланыс, сондай-ақ уйқас арқалы 
сыртқы формалық байланыс жүзеге келеди.

Үш қатарлы қосықлар түпкиликли түркий форма емес. Олар 
Европа, япон, кореец аяебиятларында күшли раўажланған. Мине, 
сонлықтанда бул форманын ҳәзирги әдебиятгағы көринислерин 
изертлеў теориялық жақтан ҳәм қурамалы ҳәм эҳмийетли. Лирика- 
мызда бул форма ҳәр қыйлы көринисте - дәстүрий уйқас формасында 
ҳэм уйқассыз формада да көринбекте. Бирақ олардағы тийкарғы 
белги — тужырымлы афористлик ой-пикир, қатарлардыц ишки 
органикалықбирликке ийе болыўы.

Төртликлер киши лирикалық формалардыц ишинде ец кеқнен 
раўажланған форма есапланады. Төртликлер менен рубайыларды 
шатастырыўларды үйрене отырып, тийкарынан олардық барлығы да 
төртликлер екенлигин дэлиллеўге умтылдық. Диалогқа, риторикалық 
сораўларға қурылған, сезим менен пикир араласып жүретуғын 
төртликлер бул форма үстинде шайырларымыздыц излениўшилигин 
анлатады.

1 Гаспаров М.Л. Русский стих начала XX века в комментариях, М. «Фортуна
Лимитед». 2001. стр. 20

Сондай-ақ ҳәзирги қарақалпақ әдебиятында алтылықлар, сегиз- 
ликлер, онлықдар да бар. Оларда пикирди жеткериў мүмкиншилиги, 
әсиресе, екилик, үшликлерге салыстырғанда әдеўир кеқ. Сонын менен 
бирге оларда уйқас, өлшем де еркин.

4. Қосық қурылысы қарақалпақ эдебияттаныў илиминде еқ аз 
изертленген тараў. Сонлықгандд жумысымьша бул мәселени үйрениўге 
көбирек кеўил бөддик. Эсиресе, ырғақты изертлеў, қосық ырғағы 
менен музыкадағы ырғақты шатастырып алмаў, ырғақтықжасалыў 
қэсийетин, оны қурайтуғын элементлерди билиў әдеўир қурамалы. 
Сондай-ақ белгили әдебиятшылардын пикирлерине сүйенген ҳалда 
ырғақгық келип шығыў тарийхына да шолыў жасадық. Сеслик ырғақ 
пенен ҳәрекетли ырғақтық айырмашылықларын ашып бердик.

Өлшем — ҳэр бир миллий поэзиянын өзиншелигин андататуғын 
тийкарғы белги. Қарақалпақ поэзиясынын тийкарғы өлшеми - 
бармақ. Бизин фольклорымыз да, жазба адебнятымыэ да усы өлшемде 
дөретилди. Бармақтынаруздан баслы өзиншелиги, элбетте, қосық 
қатарында буўын саныныц тенлиги болыў менен бирге онын 
ырғағында ҳәм оқылыў интонациясында. Арузда буўнақ шегерасы 
қатардьщ ортасында да келе беретуғын болса, бармақта бул ҳасла 
мүмкин емес. Буны жумысымызда анық мысаллар менен дапилледик. 
Сондай-ақ қатарлардағы буўын санлары поэзиялық шығарманын 
жанрлық өзиншелигин де белгилеўде қатнасады. Солай етип, жумыста 
бармақ өлшеминдеги қосықлардын ыргаққа түсиўи, бэнтке биригиўи, 
уйқасы бойын-ша да халқымыздын көркем-эстетикалық талғамына, 
қосық оқыў интонация-сына, қосықты намага салыў өзиншелигине 
сэйкеслигин дэлиллеўге умтылдық.

Ж умыста қосы қ қурылысын изертлеген илимпазлар - 
МЛ.Гаспаров, И.Б.Стеблева, М.К.Ҳамраев,У.Туйсиев, З.Ахметов, 
Қ.Муратбаев ҳәм басқалардьщ мийнетлерине коз қарасымызды 
билдирдик.

Уйқас қарақалпақ поэзиясында қосыктьщ ен тийкарғы элементи 
сыпатында айрықша әҳмийетке ийе. Жумыста уйқастьщ түрлерин 
изертледик. Бул бағдарда бурын жумыс жүргизилмегенликтен де 
көп ғана терминлер бизин жумысымызда биринши рет илимий 
айланысқа қосылды. Дәстүрий уйқас, сеслик уйқас, редифли 
уйқаслардьщ да өсиў эволюциясын гүзетгик.

Уйқастьщ қосықгағы тийкарғы хызметлерининбири шығарманьщ 
сыртқы форма сулыўлығын тәмийинлеўи ғана емес, ал онық 
мазмунды жеткериўге де қатнасы болып есапланады. Уйқасқа усындай

www.ziyouz.com kutubxonasi



галап пенен қатнас жасағанда ғана «нәўбетши» уйқаслардьщ жаса- 
лыўына жол қоймаўға болады. Бул мәселени де көп ғана мысаллар 
келтириў арқалы үйрендик.

Бэнт те уйқас сыяқлы поэзиялық шығармалардық тийкарғы 
элементлериниқ бири. Сонын ушын да жумысымызда бул мәселени 
хәр тәреплеме үйренип шығыўға умтылдық. Бәнттин тийкарғы 
хызмети қосық қатарларын шөлкемлестириўден ибарат болыў менен 
бирге онын мазмунды алып жүриўи.

5. XX әсир қарақалпақ әдебиятынын ен тийкарғы жетискен- 
ликлеринин бири сыпатында баспадан әдебий топламлар шығарыў 
тэжирийбесинин қэлиплескенлигин атап отиўге болады. Бул 
тэжирийбе көркем адебияттьщ басқа түрлери менен бирге лирикада 
да пайда болды. Шайырлар әзелден-ақ лирикалық топлам дүзиў 
ушын мақсетке бағдарланған ҳалда шығармалар дөретти. Шайыр- 
лардьщ бундай дөретиўшилик нийети лирикалық топламньщ жара- 
тылыўына алып келди. Енди лирикалық топлам дүзиўдин шэртли 
белгилери болған оған атама қойыў, алғы сөз, аннотация жазыў, 
эпиграф байлаў, лирик топламға енгизилетуғын шығармаларды 
жанрлык, тематикалық, формалық жактан топарларға бөлип жайлас- 
тырыў тәжирийбели пайдаболды. Мине,усылардьш,барлығын есапқа 
алғанда лирикалық топлам лириканьщ айрықша формасы сыпатында 
жүзеге келди деп есаплаўға болады. Биз буларды теориялық 
тастыйықлаўға умтылдық. И. Юсуповтьщ «Дузлы самаллар» 
қосықлар топламын эдебий-теориялық талқыға тартыў арқалы 
лирикалық топламнын өзиншелик белгилерин анықладық.

Улыўмаластырып айтқанда, қосық формасынын поэтикалық 
дөретиўшилик процесинде қосық арқалы ойлай, өз ойын қосық 
арқалы жеткере алатуғын ҳақыйқый шайырлардын шығармаларында 
жанадан туўылып байып баратуғынын гүзеттик. Ал басқалар 
тәрепинен дөретилген жоқары көркем форма ҳәр бир дөретиўши 
ушын үйрениў мектеби болып қала береди

